
1-мавзу: ЭТНОМАДАНИЯТ ФАНИНИНГ ПРЕДМЕТИ,  МАҚСАД ВА ВАЗИФАЛАРИ

Режа:
1. Кириш.

2. Фаннинг мақсад ва вазифалари.
3. Фаннинг илмий-назарий сифатлари.

4. Марказий Осиё ҳалқларининг маънавий маданияти ва унинг туб негизлари.

5. Маданият тушунчаси.

Бугунги кунда турмуш тарзимизни ижтимоий-маданий фаолият ютуқларисиз тасаввур этиб бўлмайди. Бунинг боиси ўзбек халқи узоқ ўтмишдан бошлаб маънавий маданиятни юксалтиришда этарлича фаолият кўрсатиб келган. Кишилик тарихида яратилган ва маълум тараққиёт бошичларни ўз бошидан кечирган буюк сиймолар хамда ота-боболаримиз, маънавий маданият ютуқларини олтин мерос сифатида келажак авлодларга қолдириб кетганлар. Албатта бундай ворисийлик ўз навбатида ёш авлоднинг ижтимоий онгида хурмат, эҳтиром шукухини ташкил эца, бу муққадас қадриятни  ижтимоий хаётда содир бўлаётган барча ўзгаришларга қарамай, бу меросдан мукаммал фойдаланишни, уни янада тараққий этиши учун барча имкониятларимизни амалда қўллашликни тақозо этади. 

Ўзбекистон Ресубликаси Вазирлар Махкамасининг "Маънавият ва маърифат жамоатчилик маркази хузурида "Олтин мерос" халқаро хайрия жамғармасини қўллаб-қўлтиқлаш тўғрисида" ги Қарорида ўтмиш миллий маданиятимизни янада тараққий эттириш, буюк аждодларимизнинг асрлар давомида яратган бебаҳо маданий-маърифий меросини кўз қорачиғидай асраб-аввайлаш, келгуси авлодларга ёдгорлик қилиб қолдириш, халқимизнинг умуминсоний қадриятлар хазинасига қўшган улкан хиссасини бутун дунёга қайта танитиш, уни кенг тарғиб этиш, кишиларимиз, айниқса, ёшларимиз онгига миллий ғурур, миллий ифтихор, Ватанга мухаббат ва истиқлол ғояларига садоқат туйғуларини сингдириб бориш кераклиги хақида аниқ кўрсатмалар берилади. Шундай экан хозирги жамиятимиз хаётида содир бўлаётган жадал ўзгаришлар хар биримиздан давр билан ҳамнафас бўлиб фаолият кўрсатишга, Ўзбекистон мустақиллигини мустахкамлашга, истиқлол йўлида буюк давлат барпо этиш ишида сафарбарликни қўлдан бермасликка даъват этади.   
Олий ўқув юртларининг ижтимоий-маданий фаолият йўналишида олиб бориладиган Этномаданият фани ўз олдига юқорида қайд этилган улкан вазифаларни бажаришга қаратилган. Этномаданият фанига таъриф бериб уни тўлалигича изоҳлаб, шу аснода Электрон дарслик (ЭД) яратиб чиқишдан олдин, шу фанга бўлган мутахассис-олимларимизнинг эътибори, тадқиқот хамда илмий-амалий йўналишларда олиб борилган кузатиш, тахлиллаш, изохлаш хамда илмий-оммавий рисолаларда қайд этилган фикр хамда якуний тушунчаларга таянишга тўғри келди. Айниқса бу фан асосларини ўрганиш борасида мухтарам Президентимиз И.А.Каримовнинг Ўзбекистон Ресубликаси Олий Мажлиси сессияларидаги чиқишлари, нутқ, маъруза хамда барча асарларида баён этилган кўрсатма, фикр, мулохоза ва таклифлари ўрганиб чиқилди. Президентимиз томонидан жамиятимиз хаётида тубдан ўзгаришларни амалда бажаришга қаратилган ислохотлар йўлидаги Фармонлари, Вазирлар Махкамасининг Қарорлари, "Кадрлар тайёрлаш миллий дастури" талаблари, "Таълим тўғрисидаги қонун" асослари хамда Ўзбекистон Ресубликаси Олий ва ўрта махсус таълим вазирлиги томонидан таъсис этилган қарор, буйруқ хамда йўриқномаларда кўрсатилган ижтимоий-маданий фаолият йўналиши бўйича бакалаврлар тайёрлаш масаласидаги меъёрий хужжатлар ўрганиб чиқилди. Айниқса, Ўзбекистон Ресубликаси Вазирлар Махкамасининг 2001 йил 16 августдаги 343-сонли Қарори билан тасдиқланган "Олий таълимнинг Давлат таълим стандартлари. Асосий қоидалари. Олий таълимнинг Давлат таълим стандарти. Олий таълим йўналишлари ва мутахассисликлари классификатори" каби хужжатларни бажаришга харакат қилинди.Энтомаданият асосларини ўрганиш ва уларга таянган холда кундалик ўқув-тарбия жараёнида қўллаш учун зарурат бўлган ўқув-услубий қўлланманинг хозирги кунимизгача чоп этилиб талаба ёшларимизга етиб бормаганлиги кундалик муаммога айланиб қолмоқда. Тўғри, халқимизнинг тарихий шаклланиши, унинг маънавий-маърифий тараққиёт бошичлари, миллий маданиятимизнинг ўтмишда қўлга киритган ютуқлари, элат, қавм, миллат тушунчаларини ёшларимиз онгига тушунтириш борасида бирқанча диққатга сазаворли ишлар бажарилган. Жумладан, миллий маданиятимизнинг серқирра томонларини ўрганишга қаратилган илмий-оммабоп монография ва рисолалар, илмий мақола хамда амалиётда қўллашликка қаратилган қўлланмалар чоп этилган. Шунга қарамай Этномаданият фани юзасидан махсус тайинланган дарслик ёки қўлланма йўқлиги барчамизга маълум. Шу боисдан хам Электрон дарсликни яратиш вазифаси олдимизга қўйилган мақсадларни амалда бажаришга қаратилгандир.Электрон дарсликнинг мазмунида асосий эътибор ўтмишда ва хозирги кунимизда маълум сифатларда шаклланиб ва тараққий этиб келган миллий маданиятимизнинг тадрижий - тарихий жараёнини ўрганишга қаратилгандир. Катта қувонч ва хис-туйғуларга таянган холда мағрурланиб айтамизки, Мустақиллик шарофати туфайли бизнинг маънавий қадриятларимиз, ўтмишда аждодларимиздан қолган мумтоз мерос ўзининг тўла мукаммаллигида тикланди. Қуръони каримнинг Ўзбек тилига ўгирилиши, хадису шарифлар тўлиқ нашр этилиши, бобокалонларимиз Насриддин Рағбузий, Аҳмад Яссавий, Баховуддин Нақшбанд, Имом Исмоил ал-Бухорий, Бурхониддин ал-Марғиноний, Абу Мансур Мотрудий ва ўнлаб буюк сиймоларимизнинг асарларидан бахраманд бўлиш, буюк саркарда, жамоат ва давлат арбоби сохибқирон Амир Темур маънавий дунёсининг ҳикматли ўгит ва амаллари барчамизни хайрли ишларга сафарбар этмоқда.

Мустақиллик шарофати халқимиз тағдирини юксалтирди, кўп миллатли халқимиз ўз қадри ва инсоний хуқуқларини эгаллади, шу билан бирга узоқ муддатли меъёрларнинг бузилиши, миллатимиз ва халқимиз табиатига хос тўғри тушунчаларнинг топталишига чек қўйилди. Хар бир нарса ўз номи билан аталмоқда, иймон, эътиқод, миллат, Ватан каби тушунчалар барчамизнинг онгимизда, руҳимизда ва вужудимизда қайноқ булоқ бўлиб жойланди. Маданиятимизнинг миллийлиги мустахкамланди, асрий қадрли қадриятларимиз қайтадан тикланиб маданиятимиз ўзининг табиий тарихий-миллий, диний ва фалсафий негизларини мустахкамлади. Юртбошимиз ва ҳукуматимиз юритаётган оқилона сиёсат, айниқса маънавий меросимизни ўрганиш фахр-ифтихор ишига айланганлиги, буюк алломаларимиз ва тарихий шахсларимиз номлари, миллий-маданий мероснинг қайта тикланаётганлиги, она тилимизга, динимизга муносабат ўзгарганлиги маънавиятимизнинг юксалишига куч-қувват бахш этиб, жамиятимизнинг келгуси тараққиёти учун замин бўлди. Миллий истиқлол ғояси ўзининг тарихий омилларига эришмоқда.

Ўзбекистон Ресубикаси Президентининг "Маънавият ва маърифат жамоатчилик маркази фаолиятини янада такомиллаштриш ва самарадорлигини ошириш тўғрисида"ги Фармонида кўрсатилганидек, одамларнинг ўзликларини чуқур англашини, мустақиллик қадрини тобора теран тушунишни, миллий тафаккурнинг кенгайиши ва такомиллашувини, тарихий ҳурлик, мустақиллик руҳининг уйғонишини таъминлаш маънавият сохасидаги сиёсатимизнинг асосий мақсадига айланиши лозим. Мустақилликка эришгаганимиздан кейин жамиятимиз ижтимоий хаётининг турли жабхаларида, шиддатли тарзда рўй бераётган улкан тараққиёт ва юксалиш барчамизда халқимизнинг ўтмиш маданиятини ўрганишга бўлган қизиқишини янада кучайтирмоқда. Бундай ҳаракат ўтмишда содир бўлган маданий тараққиётни тўлақонлик билан тушуниб ўрганишга даъват этади. Шу билан бирга бу мурракаб жараённи жамиятимизнинг бугунги кундаги туб ўзгаришларига айнан таъсир этиб келаётганлигини кўрамиз. Ниҳоят, ўтмишда яшаб ўтган аждодларимизнинг ижтимоий-маънавий дунёсини ўрганиб уларнинг назарий ҳамда амалий тажрибаларини ҳозирги замон талаблари даражасида ҳаётга тадбиқ этиш, ёшларни истиқлол ғояларига содиқ равишда элпарвар, ватанпарвар этиб тарбиялаш баркамол авлодни вояга этказиш вазифаси ётганлигини тушуниб етдик. Шу билан бир вақтда ўтмишдаги миллий маданиятимизнинг шаклланиб, маълум сифатларда тараққий этиб келганлигини мукаммал ўрганмай туриб ҳозирги кунимизда мустақиллик маданиятимизни тараққий эттириб бўлмаслигини чуқур хис этмоғимиз керак. Тарих - ижтимоий хаёт хамда инсон тафаккури махсулидир. Шундай экан ўтмишда юз берган ҳар бир ходиса маълум маънавий-руҳий, ижтимоий-сиёсий мухит таъсирида юз берганлигини кўрамиз. Унга назар солсак, асрлар силсиласини варақлаш жараёнида хар биримиздан алоҳида зийраклик ва зукколик билан иш кўришлик талаб этилади. Натижада воқеалар замиридаги мантиқ, фалсафа, руҳият, сиёсат қўйинки, хар бир даврнинг ўзига хос шукухи-ю ташвишлари, севин-чу изтироблари кўзга яхлитлигича ташланганлигининг гувоҳи бўласиз. Бундай хол кишини фикрлашга, ўтмишни идрок қилиб келажакни ақл йўриғи билан белгилашга чорлайди. Тарихнинг тафаккур махсули ва улуғ мураббийлиги, унинг муқаддас ҳамда олий қадрият эканлигини ўтмиш аждодларимиз исботлаб келдилар. Жонажон тарихимиз Мустақиллик даврида яна ҳам олиймақом мавқеъ ва нуфузга эга бўлди.

Фаннинг мақсад ва вазифалари. Олий ўқув юртларида ўтилдиган Этномоданият фани юқорида дастуруламал сифатида қўйилган улкан вазифаларни бажаришга қаратилган. Бу фан асосларини инсоншунослик фанларига таянган ҳолда ўрганамиз. Ёшларнинг умуминсоний дунёқаршларини шакллантириш, маънавий-маърифий фаолиятларини юзага чиқариш каби омилларни илмий жиҳатдан тадбиқ этиб, ёшларни Истиқлол ғоялари асосида тарбиялаш вазифаси ётади.
Демак, Этномаданият фани асосларига кириш учун биз халқимизнинг узоқ ўтмиш тарихига эътибор беришимиз заруратдир. Этномаданият атамаси икки иборадан ташкил бўлиб: этно ва маданият сўзлари қўшилмасидир. Этно -юнон сўзи-елат, халқ демакдир ва шу билан бирга, маълум бир элат ёки халққа бўлган ишора, кўрсатув. Бу ибора бирор халқнинг келиб чиқиши (етногенез)ни ифодалайди. Бундай тарзда биз ўзбек халқининг келиб чиқиши, унинг этногенези (уруғчилик, насл) ни тушунишимиз керак. Шу билан бир вақтда этно ибораси кўпчилик илмий -назарий манбааларда: Этнография -халқларнинг келиб чиқиши, турмуши, моддий ва маънавий маданиятини ўрганадиган фан сифатида бўлиб бирор халқнинг турмуши, маданияти ва урф-одатларига хос бўлган хусусиятларини ҳам кўрсатади. Этноним тушунчаси ҳам мавжуд, бу халқ номи ёки халқ номини ифодаловчи сўз сифатидаги атамадир. Бу сўзни янада мукаммаллаштириш мақсадида Этнонимка ибораси ҳам ишлатилиб лексикологиянинг халқ, қабила ҳамда уруғчилик номларини ўрганишга қаратилган бўлимига айтилади. Этнограф иборасини ҳам биз кундалик ўқув жараёнида қўллаймиз ва бу иборада биз этнография фани бўйича фаолият кўрсатадиган мутахассисни тушунамиз. Эътиборингизни этнография ва фолклор фанига қаратиб у: 

1. Халқларнинг келиб чиқиши, турмуши, моддий ва маънавий маданиятини; 
2. Оғзаки, ёзма ҳамда мусиқий ижодини ўрганадиган фан эканлигини тушунамиз.
Шундай қилиб, биз юқоридаги таърифларга қаритилган барча илмий- тарихий асосларга таянган ҳолда Этономаданият фани асосларини қуйидагича изохлаймиз. Этномаданият бирор халқнинг келиб чиқиши (бу борада ўзбек халқи), унинг маданияти, турмуш тарзи, маънавий-маърифий хусусиятларини тарихий жараён (давр)ларда равнақ топиб хозирги кунимизгача ривожланиб келаётган маънавий ҳамда маданий меросини ўрганадиган фандир.
Бинобарин, фанни тўлалигича ўзлаштириш, унинг назарий ва тарихий-илмий асосларини изоҳлаш учун бу фанни билим тизими эканлигини ўрганиб чиқишни тақозо этади. Вахоланки, бу фанни ўрганиб унга изох берилганда унинг маданий тарихий жараён мазмуни, тарихий такомили ва ашёю-далиллари, назарий ҳамда амалий (ҳаётийлиги нуқтаи назаридан) қонунияти ва услублари асосида тараққий этиши, ижтимоий-моддий, маънавий-маърифий салохияти, миллий этник /генези/ муносабатларидаги ўрни, маданий алоқалар ҳамда умумбашарий ва умуминсоний қадриятлардаги хусусияти, ижтимоий тараққиётдаги ўрни каби серқирра томонларига асосий эътибор қаратилади.

Фаннинг илмий - назарий сифатлари ва бошқа ижтимоий-гуманитар фанлар билан алоқадорлиги.

Этномадният фани билимлар тизими эканлигини ҳар томонлама исботлаш учун қуйидаги масалаларни ёртишни тақозо этади:
- Этномаданият фани гуманитар фанлар билан узвий алоқададир.

У фалсафа, этика, эстетика, социология, тарих, психология, этнография, фолклор, мусиқа, тасвирий санъат, архитектура, диншунослик,  педагогика ҳамда адабиётшунослик каби фан асослари билан ҳамкорликда олиб борилади.

Этномаданият қуйидаги тамойил ва сифатларни ёритишни ўзида акс эттиради:
- этномаданият тарихий жараён сифатида таркиб топиб даврлар мобайнида маълум бир ютуқ ва камчиликларни ўзида намоён бўлганлигини;
- этномологик сифат масаласида жамият маъанавий-маданий ҳаётини авлоддан-авлодга этказиб унинг келажаги учун замин ярата олганлигини;
- ўтмиш маданиятни онгли равишда ўрганиш, уни ўрганиб олмасдан туриб маданий меросни янги жамият фаровонлиги йўлида қўллашга асос бўлмаслигини;
- диний, исломий меросни чуқур ўрганиш, унинг миллий маънавият ва маданиятнинг олий сифати эканлигини;
- Марказий Осиё худуди моддий-маънавий маданиятнинг шаклланиш ва тараққиёт маркази эканлигини;
- Марказий Осиё халқлари маънавиятининг тарихий тарққиёти ва унинг моҳиятини тўғри тушунишни;
- Шарқ халқлари маънавий маданиятининг асосий туб негизларини тўлалигича (тадқиқотлар асосида) ўрганиш кабиларга эътибор қаратади.
Албатта юқоридаги сифат ва тамоилларни ҳар томонлама ўрганиш ва кундалик фаолиятга тадбиқ этиш мақсадида, биринчидан, аждодларимизнинг тарихий эвалюция даврларида қўлга киритган ютуқларини; иккинчидан, халқимизнинг маданий-маърифий мероси, миллий қадриятлари, урф-одатлари, расм-русумларини; учинчидан, халқимизнинг ахлоқ-одоб сабоқларидан намуналарни мукаммал ўзлаштиришдир.

Хар бир халқнинг маданияти унинг миллий маънавияти ҳамда маърифати билан узвий боғланган. Мустақил давлатимизнинг бугунги кундаги маънавий-маданий тараққиёти ислохотлар даврида қўлга киритилган ютуқларимизнинг гаровидир. Вахоланки, биз бу тарихий маънавий ва маданий ютуқларни ҳар томонлама тадқиқ ва ташвиқ этиш учун этарлича шарт-шароит ва имкониятларга эгамиз.

       Маданият ибораси арабча Мадина (шахар, кент) сўзидан келиб чиққан экан. (Ватан туйғуси. Тошкент, "Ўзбекистон" 1996 й. 114-115б.б.) Шаҳар маъносида келган маданият сўзининг талқини кишилар хаётини икки турдаги кўриниши, яъни кўчманчи-дашту-саҳроларда яшовчи халқлар ҳамда шаҳарда яшаб, шахарга хос турмуш тарзида яшовчи халқларга нисбатан ишлатилиб келинган.

 Маданият тушунчаси кенг маънони англатиб жамият ва инсон тарихий тарққиётининг муайян бир даражаси, кишилар хаёти ва фаолиятининг турли кўринишларида, шунингдек улар яратган моддий ва маънавий бойликларда ифодаланади.
Маданият тушунчаси муайян тарихий даврлар, ижтимоий-иқтисодий формациялар, масалан, антик маданият, социалистик маданият, шунингдек инсон фаолияти ёки турмушининг ўзига хос соҳалари, масалан меҳнат маданияти, диний маданият, санъат маданияти, турмуш маданиятини изоҳлаш учун қўлланиб келинади. Агарда бу сўзни тор маънода ишлатадиган бўлсак бу атамани кишиларнинг фақат маънавий ҳаёти соҳасига нисбатан мансублигини кўрамиз.

 Ўрта аср маданиятининг буюк намаёндалари Абу Наср Мухаммад ибн Узлуғ Тархон Фаробий, Абу Али ибн Сино, Абу Райхон Беруний ва бошқалар шаҳар турмуш тарзини этуклик шакли сифатида эканлигини очиб берганлар. (Буюк алломанинг қуйидаги фикрларини ёдлашга ҳаракат қилинг)

Ҳар бир инсон ўз табиатига кўра олий даражадаги этукликка эришиш учун интилади. Бундай этукликка фақат шахар жамоаси орқалигина эришилади. Маданий жамият ва маданий шаҳар (ёки мамлакат) шундай бўладики, бу мамлакатда ҳар бир одам касб ҳунарда озод, ҳамма баробардир, кишилар ўртасида фарқ бўлмайди, ҳар ким ўзи истаган ёки танлаган касб ҳунар билан шуғулланади ва одамлар чин маъноси билан яшайдилар. 

Албатта бундай тамойиллар фақат демократик жамиятдагина ўз ифодасини топишига биз мустақиллик йилларида тушуниб этдик. 

Ҳазрат Навоий этук ахлоқ ва обрўда, одоб ва инсоний фазилатлрага хосликни, маърифатли ва адолатли жамият, жамоа масаласини олға суриш билан бирга, маънавий юксакликка эришишнинг асосий мезони деб гуманистик идеалларга мувофиқликни тушунган ва ўз асарларида бу таълимотни намойиш этиб келганлар.
Маълумки, шўро тузуми шароитида Марказий Осиё халқларининг қадимий маданиятини ўрганишнинг дастурул амалий усуллари ғайри илмий ғояларга қурбон бўлди…"Бой заминдорларга, ҳоким синф табақаларга хизмат қилган ўтмиш маданиятининг бизга кераги йўқ, янги пролетар (йўқсил) маданиятини яратамиз" - деган шиорлар остида собиқ советлар кўпмиллатли халқларнинг, жумладан ўзбек халқининг, моддий ва маънавий маданиятига қирон келтирди. Буниси ҳам этмасдан тарихий маданиятни хар томонлама ўрганиш учун асос бўлиб хизмат қиладиган араб алифбосини таъқиқланиши, асосий ёзув имлоларидан халқнинг маҳрум этилиши сал кам этмишбеш йил давомида сиёсий мақсадларга бўйсундирилиб келинди. 

Бундай сиёсий тоталитар-клерикал муносабатнинг негизида халқнинг миллий ўзлигини билишга бўлган интилишларини онгли равишда йўққа чиқариш асосий мақсад эди. Бундай уринишлар ҳамда тақиқланишлар ўтмиш тарихдан бирор мисол келтириш керак бўлиб қолса, шўро мафкурачилари иложи борича Ғарбга бориб тақарди… (Ватан туйғуси, Тошкент, "Ўзбекистон" 1998,б,! ?) Гўёки, барча халқлар маданияти Оврупо (евромарказ)дан андоза олган деб баралла ҳайқиришган.

Улар Туркистон халқларининг миллий ғурури уйғонишидан, ўтмишдаги бой маданиятидан ифтихор туйғулари кучайишидан қўрқиишар эди. Шўро мафкурачилари маданиятни синфий ҳодиса деб такидлаб келганлар.

Қуйидаги тасвирда жонланган Калта минор тарихий обидамиз халқимизнинг дурдонаси ҳисобланмиш Хива шахрининг кўрки ва салобатидир. 

Хар бир жамият ва давр ўз маданиятига эга бўлади. Жамият ўзгариши билан унинг маданияти, тили ҳам ўзгаради. Шу билан бирга 

Ҳар бир янги авлод моддий ва маънавий маданият негизини хар гал янгитдан яратмаслиги мумкин. Шу билан бирга аждодлар томонидан яратилган маданий бойликларни ўз эҳтиёжимиз ва шароитимизга қараб дунёқарашимиз, жамиятимиз ва халқимиз манфаатларига мос келадиган, бугун ва келажак учун хизмат қилиши мумкин бўлган қисмини қабул қиламиз.Шўролар ўз ниятларини барча халқ ва элатларга сингдириш борасида бир қанча ғайриилмий "қонунлар" яратганлар. Шулардан бири: "Шарқ – Ғарбдан сира олдин туриши мумкин эмас, жаҳон  сивилизацияси Ғарбдан бошланган, Ғарб инсоният маданиятининг илк бешиги" дир.- Бу сохталикнинг яна бир исботи шундан иборатки, шўролар Марказий Осиёнинг ғурури ва шавкати ҳисобланмиш Самарқанд шахрининг йилномаси махсус тарзда қишартирилиб кўрсатилган. Аслида эса ҳамиша навқирон "Самарқанд сайқали руйи замин аст!" хитобимизни янгратиб айтамиз-ки "Самарқанд 3800 ёшда" Бу сана буюк қомусий олим Абу Райхон Берунийнинг "Қадимги халқлардан қолган ёдгорликлар" асарида тўлақонлик билан исботланган. Берунийнинг ёзишича, Самарқанд Искандар Мақдуний (Александр Македонский) Туронга келишидан 1500 йил аввал ҳам навқирон шаҳар бўлган экан. Искандар Туронга мил. ав. ИИИ-асрда бошинчилик қилган. Бу хақда буюк адибимиз, академик Ғофур Ғулом ҳам бир суҳбатда: "Фотихлар анойи бўлмайдилар. Айниқса муаллимни аввалини , пири комил Арастудек устозининг шогирди бўлмиш Искандардек подшоҳ анойи деб бўлмайди. Ўша олис замонларда Турон замин обод, эли фаровону маъмур бўлган, Самарқанду Бухоро, Шош ва Хоразмда ҳаёт қайнаган. Бу ободон ўлканинг довруғи Эрон оша Юнонгача бориб этган. Искандарнинг фотихлик қонини жўштирган, бу эрларни забт этишга ундаган"- деб эслаганлар.Буюк адибимизнинг бундай фикрларини изоҳлашга ўрин бўлмаса керак, Болшовой сиёсати, миллатнинг маънавий - маданий хаётини "советлаштириш, байналминаллаштириш, бутун жаҳон ролетарлари, бирлашингиз!" хитоби каби зўравонлик сиёсати ўзбек халқи билан биргаликда Ўрта Осиёдан ташқарида бўлган қондош халқлар бошига ҳам тушган.Мустақиллик шарофати билан биз ўзлигимизни англадик, динимиз ва миллатимизни миллат эканлигини туб маъноларда тушуниб этдик.

       Хулоса қилиб қуйдагиларни айтиш мумкин:
      Этномаданият фани асосларига кириш жараёнида,
       -фаннинг тарихий - илмий мохиятини ўрганиш;
       -университетда ўтиладиган барча ижтимоий ҳамда инсоншунослик фанларни ўзлаштиришни такомиллаштириш;
       -фаннинг назарий ҳамда амалий бўлимларини мукаммал ўрганиш;
       -бўлғуси мутахассис кадрларнинг маънавий дунёсини шакллантириш, маънавий – маърифий фаолиятни юзага чиқаришнинг омилларини илмий жиҳатдан тадқиқ этиш;
       -юксак эътиқодга муносиб қилиб тарбиялаш;
       -ўтмиш аждодларимизнинг равнақ тоган тарихий меросини мукаммал ўрганишга қаратилгандир.

Этномаданият фани Марказий Осиё халқларининг маънавий ва маданий тарихини ўрганишнинг баъзи масалалари, қадимий маънавият ва маданият ёдгорликлари, исломий тафаккур муаммолари, темурийлар даврида маънавий-маданий ҳаёт, Марказий Осиё халқларининг биринчи ва иккинчи Уйғониш даврларига хос бўлган илмий-маданий меросини, ўзбек ва ўзбек халқининг келиб чиқиши туб негизларини, бу халқнинг жаҳон ва бошқа халқлардан фарқ қилувчи хусусиятларини, миллий ҳамда умуминсоний қадриятларини, оила, махалла турмуш маданиятини, Туркистонда маърифатчилик маданияти, жадидчилик ҳаракатиниг моҳияти ва буюк сиймолар ижоди, тарихий аждодларимизнинг мумтоз меросини ўрганишга шароит яратади. Бу борада биз яна бир бор эътиборимизни Ўзбекистон Ресубликаси Президенти И.А.Каримовнинг қуйидаги фикрларига қаратамиз.

Бу сўзлардан тегишли сабоқ олиб олдимизда турган ўта масъулиятли вазифларни бажаришга қаратилган илмий ҳамда амалий ишлар Сиз ва биз учун ишончли ва шарафлидир.

Адабиётлар:

1. Каримов И. Юксак маънавият енгилмас куч. ​–Т.: 2008.

2. Каримов И. А. Тарихий хотирасиз келажак йўқ. –Т.: 1998.

3. Аширов А. Атаджанов Ш. Этнология. -Т.: 2007.

4. Муродов. М. Қорабаев У. Рустамова Р. Этномаданият. -Т.: Адолат, 2003.
2-мавзу. МАРКАЗИЙ ОСИЁ ХАЛҚЛАРИ ТАРИХИ, МАДАНИЯТИ, ЭТНОГРАФИЯСИ МУАММОЛАРИ
Режа:

1. Марказий Осиё халқлари тарихи муаммолари.

2. Марказий Осиё халқлари маданияти муаммолари.

3. Марказий Осиё этнографияси муаммолари.

1

Тадқиқотлардан маълум бўлишича, Марказий Осиё кишилик жамиятининг энг қадимий марказларидан бири бўлиб келган. Бундай баҳоланиш мезони, албатта тарихий археологик, полеонтологик хамда антропологик текширувлар натижаларига таянади. Кўплаб қазилма ҳамда текширувлар Марказий Осиё заминининг барча ҳудудларида олиб борилганлигини биламиз. Эрамиздан миллион йиллар бурун бу заминда кишилар яшаб келганлиги ҳам исботланган. 

Тарихчи, маданиятшунос олимларнинг фикрларига асосланиб ўтмишдаги аждодларимиз маданияти маълум даражада ривожланиб ўтгалигини асос деб кабул киладиган бўлсак, бу маданият ривожланиш куртакларини энг қадимий полеолит давридан, яъни Ўрта Осиёда одам зоти пайдо бўла бошлаган - 500 минг йил аввалги даврларга бориб етади. Шу билан бир қаторда бу ярим миллион йил доирасидаги инсон ҳаёти, маданияти, расм-русм ҳамда одатларини урганиш учун хозирги кунимизда етарлича шароитларга эгамиз. (У.Қорабоев. "Ўзбекистон байрамлари", Тошкент, 1991 йил. 6-7-бб.)

Милоддан илгариги III-минг йилликлар бошларида, яъни бундан 30-26 асрлар муқаддам Марказий Осиёда ўтроқ деҳқончилик ривож топиши, ибтидоий жамият емирила бориб қулдорлик тузумининг вужудга келиши, Суғд, Хоразм, Бақтрия каби давлатларнинг пайдо бўла бошлаши, янги диний карашларнинг шаклланиши натижасида ўша даврга хос бўлган турмуш тарзини ифодаловчи анъана, расм-русумлар, маросим ва байрамона қадриятлар юзага келган. 

Фаргона водийсининг Сўх туманида топилган Сулунгур ғоридаги ашёи - атиқалар, Анов ва Намозгоҳ, Сополлитепа қазилмаларининг намуналари аждодларимизнинг қадимги маконлари қандай бўлганлиги, ҳаёт ва турмуш тарзи, маънавий-маданий хусусиятлари тўгрисида маълум тасаввурлар ҳосил килишга имкон беради.

Агарда биз тарих зарваракларини очишга эътиборимизни берадиган бўлсак, Марказий Осиёда истиқомад қилган аждодларимиз - саклар, массагетлар, бақтрийлар, суғдийлар, хоразимийлар ўзлари яшаётган қадимги вилоятлар, туманларни доимо асрашга, бир-бирларига яқин бўлишга интилишган. “Ўзбекистон халқлари тарихи” Тошкент: "Фан", 1-жилд, 4-5-бб. "… Дехқончилик воҳаларини ўраб олган дашту-адирларда яшовчи чорвадор халқлар саклар номи билан машҳур бўлиб, уларнинг воҳа халқлари тили, дини, келиб чиқиш илдизлари, урф-одатлари бир-бирига яқин, улар ташки душманга биргалашиб курашган. Қавм-қариндош, қуда-анда бўлиб яшашган, бир дарёдан сув ичишган, биргалашиб Ўрта Осиёнинг қадимги маданиятини яратганлар" деган маълумотга эгамиз. 

Тарихдан кишилик жамияти тараққиёти кўрсатдики, инсонлар учун тирикчилик манбайи табиатдан берилган инъомлар ташкил этган бўлса, замонлар ўтиши билан кишиларнинг табиат ходисаларига нисбатан фаол муносабатлари унинг сирларини холисона ўрганишга бўлган қарашлари ҳам шакллана бориб табиатга бўлган хис ва туйғулари ҳамда қадриятлари ўсган. Натижада табиат берган инъом: нозу-неъматларни қайта ишлашга ҳаракат қилинган, ундан келган даромад ва эҳтиёжга бўлган муносабатлари секин аста ўзгариб борган. Бу хол эр ишлови маданиятини янада ривожлантиришга, чорвачилик ва бошқа сохаларда эса янгича услуб хамда усуллардан тулалигича фойда кўриш ҳаракатига олиб келган. Бундай хол инсонда табиатга бўлган муносабатларни тубдан ўзгартириб уни табиатга маънавий муносабатда бўлишга мажбур этди, шу билан бирга ижтимоий-хоъжалик маданиятининг таркиб топишига асос солинган. Тарихдан бизгача етиб келган манбааларда таъкидланишича кишилик жамияти тараққиётида даврлар мавжудлигини кўрамиз. (Неолит даври, тош даври, бронза даври ва хоказолар.) Масалан бронза даврлардан бошлаб ўтроқ деҳқончиликнинг вужудга келиши ва уни тез ривожланиши натижасида баҳорда меҳнат мавсумига киришиш, кузда ҳосилни йигиб олиш каби тадбирлар йиллар ўтиши билан анъанага айлана бошлаган. Маълумки, деҳқонларнинг ҳаётида энг қувончли воқеа ҳосилни нес-нобуд қилмай йиғиб - териб олишдир. Йил бўйи кутилган бундай жараён, табиийки, деҳқонларда ўз меҳнатларига бўлган муносабат хамда кўтаринкилик рухидаги кайфиятни вужудга келтириб, "Ҳосил байрами", "Меҳнат байрами" учун замин яратилган. Бундай хол инсоннинг табиатга бўлган карамлигига чек қўйиб, "Яшаш учун кураш" шиори - меҳнатнинг натижасида вужудга келди. Бундай холат меҳнат натижаси ютуқларини намоён этиб инсон маданияти ва санъатини ривожлантириш учун замин яратган. Чунончи, бундай меҳнат ва ҳосил байрамлари жараёнларида  турли чиқишлар: пантомима, эрга ишлов бериш, ҳосилни йиғиш каби ўйинли ҳаракатлар, рақсларга хос бўлган чиқишлар, бироз примитив-соддагина кўринишларда бўлсада, кейинчалик бундай санъат турига хослик маълум даражада ривожлана борган. Ибтидоий жамият даврида жамоа ва унинг аъзоларига бағишланган тантаналар аста-секин шаклланаган. Бу даврда инсон турли тош  қуроллар ясаш ва улардан фойдаланишни ўрганди, камон ва ўқ-ёй, ибтидоий сопол идишлар кашф этди. Ибтидоий  чорвачилик  ва деҳқончилик  шаклланди, илк уй хайвонлари ва маданий ўсимликлар пайдо бўла бошлади. Бу даврда аждодларимизнинг бундай ҳаётий ҳаракатларида эрга ишлов бериш  ва чорва  хайвонларини  парваришлаш  ниҳоятда  муқаддас бир юмуш, олий мақсадга  айланган. Тарихдан маълумки, кишилар турли даврларда ҳар хил тарзда ҳаёт кечириб  келганлар. Моддий ҳаёт шароитлари ўзгариши билан ижтимоий тузум, уларнинг онги ва ҳаёт тарзи хам, бинобарин, кишиларнинг ўзлари хам ўзгара борганлар. Қадимги ота-боболаримиз турли-туман динларга тоинганлар, у билан боғлик бўлиб келган кўплаб расм-русумларни бажарганлар. Ана шулардан бири ҳар бир қабила, жамоанинг ўз худосига қурбонлик қилиш одати мавжуд  бўлган.

Маданиятшунослик курси тарих, фалсафа, социология, этнография, социал психология каби бир қатор фанларнинг кесишувида вужудга келган, янги ижтимоий-гуманитар фан ҳисобланади. Унинг тадқиқот объекти ижтимоий воқелик бўлган маданият ва инсон ҳаёти услуби ҳисобланади. Унда маданиятнинг вужудга келиши, ривожланиши, жамиятда амал қилиниши билан боғлиқ масалалар туғрисида, маданият қоидалари, институтларининг, қадриятларнинг жамият ҳаёти ва ривожланишидаги ўрни, ўзаро алоқалари жараёнлари ўрганилади.

Маданиятшунослик курси маданий тарихий даврларни таҳлил қилишда билишнинг уч босқичини табиий бирликда олиб қарашга ҳаракат қилади:

а) конкрет даврнинг яхлит қиёфасини, яъни унинг бадиий образини яратишга интилади;
б) инсоният борлиғининг умумий динамикасида даврнинг маънавий ўрнини аниқлайди (ижтимоий онг тарихида, фанда, санъат ва фалсафада ўрганилувчи даврга берилган баҳонинг эволюциясини ҳам ўз ичига олади);

в) конкрет даврнинг «мазмуни»ни таҳлил қилади, яъни унинг ҳозирги давр тафаккурида қандай ўринга эга эканлигини, унинг муаммоларини бизга қандай таъсир этишини, бизга қайси томонлари билан яқинлигини, ҳозирги вазиятнинг қайси социал ва индивидуал камчиликлари унда актуаллашганлигини кўрсатади.

Маданият ҳақидаги билимларни биз кўп сонли манбалардан оламиз. Кундалик ҳаётда кўплаб предметлар ва ҳодисалар ҳар бир индивидга таниш бўлиб туюлади. Бироқ бу нарса ҳар бир киши қар қандай маданий ҳодисани англаб етишини ва уларнинг роли, аҳамияти ҳақида тўғри фикр чиқара олишини билдирмайди.  Инсон одатда унинг атрофидаги  нарса ва ҳодисаларни ташқи жиҳатдан англаб, уларнинг моҳиятини аниқ англамайди. Ҳақиқий билим фақат ҳар бир маданий ҳодиса тўлиғича кўриб чиқилганда, унинг сабаблари, манбалари, ўзгаришлари, амал қилиш натижалари аниқланганда бўлиши мумкин.
Маданиятшунослик кенг маънода умумлашма тушунча бўлиб, алоҳида фанлар мажуини билдиради. Бошқача айтганда, бу маданият, унинг тарихи, моҳияти, келиб чиқиши, амал қилиш қонуниятлари ҳақидаги таълимотлардан иборат билимлардир. Маданиятшунослик фанларининг диққат-эътибори марказида инсон ижтимоий амалиёти ва фаолиятининг ижтимоий ташкилоти механизмлари ётади. Бундан ташқари маданиятшунослик фани маданий институтлар тизимини ҳам ўрганади. Бу маданий институтлар ёрдамида инсоннинг таълим-тарбияси амалга оширилади, инсон эса маданий ахборотни ишлаб чиқарувчи, йиғувчи ва сақловчидир.

Шу нуқтаи назардан келиб чиқиб, маданиятшунослик предметли макони қуйидагилардан иборат дейиш мумкин:

· маданиятшунослик тарихи;
· маданиятшунослик;
· маданият социологияси;
· маданият экологияси;
· маданият психологияси;
· этнология;
· маданият диншунослиги;
· маданият тарихи;
· бадиий маданият тарихи.

Демак, маданиятшуносликнинг предмети маданиятни ўрганувчи турли фанлар мажмуидир. 

Маданиятшунослик предметини тор маънода очиб берсак, уни қуйидлагича изоҳлаш мумкин: маданиятшунослик – маданиятнинг умумий назарияси бўлиб, ўз умумлаштириш ва хулосаларида конкрет фанлардан олинган билимларга, хусусан бадиий маданият назарияси, маданият  тарихи ва маданият ҳақидаги бошқа хусусий фанларга таянади. 

Маданиятшуносликнинг предмети маданиятнинг келиб чиқиши, амал қилиши ва ривожланиши ҳақидаги масалалар мажмуи бўлиб, инсонларнинг тирик табиат дунёсидан фарқ қиладиган ўзига хос ҳаёт тарзини ўрганади.  У маданият ривожидаги умумий қонуниятларни, унинг инсоният цивилизациясининг турли босқичларидаги намоён бўлиш шаклларини ўрганади.

Бугунги кунда махаллий аҳолининг антропологик қиёфаси, турмуш тарзи ва  фаолиятини кузатилса худудда европоид, монголоид ва аралаш ирқий тафовутларни кўрамиз. Антрополог олим Т.К.Ходжаев фикрига кўра Мирзачўлнинг шарқий қисмида, Тошкент воҳаси чегараларида Қовунчи маданияти вакиллари милоддан аввалги I-мингинчи йиллик охирлари ва милоднинг бошларида яшаган бўлиб, улар европоид ва қисман монголоид қиёфада бўлган. Сирдарёнинг жанубий соҳилларида «Ўрта Осиё икки
дарё оралиғи» типига оид қабилалар яшаган бўлиб, уларда европоидлик
белгилари кучлилиги сезилади. Хўжанд яқинидаги Қайрағоч қабристонидан топилган суяклар, Ўрта Осиё икки дарё оралиғи типини эслатади. Исфара атрофидан 6 та қабристон ашёвий далиллари мўғулий элементларсиз соф Ўрта Осиё икки дарё оралиғи типини берган. Профессор. Т.К.Ходжаевнинг хулосаларига кўра «Ўрта Осиё икки дарё оралиғи типи» туркий ва суғдий тили қабила ва элатларнинг қадимги типлари асосида, уларининг узоқ давом этган этномаданий қоришуви натижасида Сирдарёнинг ўрта ҳавзаларида антик даврда таркиб топганлиги аниқланди. Ҳозирги ўзбеклар ва воҳа тожиклари «Ўрта Осиё икки дарё оралиғи» типига кирадилар.

«Буюк чўл»даги оғир экологик шароит, турли сиёсий воқеалар натижасида, милодий III-IV асрлардан бошлаб Ўрта Осиёга, жумладан Уструшона ҳудудига кўчманчи чорвадор халқларнинг кириб келиши кузатилади. Эфталийлар ва айниқса Турк хоқонлиги даврида бу жараён янада кучаяди. Илк ўрта асрларда Уструшонада аниқ ҳудудий чегараланиш юз беради. Мамлакатнинг маъмурий ва маданий маркази Бунжикат пойтахт мақомини олади. Уструшонада давлат бошлиғи бўлмиш ҳукмдорларни афшинлар деб аташган. Афшинлар сулоласи ҳукмронлиги ўлкани 893 йилда воҳани, сомонийлар давлати таркибига кириши билан тугатилади.   Тарихчи   олимлар   «афшин»   номини   кўчманчи  туркий қавмларнинг кириб келиш Уструшонага VII асрдан бошлаб сўғд томондан  қарлуқ қавми кириб кела бошлади.  Араблардан қувилган қарлуқлар Бадахшон ва Қоракўл худудларига кўчиб   ўтишгандан кейин аста-секин Бухоро орқали Самарқандга» кейинчалик Ўра-тепа атрофларига келиб жойлашганлар.

Ўрта Осиё Ғарбий Турк ҳоқонлиги таркибига кирган даврда, назарий жиҳатдан маҳаллий аҳолида мўғулийлик ошиши керак бўлган бир пайтда, бунинг акси кузатилади. Бунинг икки сабаби бор эди: биринчидан воҳага ўрнашган барча туркийлар мўғулий қиёфада эмас эди, иккинчидан араб босқини туркий тилли қабилаларнинг шарқдан доимий равишда кириб келишини тўхтатди ёки сусайтирди.

Араблар истилосидан кейин ўлкада урбанизация жараёнлари турғун
ҳолатда бўлган. Мазкур ҳолни М.Х.Пардаев «эҳтимол бунга янги дин, исломни тарқалиши, ҳалифалик хазинаси тўланадиган бир йиллик ҳирож (50 минг фулус) ва турли жангу-жадаллар сабабли аҳолининг маълум қисмини Сирдарёнинг ўнг соҳилига ўтиб кетганлигидир» деб изохлайди.


С.Т.Кляшторнийнинг фаразича Сирдарёни ўрта оқимида VII-асрнинг ўрталаригача печенег (бижанак)лар ўрнашган. VIII-асрнинг ўрталаридан ўғуз чорводор қавми воҳага кириб кела бошлайди. Улар Сирдарёнинг ўрта ва қуйи қисми оқимларига, Орол денгизининг жанубий-шарқий ва шимолий-шарқидаги чўлларида жойлашган эди. Ўғузлар VIII-IX асрлар давомида Сирдарё ва Орол денгизи яқинидаги худудларда йирик қабила иттифоқини ташкил этадилар. IX аср охирларида бу қабилани иттифоқи асосида ўғуз давлати вужудга келди. Сидарёнинг ўрта соҳили Мирзачўл ҳудудларида ўғуз чорвадор қавмлари бу даврда ўрнашиб хукмрон мавқега эга бўладилар. А.А.Грицина  Гулистондаги Ўлкашунослик  қўрғонини ўғузлар қабиласи бошлиғининг мозори бўлиши мумкин деб таъкидлайди. Самонийлар сулоласидан бўлган Мунтасир ва қораҳонийлар элақхони ўртасидаги ҳал қилувчи жанг Мирзачўл ҳудудида Хушкат (Нурота ёдгорлиги) шаҳри яқинида бўлиб воҳа аҳолиси анчалик азият чекади. Фмкримизча Сомонийлар давригача ўлкада ўзаро муомила маданиятида туркий тил етакчи бўлиб, “Исмолий Сомонийга, авлодларига вазирлик қилган асли Хўжандлик Тоҳири Хўжандий туркча гаплашганликлари учун Турки Жанди номини олганлар”Мовароуннаҳрда   қорахонийлар   ҳукмронлиги ўрнатилгандан   кейин чорвадор чиғил, яғмо, арғин, тухси каби қавмлар воҳага кириб кела бошлади. Ўлкада янги манзиллар шаклланиб бу ҳол мўғуллар босқинига қадар давом этди.

К.Шониёзовнинг ёзишича бир қисми Олтойдан ғарбга кўчиши жараёнида Дашти Қипчоқ орқали Сирдарёнинг қуйи ва ўрта ҳавзаларига ёйилган қипчоқлардан иборат бўлган ва улар ўғузлар билан ихтилофий ҳолатда бўлганлар. Қипчоқларнинг бир гуруҳи «Ҳудуд ал-олам»да «андар аз-қипчоқ» деб аталган. «Андар аз-қипчоқ»лар Сирдарё бўйларида яшовчи ўғуз қабилаларига вақти-вақти билан ҳужум қилиб турганлар. Қипчоқлар ҳужумига бардош бера олмаганлар ўғузларнинг салмоқли қисми Сирдарё бўйларини ташлаб ғарбга кўчиб кетишга мажбур бўлдилар. XI аср бошларида қипчоқлар Сирдарё ўрта қисмини тўлиқ эгалаб «Сирдарё бўйи қипчоқлари» деган этник уюшмани ташкил этган, уларнинг таркибиги бижанак (печенег), арғу, тухси ва ўғуз этник элементлари ҳам кирган. Булар XI асрнинг биринчи ярмида бошлаб Ўрта Осиёнинг Марказий худудларидаги этник уюшмаларга ва сиёсий тузулмаларга ўз таъсирини ўтқазиб ижтимоий ҳаётда муҳим ўрин тутадилар.

Айнан шу даврда Хоразмни йирик ва мустаҳкам давлат даражасига кўтаришга интилган хоразмшохлар Сирдарё бўйларидаги қипчоқлар билан ихтилофда бўлдилар. Қипчоқларнинг айрим бўлаклари Хоразмшоҳларга тобе бўлсаларда асосий қисми Айир Тукихон бошчилигида курашни давом эттираверган. Хоразмшоҳ Муҳаммад 1200-1220 йилларда қипчоқларга қарши бир неча маротаба ҳарбий юришлар уюштиради, фақатгина 1215 йилда қипчоқларга қаттиқ талофат етказади ва улар Сирдарёнинг шимолидаги бепоён чўлликларга чекинишади.

Академик К.Шониёзов «Ўзбек элати IX-X асрларда шаклланди» деб ҳисоблайди. Академик. А.Асқаров эса «ўзбекларнинг этногенези XI асргача давом этади... XI-XII асрларда ўзбек халқи узил кесил шаклланди» деган фикрни олға суради.

Юқорида келтирилган тарихий далолатлар қадимий Уструшона ҳудудида ўзбек тилида сўзлашувчи қорлуқ-чиғил, қипчоқ ва ўғуз лахжаларига хос уруғ-қабилаларнинг қадимдан яшаганлиги, воҳа ўзбекларнинг этногенезида иштирокини кўрсатади.

Тошкент антропология мактаби вакиллари тадқиқотларида ўзбек халқини иккига бўлиб ўрганадилар яъни: Уруғ-қабилачилик анъанасига эга бўлмаган ўзбеклар; Уруғ-қабилачилик анъанали ўзбеклар. Уруғ-қабилачилик анъанасига эга бўлмаган ўзбеклар мустасносиз барчаси европоид белгилари билан ҳарактерланади ва маҳаллий аҳолининг аждодлари бўлиб ҳисобланадилар деган фикрга олиб келади. Этнологик кузатувларга кўра: Ўра-тепа атрофидаги Топқоқ, Нижони, Янгиқўрғон; Янгиобод туманидаги Жўлангар, Сармич, Баландчақир, Зомин туманида Пишоғар худудларида истиқомат қилувчи ўзбек аҳолиларида уруғ қабилачилик анъаналари унитилган бўлиб маҳаллий этнос авлодлари жумласига киритиш мумкин. Уруғ-қабилачилик анъаналари унитилган ўзбеклар мазкур ҳудудда истиқомат қилиши Академик К.Шониёзовнинг «Туркийзабон халқларнинг турғун яшовчи қисми нафақат Уструшона вилоятида, Мовароуннаҳрнинг барча вилоятларида қадим даврлардан яшаб келганлиги тарихдан аён» деган фикрининг тасдиғидир.

Уруғ қабилачилик анъанасига эга бўлган қабилалар, олимлар томонидан уларни Мовароуннахрга келган вақтларига қараб «илк» ва «кеч» кириб келганлар деб талқин қилинади. Ушбу бўлинишга кўра мўғулларгача келган ва мўғуллар босқинидан кейин кириб келган Дашти Қипчоқ қавмлари тарзида тадқиқ этилади. Элшунос олим Т.У.Салимов воҳага «илк» ўрнашган қавмлар аждоди тарзида Бешбулоқ, Равот, Кўрпасой турклари шунингдек, Ём қишлоғи қарлуқларини эътироф этади. Мазкур қавмлар ва тожиклар ўртасида аралаш никоҳлар жуда кўпдир.

Воҳада истиқомат қилувчи ўзбек туркларида «турк-у тожик бир халқ» деган нақл мавжуд. Кўлоб вилояти қарлуқларини этнологик ўрганилиши жараёнида улар тожикларнинг яқин қариндоши ҳисобланиши, тожиклар билан яқинлик даражаси тоға ва жияндек эканлиги ҳақидаги фикрлар учратилган. Ўзбек турклари ва қарлуқлар Ўрта Осиё икки дарё оралиғи типига мансуб бўлиб мўғулийлик элементлари кам сезилади ва ўзбек халкининг асосларини яратган қавмлардан ҳисобланади.

Нурота тоғ этакларида унга туташ чўлларда яшаган ўғуз-салжуқлари асрлар давомида маҳаллий этнослар билан ёнма-ён яшаганлар, ўз навбатида, ўзбек этник гуруҳлари таркибига кириб кетган. Шунинг учун ҳам бўлса керак кейинги авлодлари ўзларини ўзбек туркманлари ёки «Нурота туркманлари» деб атаганлар, дейди академик К.Шониёзов Зомин, Ўра-тепа туманларида Сирдарё соҳилида мавжуд туркман қишлоқларида ўзбек туркманлари истиқомат қилишаётгани ўғуз этник гуруҳи ўтмишидан нишонадир.

Туркистон тоғ тизмалари олд қисмида Хўжанддан Зоминга қадар бўлган қишлоқлар таркибида Қипчоқ, Холдорқипчоқ каби этнонимларнинг мавжудлиги этник гуруҳларнинг ўтмишидан далолат беради. Зомин туманида тожик миллатига мансуб аҳоли камчиликни ташкил этсада, Ўра-тепа, Шаҳристон, Хўжанд, Конибодом атрофида ўзбек ва тожик халқлари бирин кетин жойлашган қишлоқларда истиқомат қилишади. Мазкур худудда истиқомат қилувчи ўзбек ва тожиклар икки тилли этнослар бўлиб, ўзаро суҳбатларида бир-бирларини бемалол тушуна оладилар, турмуши, тўй-тантаналарида, моддий-маънавий маданиятларининг деярли барча жабҳаларида уйғунликлар кўп бўлиб, ҳаттоки кўп холларда қуда-андачиликда ҳам кўришимиз мумкин. Мазкур нуқтаи назардан тадқиқотлар давом этади.

1

IX-XII асрлар Туркистон халқларининг этник тарихида улкан давр бўлди. Қадимда Турон ерларида яшаган ўтроқ деҳқон, ҳунарманд ва кўчманчи чорвадор аҳолининг асрлар давомида яқиндан олиб борган ўзаро иқтисодий ва этник алоқалари натижасида бу улкан ҳудудда даставвал қадимий ёзма манбаларда Суғд, Хоразм, Фарғона, Шак ва Тохар номлари остида тилга олинган қатор воҳа халқлари ташкил топади. Улар шарқий эроний тилларга мансуб суғдий, хоразмий, шак ва тохар тилларида сўзлашардилар. Бу халқлардан жанубда форсийзабон ажам халқи, шимолда эса туркий тилда сўзлашувчи чорвадор қабилалар яшар эдилар. Шу боисдан бу диёр қадим замонлардаёқ туркий ва форсийзабон нуфусларнинг доимий мулоқот масканига айланиб, унинг туб жойли аҳолиси шимолдан туркий тилда сўзлашувчи қабилаларнинг, жанубдан эса форсийзабон халқяарнинг кучли таъсири остида истиқомат қиларди.

Милоддан аввалги биринчи минг йиллик ўрталарида туркий қабилаларнинг жанубга томон бошланган силжишлари милод бўсағасида юечжи ва хуннуларнинг Мовароуннаҳр ва Хуросонга кириб келиши билан янада кучаяди. Туркий тилда сўзлашувчи нуфуснинг ота-боболари бўлган юечжи, хунну, хиёний ва бошқалар Мовароуннаҳрнинг шимолий ва шимоли-шарқий қисмида маҳаллий ахоли билан аралашиб, улар тилини турклаштириб юборди. Бинобарин, Мовароуннаҳрнинг жанубий вилоятларида эса улар туб жойли аҳоли билан қоришиб, ҳатто ўз тилларини ҳам йўқотадилар.

VII-VIII асрларда туркий аҳолининг катта қисми Еттисув, Шош ҳамда Фарғона водийсида, камроқ қисми Зарафшон ва Қашқадарё воҳасида яшар эди. Улар туркий тилни қабул қилган туб жой аҳолидан ҳамда бу ерга келиб ўрнашган чорвадор қабила ва уруғлардан иборат эди. Бу туркий аҳоли истиқомат қилган ўлка VII асрдан бошлаб «Туркистон» номи билан аталган.

Айни замонда Етгисувда ўрнашиб қолган суғдликларнинг сони ҳам анчагина эди. Улар асосан халқаро савдонинг кенгайиши ва бу савдодан манфаатдор Суғднинг V-VII асрларда олиб борган ҳарбий юришлари оқибатида келиб қолган эдилар. Суғдликларнинг савдо ва ҳунармандчилик қасаба ва манзиллари Талос ва Чу водийларида, Чимкентдан то улуғ Хитой деворигача бўлган ерларда жойлашган эди. Халқаро карвон йўли бўйлаб маржондек тизилган бу суғдий манзиллар турк дунёси манзарасида кичик-кичик тўплардан иборат майда оролчаларни эслатар эди. Шубҳасиз, улар туркий аҳолига катта таъсир кўрсатсалар-да, аммо бора-бора ўзаро улар билан сўзлашиб, ўз она тилини йўқотадилар. Хуллас, Араб халифалигининг истилосигача Шош, Фарғона ва Зарафшон водийси, Қашқадарё ва Сурхондарё воҳаси, Хоразм, ҳатто Амударёнинг сўл қирғоғи аҳолисининг каттагина қисми аллақачон турклашиб, Мовароуннаҳр ва Хоразмнинг ижтимоий ва маданий ҳаётида муҳим мавқени эгаллай олган эди.

Халифаликнинг Эрон, Хуросон ва Мовароуннаҳр томон юришлари авж олган даврда содир бўлган, ўта мураккаб сиёсий вазият, бир томондан, душманга қарши отланган маҳаллий аҳолини бир-бирига янада бирлаштирди. Иккинчи томондан эса, исломни қабул қилган Эроннинг форсийзабон аҳолисини халифаликнинг ҳарбий юришларида қатнашиб, мусулмончиликни тарғиб қилишга мажбур этди. Натижада Хуросон ва Мовароуннаҳрга араб тили ва ислом динининг кириб келиши билан бир қаторда маҳаллий аҳоли ўртасида форсий талнинг мафкуравий аҳамияти кучайди. Бу ерда у ерли аҳоли тилининг таъсирида бирмунча ўзгариб, форсий-дарий тили номини олди. Кейинчалик бу тил ривож топиб, секин-аста суғдий тилни муомаладан сиқиб чиқара бошлади. Бу жараён халифалик ҳукмронлиги тутатилиб, Мовароуннаҳр ва Хуросонда мустақил Сомонийлар давлати ташкил топиши ва форсий-дарий тилининг давлат тилига айлантирилиши билан айниқса кучаяди. Натижада бу даврда форсий-дарий асосида маҳаллий аҳолининг адабий тили шаклланиб, бадиий адабиёти юзага келди. Манбалардан маълум бўлишича, Мовароуннаҳр ва Хуросоннинг форсий-дарий тилида сўзлашувчи аҳолиси XI асрдан бошлаб ўзини «този», яъни «тожик» деб юрита бошлайди.

XI асрда Мовароуннаҳрда Қорахонийлар давлатининг ташкил топиши билан қарлуқ, ўғуз, чигил, яғмо ва бошқа туркий қабила ва уруғларнинг Шош, Фарғона ва бошқа вилоятларда яшовчи туркий аҳоли билан бирикиб, ўтроқ ҳаётга кўчиш жараёни жадаллашади. Ўтроқ деҳқон ва ҳунарманд аҳоли билан аралашиб, деҳқончилик ва шаҳар маданиятининг бой тажрибаси ва анъаналари ўзлаштирилади. Туркий мупггарак тил ва халқ оғзаки эпосига асосланган бадиий адабиёт юзага келди. Натижада туркий тилда сўзлашувчи аҳоли Мовароуннаҳрнинг асосий нуфусларидан бирига айланди.

Шундай қилиб, асрлар оша Мовароуннаҳр, Хуросон ва Хоразмда содир бўлган ўта мураккаб сиёсий вазиятда муттасил давом этган этник жараёнларнинг оқибати туфайли IX- XII асрларда ўзбек халки ташкил топди. Бу халқнинг номи шарифи унинг ўзидан анча-мунча ёш бўлса ҳам, у қадимги Туроннинг икки тилда сўзлашувчи ўтроқ деҳқон ва ҳунарманд ҳамда чорвадор аҳолисининг бевосита меросхўри эди. Асрлар давомида қардош халқлар бир ўлкада ёнма-ён яшаш, ўзаро жадал иқтисодий ва маданий муносабатлар, ташқи душманларга қарши бирлашиб елкама-елка туриб курашиш унинг этник ва тил жиҳатдан аралашишига ва чатишишига олиб келди. Бу икки тилда сўзлашувчи халқ бир ота-онанинг эгизак фарзандлари бўлиб, урф-одат, кийим-кечак, уй-рўзғор, санъат, мусиқа ва бадиий адабиёт соҳасида муштарак моддий ва маънавий маданиятни яратди. Унинг бу қадимий маданий мероси жаҳон халқлари маданияти хазинасига катта ҳисса бўлиб қўшилди.

Тарихий манбаларнинг умумий тавсифи. Тарихий манба-деганда биз ўтмишдан қолган хамда жамият хаётининг айрим бошичи ёки томонларини ўзида мужассамлаштирган моддий ва маънавий ёдгорликларни тушунамиз. Тарихий манбалар қаторига қадимги одамларнинг манзилгохлари, қадимги шаҳарлар, қалъалар ва уларнинг харобалари, суғориш иншоатлари қолдиқлари, аждодларимизнинг меҳнат қуроллари, уй-рўзғор буюмлари, зеб-зийнатлар, тангалар, қоятош суръатлари, петроглифлар, ёзма хужжатлар ва бошқалар киради.

Тарихий манбалар инсонларнинг ижтимоий фаолияти давомида яратилади ва ўтиш ходисаларини ўзида акс эттиради. Тарихий манбаларнинг мавжудлиги тарих фани ривожланишининг асосий шартидир. Тарихий манбаларсиз тарихни ўрганиш мумкин эмас. 

Хозирги замон тарих фанида тарихий манбаларни шартли равишда қуйидаги 7 асосий гуруҳга бўлинади.

1.Ашёвий манбалар. Ашёвий манбаларга қадимги одамларнинг манзилгоҳлари, бинолар, турли иншоатлар, меҳнат қуроллари ва турли буюмлар киради. Ашёвий манбаларни қидириб топиш ва ўрганиш билан асосан археология фани шуғулланади.

2.Этнографик манбалар. Халқларнинг келиб чиқиши, турмуш тарзи, маънавий хаётини, содир бўлган ва бўлаётган этник жараёнларни ўзида акс эттирган материаллар этнографик манбалар гуруҳига киради. Бу манбаларни кўмакчи тарих фанлари - этнология фани ўрганади. Этнографик манбалар айрим холларда узоқ ўтмишини қайта тиклашда ғоят муҳим ролъ ўйнайди. Масалан, ХИХ асрда америкалик этнограф олим Л. Морган Шимолий Америкада яшаган хиндуларнинг ирокезлар қаибласи хаётини ўрганиб, ўзининг "Қадимги жамият" номли асарини ёзди. Унинг бу асарини инсоният тарихининг илк даври -  ибтидоий жамият тарихини тадқиқ этишда яқиндан ёрдам берди. Хозирги кунда турли ўзбек уруғларига мансуб бўлган ахоли гуруҳларининг жамлови. Уларнинг этник хусусиятларини ўрганиш тарихимизнинг этник сахифаларини ёритишда муҳим аҳамият касб этади.

3.Фолъклор манбалар. Халқ узоқ асрлар давомида ўзи ортирган тарихий билимларни оғзаки ижод орқали авлоддан-авлодга этказиб келди. Турли ривоятлар, асотирлар, халқ достонлари ва мақолларда тарихнинг у ёки бу томонлари ўз аксини топди. Таниқли рус тарихчиси Б. Д. Греков ёзганидек, ривоят ва асотирлар - "Бу халқнинг ўзи сўзлаб берган тарихидир". Ўрта Осиё энг қадимги халқларининг огзаки ижодиёти намуналари бизгача "Авесто" китоби орқали, шунингдек антик тарихчилар хамда Табарий, Наршахий, Беруний ва бошқалар асарлари орқали этиб келди. Ўрта Осиёда истиқомат қилган қадимги қабила ва элатларнинг ривояту асотирларлари уларнинг турмуш тарзи ва маънавий дунёси хақида маълумот беради. Қадимги аждодларимизнинг ажнабий бошинчиларга қарши олиб борган курашлари тўгрисида ҳикоя қилади. Бу ривоят ва эртакларда малика Тўмарис, чўпон Широқ, баходирлар Рустам ва Сиёвушлар образини яратди. Уларнинг Ватан озодлиги йўлидаги фидокорона курашларини  тараннум этди. Халқ афсоналари Абулқосим Фирдавсийнинг машҳур "Шохнома" асарининг сюжетини ташкил этди.

Ўрта асрларда ўзбек халқи ижод қилган эпик достонлар, эртаклар ва қўшиқлар, мақол ва топишмоқлар халқ тарихини, унинг руҳияти ва маънавияти тадқиқ этишда муҳим аҳамиятга эгадир. Лекин шуни ҳам таъкидлаб ўтиш лозимки, фолъклор манбалари аниқ тарихий манба сифатида қабул қилиниши мумкин эмас. Бунинг асосий сабаби шуки, ривоятларда кўп хронологик чалкашликлар мавжуд хамда тарихий шахсларнинг фаолият кўрсатган даври ўзгариб туради. Фолъклор  шундай жанрки, унда сўзловчи воқеалар сюжетини ўзи ҳоҳлаган тарзда ўзгартириши мумкин. Шунинг учун фолъклор материалларидан фақат қўшимча тарихий манба сифатида фойдланиш мақсадга мувофиқдир.

4.Лингвистик манба. Ўзбек тили ва бошқа тилларнинг лексик таркибида мавжуд бўлган ва хозир хам мавжуд атамалар ва топонимлар (жой номлари)ни тадқиқ этиш жараёнида қимматли тарихий материаллар қўлга киритилиши мумкин. Атамалар ва топилмаларнинг келиб чиқиши ва мазмунини аниқаш билан лингвистика  (тилшунослик) фани шуғулланади. Бундай маълумотлар лингвистик манбалар деб аталади. Масалан, "Бухоро" топоними санскрит тилидаги "вихара" сўзининг ўзгарган варианти бўлиб, "ибодатгоҳ" деган маънони билдирилиши аниқланган. Қадимда Бухоро шаҳрида буддавийларнинг ибодатхонаси мавжуд бўлганлиги сабабли кейинчалик бу сўз мазкур шаҳарга нисбатан ишлатила бошлаган. Шунга ўхшаб  "вағнзе", "дахъю", "суюрғол", "танхо" сингари юзлаб атамаларнинг келиб чиқишини ўрганиш қизиқарли тарихий маълумотлар беради.

5.Фотокинохужжатлар. Фотограф ҳамда кино санъати пайдо бўлгандан сўнг тарихий манбаларнинг янги бир гуруҳи вужудга келди. Бундай манбалар фотохужжатлар деб аталади. Тошкентдаги Ўзбекистон  Республикаси Марказий кинофотофонохужжатлар Давлат архивида ХИХ асрнинг охиридан хозирги кунга қадар бўлган муддатда ўлкамизда содир бўлган воқеаларни акс эттирувчи бой фотохужжатлар коллекцияси сақланади. Кинохужжатлар эса асосан Октябръ тўнтаришидан кейинги даврни акс эттиради. Фотокинохужжатларнинг муҳим томони шундан иборатки, улар тарихимизнинг турли лахзаларини жонли тарзда гавдалантиради. Хужжатларнинг бу гуруҳини ўрганиш ва улардан фойдаланиш бизнинг тарихий тасаввуримизни яна кенгайтиради ва чуқурлаштиради.

6.Фонохужжатлар. Фонохужжатлар деганда биз граммафон пластинкалари  ҳамда магнит тасмаларга ёзиб олинган нутқлар, сухбатлар, адабиёт ва санъат асарларини тушунамиз. Ўзбекистон Марказий кинофотофонохужжатлар Давлат архивида қатор шундай хужжатлар сақланмоқда. СССР ва Ўзбекистон  ССР давлат ва жамоат арбоблари, фан адабиёт ва санъат намоёндалари, ишлаб чиқариш ижодкорларининг нутқ ва интервъюлари, эски болъшевиклар, гражданлар уруши ва иккинчи жаҳон уруши фахрийларининг эсдаликлари алоҳида ўрин тутади. Лекин бу хужжатларнинг кўпчилиги ўша даврда ҳукмрон бўлган комунистик мафкура рухи билан йўғирилганлигини таъкидлаб ўтиш зарур. Архивда шоир ва ёзувчиларнинг ўз асарларидан ўқиган парчалари матни, санъат усталарининг концертлари ҳам ёзиб олинган. Фонохужжатлар хам тарихнинг жонли манзараларини яратишга, адабиёт ва санъат тарихини теран ўрганишда муҳим ўрин тутади.

7.Ёзма манбалар.  Ёзма манбалар тарихий манбаларнинг муҳим ва асосий қисми ҳисобланади. Ўрта Осиёда милоддан аввалги 1 мингйилликда  дастлаб оромий ёзувлари, сўнгра асосланган сўғд, хоразм ва бақтрия ёзувлари тарқъалди. Кейинчалик бу минтақада юнон, кушон, турк ва араб ёзувлари ёйилди. Қадимги Форс, Сўғд, Хоразм, Қадимги турк, форс-тожик, эски ўзбек, рус ва бошқа тилларда битилган ёзма манбалар кўп асрлик тарихимизни ўрганишда улкан ролъ ўйнайди. Ёзма манбалар қъояларга, тахта ва матоларга, пергамент  қоғозларга ёзилган битиклардан иборат. Ёзма манбалар даврлар бўйича нихоятда нотекис бўлингандир. Энг қадимги даврлар бўйича ёзма манбалар нихоятда оз бўлиб, кейинги асрларга оид манбалар эса тобора кўпайиб боради. Ёзма манбаларнинг катта қисми сон-саноқъсиз жангу жадаллар ва табиий офатлар натижасида нобуд бўлди.

Бизгача этиб келган  тарихий манбаларнинг асосий қисми милодий Х-ХХ асрларга мансубдир. ХIХ асрнинг охири - ХХ асрнинг бошларидан ёзма манбаларнинг миқдори кескин ошиб борди. Хозирги кунга келиб ёзма хужжатлар шу даражада кўпайиб кетдики, уларни унификация қилиш, ахборотни кодлаштириш, хужжатларни саралаш ва сақлаш йўлларини такомиллаштириш эхтиёжи туғилди.

Тарихий манбаларни 7 та гуруҳга бўлиш шартли характерга эгадир. Масалан, этнографик, фольклор ва лингвистик манбалар ёзма шаклда ёки фотохужжат шаклида бўлиши мумкин. Бундан ташқари, юқорида кўрсатиб ўтилган тарихий манбалар гуруҳи ўз навбатида яна кичикроқ гуруҳларга бўлиниши мумкин.

Ўзбек халқи ва Марказий Осиёда яшовчи бошқа халқларнинг тил ва этник тарихини ўрганувчи тадқиқотчи йирик тилшунос олим Маҳмуд Қошғарийнинг (XI аср) «Девону луғотит турк» асарини четлаб ўтолмаса керак. Мазкур асарда туркий тилларга оид муҳим маълумотлар қаторида Марказий Осиёда яшовчи туркий халқлар, қабилалар ва уларнинг тил хусусиятлари, диалектлар ҳақида ҳам фикр-мулоҳазалари берилган. Асарда 80 дан ортиқ шаҳар ва қишлоқларнинг номлари ва 80 га яқин туркий этнонимлар келтирилган. Унда яна Сирдарё соҳилларида, Фарғона, Еттисув ва Шарқий Туркистонда турғун яшовчи туркий аҳоли, эрон тилли сўғдийлар (Маҳмуд Қошғарийда Суғдак) ва тил жиҳатидан турклашган сўғдийлар ҳамда йирик туркий халқлар (қарлуқ, басмил ва бошқ.) тилга олинган. Маҳмуд Қошғарийнинг X аср охирлари ва XI асрда Сирдарё соҳилларида, Еттисувда ва Шарқий Туркистонда яшовчи халқларнинг тилини ва этник тарихини ўрганишда муҳим манбадир.

К. Ш. Шониёзовнинг «Ўзбек халқининг шаклланиш жараёни» монографияси Ўрта Осиё ва Қозоғистон минтақасида мазкур мавзуда яратилган илк жиддий тадқиқот ҳисобланади. Унда муаллиф ниҳоятда турли-туман манбаларнинг кўпдан-кўп маълумотлари асосида ўзбеклар этногенези ва этник тарихининг ҳаққоний манзарасини гавдалантиришга ҳаракат қилган. Тадқиқотнинг хронологик кўлами унинг муҳимлигидан далолат беради. Зеро, у ўзбеклар тарихи ва уларнинг халқ сифатида шаклланиши билан боғлиқ бир неча асрларни (эрамиздан аввалги II, I асрлардан - милодий XIX асргача) қамраб олади. К.Шониёзов тадқиқоти - олим томонидан қарийб ярим аср мобайнида этногенез ва этник тарих муаммоларининг ўзаро боғлиқ ниҳоятда мураккаб мажмуини ўрганиш маҳсули. Бу китобни ёзиш учун муаллиф узоқ йўлни босиб ўтди. 1964 йили - «Ўзбеклар - қарлуқлар (тарихий-этнографик очерк)», 1974 йили - «Ўзбек халқининг этник тарихидан», 1990 йили - «Қанғ давлати ва қанғлилар» ҳамда 1999 йили - «Қарлуқлар давлати ва қарлуқлар» монографияларини яратди. Бу китобларда олим ўзбек халқи, шунингдек, минтақадаги бир қатор бошқа халқларнинг шаклланиш жараёнида турли этник унсурларнинг ролини муфассал кўриб чиқади.

Ўзбек этнология фанида Карим Шониёзовдек Ўрта Осиё халқларининг этник тарихи бўйича ҳар томонлама кенг билимга эга бошқа тадқиқотчи йўқ. Олим кўгшаб тадқиқотлар, жумладан, 6 монография, 200 дан ортиқ илмий мақолалар эълон қилган. Ўзининг умумлаштирувчи ишларида у этник жараёнларнинг тарихий негизларига асосланиб, ўзбек халқи вужудга келишининг қатор назарий масалаларини идрок этишга интилди. Халқ унинг этноними ва ўзбек тилининг шаклланишидан илгари пайдо бўлганлигидан бу жараён хийла мураккаб кечганлигй маълум. К.Ш.Шониёзов ўз ишларида бу ҳодисанинг қонунийлигини исботлай олди. Мураккаб этник жараёнлар борасидаги методологик қарашларини «Ўзбек халқи этногенезининг айрим назарий масалалари» (1998) ва «Ўзбек халқи шаклланиш жараёнининг айрим масалалари» (1999) каби мақолаларида баён қилди. Уларда олим халқлар этногенезининг қатор назарий масалаларини тушунтириб берди, ўзбек халқи шаклланишининг ўзига хос хусусиятларини кўрсатди, минтақадаги этник бирлиютрнинг илмий асосланган таснифини ишлаб чиқди, шунингдек, Ўзбекистон ҳудудидаги энг қадимги даврлардан ҳозирги кунгача кечган этник жараёнларни даврлаштирди.

К.Шониёзов ўзининг шахсий салоҳиятини ишга сола олган тадқиқотчилар сирасига киради. Тақдир унга кулиб боқмаган, шафқат-марҳаматини дариғ тутган бўлишига қарамай, ўз саъй-ҳаракатлари туфайли илмда катта муваффақиятларга эришди. Ёшига тўлар-тўлмас ота-онасидан жудо бўлди; меҳнат фаолиятини жуда эрта - колхозчи-чўпон ёрдамчиси сифатида бошлади. Унинг характери ва курашчи сифатидаги инсоний фазилатлари ўзи бир неча марта ҳалокат ёқасидан қайтган Иккинчи жаҳон уруши оловида шаклланди. Урушдан кейинги ҳаётида у ўзининг тақдирини белгилай олди, бу - тарих илми эди.

К.Шониёзов ўз ҳаётининг мазмунини илмий фаолиятда деб билди, севган ишининг ташвишлари билан яшади, бутун умрини илмда ҳақиқатни излашга бағишлади. Ҳатто оғир дардлар, хасталиклар, урушда олган жароҳатларининг асоратлари муттасил безовта қилиб туришига қарамай, у илмий изланишлардан тўхтамади. Хасталик бир оз чекиниши билан қаламга ёпишар, чунки кўплаб фикрларини илм учун ёзиб қолдириши кераклигини чуқур ҳис қилар эди. К.Ш.Шониёзов касалхонада, ўз илмий фаолиятига якун ясаган «Ўзбек халқининг шаклланиш жараёни» номли сўнгги тадқиқотига нуқта қўйганча жон таслим қилди.

Тадқиқотда муаллиф биринчи бўлиб ўз олдига минтақадаги этник тарихнинг энг қадимги босқичларини ўрганишдан иборат ниҳоятда оғир вазифани қўйди. У бронза даври ва илк ўрта асрлардаги турли этник жараёнларнинг ўзаро таъсирини акс эттирувчи этник жараёнларнинг кенг манзарасини гавдалантириш, ўзбекларнинг Ўрта Осиё ҳудудидаги энг қадимги аждодларини кўрсатишга муваффақ бўлди. Шу тариқа ўзбек халқи маҳаллий этник заминда шаклланганлиги яна бир карра ўз исботини топди. Турли сиёсий бирлашмалар тизимида кечган этник жараёнлар босқичма-босқич кузатилди, XI аср бошида Қорахонийлар давлатида ниҳоясига етган ўзбек халқи шаклланишининг асосий даврлари очиб берилди.

Дарҳақиқат, Ўрта Осиё халқлари этногенези ва этник тарих масалаларига дахлдор этнология, археология, этнография, антропология, топонимика, тарихий лингвистика каби фан тармоқлари ўша кезларда ҳали ривожланмаган эди. Бинобарин, Ўрта Осиё халқларининг келиб чиқиши борасидаги талқинлар фақат тарихий ва афсонавий ривоятлар асосида яратилган сўнгги ўрта асрлар даври қўлёзма манбаларига асосланган.

Ушбу мураккаб муаммонинг ечимига алоқадор фан тармоқлари ривожланиб, уни комплекс ўрганишга ўтилгач, Ўрта Осиё халқларининг келиб чиқиши масаласида бирдан-бир тўғри бўлган миллий автохтонизм назарияси ишлаб чиқилди. Бунга кўра, ҳар бир халқнинг келиб чиқишини ўрганишда унинг этник таркибини аниқлаш зарурлиги, шундагина, у ёки бу халқ, унинг этногенези ва этник тарихи, маданий мероси, сарҳадлари, давлатчилик тарихи ҳақида тўғри хулосага келиш мумкин бўлади. Чунки этногенез ва этник тарих масаласи ўта мураккаб муаммо бўлиб, у изланувчидан зўр масъулиятни, тарихий изчилик ва объективлик тамойилларига амал қилишни, муаммо илмий ечими йўлида миллий эҳтиросларга берилмасликни қатъий талаб қилади.

Маълумки, этнология фанидаги этнос назариясига оид илмий ишланмага кўра, ҳар бир халқнинг келиб чиқиш тарихи 3 босқичдан иборат. Биринчи босқич — этногенетик жараён тарихи - иккинчи босқич — яъни элат, халқ тарихи, учинчи боскич — миллат тарихидан иборат. Халқ тарихининг этногенез қисми унинг - элат, халқ бўлиб шаклланишига қадар бўлган даврни ўз ичига олади. Халқнинг ибтидоси қабиладан бошланади. Этногенез якунида элатга хос барча этник аломатлар мужассамлашган бўлади. Этник аломатларни эса ҳудудий бирлик, иқтисодий-хўжалик бирлиги, этномаданий бирлик, антропологик тип бирлиги, этник ном, ўзликни англаш, тил бирлиги ва ниҳоят, сиёсий уюшма бирлиги ташкил этади.

Халқ биологик ҳосила эмас, балки ижтимоий уюшма бирлигидир. У дарҳол ҳосил бўлмайди, балки узоқ давом этадиган этногенетик жараён маҳсули ва этник аломатлар йиғиндисидир. Этник аломатларнинг шаклланиши эса этногенетик жараёнлар давомида бирин-кетин содир бўлиб боради. Халқ этногенези якунлангач, унинг этник тарихи бошланади, яъни шаклланган халқ тарихи бошланади. Халқ феодал жамиятининг ижтимоий маҳсули бўлиб, у баъзи ҳолларда дастлабки синфий жамият шароитида ҳам юз бериши мумкин (масадан юнонлар). Халқ тарихи ўз иқтисодий-хўжалик ва этномаданий ривожининг маълум нуқтасига етгач, унинг миллат бўлиб шаклланиш жараёни бошланади. Бу нуқтанинг ижтимоий ҳаётда намоён бўлиши жамиятда капиталистик ишлаб чиқариш муносабатларининг бошланиши билан юз бера бошлайди. Шунинг учун миллат капитализмнинг ижтимоий маҳсули ҳисобланади. Халқларнинг келиб чиқиши масаласидаги бундай илмий қараш, муаммо ечимини комплекс ёндашув асосида ўрганишга ўтилгач, этнология фанида ўз ўрнини топди.

Этногенез, этник тарих ва миллат тарихининг ҳар бирини алоҳида олганда, уларнинг бошланғич ва якуний нуқталари бор. Масалан, мана шу илмий концепция асосида ўзбек халқи этногенезининг бошланғич нуқтаси сифатида дастлаб турк хоконлиги даври қабул қилинди (академик А.Ю.Якубовский нуқтаи назари). Кейинроқ, ўзбек этногенезининг бошланғич нуқтаси антик давргача қадимийлаштирилди (академик С.П.Толстов нуқтаи назари). Академик Карим Шониёзов ҳам сўнгги фундаментал тадқиқоти "Ўзбек халқининг шаклланиш жараёни" асарини мана шу нуқтаи назар асосида ёзган.

Ҳозирги кунда бу сана янада қадимийлаштирилган, яъни сўнгги бронза даври билан белгиланмоқда (академик ААсқаров нуқтаи назари). Бундай қарашларнинг илмий асосида ўзбекларнинг ўқ томири, бош илдизи икки тилда сўзлашувчи этник қатламлар (суғдий ва туркий)нинг қоришув натижаси эканлиги ва унинг дастлабки санаси, уларнинг илк бор аралаша бошлаган нуқтаси сўнгги бронза давридан бошланганлиги ҳисобга олинган.

Ўрта Осиё халқларининг келиб чиқиши ҳақидаги миллий автохтонизм концепцияси илмий-методологик жиҳатдан асосли бўлсада, аммо унинг айрим томонлари жиддий тақлил ва қўшимча илмий изланишларга мухтож.

1

Халқ ўйинлари қадимий ва бой тарихга эга. Уларнинг илдизи инсоният пайдо бўла бошлаган ибтидоий даврга бориб тақалади. Энг содда ўйин турлари ҳайвонот дунёсида ҳам учраб туради. Бу эса ўйинларнипг тирик (жонли) мавжудотга хос фаолият эканлигидан далолат беради.

Уйин қадим замонларданоқ инсониятнинг шаклланиши ва ривожланишида муҳим ўрин эгаллаб келганлиги сир эмас. Ибтидоий одамлар термачилик билан машғул бўлган даврда бу соҳага оид иш тажрибалар билан бирга ўйин-мусобақаларга ҳам эҳтиёж сезила бош.панган.

Биринчидан, термачилик даврида ким кўп ва тез мева заҳирасини йиғса, у тўқ бўлган. Бу ўзига хос мусобақани вужудга келтирган.

Иккинчидан, моҳир теримчилар қариганда, уларга дарахт учига чиқиб, ҳатарли шохларда туриб, мева териш қийин бўлган. Болаларда эса, ҳаракат-ўйинларга мойиллик бўлган. Бундан фойдаланган қариялар болаларга мева теришни иш сифатида эмас, балки ўйин шаклида ўргатишган.

Учинчидан, ибтидоий даврда уруғ-қабилалар ўртасида серҳосил жойлар учун жанглар бўлиб, улар оқибатида қурбонлар кўп бўлган. Борган сари масалани маданий шаклда ҳал қилиш йўллари изланган. Бунинг натижасида икки уруғ бир-бири билан эмас, балки уларнинг сардори яккама-якка жанг қилганлар. Вақт ўтиб, ўлим билан тугайдиган жанглар ўрнига, маданийлашган сардорлар кураш-олишувлари вужудга келган. Бу олишувлар эса ҳозирги миллий курашларнинг ибтидоси бўлади.

Тўртинчидан, қабилалар ўз муаммоларини жанжал билан эмас, балки тинчлик йўли билан ҳал қилиш мақсадида қўшни уруғ вакилларини меҳмонга чақирган. Инсон тили ривожланмаган бу даврда меҳмон ва мезбонлар ўз фикрларини пантомима (ўйин-рақс) шаклида ифодалаган.

Хуллас, инсон термачилик билан машғул бўлаётган даврдаёқ ўйинларнинг илк шакллари - мева териш бўйича мусобақа, тарбиявий ўйин машғулотлар, сардорлар олишувлари, пантомим ўйин-рақслар кабилар шакллана бошлайди. Одамлар овчилик билан шуғуллана бошлаганда, уларнинг ови самарали тугаса - қорни тўйган, ов натижа бермаса оч қолган, қийналган, Овдан ўлжа билан қайтишаётган овчилар хурсанд бўлиб, ов жараёнини имо-ишора, махсус ҳаракатлар ҳамда ўйин шаклида такрорлашга ҳаракат қилишган. Натижада “Ов ўйинлари” номи билан тарихда муҳим ўрин тутган маданий тадбир вужудга келади.

Ибтидоий одамлар ҳаётида “Овчилик ўйин”лари муҳим ўрин тутиб, улар овдан олдин ҳам, ундан сўнг ҳам ўтказилган. Овдан олдинги ўйинлар - ов олди машқи (овга тайёргарликни текшириш, овга руҳий ва жисмоний шайланиш) вазифасини ўтаб, ўзига хос кичик жиддий тадбир шаклида уюштирилган. Ов олди машқларида одамлар ўлжани қўлга олиш, унга яқинлашишни ўрганишган, бунинг учун ниқоб кийиб ҳайвон қиёфасига киришни, унинг юриш туришлари ва товуш чиқаришларини машқ қилишган. Бу ўйинлар ёшларни ҳам ов қилишга ўргатган.

Ўйин фақатгина чаққонлик машқи, довюраклик дарсигина бўлиб қолмасдан, балки ўз замонасига мос одамларни тарбиялаш мактаби ҳам бўлиб хизмат қилган.

Овчилик асосида чорвачилик шаклланади. Чорвани боқишга оид муҳим меҳнат жараёнлари, масалан, сигир соғиш ("хўш-хўш"), чорвани сўйиб қишга гўшт мақсулотларини тайёрлаш дақиқаларида бу жараёнларни акс эттирадиган ўйинлар пайдо бўлади. Аниқроғи катталар меҳнат қилишаётган вақтда болалар уларнинг иш жараёнларини ўйин шаклда такрорлаб туришган.

Чорвачиликда муайян ҳайвонлар: от, хўкиз, эшак, туя, буғи, меҳнатидан фойдаланиш жараёнида ҳам бу ҳайвонлар ҳаракатларига тақлид қиладиган ўйинлар вужудга келади. Масалан, баҳорда ер ҳайдаш учун ҳўкизни боқиш - ("хўш-хўш"), шохларини мойлаш, бўяш-"Шохмой", қўш ҳайдаш маросимлари ("қўш хайда"), илк бор от эгарлаш вақтида - "қайсар от" каби ўйинлар пайдо бўлади. Шунингдек, қўй жунларини олиш мавсумий маросими, қора мол териларини ийлаш ва улардан пўстин тикиш, жун йигириш ва кийим тўқиш анъаналари, турли қўшиқ-рақслар, ўйинлар ёрдамида амалга оширилган. Хуллас, чорвачилик тармоқларининг ҳар бири, масалан, қора молчилик, қўйчилик, йилқичилик, паррандачилик, балиқчилик, асаларичилик кабилар билан боғлиқ ўзига хос ўйин-одатлар пайдо бўлган.

Деҳқончилик вужудга келиши ва ривожланиши икки анъана: яъни баҳорда меҳнат мавсумига кириш ва кузда ҳосилни йиғиш якунига бағишланган маросим-байрамларни юзага келтиради. Айниқса, ёз бўйи меҳнат қилиб, мўл ҳосил етиштирган деҳқонлар хурсанд бўлганидан ўзига хос хирмон тўйини ўтказиб, унда меҳнат жараёнларини ўйинлар орқали акс эттиришган. Бу “Меҳнат ўйинлари” яхши кайфиятда, байрам ҳолатида ўтган.

Шундай қилиб, энг қадимий даврдан бошлаб инсон ҳаётида термачилик, овчилик, чорвачилик, деҳқончиликка оид меҳнат тажрибалари билан бирга ўйин-рақслар шакллана бошлайди. Онгли меҳнат ва тажриба асосида турли ўйинлар пайдо бўлади. Бу ўйинлар меҳнатнинг тараққий этишида, инсон ҳаёти ривожланишида ҳам муҳим эди. Чунки ўйинлар бошқалар тажрибасидан, илғорлар ютуғидан, кексалар ибратидан, авлодлар меросидан самарали фойдаланишга имконият яратган.

Шуни алоҳида таъкидлаш керакки, маросим, санъат, ижод каби маданият турларининг вужудга келишида ва ривожланишида ўйинлар ўта муҳим роль ўйнаган. Образли қилиб айтганда, ўйин кўпгина қадимий маданий турларнинг, жумладан, рақс, театр, спорт кабиларнинг “онаси” ҳисобланади. Дастлаб ўйин инсоннинг ривожланиши учун керак бўлган бўлса, кейиичалик инсон ўйинни ривожлантирди.

Дар бир тарихий давр ўз ўйинларини яратади ва бу ўйинлар ўз даври кишисини тарбиялашда муҳим ўрин тутади. Ўйинлар одамларда яшаш учун энг яарур бўлган сифатларни шакллантирибгина қолмай, балки уларни ҳар томонлама: маънавий, ақлий, жисмоний ривожлантиришда ҳам аҳамиятли бўлган. Лекин, асосий эътибор ўша вақт учун жуда муҳим бўлган хусусиятларга. масалан, итоат қилиш, буйруқни бажариш, жанговорлик кабиларга қаратилган.

Ўйинларнинг шакли ва мазмуии аввало табиий шароитдан, шуғулландиган фаолият, кишилар орасидаги ўзаро муносабат, ижтимоий ахлоқ, сиёсий вазият кабилардан келиб чиққан. Ўйинлардаги "низоли" ҳаракатлар ижтимоий ҳаётдаги қарама-қаршиликларнинг ифодаси ёки ўзига хос акси сифатида вужудга келган.

Ўйинлар халқ ҳаётининг муҳим қисми бўлганлигини Шарқ алломалари - Фирдавсий, Беруний, Ибн Сино, Маҳмуд Қошғарий, Кайқовус, Алишер Навоий, Бобурларнинг асарларидан ҳам билса бўлади. Чунки Фирдавсий - шоҳлар ўйинлари, Беруний қадимги халқлар ўйинлари, Ибн Сино - ўйиннинг шифобахш ҳусусиятлари, Маҳмуд Кошғарий - туркий халқларга оид кўплаб ўйин турларининг баёни, Қайқовус - ўйинларда қатнашиш одоби, Алишер Навоий - паҳлавонлик ўйинларининг бадиий ифодаси, Бобур - ўйинлар завқ-шавқи ҳақида жиддий фикрлар изҳор этганлар.

Тарихий адабиётлардан биламизки, қадимги ва ўрта асрлар давридаги минглаб ўйинлар ичида шундай мусобақа бўлганки, бунда шаҳарнинг икки қисм вакиллари орасида "Қилич жанги", "Туя пойгаси", "Туялар жанги", "Отлиқлар пойгаси" ва ҳоказолар ўтказилган. Уларга шаҳар аҳли йил давомида тайёргарлик кўришган.

Ўрта аср Шарқ миниатюраларидаги "Чавгон ўйини", ("Қобоқ ўйини"), "Чимтўп" каби тасвир-ўйинлар катта қизиқиш уйғотади.

Афсонавий ва тарихий шахсларнинг шаклланишида халқ ўинлари муҳим ўрин тутган. Масалан, Алпомишнинг алпқоматли паҳлавон бўлишида мерганлик, олишиш, найза отиш, қиличбозлик, чавандозлик, от, кураш каби мусобақа ўйинлари асосий омил бўлган.

Соҳибқирон Амир Темурнинг ҳар томонлама камол топиишда ҳам ўйинлар ҳам катта роль ўйнаган. Темур ёшлигида олишув-кураш, от ўйинлари, чавандозлик, пойга. мерганлик, (тирандозлик), қиличбозлик, тош кўтариш, узоққа чопиш каби мусобақаларда қатнашиб, чиниққан. Ёшлигидаги бу ўйин-машқлар кейинчалик соҳибқиронга жуда асқотган.

Ўйииларпипг энг муҳим томонлари шундаки, инсон ҳаётида эришолмаган ёки ўзига етишмайдиган нарсалар, ҳодисаларга ўйин ёрдамида эришарди. Ўйин орқали инсои (жисмоний, руҳий, ақлий) кучи ривожлантирилган, унинг ёрдамида. керок бўлса, инсон ортиқча кучини ҳам ўзидан чиқариб юборган, сарфлаган,

Маълумки, барча ўйинлар орасида турли касб эгаларининг ҳам ўзига хос ўйинлари бўлган. Баъзи тадқиқотчилар фикрича улоқ (кўпкари) ўйини чорвадорлар орасида кенг тарқалган экан. Албатта бундай ўйинлар чўпон-чорвадорларнинг зҳтиёжларига кўра вужудга келган. Маълумки, чўпонлар ўз касб хусусиятларига кўра камроқ ҳаракат қиладилар. Бунинг устига улар ўз касб хусусиятла рига кўра мулоқотга қизиқарли ўйинларга ўч бўлишади. Чўпонлар подани ташлаб кета олмасликлари туфайли ўша атрофда ўйнаш имкониятларини излаганлар. Бунинг учун улар атрофидаги мавжуд жой ва воситаларнинг ўзи кифоя бўлган. Пода боқиладиган ўтлоқ ўйин учун жуда қулай бўлган, доим қўлдан тушмайдиган чўпон таёғи эса "чавгон" вазибажарган. Тўпни эса қўй (ёки мол) жунидан осонликча ясаб олинган. Шу тариқа чўпонларнинг "Подачи", "Пода тўп", "жун тўп", "Чим тўп", "Чавгон" каби ўйинлари пайдо бўлган. Тарихдан маълум бўлган "Чавгон" номли ўйин дастлаб подачилар, йилқичилар ўйини бўлиб кейинчалик турли табақалар орасида, ўрта асрларда эса отлиқ ҳарбийлар ўртасида кенг тарқалган. Бундай ўйинлар Шарқ мамлакатларида кенг тарқалган бўлиб, уларни "Чим тўп" деб номланган. Бобур лашкарлари бу ўйинни Ҳиндистонда ҳам севиб ўйнашган. Шу билан бу ўйин у ерда ҳам оммавий тус олади. Инглизлар Ҳиндистонни босиб олгандан сўнг бу ўйинни инглиз солдатлари Англияга олиб ўтишади. Шундай қилиб бу ўйин асосида янги "Чим устида хоккей" номли ўйин дунёга кенг тарқалади.

Тарихда халқ ўйинлари айниқса байрам, тўй, сайил кунлари авжига чиқиб, бу тантаналарнинг кўрки ҳисобланган ва улар файз киритган. Халқ ўртасида "Пойга", "Подачи", "Ёстиқ ўйин", "Тош ўйин", "Ағдариш", "Чавгон", "От пойгаси" каби ўйин ва мусобақалар айнан байрам кунлари авжига чиққан. Айниқса кураш, пойга, кўпкари (улоқ) кабилар машҳур бўлган. Шунингдек, байрам ва дам олиш кунлари турли характердаги қимор ўйинларини чунончи, "суяк" ("ошиқ") ўйини, тухум уриштириш, бедана, хўроз, ит ва қўчқор уриштиришларни ҳам учратиш мумкин бўлган.

Шуни алоҳида таъкидлаш керакки, анъанавий байрам кунлари қизиқарли оммабоп халқ ўйинлари учун ўзига хос норасмий жадвал-календарь хисобланган. "Наврўз" ва "Қурултой" кунлари ўйин иштирокчилари ҳам, томошабинлар ҳам азалдан маълум жойга (сайлгоҳга) эълонсиз тўплана беришган. Халқ ўртасида кенг тарқалган ўйинлар (кўпкари-улоқ, кураш кабилар) оддий мусобақа-ўйин бўлибгина қолмасдан балки, уларни уюштириш ўзига хос маросимга айланиб қолган. Масалан, тўй-томоша ва сайилларда уюштириладиган кураш мусобақаларининг ўз анъаналари мавжуд бўлган. Бошқача қилиб айтганда, тўй кунлари ўзига хос спорт маросимидан ташкил топган: кураш мусобақаларини томоша қилиш учун юзлаб томошабин-ишқибозлар йиғилган, обрўли кишилар ва оқсоқоллардан ҳакамлар ҳайъати сайланган. Мусобақа ўз тартибига эга бўлиб, унинг муқаддимаси икки оқсоқолнинг рамзий беллашуви билан бошланган. Сўнг энг кичик "паҳлавонлар" майдонга тушишган. Бирин-кетин (ёшга, сўнг гавдага қараб) курашчилар даврага туша беришган. Мусобақанинг авжида энг кучли ва донгдор паҳлавонлар майдонга чиқишган. Ғолиблар кураш тугаши билан дарҳол моддий рағбатлантирилган, уларга қимматбаҳо соврин (зот)лар берилган. Чунончи, агар ёш курашчига белбоғ-дўппи берилса, энг машҳур полвонга қўй, отларгача берилган.

Аждодларимиз ҳаёти ҳозирги ҳаётга нисбатан бир хил, монотонроқ бўлган. Ўйинлар эса бу ҳаётнинг маълум муддатга бўлса-да мазмунли, кизиқарли ва мароқли ўтишига ёрдам берган.

Ўйинлар кишиларни вақтинчалик реал ҳаётдан, унинг муаммо, ташвишларидан чалғитиб, қарама-қаршиликларни, қийинчиликларни енгиш ва муваффақият қозониш учун шундай бир вазиятни вужудга келтиради. Шундай қилиб, ўйин инсоннинг чуқур маънавий, руҳий ва жисмоний эҳтиёжларидан келиб чиқиб ривожланган. Ўйин жуда қадим замонларданоқ кишилар шаклланиши ва ривожланишининг муҳим шаклларидан бири бўлган. Тарихий ривожланиш жараёнида ҳар бир этник гуруҳ (қабила, уруғ, элат, миллат)нинг ҳаётий-табиий эҳтиёжлари асосида ўзига хос ўйинлар ва маънавий-руҳий, жисмоний маданияти вужудга келган. Шунинг учун ўйин асосларини ва жумладан, бой ва серқирра халқ ўйинларини чуқур ва ҳар томонлама ўрганиш муҳим аҳамиятга эгадир.

Халқ ўйинларининг турлари ва анъаналари

Маълумки, ҳар бир халқ бой ўйин манбаига эга. Ўзбек халқи ҳам бундан истисгю бўлмай, у жуда бой ўйин меросига эга. Халқ бағрида минглаб ўйинлар мавжуд бўлиб, буларнинг орасида ҳаммага маълум ўйинлар билан бир қаторда, айрим минтақаларга хос ўйинлар ҳам бўлган, баъзан бир қишлоқ ўйинлари бошқа қишлоқ ўйинларидан фарқ қилган. Булардан ташқари, ўзбек халқининг анъаналари орасида турли ёшдагилар, турли жинсдагилар, йил фасллари, шаҳар ва қишлоқларга хос ўйинлар тизими ҳам бўлган.

Ўзбек халқ ўйинлари орасида бошқотирма, сўз, қўшиқ, рақс-ўйиллар, воқебанд, ҳаракатли ўйин турлари машҳур бўлган. Шунингдек, халқ ҳаётида тўй - байрам ўйинлари, жамоалар иштирокида ўтадиган ўйинлар, завқ-шавқли ўйинларнипг ҳам ўзига хос ўрни бўлган. Хуллас, халқ ҳаётида минглаб ўйинлар, ўнлаб, юзлаб ўйин турлари мавжуд бўлган. Бироқ илмий адабиётларда ҳанузгача умум қабул қилинган таснифни топиш қийин. Шундай бўлса-да, қуйида биз ўйинларни қуйидаги гуруҳларга бўлиб ўрганамиз.

1. Табиий-мавсумий ўйинлар

Табиатдаги ўзгаришлар йил фасллари асосида вужудга келган. Шу сабабли доимий ўтказиладиган ўйинлар билан бирга ҳар бир фасл ўйинлари ҳам мавжуд бўлган. Масалан, баҳорда дарахтлар уйғониб, толлар куртак чиқарганда - "Тол баргак", дала гуллари очилганда ўзига хос қўшиқли, рақсли, тез ҳаракатли "Ёмғир ёғалоқ", "Оқ теракми - кўк терак" каби ўйинларга эҳтиёж туғилган. Ёзда эса салқин жойларда. дарахтлар сояларида, сой ва ариқ бўйларида кам ҳаракат қиладиган ўйинлар ўйналган. Айниқса сувда чўмилиш вақтида "Сувда қувлашиш" ("Қувлашмачоқ"), "Тез сузиш", "Сув остида сузиш" каби ўйинлар авжга чиққан.

Ёз охири - куз боши - пишиқчилик, тўқчилик вақтида данак, ёнғоқ ўйинлари, арғимчоқ учишлар севилиб ўйналган.

Кеч куз - қишда ёғингарчилик бошланиб, ер юмшаганда қозиқ, ошиқ, тош ўйинлари одатга кирган. Қор ёққанда "қорхат", "Қорбўрон"; ёмғир ёққанда "Ёмғир ёғалоқ"; кучли шамол эсганда - "Бўрон-бўрон" кабиларни ўйнаш анъаналари бўлган. Совуқ ўз кучини кўрсатганда барча сандал атрофида йиғилиб: "Топишмоқ топ", "Тез айт", "Ким айтиш", "Оёғингни торт" каби ўйинлар ўйналган.

Барчага маълум, бўлган "Улоқ" ҳам ҳамма вақт ўйнала берилмаган. У кеч куздан то баҳор ўрталаригача ўтказилган, чунки иссиқ ёз кунлари от ҳам, чавандоз ҳам қаттиқ қизиб кетган, булардан ташқари баҳордан то кеч кузгача бўлган давр қишлоқ хўжалик мавсумига тўғри келган.

Ёзда иссиқ пасайган, салқин кечада болалар "Оқ суяк" ўйнаганлар. "Оқ суяк"ни нафақат кечаси, балки қоронғу тунда ҳам ўйнаш мумкин бўлган.

II. Худудий ва турли жойларга хос ўйинлар

Ўзбекистон ҳудудида умумхалқ - ҳамма биладиган қизиқарли ўйиллар билан бирга ҳар бир ҳудуд, жойга хос ўйинлар бўлган. Бир жойда маълум бўлган ўйин бошқа жойдагиларга номаълум бўлган. Буни ўқитувчи А.Васильевнинг мақоласи тасдиқлаши мумкин. У 1909 йили болаларнинг ўнлаб ҳаракатли ўйинлариии тўплаб, ёзиб қолдирган. Шулардан, "Чумчуқ тушди бошимга" ўйини Фарғонада кенг тарқалган, лекин Тошкентда яшовчилардан сўралганда бирортаси билмаган. Васильевнинг хизмати шундан иборатки, у фарғоналикларнипг жуда кўплаб ўйинларини ёзиб қолдирган. Булар "Ботмон-ботмон", "Қушнинг боши", "Капан", "Дўппи ташлар", "Парр этди", "Шайтон-шайтон" ва бошқалар.

Шаҳар ва қишлоқ ўйинлари орасида ҳам маълум фарқлар бўлган. Агар қишлоқ ўйинларининг кўпчилиги кенг далаларда ўтказилса, шаҳар ўйинлари кичик майдонларда ўтган. Масалан, тошкентлик қизлар орасида "Чигирик- "(жойида айланган ҳолда копток ўйнаш), "Чарак"(ерда чизиб қўйилган тўртбурчак чизиқлар орасида сакраш), "Арқон ўйин" (арқондан сакраб ўтиш), "Тош ўйин"(майда тошчалар) каби ўйинлар ўрин эгаллаган. Шунингдек, қизлар ўйнаш учун навбат билан бир-бирларининг ҳовлиларига тўпланганлар, бу анъанавий шакл "Ҳалфана" қизларнинг бўш вақтларини ўтказишда ўзига хос уюшма ҳисобланган.

"Хуллас, кўп асрлар давомида табиий шароит, атроф-муҳит, ижтимоий муносабатлар, турмуш тарзи, ҳаёт эҳтиёжлари аеосида халқ маънавий ҳаётининг таркибий қисми сифатида болалар ва катталар, шаҳар ва қишлоқ, мавсумий ва бошқа ўйинларнинг ўзига хос тизими ривож.ланадр.

Умумхалқ ҳудудий ўйинлари ҳам турли жой ва муҳитда ўйналган. Масалан, уйда- сандал ўйин, бошқотирма ва сўз ўйинлари; ҳовлида- тош ўйинлари, арқон, чизиқли ўйинлар, бекинмачоқ; майдонларда- тортмачоқ; боғда- ёнғоқ, данак ўйинлари; сувда-сув остида кўп туриш, сузиш бўйича мусобақалар, қувлашмачоқ; ҳатто ҳавода- арғумчоқ учиш; осмонда- варрак ўйинлари бажарилган.

Хуллас, ҳар бир жойнинг ўз ўйини бўлган, ҳатто сардоба, карвонсарой, чойхона, меҳмонхона каби жойларнинг ўз ўйинлари бўлган. Карвон кетаётганда йўлда бажариладиган ўйинлар ҳам бўлган. Туя, отда ўтириб келаётган йўловчилар дам олиш бекатларида оёғини ёзиш, фаолият алмаштириш мақсадида арқон сакраш ўйинлари билан шуғулланганлар.

Ўйин-мусобақалар ўтказиладиган махсус жойлар бўлган. Улар ўйингоҳ ёки сайилгох деб ном олган. Ўйингоҳларда бир неча тартибда юзлаб ўйинлар ўйнаш мумкин бўлган.

III. Турли ёшларга хос ўйинлар

Маълумки, ўйин инсоннинг шаклланишида ва айниқса ёш боланинг ривожланишида ўта муҳим ўрин тутади. Ўйиига эҳтиёж ва қизиқиш бола табиатида бор. Боланинг биринчи фаолияти ўйин билан бошланади. Бола ҳаётни аввалига ўйин билан ўрганади, ҳис қилади, тушунишга ҳаракат қилади. У ўйин ёрдамида катта ҳаётга тайёргарлик кўради.

Ҳар бир ёшнинг ўз ўйинлари бор. Турли ёшларга оид характер, фазилатлар ўйин шакли ва мазмунини белгилаб беради. Масалан, чақалоқ йиғламаслиги учун унга овунчоқ беришади ва уни овутадиган ўйинларга жалб этишади. Ундан сўнг, бола гўдак даврида манипуляцияли - ўйинчоқ қўғирчоқ ўйинларини хуш кўрадиган бўлиб қолади. Ундан сўнг болалар тақлид қилиш ва сюжетли ўйинларга, яъни уй-уй, она-бола, қўшни-қўшни, ов-ов, иш-иш каби ўйинларга дуч бўлишади. Шу ёшдаги қизлар орасида, айниқса хола-хола, бола боқиш, овқат пишириш; ўғил болалар ўртасида эса овга чиқиш, уруш-уруш ва ҳоказолар ривожланган. Ўсмирлар ва ёшлар орасида эса ҳаракатли ўйинлар: бекинмачоқ, оқ теракми-кўк терак, чиллак, ёнғоқ ўйини, тош ўйини, суяк ўйини, дўппи "телпак кетди", подачи кабилар кенг тарқалган.

Болалар ва ўсмирлар ҳаётида ўйиннинг аҳамияти жуда катта бўлган. Аввало, шуни айтиш керакки, болаларнинг ҳаётини ўйинсиз тасаввур қилиб бўлмайди. Айниқса 7 ёшгача бўлган болалар орасида ўйин асосий машғулот ҳисобланади. Кейинчалик ўйинлар ўрнини ўқиш ва аста-секин иш ва меҳнат эгаллай боради. Ўйинлар болалар учун "Ҳаётга тайёрланиш мактаби" бўлиб, уларнинг жисмоний, ақлий ва руҳий ривожланишига хизмат қилади. Ўйин бола онги, тафаккурини ўстириб, хотира, диққат, иродасини мустаҳкамлайди, жисмоний, руҳий, ҳиссий (эмоционал)тараққий этишига хизмат қилади. Шунингдек, ўйин болани катта ҳаётга тайёрлашда машқ вазифасини бажариб, келажакда ҳаётда дуч келадиган турли ҳолатларга маънавий тайёрлайди. Агар бола ўйинда ҳалол ўйнаса, кейинчалик ҳаётда ҳам ҳалол бўлади ёки бола ўйинига қараб, уни қандай одам бўлишини айтиш мумкин, деган нақллар бекорга айтилмаган бўлса керак. Қисқа қилиб айтганда, ўйин болаларда ижодий фаоллик, ташаббускорлик, ташкилотчилик ва бошқа кўникмаларни ривожлантиришда муҳим восита ҳисобланади. Ўйинларда болаларни ўраб турган дунёни тушуниш ва унга таъсир қилиш эҳтиёжи шаклланади, ақлий, ахлоқий, иродавий ва жисмоний сифатлари шаклланади, бир сўз билан айтганда ўйин ёрдамида инсон тарбияланади, шахс шакллаиади.

Ўйинлар нафақат болалар, балки катта ёшдагилар ҳаётида ҳам муҳим ўрин тутади. Агар ўйинлар болаларнинг руҳий ва жисмоний ривожланшни, ҳаётга тайёрланиши учун керак бўладиган бўлса, катта ёшдагилар учун улар бўш вақтларини мазмунли ва қизиқарли ўтказиш, ҳордиқ чиқариш ҳамда балки ўзларининг соғлиқларини мустаҳкамлаш, чиниқиш, инсоний маданий шакл ва мазмунни сақлаш учун лозим бўлади. Агар болалар кўпроқ ўзлари учун (томоша учун эмас) ўйнасалар, катталар ўйинларининг муайян қисми (энг иқтидорли ўйинчилар - ҳаваскор ва профессионаллар иштирокида) томошавий мусобақа, тадбир сифатида ташкил қилинади.

Истеъдодли ўспирин-ёшлар орасидан аста-секин профессионал ўйинчи-спортчилар етишиб чиқа бошлайди. Уларнинг касбий машғулоти ўйин-мусобоқа бўлиб қолади.

IV. Турли жинсдагилар ўйинлари

Ҳаммабоп ўйинлар билан бир қаторда болалар ва қизлар ўйинлари, кейинчалик эса эркак ва аёллар ўйинлари бўлган.

Ўғил ва қиз болаларга хос инстиикт 2-3 ёшдан намоён бўла бошлар экан. Масалан, ёш қизларда қўғирчоқ ўйинига мойиллик сезилса, ўғил болалар эеа яга ва уруш қуролларига ўхшаш ўйинчоқлар танлаб ўйнашади,

Ёш болаларнинг умумий ўйинлари бўлса-да, тахминаи 13 ёшдан сўнг қизлар ва йигитлар алоҳида ўйнашади.

Натижада йигитларнинг: подачи, чавандоз, оқ суяк, оқ таёқ, кўрпа ёпинди, тепа кураш, елкада кураш, қирқ тош, соққа, қулоқ чўзма каби ўйинлари шаклланган.

Қизлар эса; дурра, чори-чанбар, тортишмачоқ, болқон-болқон, анакий, чекимтош, ғоз-ғоз каби ўйинлар ўйнашган.

Катта ёшдаги эркакларнинг улоқ, кураш(олишиш), чав- гон каби спорт турлари бўлса, аёлларнинг эса кўпроқ сўз, рақс, қўшиқли ўйинларни ўйнаши одат бўлган.

Ҳозирги катта спортда ҳам эркаклар қатнашадиган барча ўйинлар (масалан, бокс, тош кўтариш кабилар) бўйича аёллар ўртасида мусобақалар ўтказилмайди.

V. Машғулот, меҳнат фаолияти билан боғлиқ булган ўйинлар

Тарихий жараёнда, термачилик, овчилик, чорвачилик, деҳқончилик, ҳунармандчилик, тикувчилик каби иш фаолияти билан боғлиқ ўйинлар шакллангани бизга маълум. Масалан, термачиликда (дарахтга чиқиб, мева териш, мўллсалга таёқ ва тош отиш мусобақа ўйинлари); овчиликда: (ов ўйини), камондан отиш, учар нишон (кийик ови), чорвачиликда: (подачи, чўпон ва оқсоқ бўри); деҳқончиликда: (машоба, хирмон-хирмон); ҳунармандчиликда: (сартарош, ковушим, каштачи, теримчи) каби ўйин одат бўлган.

Ҳарбийларнинг ҳам ўз машғулотларига мос келадиган уруш-уруш, аср олиш, қалъани эгаллаш каби ўйинлари машҳур бўлган.

VI. Воқебанд ўйинлар

Театрлаштирилган (сюжетли) ўйинлар тарихий воқеаларни, ҳаётнинг таъсирли, қизиқарли дақиқаларини бадиий-ижодий ифодалайди. Бундай ўйинларга: подшо вазир, ов ўйин, уриш ўйин, асир олиш, эчки-чўпон, бўри-қўйлар ва бошқалар мисол бўла олади.

VII. Ҳаракатли ўйинлар

Эпчиллик, чаққонлик, кўпчилик мусобақаси сифатида бир неча томонлар ўртасида ўтказилади. Буларга мисол қилиб, тепа кураш. қўриқчи, айланиб теп, қирқ тош, чиркаш (ёки чири кас) кабиларни кўрсатиш мумкин:

1. Бир кишили ўйинлар (масалан, қозиқ ўйин, сакра кабилар). Улар инсоннинг хусусий, жисмоний фазилатларини тараққий эттиришга кўмак берган.

2. Икки кишили ўйинлар (масалан, кураш-олишув, ағдариш, шахмат кабилар). Улар яккама-якка курашиш, мақсадга эришиш, ғалаба қозонишга интилиш ҳисларини шакллантирган.

3. Гуруҳ, жамоа бўлиб ўйналадиган ўйинлар (масалан, айланма дарра, сичқон-мушук, чўпон ўйини кабилар). Улар иноқлик, ўртоқлик, дўстлик, ҳамкорлик, ҳамжиҳатлик каби хислатларни вужудга келтиришга хизмат қилади.

4. Тарафма-тараф (команда-команда) бўлиб ўтадиган ўйинлар (масалан, оқ теракми-кўк терак), ботмон-ботмон кабилар. Бу ўйинлар рақибга қарши ҳалол курашиш ва жамоа аъзоларини ҳурмат қилиш, мақсадга ҳамжиҳат бўлиб эришиш каби фазилатларни тарбиялаган.

VIII. Турли воситали уйинлар

Бу ўйинларни иккига бўлиш мумкин: моддий воситалар (овунчоқ, қўғирчоқ, ўйинчоқ ҳамда таёқ, тош, тўп, ёнғоқ кабилар) ёрдамида бажариладиган ўйинлар; - маънавий, бадиий-ифодали воситалар (фикр, сўз, қўшиқ, рақс, театр кабилар) ёрдамида амалга ошириладиган ўйинлар.

Моддий воситалар билан бажариладиган ўйинларда тўп, тош, таёқ, суяк (ошиқ), арқон, белбоғ кабилардан фойдаланилади. Кўпинча фойдаланиладиган восита ўйин номини белгиланган. Тўп ёрдамида пода тўп, қочартўп, тўп девор, тўп ўйин, тош ёрдамида чекимтош, бекки, уч тош, беш тош, қирқ тош, юз тош, лаппар каби, таёқ ёрдамида чиллак, дастак, қадама таёқ каби, ёнғоқ ёрдамида тоқми-жуфт каби суяк ёрдамида оқ суяк, ошиқ ўйин каби, арқон ёрдамида арқон тортиш, белбоғ ёрдамида белбоғ тортиш, белбоғ устида кураш каби ўйинлар ўйналган.

Ўйин қуролларини (атрибутларини) тайёрлаш - болаларнинг ривожи учун муҳим бўлган, у меҳнат ва маҳоратни талаб қилган. Масалан, тўпни - мол жунидан, чиллиқ, ёғоч от кабиларни дарахт новдасидан тайёрлаш жараёни болаларда меҳнатсеварликни ривожлантирган. Болалар ўртасида ўйин қуролларини тайёрлаш бўйича норасмий мусобақалар ҳам вужудга келган.

Маънавий, бадиий, ифодали ўйинларда номоддий воситалардан фойдаланилган. Масалан, агар ўйин ақлни, бош қотиришни тақозо этса - бошқотирма ўйин, агар ўйинда асосий восита сўз бўлса- сўз ўйинлари; агар ўйинда ҳаётий ҳодисалар, воқеалар, сюжет, образ орқали ифодаланган бўлса, уларни - воқеабанд (театрлаштирилган) ўйинлар; агар ўйинда қўшиқ асосий вазифа бўлса, уларни қўшиқли ўйинлар деб аташ мумкин,

Асосий восита ўйин мазмуни, характери, шакли, кўпинча тури ва номини белгилаб беради. Шу сабабли, ифодали воситали ўйинлар ичида сўзли, қўшиқли, рақсли, воқеабанд (театрлаштирилган) каби ўйинлар алоҳида ўрин тутади.

Бошқотирма ўйинлар. Бу ўйинларга ақлий салоҳият керак бўлади, улар болаларнинг миясини ишлатишга, ақлини ўстиришга, мантиқли ва тез фикр қилишга, фаросатли, доно, топқир бўлишга хизмат қилади. Масалан, тахта жанг, чизиқ ўйин, шахмат, топқир каби ўйинларни бошқотирмасдан ўйнаб бўлмайди.

Сўз ўйинлари. Асосан, оғзаки нутқдан ташкил топиб, уларга тез айтиш, топишмоқ топ, қирқ ёлғон, бахри байт, гулдир-гуп кабилар киради. Бундай ўйинларда ақлий фаолият асосий ўрин тутгани учун, уларни баъзида ақлий ўйинлар ҳам дейишади.

Кўшиқли ўйинлар. Куй ва ашула, айтув асосида ву жудга келиб, уларга як-як, ум-уфу, бўшама, кичкина, юрамана-юраман, сидирча, ёзи-кал, ботмон-ботмон, оқ теракми-кўк терак кабилар киради.

Рақсли ўйинлар. Асосан, рақсли ёки пантомимали ҳаракатлар асосида ижро этилиб, уларга бешқарсак, чўпон ўйин, хўш-хўш, лакка-лак ва бошқалар киради. Шуни таъкидлаш керакки, воситали ўйинлар кўпинча соф ҳолда, яъни турли ёшлилар турли жинсдаги кишилар орасида йилнинг турли даврларида ҳам ўйналади.

IX. Ҳайвонлар иштирокида ўтадиган ўйинлар

Бу ҳолдаги ўйинлар энг қадимги ҳисобланади. Қадимги одамлар аввалига табиатнинг ўзида ҳайвонлар жангини томоша қилишган. Кейинчалик ҳайвонларни ушлаб, уларни махсус уриштиришган. Натижада бедана уриштириш, хўроз уриштириш, қўчқор уриштириш, ит уриштириш кабилар пайдо бўлган.

Ҳайвонлар иштирокида ўтадиган бошқа ўйинлар ҳам бўлган. Уларда ҳайвонлардан восита, улов сифатида фойдаланишган. Жумладан, эшак ва от миниб ўйналадиган ўйинлар - эшак кўпкари, улоқ, от пойга, ағдариш, чавгон ва бошқалар ўзбек халқи орасида кенг тарқалган.

Хуллас, халқ ҳаётида минглаб ранг-баранг ўйинлар мавжуд бўлиб, улар минг йилликлар ичида бойиб борган ва аждодларимизнинг маънавий ва жисмоний ҳаётида муҳим ўрин тутган. Кўп асрлар давомида халқ ўйинлари авлодларни тарбиялашда “ҳаёт мактаби” вазифасини ўтаган. Улар аждодларимизнинг ақлий, жисмоний баркамол бўлишида муҳим ўрин тутиб келган.

3
Халқ ўйинларини тиклаш ва ривожлантириш

а) Халқ ўйинларининг таъқиқланиш сабаблари минг афсуслар бўлсинки, XX асрда, аниқроғи шўролар давридан бошлаб халқ ўйинлари ҳаётдан сиқиб чиқарила бошланди. Бунинг сабаблари кўп.

Биринчидан, халқ анъаналарини таъқиқлаш тоталитар тузумнинг яширин миллий сиёсати натижаси эди. Бу сиёсатнинг асосий мақсади мамлакатда умумсовет халқини вужудга келтириш эди. Бироқ шўролар бу мақсадга тезроқ ва сунъий йўллар билан эришишга интилишди. Умумсовет халқини вужудга келтириш учун эса барча миллат ва элатларни бир-биридан ажратиб турадиган хусусиятларни, яъни миллий онг, миллий анъаналар, миллий тил ва маданиятини йўқ қилиш лозим бўлди. Шунинг билан бирга барча учун умумий бўлган онг, тил, одатлар, ўйинлар жорий қилина бошланади. Бу сиёсат натижасида этник маданиятнинг муҳим қисми бўлган халқ ўйинларига ҳам эскилик сарқити сифатида кураш олиб борилди. Жумладан, халқ таълими бўлимлари томонидан мактабларга “ўқувчилар эски ўйинларни ўйнамасин” деган кўрсатмалар ҳам берилди. Юқорида берилган кўрсатмаларга асосан халқ ўйинлари намояндалари устидан кулинди. Мабодо халқ ўйинлари тарафдорлари, ҳимоячилари пайдо бўлса, уларни тезда маҳв этишган, ҳақорат қилишган, уларга миллатчи ва халқ душмани деган ёрлиқлар ёпиштирилган. Улар эски ҳаётни қўмсовчи, онгсиз, тараққиётни тўхтатувчи деб айбланганлар. Албатта, ким ҳақ - ким ноҳақ эканлигига тарих ўз баҳосини бермоқда.

Иккинчидан, урбанизация натижасида кичик қишлоқлар йўқотилди, қир-адирлар ўзлаштирилди, ўйингоҳлар ва саргоҳлар ўрнига пахта ва бошқа экинлар экилди. Шаҳар ўйингоҳлари ўрнида баланд-баланд иморатлар қад ростлади. Янги яшаш жойларида ўйин майдонлари деярли барпо этилмай қўйди. Анъанавий ўйингоҳларининг йўқолиши халқ ўйинларининг йўқолишига олиб келади.

Учинчидан, болаларга халқ ўйинлари ўрнига Европада қабул қилинган ўйинлар таклиф этилди. Бутун мамлакат мактабларида волейбол, баскетбол, гандбол, футбол ва ҳоказолар ўйналди. Халқ ўйинлари эса бир четга суриб қўйилди. Болалар ўйнаши мумкин бўлган ягона жой мактаб спорт майдончалари янги ўйинлар учун мослаштириб қурилган эди.

Авлодлар ўзгарди. Қадимги халқ ўйинларини кўзи билан кўрган эмас, балки оталар ва боболаридан фақат эшитиб билган авлод вужудга келди. Бир сўз билан айтганда, ёзувимиз, тилимиз, урф-одатларимиз қаторида халқ ўйинлари ҳам қатағон қилинди.

Энг асосийси, бу ўйинларга халқда катта эҳтиёж бор эди. Зеро энг яхши халқ ўйинлари, оддий, содда, ҳамма ўйнай оладиган, қизиқарли, шу билан бирга кучлилик, эпчиллик, мардлик, топқирлик, чидамлилик, каби қимматли инсоний сифатларни ривожлантиришга катта ёрдам берарди. Шу сабабли халқ ўйинларининг тикланиши зурур эди.

1. Фольклор – этномаданият манбааи.

2. Фольклор асарларнинг ўзига хос хусусиятлари.

3. Фольклор турлари ва фольклоршунослик.

Фольклор (инг. фолк - халқ, лоре-билим, донолик) - халқ ижодини ифодаловчи термин. Фанга 1846 йилда инглиз археологи У.Ж.Томс олиб кирган. 1880-1890 йилларда «Фольклор» термини кўплаб мамлакатларда, жумладан, Россияда ҳам қўллана бошлаган. Ўзбекистонда дастлаб, «оғзаки адабиёт», «оғиз адабиёти» атамалари қўлланган. «Фольклор» термини 30-йилларнинг ўрталаридан ишлатила бошлаган. 1939 йилда Ҳоди Зарифнинг «Ўзбек фольклори» хрестоматияси нашр этилгач, бу термин ўзбек фольклоршунослигида мустаҳкам ўрин олди.

Фольклоризм - ёзма адабиётда қўлланган оғзаки поэтик ижод материали. Илмий адабиётларда Фольклоризм «иккинчи шакл» (К.Чистов) атамаси билан ҳам юритилади. Ёзма адабиётда муаллиф ёки персонаж нутқида қўлланган халқ мақоллари, матал ҳамда иборалар оддий Фольклоризм саналади. Ижодкорнинг фольклорга хос тасвир услубига эргашиши, фольклор материалидан ўз асарида фойдаланиши, фольклорга мансуб сюжет ёки мотивни асарига олиб кириши ва бу мураккаб Фольклоризм ҳисобланади. Асқад Мухторнинг «Чинор», Туроб Тўланинг «Суюк момо», Эркин Воҳидовнинг «Руҳлар исёни», Абдулла Ориповнинг «Қасам дара», Ўткир Ҳошимовнинг «Парвона куни» каби асарларида Фольклоризмнинг ёрқин намуналари бор. Фольклоризмлар маданий ҳаёт ривожининг ҳозирги босқичида адабиёт ва санъатнинг ғоявий-бадиий жиҳатдан узлуксиз тараққиётини таъминловчи бош омилга айланди.

Халқ оғзаки ижоди оммавий ижод маҳсули эканлиги. Фольклор асарларнинг ўзига хос хусусиятлари:

— оммавийлик, фольклор асарларининг авлоддан - авлодга ўтиш;

— оғзакилик - фольклор асарларининг оғзаки яратилиши, ёдда сақланиши, кўчиб юриш ва тарқалиш;

—вариантлик - фольклор асарларининг кенг тарқалиши, ижодкорларнинг турлари профессионал ижодкорлар ва улар ижоди - репертуари, жанри, мавзуси, уларнинг хилма - хил вариантларининг келиб чиқиши, вариант ва версиялари;

— анонимлик - фольклор асарлари дастлабки ярагувчисинннг номаълум эканлиги. Бадиҳагўйлик ва ижрочилик анъаналари, фольклор асарларининг ёдда сақлаш хусусияти. Унинг турли ижрочилар томонидан айтилиши, ижодий ўзгарувчанлик хусусияти;

— анъанавийлик - фольклор намуналарининг анъанага риоя этган тарзда ривожланиши.

Фольклор асарларида халқ жонли локал ва регионал хусусиятлари тили, шеваларнинг сақланганлиги, достон, эртак, афсоналарнинг композицион тузилиши, айрим мотивларнинг ҳамда бош қаҳрамонларнинг кўп асарларда қайта-қайта такрорланиши; фольклор асарларининг миллий, ўзига хос ва интернационал хусусиятлари.

Фольклор асарларида умумбашарий: дўст, биродарлик, ҳамкорлик, аҳиллик, ватанпарварлик, ҳақиқат ва адолат тантанаси, шахс эркинлиги, халқ озодлиги, юрт ободончилиги, миллий - озолик туйғуси, тинчлик учун кураш каби ғояларнинг куйланиши. Халқ оғзаки ижоди - бадиҳа ва ижрочилик санъати эканлиги. Фольклор асарларида халқ социал ҳаёти, тирикчилиги, меҳнат тажрибалари, табиат ҳодисалари ва ижтимоий воқеаларга бўлган хилма-хил қараш ва муносабатларнинг, шунингдек, халқнинг социал - маиший турмушига оид этнографик жиҳатларнинг урф-одатлар, тўй-томошалар, байрам, сайиллар, ҳар хил мусобақалар фантазия, ҳаёлот, мифик образлар, бадиий уйдирмалар, қаҳрамонларни идеаллаштириш ва турли сеҳр-мўъжизалар, ҳаёт, муҳит ва жамият ҳақидаги турли эътиқодлар, ранглар билан боғлиқ қадимий тушунчаларнинг акс этиши. Ибтидоий жамоа даври, қабилачилик - уруғчилик муносабатларининг тасвири, фольклор ва этнографиянинг синкретиклиги ҳақида маълумот.

Халқ оғзаки ижодининг тил тарихи, диалектология, тарих, этнография, ареология, санъатшунослик, мусика фольклори, маданий маърифий ишлари ва халқ ижодиётининг бошқа тармоқлари билан боғланиши. Халқ оғзаки ижоди асарларининг ижро этилишида халқ санъатининг бошқа турлари билан алоқаси мусиқа, воизлик, маддоҳлик санъати, ўйин, ижро маҳорати ва бошқалар.

Ўзбек фольклорининг бойлиги ва жанр хусусиятлари: анъанавий достонлар, эртаклар, қўшиқлар, мақоллар, топишмоқлар, аския, драма, афсоналар, латифалар, болалар фольклори каби жанрларнинг келиб чиқиши бир-бири билан боғлиқ ва фарқланади. Фольклорнинг халқ ҳаёти, турмуши, маиший ва маърифий - эстетик камолатида тутган ўрни жуда юқори. Маданият тарихидаги роли ва бошқалар. Халқ оғзаки бадиий ижоди ва ёзма адабиёт муносабатининг назарий ва амалий жиҳатлари ҳақида маълумот. Истиқлол даври ўзбек халқ оғзаки поэтик ижодиёти ҳақида маълумот. Халқ шоирлари, бахшилар, эртакчилар, қўшиқчилар, дўмбирачилар, масхарабоз ва қизиқчилар, аскиячилар, қиссахоналар, латифачиларнинг фольклор асарларини сақлаб келишдаги роли.

Ўзбек маданияти тараққиётида халқ бадиий ижодининг роли, фольклорнинг турли санъат турларидаги кўринишлари халқ театри, мусиқа санъати, ижро санъати, бадиий ҳаваскорлик соҳалари ва маданий - маърифий ишларида фольклорнинг ўрни ва ижодий алоқаси. Халқ ижрочилик санъати, бахшилар санъатини ўрганиш, бахшилар кўрик танловловлари ўтказиш шакллари, бахшилар поэтик макталари, дўмбарачилар, аскиячилар уюшмалари ҳақида маълумот.

Фольклор йўналишлари:

-мавсумий ва маросим фольклор.

-достонлар.

-оилавий маросим фольклор

-сўз афсунгарлиги.

-эртаклар.

-афсона ва ривоятлар.

-болалар фольклори.

-мақоллар ва маталлар.

-топишмоқлар.

-аския ва латифалар.

-халқ урф-одатлари фольклори.

-халқ рақс санъати.

-халқ меъморчилиги, тасвирий санъат.

-оммавий-бадиий тадбир ва байрамлар.

Ўзбек халқ оғзаки ижодининг бошқа халқлар: мамлакатимиздаги қардош қозоқ, қирғиз, озарбайжон, татар, туркман, қорақалпоқ каби туркий халқлар ҳамда тожик, ҳинд, араб, эрон, хитой, афғон ва монгол халқлари фольклори билан ўзаро ҳамкорлиги. Халқлар ўртасидаги маданий алоқаларнинг қадимдан давом этиб келишида фольклор асарларининг роли.

Рус олимларининг ўзбек маданиятини ўрганиши ва фольклор материаларини тўплаш ва ўрганиш. А.А.Кушакевич, А.А.Диваев, А.Н.Самойлович, В.В.Радлов, В.В.Бартольд, Беляев, В.Успенский, Троицкая, Е.Романовская, Н.П.Остроумов, В.М.Жирмунский, А.К.Боровков ва бошқаларнинг бу борадаги фаолияти.

Ўзбек фольклоршунослигининг вужудга келиши. Ўзбек фольклоршунослари ва уларнинг фольклор меросини ўрганиш соҳасидаги (Ҳ.Зариф, Б.Каримов, М.Алавия, М.Афзалов, М.Саидов, Н.Маллаев, М.Қодиров, Т.Мирзаев, З.Ҳусанова, Ҳ.Раззоқов, Б.Саримсоқов, К.Имомов, Ғ.Жалолов, Ж.Қобулниёзов, М.Жўраев, А.Мусақулов ва бошқалар) тадқиқотлари ҳақида маълумот.

Фольклоршунослик - халқ ижоди ҳақидаги фан. Фольклоршунослик турли даврларда ва турли мамлакатларда этногра​фия, адабиётшунослик, мусиқашунослик, антропология ва социологиянинг бир қисми сифатида қаралиб келган. Кейинчалик халқ санъатини (халқ оғзаки ижоди, мусиқа фолькло​ри, рақси, театри, цирки каби) ўрганувчи мустақил ва махсус фан сифа​тида ривожланади. Филология ва саньатшунослик фанлари билан узвий боғлиқдир. Фольклоршуносликнинг асослари қадимги дунё эстетик тафаккурига бориб тақалади. Қадимги дунё сайёҳлари ва тарихчиларининг афсона ва ривоятлар, турли урф-одат ва маросимлар ҳақидаги қайдлари, ёзувчи ва бастакорлариинг фольк​лор тўғрисидаги дастлабки фикрлари Фольклоршунослик учун муҳимдир. Туркий халқдарда фольклор материалларини ёзиб олиш бўйича дастлабки тажрибалар 11-асрдан бошлаб кўзга ташланади (Маҳмуд Қошғарийнинг «Девону луғотит турк» асаридаги фольклор материаллари). Шу билан бирга, ёзувчи ва шоирлар томо​нидан эртаклар, мифлар, афсона ва ривоятларни қайта ишлаш жараёни ҳам бошланди. 18-аср ва 19-аср бошларида фольклорга нисбатан илмий қизиқишнинг кучайиши, халқ оғзаки ижоди материаллариии тўплаш ва нашр этиш жадал ривожланиши билан боғлиқ ҳолда уни чинакамига ўрганиш бошланди. Натижада Европа ва Россия фольклоршунослигида турли йўналишлар, мактаблар юзага келди. Шундай мактаблардан бири мифологик мактаб бўлиб, фольклор жанрларининг юзага келишини қадимий мифларга боғлайди. Маърифатпарварлар эса, фольклорнинг демократик ва синкретик характерини, ундаги умуминсоний ва миллий хусусиятлар бирлигини ўрганишга алоҳида эътибор бердилар.

19-аср ўрталаридан бошлаб фольклорми илмий принциплар асосида тўплаш ва нашр этишнинг янада кучайиши Фольклоршуносликда янги йўналиш - «сайёр сюжетлар» назариясини юзага келтирди. Бу назария тарафдорлари ўхшаш сюжет, мотив ва образлардаги мураккаб жараёнларни ҳисобга олмай, уларни бир халқдан иккинчи халқнинг шунчаки ўзлаштириши, деб талқин қилдилар. Антропологик мактаб тарафдорлари эса, халқ ижодидаги ўхшаш ҳодисаларни турли миллат ва ирқларнинг умумийлиги билан изоҳламоқчи бўлдилар. Ижтимоий ҳодисаларни бундай биологик қонунлар асосида тушунтиришга уриниш ҳозирги замон Фольклоршуносликда турли-туман оқимларни юзага кел​тирди. Фольклорни халқ тарихи билан боғлиқ ҳолда ўрганишда тарихий мак​таб вакиллари катта ишлар қилдилар. Фольклор асарлари сюжетларининг тарихий-географик тарқалиш ареалини белгилаш, уларни таснифлаш, системага солиш ва кагалоглаштиришда фин мактаби вакиллари ҳам бирмунча ютуқларга эришдилар.

Ҳозирги пайтда дунёнинг деярли барча мамлакатларидаги тегишли иниститутларда фольклор секторлари мавжуд. Шунингдек, турли мамлакатларда халқаро ёки муайян минтақа бўйича ҳар хил жамиятлар ҳам бор. Масалан, ЮНЕСКО ҳузуридаги Этнология ва фольклор халқаро жамияти, Халқ мусиқаси халқаро кенгаши. Фольклор ўртоқлик жамияти кабилар шундай илмий ташкилотлардир.

Ўзбек фольклори намуналарини тўплаш ва нашр этиш ишлари 19-асрнинг 2-ярмидан бошлаб аҳён-аҳёнда кўзга ташланиб турсада (Ҳ.Вамбери, Н.П.Остроумов тўпламлари, «Ҳикояти Гўрўғли султон», «Юсуф билан Аҳмад» каби нашрлар), уни чи​накамига тўплаш ва нашр этиш иш​лари 1919 йилдан йўлга қўйила бош​ланди. Янгича йўналишда шакллана бошлаган ўзбек Фольклоршуносликнинг дастлабки босқичи (1918-1925 йиллар)    ўша   давр шарқшунослиги ва ўлкашунослиги эришган ютуқларни изчиллик билан ўзлаштиришга интилиш, фольклор материаллариии жадал жамлаш, халқ ҳаёти ва маиший турмушининг барча томонларига кириб боришга уриниш билан ажралиб туради. Бунда Ғози Олим, Ғулом Зафарий ва Элбекларнинг фаолиятлари муҳим аҳамиятга эга бўлди. 20-йилларнинг 2-ярмидан бошлаб яна ҳам жиддий ютуқлар қўлга киритилди. Эргаш Жуманбулбул ўғли, Фозил Йўлдош ўғли, Пўлкан шоир каби атоқли достончилар аниқланди. Улар ижросида биринчи марта эпик асарлар тўла ёзиб олина бошлади, халқ санъаткорларига ижодкор сифатида қараб, оригинал кузатишлар олиб борилди. Бу ишда ўзбек фольклоршунослиги ўзининг мустаҳкам илмий йўналишига эга бўлди, унинг асоси яратилди.

30-йилларда Фольклоршуносликка Б.Каримов, Ш.Ражабов, М.Афзалов, М.Алавия, З.Ҳусаинова каби фольклоршунослар келиб қўшилдилар. Фольклорни тўплаш ва ўрганишга, бир қанча эпик асарлар ҳамда халқ ижоди намуналарини нашр этишга алоҳида эътибор берилди, фольклор бўйича хрестоматия ва ўқув қўлланмалари тузилди. Бу лаврда халқ театри, рақси ва томоша санъати (цирки)ни ўрганиш бошланди. Ғ.Зафарий, А.Қодирий, М.Гаврилов, А.Боровков, А.Троицкая ва бошқалар бу соҳада самарали ижод қилдилар. Мусиқа халқ санъатини ўрганишда эса В.Успенский, Е.Ро​мановская, Н.Миронов, Илёс Акбаров, Юнус Ражабий ва бошқаларнинг ҳиссалари катта.

2-жаҳон уруши йилларида жангчиларни ватанпарварлик ва қаҳрамонлик руҳида тарбиялашга хизмат қилувчи фольклор асарларига катта аҳамият берилганлиги бу давр Фольклоршуносликнинг муҳим хусусиятидир. В.М.Жирмунский ва Ҳ.Зарифовларнинг «Ўзбек халқ қаҳрамонлик эпоси» китоби яратилди ва Москвада нашр этилди (1947, муфассал баёни 1958 йилда Германияда немис тилида ҳам босилиб чиқди).

60-йилларнинг охирларидан бошлаб, хусусан, мустақиллик йилларида фольклористик ишларнинг миқёслари янада кенгайди, экспедициялар уюштириш доимий равишда йўлга қўйилди, нисбатан йирик, миқёсан кенг, фундаментал ишларни яратишга ин​тилиш кучайди. Фольклорнинг турли жанрларига бағишланган монографияларнинг яратилиши, «Ўзбек фольк​лори очерклари», «Ўзбек халқ ижоди бўйича тадқиқотлар» номида туркум тўпламларнинг   юзага келиши, «Ўзбек халқ ижоди», «Булбул тароналари», «Алпомиш» достонининг академик нашри каби улкан нашрларнинг амалга оширилиши бунга ёрқин мисолдир. Бу ишларни амалга оширишда Ҳ.Раззоқов, Т.Ғозибоев, О.Собиров, Ж.Кобулниёзов, М.Саидов, М.Муродов, А.Қаҳҳоров, Х.Эгамов, Т.Мирзаев, К.Имомов, Ғ.Жалолов, Б.Саримсоқов, О.Сафаров, С.Рўзимбоев, М.Жўраев, А.Мусақулов каби фольклоршуносларнинг ҳиссаси ниҳоятда катта бўлди. Санъатшунос олимлар Ф.Кароматов, М.Қодиров, Р.Абдуллаевлар Ўзбекистонда мусиқа ва театр Фольклоршуносликнинг ривожлапипшга муносиб ҳисса қўшмоқдалар.

Мақол эшитмаган одам бўлмаса керак орамизда. Бу халқ ҳикматлари ҳар биримизнинг кундалик ҳаётимиздан шунчалик чуқур жой олганки, ўрни келганда ўзимиз ҳам тез-тез ишлатамиз.

Мақоллар турли-туман, ранг-баранг, асосийси, улар улкан-улкан маъно, моҳият касб этади. “Оталар сўзи - ақлнинг кўзи”, деб эшитганмиз, унинг давоми борлигини эса билавермаймиз. Яъни, “... оналар сўзи - бахтнинг ўзи”. Шу маънода айтишимиз мумкинки, мақол - улкан хазина, тоғдек мазмунни ифодаловчи ҳикмат. “Отанг қози бўлса ҳам, гуноҳкор бўлма”, “Қассоб она- сига ҳам суяк сотар”, “Қизни янга бузар, янгани танга”, “Эримникига ҳокимман, ўғлимникига боқимман”... Бу мақоллар гўё кундалик ҳаётдан кўзгу тутгандек, ҳақиқатни ошкор этгандек туюлади. Шу боис, улар асрлар оша халқ оғзидан ўтиб келган, афоризм даражасига кўтарилган
...

Биз ҳикматли сўздан молини ҳам, жонини ҳам аямаган донишманд ота-боболарнинг зурриётларимиз. Ўзбек халқ эртаклари маърифатга ташна аждодларимиз ҳар бир ҳикматли сўзни бир тиллага олишганидан гувоҳлик беради. Амир Темурнинг эса бир ҳикматга минг тиллани алмашгани нақл қилинади.

Кунлардан бир куни отаси Амир Темурга бир сурув қўйни топшириб, Самарқанд бозорида уларни пуллаб келишни буюради. Қўйларни минг тангага сотган бўлажак соҳибқирон бозор айланар экан, қўлида шеър ёзилган қоғозни тутганича, одамларга ниманидир тушунтираётган қаландарга дуч келади.

Кимда-ким шу шеърни минг тангага олса, мурод-мақсадига етади, - дер эди у.

Темур сира иккиланиб ўтирмай, минг тангани берадида, қоғозни олади.

Буни отанг олдида ўқи! - тайинлайди қаландар.

Шеър битилган қоғозни отасига келтириб беради. Бу машҳур валий ва шоир Камол Хўжандийнинг бир рубоийси бўлиб, мазмуни қуйидагича экан: “Оламда жабр-у зулм билан ном қолдириб бўлмайди. Жамшид, Сулаймон, Искандар каби жаҳонни титратган буюк ҳукмдорлар бу ҳаётни тарк этиб кетди. Ҳадемай сенга ҳам навбат етиши тайин. Дунёга келдингми, ўзингдан эзгу ном қолдир”
.

Отам роса адабимни берса керак, деб минг бир хавф-у гумон ўтида ўртаниб турган Темур кутилмаганда шундай сўзларни эшитади:

- Пулни кўп эзгу йўлда сарф этибсан, ўғлим, - дейди Амир Баҳодир Тарағай. - Энди бу ҳикматга бир умр қаттиқ риоя этиш керак бўлади.

Амир Темурнинг бир умр адл-у адолатни шиор қилиб яшагани, одии ҳукмдор сифатида ном чиқаргани, ҳамиша эл эъзозида бўлиб келаётгани бу ривоят бежизга тўқилмаганлигини кўрсатади.

Дарҳақиқат, дунёда ўзбек халқидай ҳикматни жон-у дилидан севадиган, ҳамиша ўқиб, ёд олиб, ўзаро суҳбатларда, давраларда айтиб юрадиган яна бир халқ бўлмаса керак. Бирор мақол ёки ҳикматли сўз билан сўзига зеб бермайдиган, фикрини тасдиқламайдиган ўзбекни топиш амримаҳол. Чунки, таъбир жоиз бўлса, мақол ва ҳикмат бизнинг зуваламизга қўшиб қорилган, она сути билан жисмимизга, она алласи билан қулоғимизга сингган. Танглайимиз мақол ва ҳикматлар билан кўтарилган. Оилада, боғчада, мактабда, ишда - ҳаётнинг ҳар бир жабҳасида улар бизга ҳамиша ҳамроҳ-у ҳамдам.

Буюк немис шоири ва мутафаккири И.В.Гёте: “Ҳар куни ҳеч бўлмаса битта қўшиқ эшитиш, чиройли бир суратни томоша қилиш ва иложи бўлса истаган бир ҳикматли сўзни ўзлаштириб олиш керак”
, - деган эди. Биз ҳар куни расм кўрмаслигимиз мумкин, лекин қўшиқ эшитмаган, ҳикмат тингламаган кунимиз йўқ. Чунки биз қўшиқ билан тирикмиз, биз ҳикмат билан нафас оламиз.

"Олам бошдан-оёқ ҳикматдан иборат", - деб лутф этган эди Абулқосим Фирдавсий. Чиндан ҳам, бу дунё​да бирор-бир ҳикматга эга бўлмаган нарса-ҳодисанинг ўзи йўқ. Ақл кўзи билан боққан киши ҳар бир заррада ҳикмат кўради.

Ривоят қилишларича, бир подшоҳ ўз қаламравидаги барча олимларни бир ерга тўплаб, дунёдаги бор китобларнинг мазмунини жам этишни амр қилибди. Узоқ машаққат чекиб, бу фармонни адо этибдилар - 400 жилд бўлибди. "Бу ниҳоятда кўп, ихчамлаштиринг", - буюрибди яна. Қисқартиришган экан, 40 жилдга келибди. "Мағзини қолдиринг", - деб фармон берибди шоҳнинг кўнгли тўлмай. Бу гал 4 китобга жо бўлибди. Тағин буйруқ бўлибди, бундан-да мухтасар шаклга кириб, бор-йўғи тўрт сўзда ифодасини топибди. Бизнингча, ана шу тўрт сўзнинг номи - ҳикмат. Чунки бутун дунёдаги китобларнинг мазмун-моҳияти тўрт сўзда жамулжам бўлганидек, баъзида тўрт сўздан иборат ҳикматда бир олам маъно мужассам бўлади.

Халқ донишмандлиги мақолларда акс этса, олим-у адибларнинг чуқур мазмунга эга фикр-мулоҳазалари ҳикматли сўзларда ўз тажассумини топган. 
Мақолларнинг фалсафий ахлоқий-эстетик ғоялари миллий истиқлол мафкураси учун негиз, пойдевор бўлганлиги учун уни тадқиқ этиш долзарб масаладир. Шунинг учун ҳам бугунги кунда мақолларнинг фалсафий, ахлоқий-эстетик қирраларини ўрганиш фан, маориф, маънавий ижтимоий соҳаларга олиб кириш долзарб муаммолардан бири ҳисобланади.

Мақол
 - халқ оғзаки ижоди жанри; қисқа ва лўнда, образли, грамматик ва мантиқий тугал маъноли ҳикматли ибора, чуқур мазмунли гап. Муайян ритмик шаклга эга. Мақолларда авлод-аждодларнинг ҳаётий тажрибалари, жамиятга муносабати, тарихи, руҳий ҳолати, этик ва эстетик туйғулари, ижобий фазилатлари мужассамлашган. Асрлар мобойнида халқ орасида сайқаланиб, ихчам ва содда поэтик шаклга келган.

Мақоллар мавзу жиҳатдан ниҳоятда бой ва хилма-хил. Ватан, меҳнат, илм-ҳунар, дўстлик, аҳиллик, донолик, ҳушёрлик, тил ва нутқ маданияти, севги ва муҳаббат каби мавзуларда, шунингдек, салбий хислатлар хусусида ранг-баранг мақоллар яратилган. Мақол учун мазмун ва шаклнинг диалектик бирлиги, кўп ҳолларда қофиядошлик, баъ​зан қўп маънолилик, мажозий маъноларга бойлик каби хусусиятлар характерли. Мақолда антитеза ҳодисаси кўп учрайди. Масалан: “Каттага ҳурматда бўл, кичикка иззатда бўл”.

Туркий халқларнинг мақолларидан намуналар дастлаб Маҳмуд Кошғарийнинг “Де​вону луғотит турк” асарида келтирил​ган. Бу мақолларнинг бир қанчаси ҳозир ҳам ўзбек халқи орасида турли вариантларда ишлатилади. Масалан: Маҳмуд Кошғарий асарида “Киши оласи ичтин, йилқи оласи таштин”; “Одам оласи ичида, мол оласи ташида” каби.

Мақолларнинг ижтимоий-сиёсий ва тарбиявий аҳамияти ғоят катта. Маталда нарса тасвири, унинг характеристикаси берилади, Мақолда эса тўла тугалланган фикр-хулоса ифодаланади. 

Матал
 - муайян ҳаётий ҳодисани аниқ ва тўғри белгилаб берадиган образли ифода, ибора. Маталда ўхшатиш, таққослаш, киноя, қочириқ сўз каби бадиий воситалардан фойдаланилади. Мажозий иборанинг ўз асл маъноси билан кўчма маъноси ўртасида яқинлик, мантиқий боғланиш бўлиши лозим. Матал бир ёки бир неча жумладан тузилади, улар орасида қофияланиш ҳамиша ҳам сақланмайди. Масалан: “Шамол бўлмаса, дарахтнинг шохи қимирламас”, “Қизим сенга айтаман, келиним сен эшит” каби.

Нақл
 (арабабча) - а) халқ томонидан тўқилган ва авлоддан авлодга ўтиб келаётган оғзаки ҳикоя, ривоят, қисса; 

-б) ҳикоя қилиш, баён қилиш; 

-в) мақол маъносида. Масалан: Яхшилик қил, дарёга ташла; балиқ билур, балиқ билмаса, холиқ билур. “Нақл” сўзидан келиб чиққан ноқил, нақлчи шакллари ҳикоя қилувчи шахс маъносини англатади. 

Ҳикматли сўзлар
, афоризмлар - тугал фикрни англатувчи, ўткир мазмунли қисқа ва лўнда ибора, бойт, жумла. Халқ мақолларидан фарқли равишда ҳикматли сўзлар келиб чиқиши жиҳатидан маълум бир шахс (ёзувчи, шоир, публицист, файласуф, олим, давлат арбоби ва бошқалар)га мансуб бўлиб, индивидуаллигини сақлаб қолади. Ҳикматли сўзларнинг мустақил жанр шаклидаги намуналари билан бирга илмий, фалсафий, тарихий ҳамда бадиий асарлар таркибида учрайдиганлари ҳам бўлади. Баъзан асар бошдан-оёқ ҳикматли сўзлардан иборат бўлиши ҳам мумкин (Форобий). Алишер Навоийнинг айрим асарлари ҳикматли сўзларга бой (“Назм ул-жавоҳир”, “Ара​бами”, “Маҳбуб ул-қулуб”). Шарқ халқлари адабиётида, жумладан, ўзбек адабиётида ҳикматли сўзларнинг кўп қисми панд-насиҳат, ўгит, танбеҳ шаклларида бўлади. Масалан:

Дўстлик, садоқатга белингни боғла, 

Гина, маломатдан тилингни боғла.

(Саъдий Шерозий)

Халқ жонли тилига, мақолларга яқин ҳикматли сўзлар ҳам кўп учрайди. Масалан: “Ўқсиз солдат - қиличсиз қин” (Ойбек), “Тиши чиққан болага чайнаб берган ош бўлмас” (А.Қаҳҳор). Баьзи ҳикматли сўзлар шаклан қуйма ҳолга келиб, оммавий қўлланишга ўтгач, мақолга айланиб қолади. Масалан:

Билмаганин сўраб ўрганган олим, 
Орланиб сўрамаган ўзига золим.

(Алишер Навоий)

Ҳикматли сўзлар, мақоллар асрлар садоси, замонлараро кўприкдир. Булар халқ истеъдодиниг масофа билмас шуълалари, ҳақсизлик, зулм, адоват кўксига қадалувчи адолат шамширидир
. Ўтмишдан асрлар ва аждодлар оша бизгача етиб келган ҳикматлар халқ тафаккурининг, унинг ҳаётий тажрибасидан келиб чиқадиган фикрларнинг қисқа ва гўзал бадиий-эстетик ифодасидир. Ҳар бир мақолда бутун бошли китобга арзигулик маъно ва ҳис-туйғулар жойлашган. Дарҳақиқат, ҳикмат-ақл-заковат воситасида ифодаланган ўзгартириб бўлмайдиган “михлаб қўйилган” чуқур маъноли гап. Халқ оғзаки ижодиётининг бу жанри ёзма адабиёт-у, оғзаки нутқда турлича номлар билан аталади: мақол, ҳикматли сўз, афоризм, ибора, таъбир, оталар сўзи, машойиқлар гапи, яхшиларнинг гапи ва ҳакозо. Табиийки, булар орасида энг кўп қўлланиладигани мақол атамасидир.

Чуқур мазмунни, оқилона фикрни сўз хазинасининг дуру жавоҳирларини ўзида мужассамлаган ранг-баранг мақоллар нутқни жозибали, таъсирчан қилувчи, беихтиёр кишини ўйлашга, мулоҳаза қилишга ундовчи қувватга эга. Улар киши ақлини чархлайди, нутқини таъсирчан қилади ҳатто ҳаётда тўғри йўлни танлаб олишга, зарур ўринларда муаммоларни тўғри ечишга ҳам кўмаклашади. Шу маънода мақолларни “ҳаёт қомуси”
 дейиш ҳам мумкин.

Мақолларнинг мавзуси кенг, ифодаси ранг-баранг. Уларда ижтимоий муаммолардан тортиб, оилавий ҳаётнинг энг кичик кўринишларигача, юксак ахлоқий тартиблардан тортиб, кишилар феъл атворидаги майда-чуйда камчиликларгача ҳолатларга муносабат ўз ифодасини топган. Бошқача қилиб айтганда, инсон ҳаётининг бирор жабҳаси йўқки, мақолларда унга муносабат билдирилмаган бўлсин.

Мақоллар даврлар ўтиши билан сайқал топади, мазмунан чуқурлашади. Айрим ҳолларда бунинг акси ҳам бўлади. Яъни эшитган мақолини қўлловчининг мақолдаги сўзлар ёки унда айтилмоқчи бўлган асосий фикрни яхши тушунмаганлиги сабабли мақолга ўзининг савиясига мос бошқа сўзларни қўшиб айтиб юбориш ва шу ҳолида тарқалиш ҳоллари ҳам учрайди. Баъзан бундай ҳол шу мақолдан ўз манфаати йўлида фойдаланиш сабабли ҳам рўй беради. Маълумки, доно халқ ҳар бир сўзини ўйлаб, ҳайратда қоларли мантиқ билан айтган. Бу жиҳатдан ҳам боболар қолдирган мақолларни тезроқ тўплаш, кўпвариантли мақолларнинг бадиий жиҳатдан энг мукаммал, фикр томонидан энг чуқурини адабий тилга киритиш лозим.

Мақолларга уни яратган кишиларнинг асрий турмуш тарзи, дунёқараши, урф-одати сингиб кетган бўлади. Демак, мақолларни тўплаш халқ тарихи, унинг касб-кори, тушунчаси билан ҳам ошно бўлиш имконини беради.

Таъкидланганидек, мақолларнинг маънолари ҳар хил бўлганидек, улар турли даврнинг маҳсуллари ҳамдир. Демак, мақолларни этимологик, маъно муносабати, шакл ва турли тамойиллар асосида гуруҳлаштириш мумкин. Аммо бугуннинг ойдини олдидаги асосий масала халқнинг бу катта маънавий бойлигини тезда бир жойга тўплашдан иборатдир. Чунки мақоллар ҳам юқорида қайд этилганидек, қачон, ким томонидан ва нима мақсадда айтилишига қараб давр ўтиши билан турфаланиб кетмоқда. Шунинг учун ҳам мақоллар жиддий ўзгаришларга учрамай, асл қиёфасини бутунлай йўқотмай туриб, шошилинч равишда тўплаш ва чоп этиш бугуннинг кечиктириб бўлмас иши саналади. Тўпланган бойликни эса турли тамойиллар, йўналишларда ўрганиш, таҳлил этиш мумкин. 

Албатта, биз тўплаган оталар сўзи бу ҳудудда ишлатиладиган мақолларнинг бир қисмигина, холос. Ўзбеклар нутқида қадимдан жуда кўп мақоллар ишлатилади, янгилари ҳам тинимсиз яратилиб бормоқдаки, уларни кунма-кун тўплаб бориш ҳамишалик ишга айлангандагина уни уддалаш мумкин. Бу ишда зиёлилар, айниқса, жонбозлик кўрсатмоқлари керак. Чунки бундай савобли ишга улар ўз ўқувчиларини ёрдамга чақирсалар, нур устига аъло нур бўлади. Шундай қилинса, ҳам маънавий-бадиий бойлигимиз сақланиб қолади, ҳам тўплаш жараёнида болалар бу бойликларнинг қимматини бевосита билиб олиш имконига эга бўладилар. Шунингдек, мактаблар қошидаги адабий-ўлкашунослик тўгараклари аъзолари шу иш билан шуғулланишса, янада фойдали бўлади.

Тил, фалсафа ва бадиий ижоднинг ўзига хос ҳодисаси сифатида юзага келган халқ мақоллари фолклорнинг ихчам шакл, аммо теран мазмунга эга бўлган бир жанридир. Ҳар бири тилимиз кўркини, нутқимиз нафосатини, ақл-фаросат ва тафаккуримиз мантиқини ҳайратомуз бир қудрат билан намойиш этган ва эта оладиган бундай бадиият қатралари халқимизнинг кўп асрлик ҳаётий тажрибалари ва маиший турмуш тарзининг бамисоли бир ойнасидир. Бу бадиий ойнада унинг ҳаётга, табиатга, инсон, оила ва жамиятга муносабати, ижтимоий-сиёсий, маънавий-маърифий, ахлоқий-эстетик ва фалсафий қарашлари, қисқаси, ўзи ва ўзлиги тўла намоён бўлгандир. Шунинг учун ҳам мақоллар ғоятда кенг тарқалган бўлиб, асрлар давомида жонли сўзлашув ва ўзаро нутқий муносабатларда, бадиий, тарихий ва илмий асарларда, сиёсий ва публицистик адабиётда доимий равишда қўлланилиб келган ва қўлланмоқда. Йиллараро, даврлараро уларнинг янгилари яратилиб турган, эскиларининг - жонли муомалада, тилда мавжудларининг маъно доираси кенгайиб ёки торайиб борган. Ҳатто уларнинг муайян қисми унутилиб кетган. Чунки ўзбек халқининг бундай улкан фолклор мероси фолклорицик нуқтайи назардан кейинги асрларгача деярли тўпланмай ва ўрганилмай келган. Бундан халқ мақоллари ўтмиш адиблари, шоирлари, тарихчилари эътиборидан мутлақо четда экан, деган хулоса чиқармаслигимиз керак. 

Мақолга адабий нуқтайи назардан қизиқиш, асар бадиийлигини ошириш ва бадиий тил равонлигини таъминлаш учун ундан фойдаланиш ҳамма замон сўз санъаткорларининг диққат марказида бўлган. 

Юсуф Хос Ҳожиб, Аҳмад Яссавий, Рабғузий, Лутфий, Алишер Навоий, Бобур, Абулғози Баҳодирхон, Мунис, Огаҳий, Нодира, Муқимий, Фурқат, Аваз, Ҳамза, Садриддин Айний, Фитрат, Чўлпон, Абдулла Қодирий, Ойбек, Ғафур Ғулом ва бошқа ўнлаб ижодкорларнинг асарлари синчиклаб ўрганилса, уларнинг таркибида қанчадан қанча мақоллар баъзан айнан, баъзан ўзгарган ҳолда мавжудлигига ишонч ҳосил қиламиз. Тарихимизда ҳатто мақолга махсус, агар таъбир жоиз бўлса, фолклорицик нуқтайи назардан, гарчи эпизодик характерда бўлсада, муносабатда бўлинган ҳолларга ҳам дуч келамиз. ХII асрнинг улкан тилшунос олими, фолклоршунос ва этнограф Маҳмуд Кошғарийнинг тўпловчилик фаолияти ва унинг “Девони луғотит турк” асари бунга ёрқин мисол бўла олади. “Девон”да турли муносабатлар билан туркий халқлар орасида кенг тарқалган 400 га яқин мақол ва маталлар ҳам келтириладики, уларнинг аксарияти бугун ҳам айрим ўзгаришлар билан тилимизда муваффақиятли равишда ишлатилмоқда. 

Бу ўринда адабиётимиз тарихида мақоллар асосида яратилган асарлар ҳам мавжудлигини таъкидлаб ўтиш зарур. Масалан, Муҳаммад Шариф Гулханийнинг “Зарбулмасал” асари таркибида 300 дан ортиқ мақол бор. Ёки, Сулаймонқул Рожий ўзининг “Зарбулмасал” асарида 400 дан ортиқ мақолни шеърий вазнга солганлиги ҳам эътиборга лойиқ ҳодисадир. 

Ўзбек халқ мақолларига муайян бир тартиб бериб, мажмуа ва хрэстоматияларга киритиш, улардан махсус тўпламлар тузиш ишлари эса ХIХ асрнинг иккинчи ярмидан бошланди. Масалан, венгер олими Ҳ.Вамберининг 1867-йилда Лейпцигда нашр этилган “Чиғатой тили дарслиги” хрестоматия-луғатига ўзбек фолклори ва адабиётининг айрим намуналари қатори 112 та мақол киритилган бўлиб, уларнинг немис тилига таржимаси ҳам берилган. Шундан кейин бирин-кетин Н.Остроумов (1895), Б.Раҳмонов (1924), Ш.Жўраев (1926), Ҳ.Зарифов (1939, 1947), Б.Каримов (1939), Ш. Ризаев, Ў.Азимов, Ў. Холматов (1941), М.Афзалов, С.Иброҳимов, С.Худойберганов (1958, 1960, 1965, 1978), Р. Жуманиёзов (1964, 1967, 1970), Э.Сиддиқов (1976, 1986), Б.Саримсоқов, И.Ҳаққулов, А.Мусоқулов, Р. Зарифов (1978), Б.Саримсоқов, А.Мусоқулов, М.Мадраҳимова (1981, 1984), Ш. Шомақсудов, Ш.Шораҳмедов (1987, 1990, 2001), Т.Мирзаев, Б.Саримсоқов, А Мусоқулов (1989) каби фолклоршунослар, фан ва маданият ходимлари томонидан тузилган турли характердаги ва турли ҳажмдаги мақоллар тўпламлари нашр этилди. М.Абдураҳимов, Х.Абдураҳмонов, М.Содиқова, Ҳ.Кароматов, К.Кароматова, Ҳ.Бердиёров, Р.Расулов каби олимламинг тилшунослик ва таржимашунослик йўналишидаги тўпламлари юзага келди. Шунингдек, Й.Чернявский, В.Рўзиматов (1959), Н.Гатсунаев (1983, 1988), А.Наумов (1985) каби таржимонларнинг меҳнати билан ўзбек халқ мақоллари рус тилида ҳам айрим-айрим тўпламлар сифатида босилиб чиқди. Турли даврлар, турли йилларда бундай тўпламларнинг нашр этилиши халқ мақолларини тўплаш, уларга муайян бир тартиб бериш, улардаги умуминсоний ғояларни тарғиб қилишда катта аҳамиятга эга бўлди. Бу тўпламлардаги фактик материаллар, асосан, бир-бирини такрорлайди. Шунга қарамай, улар материалнинг ҳажми, танланиши, мавзуларга ажратилиши жиҳатидан бир-биридан фарқ қилади. Масалан, М.Афзалов бошчилигида тайёрланган тўпламнинг кейинги нашрига 2500 дан ортиқ мақол 34 мавзуга бўлиб берилган бўлса, Р.Жуманиёзов тўпламининг сўнгги нашрида 1047 мақол 22 мавзу остида жамланган. Ёки Б.Раҳмонов тўпламига 564, Ш.Жўраев тўпламига 711 мақол киритилган, холос. 

Туркий халқларнинг мақолларидан намуналар дастлаб Маҳмуд Кошғарийнинг “Девону луғатит турк” асарида келтирилган эди. 

Ўзбек халқ мақолларини илмий ўрганиш ва улардан намуналар келтириш ишига венгриялик Ҳерман Вамбери, россиялик А.Самойлович каби олимлар XIX аср охири ва XX аср бошларида катта ҳисса қўшгандилар. 1863 йилда Ўрта Осиёда бўлган Вамбери 1867 йилда Германиянинг Лейпциг шаҳрида нашр этилган “Чиғатой тили дарслиги” асарига асосан Хоразмда оммалашган бир қанча мақолларни киритганди. 1902-1908 йилларда ватанимизга сафар қилган А.Н.Самойлович ҳам фольклор ишларини ўрганиш асносида бир қанча достон, эртаклар билан бирга мақолларни ҳам ёзиб олиб, 1909-1910 йилларда Петербургдаги “Рус археология жамиятининг шарқ бўлими” нашрида чоп эттирганди. Шундан сўнг бу ишга Н.В.Остроумов, В.Диваевлар ҳам катта ишлар қилишди.

Фольклоршуносликнинг ривож топиши натижасида эса Ғози Олим Юнусов, Ҳоди Зариф, Мансур Афзалов, Музайяна Алавия, Буюк Каримий, Туроб Тўла, С.Иброҳимов, М.Саидов, М.Муродов, З.Ҳусаинова, Т.Мирзаев, Б.Саримсоқов, Ҳ.Раззоқов, В.Муродов, Р.Усмонов, Р.Исҳоқов, О.Холмирзаев, С.Худойберганов, Р.Комилов, АМусоқулов, Р.Жуманиёзов, Э.Симиқовлар самарали меҳнат қилишди. Уларнинг илмий изланишлари самараси ўлароқ бир нечта илмий тўпламларда, газета-журналларда мақоллар чоп этиб борилди. Шунингдек, бир неча диссертациялар ёқланди. Кенг жамоатчиликка эса “Денгиздан қатралар”, “Қанотли сўзлар” номли тўпламлар, икки жилдлик “Ўзбек халқ мақоллари” ва 26 босма табоқдан иборат яна шу номдаги китоб турли нашриётларда чоп этилганди.

1865 йил Венгрия мамлакат Фанлар академиясининг филология бўлими “Тилшунослик ахбороти”нинг 4-томлик 2-сонини чоп этиб, 271-315-саҳифаларида Ўзбек халқ мақолларини нашр қилди
. 44 та мақол, эртак, топишмоқлар киритилган мазкур тўплам тез орада Европа илмий жамоатчилигининг катта шов-шувига сабаб бўлди. Чунки шунгача бўлган даврда Европада ўзбек халқ мақолларини ҳеч ким чоп эттирмаган ва ўзбек халқи, унинг турмуш тарзи, анъаналари ҳақида юзаки таассуротгина бор эди, холос. Қолаверса, ушбу мақол, топишмоқ ва эртакларни нашр қилдирган шахс ҳам Ўрта Осиёлик муҳожир эди. Унинг кимлиги ва қандай мақолларни Европа жамоатчилигига тақдим қилганлиги қалбида Ватанига муҳаббати бўлган барча миллатдошларимизда бирдек қизиқиш уйғотади.

Тарихдан аёнки, 1863 йили венгриялик Ҳерман Вамбери Ўрта Осиёга туркиялик Ҳожи Рашид Афанди қиёфасида келиб, кетишида ўзи билан маҳаллий муллаваччани олиб кетганди. Бу йигит асли қўнғиротлик бўлиб, ўша вақтда Хивадаги Муҳаммад Аминхон мадрасасида таҳсил олаётган 19 ёшли Мулла Исҳоқ эди. Арабистонга бориб ҳаж зиёратини адо этишни истаб, Вамберига қўшилганича Маккага эмас, Венгрияга бориб қолган мулла Исҳоқ кейинчалик Будапештдаги Фанлар Академиясида ишлади.

Халқ ўзининг ҳаёти тажрибасидан олган хулосаларини, фалсафий мулоҳазаларини мақоллар орқали ифодалаган. Ўзбек мақоллари мавзу жиҳатдан хилма-хил ва ранг-барангдир. Айни чоқда улар яратилиши жиҳатдан жуда қадимий замонларда яшаган аждодларимиз ижодини ташкил этади. Махмуд Кошғарий ўзининг “Девону луғотит турк” асарида китобни “ҳикматли сўзлар, сажълар, мақоллар, ражаз ва наср деб аталган адабий парчалар билан безаганлигини айтади
. 

Мақол халқ ҳаётий тажрибалари хулосасини бадиий жихатдан мукаммал ифодаловчи ҳикматли сўзлар мажмуасидир. Мақолларда ифодаланиши лозим бўлган фикр ва мазмун кенг қамровли бўлади. Бизнинг фикримизча, ҳар бир мақолнинг вужудга келишида бирорта ибратли воқеа рўй берган ва бу воқеа ўта зукко, синчков доно аждодларимиз вакили томонидан кузатилишига сабаб бўлган. “Девону луротит турк”даи олинган қуйидаги мисолларга мурожаат қилайлик: “Беш қўл баробар эмас”, “Ҳўкизнинг оёғи бўлгунча, бузоқнинг боши бўлган яхшироқ”, “От курагидаги ягир, болаларига мерос бўлиб қолади”, “Қудуқда сув бор, аммо ит бурни тегмайди”.

Маълум бўладики, юқоридаги ҳар бир мисолни йиллар давомида тажрибадан ўтган, унинг ҳақ эканлигига ишонч ҳосил қилинган, бадиий жиҳатдан мукаммаллашиб борган намуна сифатида қабул қилиш мумкин. “Девону луғотит турк”да “савлашмоқ” сўзи берилган. Бунинг оталар сўзини эсламоқ маъносини англатиши айтилади. Тахмин қилиш мумкинки, бундан минг йил аввал аждодларимиз мақолларни “сав”
 деб атаганлар. Кейинчалик Алишер Навоий ижодида мақол атамаси “масал”
 тарзида берилади: “масалдурким - уйқу ўлимдир”. “Масал” атамасининг XX аср бошларигача қўлланиб келингани маълум. XIX асрнинг иккинчи чорагидан бошлаб мақол сўзи тез-тез учрай бошлайди. XX аср ярмидан эса фақат мақол тарзида қўлланди.

Халқ мақоллари мукаммал бадиий ижод намунаси сифатида адабиётшунослар, фольклоршунослар томонидан ўрганилган. Жумладан, бугунги кунимиздан деярли минг йил аввал Маҳмуд Кошғарий ўзининг “Де-вону луғотит турк” асарида кўплаб мақоллардан намуналар келтирди ва халқимиз ижодида мақол жанрининг узоқ тарихга эга эканлигани исботлаб берди. Олимлар қадимги шохлардан Абос Сафовий амри билан мақол ва маталларимиз бир жойга жамлангани ҳақида маълумот берадилар. Афсуски, бу мажмуа бугунги кунда йўқолган. Ўтган асрда ўнлаб мақоллар тўплами эълон қилинди. “Ўзбекча оталар сўзи” (1924), “Мақоллар ва ҳикматли сўзлар” (1939), “Оталар сўзи - ақлнинг кўзи” (1947), “Ўзбек халқ мақоллари” (1978), “Ўзбек халқ мақоллари” (2 жилдлик, 1987-1988) кабилар шулар жумласидандир. Уларни тўплаш, нашрга тайёрлаш, тадқиқ этишда аввал Ҳоди Зарифов, Буюк Каримов, Ғози Олим Юнусов, Ғулом Зафарий; кейинчалик Мансур Афзалов, Охунжон Собиров, Зубайда Ҳусаинова, Ғани Жаҳонгиров, Ражаб Жуманиёзов, Тўра Мирзаев, Баҳодир Саримсоқов, Малик Муродов, Иброҳим Ҳаққулов, Асқар Мусақулов, Р.Зарифов каби олимлар муносиб ҳисса қўшдилар.

Мақол араб тилидаги “қавлун”дан олинган бўлиб сўз тушунчасини англатади. Демак, мақол атамасини ҳикматли сўз маъносида қабул қилиш мумкин.

Унинг чоп эттирган мақоллари орасида халқимиз тилида азалдан машҳур бўлиб келаётган, неча замонлар ўтсада, ўз аҳамиятини йўқотмай, моҳиятини сақлаб қолаётган, халқ оғзаки ижодининг бебаҳо хазинаси саналган қуйидаги ҳикмат гулдасталари ўрин олган эди
: “Одам оласи ичида, ҳайвон оласи сиртида”, “Энасини кўриб, қизини ол, қорасини кўриб, бўзини ол”, “Очлик нени едирмас, тўқлик нени дедирмас”, “Асал тутган бармоғин ялар”, “Тилдан келган ҳам қўлдан келса, ҳамма одам гадо бўлмай, султон бўларди”, “Даъвогаринг подшо бўлса, арзингни Оллоҳ эшитсин”, “Қорани ювсанг, оқ бўлмас”, “Шошилган ишга шайтон қўшилур”, “Узоқ бўлса ҳам йўл яхши, ёмон бўлса ҳам қиз яхши”, “Арпа буғдой ош бўлур, олтин-кумуштош бўлур”, “Қўлим очиқг юзим очиқ”, “От ориқликда, йигит ғарибликда билинар”, “Имом уйиндан ош чиқмас, ўлик юзиндан ёш чиқмас”, “Балиқ еган тўқ бўлур, куч-қуввати йўқ бўлур”, “Осилажак одам сувга сакрамас” ва ҳоказо.

Мулла Исҳоқ (1834 йил Қўнғирот - 1892 йил Будапешт) ёт элларда ишлаб юриб, ўзбек халқ мақолларини Европада Хоразм шевасида  чоп этгирган биринчи миллатдошимиз
 ҳисобланади.

Ўзбек халқ мақолларини тўплаш ва ўрганишдаги шубҳасиз катта ютуқ уларнинг илмий-академик нашрини тайёрлаш бўлди. 1987-1988-йилларда икки жилдда нашр этилган бу тўплам ўн уч мингга яқин халқ мақолини ўз ичига олади. Қўлингиздаги тўплам фолклоршуносликда тўпланган халқ мақолларини тўплаш ва ўрганишдаги бой тажриба асосида тузилди ҳамда ҳозиргача майжуд материалларни нисбатан тўлароқ қамраб олишга ҳаракат қилинди. Тўплам кенг китобхонлар оммасига мўлжалланганлиги учун ҳам бу ерда мақолларнинг илмий-бадиий таҳлилига кенг ўрин беришга зарурат йўқ. Аммо тўпламдан фойдаланишни осонлаштиришмақсадида мақолга хос бўлган айрим жиҳатларни алоҳида таъкидлаб ўтиш зарур. 

Мақоллар кўп асрлик ҳаётий тажрибалар, доимий кундалик кузатишлар хулосасини тугал фикр тарзида қатъий қутбийликда ифодалар экан, уларда ҳар бир сўзнинг маъно хилма-хиилиги, ибораларнинг турғунлиги, шаклий барқарорлик устунлик қилади. Аммо қўлланиш ўрнига қараб уларнинг маъно доираси доимий равишда кенгайиб боради. Шунинг учун ҳам мақолдаги ҳар бир сўзга алоҳида эътибор бериш керак. Уларда шундай сўзлар борки, бу сўзлар тарихан бутунлай бошқа маъноларни англатган. Масалан, туз сўзи бугунги кунда минерал моддани билдиради. Тарихан бусўз тўғри, одобли; дала, текислик маъноларини англатган ва фақат мақоллардагина сақланиб қолган: 

Қиз сақласанг, туз сақла. 

Туздаги билан эмас, уйдаги билан бўл. 

Шунингдек, меҳнат сўзининг азоб-уқубат, бахтсизлик маъносини ҳам фақат мақолларда ёки айрим шевалардагина учратиш мумкин: 

Меҳнат ҳам эгиз-егиз, 

Давлат ҳам эгиз-егиз. 

Сўз санъатининг маҳсули сифатида мақоллар ҳам бадиият ҳодисаларидир. Уларда бир сўзнинг ўнлаб маъно қирралари, бадиий тасвир воситалари, поетик кўчимларининг барча намуналарини учратиш мумкин. 

Масалан, қўлингиздаги тўпламда қайси мақол таркибида келишига қараб биргина ёмон сўзи ёмонликдан ташқари худбинлик, текинхўриик, эгрилик, инсофсизлик, душманлик, қўрқоқлик, нодонлик, илмсизҳк, одобсизлик, бахиллик, манманлик, ношудлик, ёлғончилик, сабрсизлик, бевафолик, очкўзлик, номуссизлик, исрофгарчилик ва ҳоказо маъноларни ифодалайди. Бу - мақолларда сўзларнинг маъно имкониятлари нақадар кенглигини кўрсатади. Мақоллар сўз санъати маҳсули сифатида ўз маъносида, кўчма маънода ва бар иккала маънода қўлланиши мумкин. Шунинг учун уларда бадиий-тасвирий воситаларнинг хилма-хил шаклларига дуч келамиз. Аммо мақолларда ўхшатишнинг кам ишлатилишини, унинг бужанр учун характерли эмаслигини ҳам кўрамиз. Мақолларни ўхшатишлар билан ўзгартириб қўлласак, одатда, улар ўз мақоллик хусусиятини йўқотади. Масалан, “Булбул чаманни севар, Одам – Ватанни” мақолини булбул чаманни севгандай, одам ватанни севар ёки “Деҳқон бўлсанг, шудгор қил, Мулла бўлсанг, такрор қил” мақолини деҳқон шудгор қилгандай, мулла бўлсанг такрор қил деб кўрайлик-чи, бутунлай маъносизлик юзага келади. 

Кейинги пайтларда матбуот саҳифаларида мақолнинг ана шу хусусиятини ҳисобга олмай, ўзгартириб қўллаш ҳолларига дуч келмоқдамиз. Масалан, “Устоз отангдан улуғ” мақоли “Устоз отангдай улуғ” тарзида бузиб қўлланмоқда. Бунда отани камситиш ҳолати йўқ, шундай бўлганда халқ “Ота рози - худо рози” деган мақолни яратмас эди. Бу ерда устоз ҳурматини бўрттириш бор. Қолаверса, халқда барча одамзоднинг биринчи якка-ягона устози Оллоҳдир, деган тушунчалар ҳам бор. 

Иккинчидан, устоз билан ота тенглаштириб қўйилса, мақол мазмуни бутунлай ўзгариб, халқ қарашларига зид бўлиб қолади. Тўғри, кўп вариантлилик мақоллар учун хос ҳодиса. Аммо бу мақолларни ицаганча ўзгартириш мумкин дегани эмас. Вариантлиликнинг ҳам ўзига хос табиий қонуниятлари бор. Мақоллар кетма-кет келганда, бири иккинчисини инкор этгандек, бир-бирига зиддек туюлиши мумкин. 

Аслида эса қўлланиш вазиятга қараб турли-туман маъно-мазмунни ифодалаганлигини унутмаслик керак. Қуйидаги мақолларга эътибор қилинг: 

Кўпни ёмонлаган кўмувсиз қолар 

Кўпни ёмонлаган кўмилар. 

Ёки: 

Ҳисоблашган дўст эмас 

Ҳисобли дўст айрилмас. 

Келтирилган мақоллар бир-бирига зид эмас. Ёки бири иккинчисининг бузилган варианти ҳам эмас. Улар ўз маъносига эга мустақил мақоллардир: 

Кўпни ёмонлаган кўмувсиз қолар. 

Маълумки, халқимиз марҳумларга алоҳида ҳурмат кўрсатади. Тириклигида қанчалик ёмон бўлишмасин, улар ҳақида ёмон сўз айтишдан, гарчи тўғри бўлса ҳам, тийилади. Мақолда эса бундай кишиламинг азасига ҳам кишилар истар-истамас келиши, тилида айтмаса ҳам, дилида уларнинг аслида ким бўлганини унутмаслиги ўз ифодасини топган. Бундай қатъий ҳукмда ўзига хос огоҳлантириш ҳолати тасвирианган. 

Кўпни ёмонлаган кўмилар. 

Бу ерда ҳалок бўлар, эл назаридан қолар деган маъно ифодаланган. 

Ҳисоблашган дўст эмас. 

Баъзи кишилар арзимас хизматларини ҳам дўстга миннат қилишади. Бу ерда сўз ўша ҳақда кетмоқда. 

Ҳисобли дўст айрилмас. 

Бу мақолда эса дўст киши дўстнинг яхшиликларини унутмаслиги, доимо ёдда тутиши керак, деган маъно ифодаланмоқда. 

Мақолларнинг жонли жараёнда, вазиятга қараб қўлланилишидан мазкур тўпламга хос яна бир хусусият келиб чиқади, яъни баъзи мақоллар мисралар ўрни алмашган ҳолда мавзуларда такрорланган. 

Бу тўплам ҳажмини сунъий кўпайтириш учун тузувчилар ўйлаб чиққан нарса эмас. Тўпламдаги барча мақоллар халқдан ёзиб олинган ва улар Ўзбекистон Республикаси Фанлар академияси Тил ва адабиёт инцитутининг фолклор архивида сақланади. Ана шу қаторлар алмашуви, ҳатто сўзлар, ибораларнинг ўрин аҳнашувида ҳам маъно ўзгачалиги юзага келади. Масалан, сўз исрофгар хотин ҳақида кетаётган бўлса, мақолни “Лимча мулла - диннинг шўри, Ёмон хотин - уннинг шўри” шаклида, сўз чаласавод дин вакили ҳақида кетаётган бўлса, уни “Ёмон хотин - уннинг шўри, Лимча мулла - диннинг шўри” шаклида қўллайдилар. Бундай ҳолатларда маъно урғуси, одатда, иккинчи мисрага тушади. 

Яна бир мулоҳаза: Юртимиз мустақилликка эришуви туфайли кўп нарсалар ижобий қутбга ўзгарди. Жумладан, диний қадриятлар тўлалигича тикланди. Мақолларнинг ҳам қўлланишида турфаликлар юзага келди. Аммо диний қадриятларнинг тикланиши дин ниқобида юрган текинхўрлар, ёвузлар бутунлай йўқолди дегани эмас. Мутаассиблик ҳозир ҳам мавжуд. Чаласавод мулла, имомлар ҳозир ҳам топилади. Тўпламда дин билан боғлиқ мақоллар ана шулар ҳақида эканлигини китобхон яхши билади, деб ўйлаймиз. Шунингдек, бундай мақоллар тарихан турли-туман муносабатларни ифодалаганлигини, тилимизда асрлар давомида ишлатилиб келиниб, бугунги кунда эса, асосан, кўчма маънода қўлланишини ҳам унутмаслик керак. 

Мақоллар тўплами бир забт билан ўқиб чиқиладиган асар эмас. Унга барчасоҳа кишилари турли муносабат билан ҳар доим, ҳар куни мурожаат қилишлари мумкин. Ана шунда тўплам унга мурожаат қилувчиларнинг бирор-бир ҳожатини чиқара олса, тузувчилар ўз мақсадларига эришган бўладилар. 

2

Биз кўздан кечирган мақоллар тўпламларининг биронтасида мақолларнинг турлари ва йўналишларини учратмаган эдик. 

Халқ ҳикматлари баъзан масал, зарбулмасал, нақл, ҳикмат, ҳикматли сўз, танбеҳ, машойихлар сўзи, ҳикматли мақол, донишмандлар сўзи, оталар сўзи иборали сўз, қанотли сўз, маъноли сўз каби номлар билан ҳам юритилади.
Улардан айниқса халқ мақоллари етакчи ўринда туради.

Маълумки, мақол - халқ оғзаки ижоди ҳақидаги жанр
 бўлиб, уларда аждодларнинг ҳаётий тажрибалари, орзу интилишлари, давлат ва жамиятга муносабати, тарихи, руҳий ҳолати, фалсафий, этик ва эстетик туйғулари, ижобий фазилатлари мужасссамлашган бўлади. Мақоллар асрлар мобойнида халқ орасида сайқалланиб, ихчам, лўнда ва содда поэтик шаклга келган.

Мақоллар мавзу жиҳатдан ниҳоятда бой ва турфа хилда бўлиб, Ватан, меҳнат, тил ва нутқ маданияти, севги ва муҳаббат каби мавзуларида, шунингдек, салбий хислатлар хусусида ҳам бўлиб, инсонни олижанобликка чорлаб туради. Содда қилиб халқ тилида айтганда, мақоллар - фикрлар қаймоғи, илмий қилиб айтганда, мақоллар мазмун ва шаклнинг диалектик бирлиги, кўп ҳолларда қофиядошлик, баъзан кўп маънолилик, мажозий маъноларга бойлик каби хусусиятларга эга. Мақолларда антитеза ҳодисаси кўплаб учраб туради. Масалан: “Каттага ҳурматда бўл, кичикка иззатда бўл”, “Яхшидан от қолади, ёмондан дод қолади”.

Мақоллар тематикаси. Ўзбек халқ маколлари дунёдаги бошқа халқларда бўлгани каби мавзу жиҳатидан хилма-хил ва ранг-барангдир. Улар мазмунига кўра, халқ, миллат, оила, олий инсоний қарашлар каби иисон ҳаётида муҳим ҳисоблашган масалалар ҳақидаги хукмлар сингдирилган. Шунинг учун ҳам бу мақолларни халқнинг оғзаки қомуси билан тенглаштириш одат тусига кирган. Маҳмуд Кошғарийнинг “Девону луғотит турк” асаридан ўрин олган мақолларни ҳам ватанпарварлик, меҳнатсеварлик, ҳамжиҳатлик, мардлик, вафодорлик каби ғояли намуналар безаб турибди
. Бу мақолларнинг халқ ҳаётида тутган ўрни ва аҳамияти шу жиҳатдан ҳам муҳимки, инсон маиший ҳаётидаги деярли ҳамма лавҳаларга мос хикматли фикрлар баён этилган. Иккинчи томондан
, бу асарларда ўзбек халқининг халқ сифатида, миллат сифатида шаклланиш жараёни, ўзбекона табиаий белгилари билан ҳам танишиш мумкин бўлади. Масалан, “Девону луғотит турк”да “Оғилхонада бузоқ туғилса, ариқ бўйида ўт унади” деган мазмундаги мақол бор. Бу мақолда ҳар бир мавжудот, шу жумладан, инсон ўз ризқи билан дунёга келармиш деган фикр айтилган. Аждодларимиз мазкур мақол намунаси орқали ўзларидан кейинги авлод вакилларига бағрикенг инсон бўлишни, бировнинг муваффақиятига ҳасад қилмасликни, ҳар бир шахс ўз ҳаёти давомида фақат ўзининг ризқини ейиши мумкинлигини васият қилгандек бўлади. Бу билан халқнинг тарбиясига, феъли ва атворига оид мулоҳазалар баён этилади. Узоқ ўтмишда сақланиб қолган мақоллар орасида инсонинг ҳаётида амалга оширган ҳар бир савобли амали ҳам, ҳар бир ёмонлиги ҳам эл дилидан ўчмас из қолдириши баён этилади. Қуйидаги мақолга эътибор берайлик: “От курагидаги яғир, болаларига мерос бўлиб қолади”. Маълумки, ўзбек халқининг асрлар давомида ҳаётий асос билан тасдиқланган тажрибаси ҳар бир инсоннинг охир пировардида наслига тортишини тасдикдаган. Эътибор бериш керакки, бу ерда гап мутлақо иқтисодий таъминланганлик, зодагонлик ёки қуллик, чўрилик ҳақида бораётгани йўқ. Бу ерда гап инсоннинг ўз миллатдошларига яхшилик қилишга мойиллиги, ҳар хил ғийбатчиликдан узоқлиги, ксчиримлилиги, ҳотамтойлиги хақидадир. Ҳақиқатан хам, хаёт тажрибаси оилавий муҳитнинг бола тарбиясига таъсир этиши билан бирга қон орқали наслдан наслга ўтишини ҳам тасдиқламоқда. Бинобарин, халқ мақолларида ана шундай чуқур фалсафий мазмунга эга бўлган фикрнинг ўрин олиши табиийдир.

Ўзбек халқи достон, эртак, нақл ва ривоятларда одамлар ўртасидаги низоларни ҳамиша тинч йўл билан хал этиш тарафдори бўлган. Шунинг учун аввало халқ мақолларида ҳам инсонлар ўртасидаги муносабатнинг илиқ бўлиши лозимлиги қайта-қайта такрорланади. “Эт тирнокдан айрилмас”, “Тоғ тоққа қовушмайди, одам одамга қовушади”, “Отаси аччиқ олма еса, ўғлининг тиши қамашар”, “Кенг тўн тўзимайди, кенгашли иш бузилмайди” каби мақоллар шулар жумласидандир. Айни чоқда халқ бу мақолларда айтилган фикрларга амал қилинмаган ҳолда иш тутилганидан кейинги ҳолатни ҳам эътибордан четда қолдирмаган. Фараз қилайлик, эт тирнокдан айрилди ва одам одамга қовушмади, ўртада низо пайдо бўлди. Бу муаммонинг ечими ҳам халқ мақолларида ўз ифодасини топган, чунончи халқ аввало узоқ вақт мобайнида ўртадаги келишмовчилик давом этиши ҳар икки тарафга ҳам зарар келтиришини таъкидлайди. Жумладан, “Бўлинганни бўри ер, айрилганни айиқ”, “Бир кун уруш бўлган уйдан қирқ кун барака кўтарилар”, “Бир кунлик иситма, қирқ кунлик кучни олар” каби мақолларнинг мазмуни ана шундай вазиятни изоҳлайди. Демак, аждодларимиз бизни зудлик билан аҳил бўлишга, иттифоқли турмушга, ўртадаги низоларни кўтаришга чорлаганлар ва муаммоли вазиятнинг ечимини тезроқ топишга ундаганлар. Аммо бу ечим ақл, фаросат билан топишиши тавсия этилган. Йўқса, “ўт аланга билан ўчирилмас”, “қонни қон билан ювилмайди” каби мақоллар яратилмас эди.

Ўзбек халқи табиатан ҳалол меҳнатни қувватлаб келган. Пора олиш, харом йўл билан бойлик орттириш ҳамиша қораланган. Натижада, эл-юртнинг порахўрга, ўғрига, хиёнат йўли билан топилган мол-давлатга бўлган муносабатини билдирувчи мақоллар яратилган. Хусусан, бир мақолда “Пора дўзах эшигини очади” дейилса, бошқаларида “Порахўрнинг тавбасидан қўрқ, муғомбирнинг йиғисидан” каби асарларга дуч келамиз.

Халқ мақолларининг матни билан танишар эканмиз, халқимиз эл фарзандларини бир-бирига ҳамкор, ҳалол, пок бўлиши билан бирга мард, ватанпарвар, илмни севувчи шахс даражасига кўтарилишини ҳам хоҳлаганлигига ишонамиз. Ўзбекистон Республикаси мустақилликка эришганидан сўнг узоқ ўтмишда яшаб ўтган ўнлаб олим ва алломаларнинг номлари, асарлари, кашфиётлари ҳақидаги маълумотлар қайта тикланди. Масалан, “Олим бўлсаиг, олам сенники”, “Олимдан от қолади, нодондан дод”, “Ота-онасини таиимаган, тангрисини танимас” каби мақоллар шулар жумласидандир.

Албатта, инсон ҳаёти бевосита оила билан боғлиқ. Оиладаги турмушнинг тотувлиги хар бир оила аъзосининг таққирига ижобий таъсир кўрсатади. Оиласи нотинч одамнинг хаёли турғун бўлмайди. Бундай шароитда тарбияланган болалар ҳам ҳар томонлама инсоний етукликка эриша олмайдилар. Шунинг учун ҳам халқ мақоллари қаторидан “Оила ахил бўлса, омад ўз оёғи билан келар”, “Оила тинч-юрт тинч”, “Оила қўш устунли айвон”, “Ҳусн тўйда керак, меҳр кунд” каби намуналар ўрин олган. Маълум бўладики, асрлар давомида халқимиз ўзининг дунёқарашини ижобий фазилат ва нуқсонларга бўлган муносабатини, эзгулик ва ёвузлик ҳақидаги фикр ва мулоҳазаларини ўз мақолларида ифода этган. Бу ҳикматли сўзлар ҳар бир ўзбек фарзанди учун ота-бобосидан қолган панд-насиҳат сифатида қабул қилинмоғи лозимдир. Чунки юқорида мисол сифатида келтирилган мақолларнинг ўзи ҳам минг-минг йиллар давомида аждодларимиз ҳаёт тажрибасидан ўтиб, замон синовларига бардош берган ҳолда бизгача етиб келган. Халқ мақоллари асрлар давомида ўзининг шакл ва 39мазмун жиҳатдан беназирлиги билан буюк ва таниқии адиблар эътиборини жалб қилиб келди. Юсуф Хос Ҳожибдан тортиб Муқимийгача, Алишер Навоийдан тортиб Абдулла Қаҳҳоргача халқ мақолларидан самарали фойдаланганлар. Ҳатто халқ ўзи яратган мақолларидан достон, эртак, ривоят ва нақлларда унумли фойдаланган. Жумладан, Алишер Навоий лирикасида “Чиқмағон жонға умид”, “Ит уюб қолдию, кўчди карвон”, “Мен фироқдин десам, ул дер Ироқдин”; Бобур ижодида: “Бўлиб турур икки кўзим йўлида тўрт”, “Мен эдим санингдек, сен бўлғойсен манингдек”; Абдулла Қаҳҳор ижодида “Отнинг ўлими, итнинг байрами”, “Қуруқ қошиқ оғиз йиртар”; “Алпомиш” достонида “Султон суягини хўрламас”, “Элакка борган хотиннинг эллик оғиз гапи бор” каби мақоллар кўплаб учрайди.

Фольклоршунослик илмида шоир ва ёзувчилар томонидан халқ мақолларининг асар матнида келтирилиши фольклоризм деб аталади. Бу билан ижодкорнинг халқ оғзаки ижодига бўлган муносабати белгиланади.

Халқимиз яратган мақоллар мазмун жиҳатдан чуқур бўлиши билан бирга бадиий жиҳатдан ҳам мукаммалдир. Уларда гўзал ўхшатишлар, товушдошлик, муболағалар, мажозий образлар етакчи ўринни эгаллайди. “Она билан бола - гул билан лола” мақолида истиора бадиий санъати қўлланган. Мақолнинг мазмунида она билан боланинг гул билан лолага ўзшатилнши назарда тутилади. “Олим бўлсанг, олам санники” мақолида “о”, “а”, “с” товушлари аллитерация-товушдошлик ҳолатини вужудга келтирган. Энди “Бой бойга бокдр, сув сойга оқар” мақолига диққат қилайлик. Бу мақолда “бойга” ва “сойга” сўзлари ички қофияни, “боқар” ва “оқар” сўзлари ташқи қофияни ташкил этади. Қизиғи шундаки, ҳар иккала қофиядош сўзларда ҳам фақат битта товушда фарқ сезилади. Бу эса мақолнинг бадиий жиҳатдан мукаммаллигини таъминлашда муҳим аҳамият касб этади. Айни чоқда “б”, “о”, “е”, “р”, “с” каби товушлар воситасида товушдошлик ҳолати вужудга келтирилган. Маълум бўладики, халқимиз яратган мақоллар фақат мазмун жиҳатдан эмас, бадиий жиҳатдан ҳам ажойиб сўз санъати намуналари сифатида баҳоланиши мумкин.

7-мавзу: МАДАНИЙ ТАРАҚҚИЁТДА ХАЛҚ ТЕАТРИ ВА МИЛЛИЙ РАҚСЛАРНИНГ ЎРНИ
Режа:

1.Театр саъати ва унинг пайдо бўлиш тарихи. 
2.Маданий тараққиётда халқ театри ва миллий театрнинг ўрни.

3.Миллий рақс санъати.

Театр (юн. - томошагоҳ) санъат тури; унинг ўзига хос ифода воситаси актёрнинг омма олдидаги ўйини жараёнида юзага келадиган саҳнавий воқеадир. Театр санъатида ҳам бош​қа санъатларда бўлганидек, халқ ҳаёти, тарихи, дунёқараши акс этиб, жамият тараққиёти, маънавияти, маданияти билан боғлиқ ҳолда ўзгариб, такомиллашиб боради. Театр асосида оғзаки ёки ёзма драматургия ётади.

Театр синтетик санъат бўлиб, жамият ҳаётида, томошабинларнинг маънавий ва эстетик тарбиясида муҳим ўрин тутади. Унда драматургия, мусиқа, тасвирий санъат, рақс, меъморлик ажралмас бирликни ташкил этади. Театрнинг муҳим воситаларидан бири саҳна нутқидир. Актёр қаҳрамоннинг пьесадаги сўзларини ўзлаштириб олар экан, қаҳрамон қиёфасида, ҳолатларда туриб унинг нутқий тавсифини яратади, бошқа персонажлар билан мулоқотга киришади. Саҳна нутқи характерларнинг очилишида, асар мазмуни, конфликтининг ёритилишида муҳим ўрин тутади. 

Театр санъати узоқ тарихга эга бўлиб, унинг асосий унсурлари (бошқа қиёфага кириш, диалог, тўқнашув каби) инсониятнинг ибтидоий даврларида овчилик, меҳнат ва диний маросим, байрамлар билан, тотемизм, ани​мизм каби ибтидоий дунёқараш ва аждодларнинг руҳтарига сиғиниш билан боғлиқ ҳолда шаклланган. Юнонистон, Хиндистон, Туронда мил. ав. 5-асрдаёқ театр жамият ҳаётида муҳим ўрин тутган. Ҳиндистонда “Маҳобҳорат” ва “Рамаяна” достонлари билан боғлиқ ҳолда ривожланган.

Профессионал театр 16-асрдан опера, 18-аср ўрталаридан балет, 19-аср ўрталаридан опе​ретта мустақил тетар тури сифатида ривожлана бошлади. Театрнинг кейинги тараққиёти классицизмнинг кенг ёйилиши билан боғлиқ. 18-асрда маърифатчилик оқимидаги театр тараққий этди. Аста-секин реалистик тенденция кучайди. 18-асрнинг охирларига келиб, драма, мелодрама, водевилларда сатирик йўналишнинг юзага келиши театрни ғоявий ва бадиий курашлар майдонига айлантирди.

19-асрнинг 1-ярмида вужудга келган романтик йўналиш театрда гуманистик идеаллар ва кўп ҳолларда хаёлий орзуларнинг ёритилишига олиб келди. Драмада тақлидгўйликдан иборат классицизмга қарши, ўзига хос миллийлик, халқчиллик, тарихийлик ва ижтимоий адолат учун кураш оҳанглари кенг қулоч ёйди. 19-аср охирларидан театрни ислоҳ қилишнинг янги даври бошланди. Театр бадиий адабиёт (проза, поэзия), ян​ги драма (А.Чехов, Г.Иб​сен, Б.Шоу ва б.) билан яқинлашди. 19-аср охирларида 20-аср бошларида театрда, актёрлик санъатида янги таълим услуби Станислав​ский системасини қўллаш бошланди. 

Абдулла Авлоний раҳбарлигида “Турон” таетрнинг 1915 йил Ўзбекистон шаҳарларига қилган ижодий сафарининг аҳамияти катта бўлди. 1916 йил Ҳамза Қўқонда театр тузди. Бирин-кетин Андижон (1919), Хива (1922), Бухоро (1922)да театрлар таш​кил қилинди. 1918 йилдан Маннон Уйғур “Турон” театри (ҳоз. Ўзбек миллий академик драма театри)га раҳбарлик қилиб, унинг про​фессионал театрга айланишида, репертуарини тузиш, ижро услубини яратишда муҳим роль ўйнади. Театрнинг биринчи бўғин актёр ва режисёрлари 1924-1927 йиллар Москвада Ўзбек Маориф уйи қошида очилган драмстудияда таҳсил олишган. 20-йиллар сўнгида Рус ёш томошабинлар татри (1928), Ўзбек ёш томошабинлар татри (1929) ташкил топди. Кейинроқ  Наманган (1931), Қашқадарё (1932), Сурхондарё (1935) вилояти театрлари, ўнлаб туман ва шахар татрлари юзага келди. Тошкент ва Самарқандда Давлат рус драма театри (1934, 1938). Республика қўғирчоқ театри (1939). Навоий номидаги давлат опера ва балет театри (1939) ўз фаолиятини бошлади, шу йили Давлат комедия театри таш​кил бўлди ва у бир йил ўтиб Муқимий номидаги Республика мусиқали драма ва комедия театрига айлантирилди.
Ўзбекистон вилоят театрлари:

Қорақалпоғистон Республикаси - Бердақ номидаги Қорақалпоқ давлат мусиқали-драма театри.

Андижон - Заҳриддин Муҳаммад Бобур номидаги вилоят мусиқали-драма театри.

Бухоро - Садриддин Айний номидаги вилоят мусиқали-драма театри.

Жиззах – Юнус Ражабий номидаги вилоят мусиқали-драма театри.

Навоий – Фарход номли маданият саройи-1982.

Наманган – Алишер Навоий номидаги вилоят мусиқали-драма театри-1931.

Самарқанд – Ҳамид олимжон номидаги вилоят мусиқали-драма театри.

Сирдарё – Олим Хўжаев номидаги вилоят мусиқали-драма театри.

Сурхандарё – Маннон Уйғур номидаги вилоят мусиқали-драма театри-1935.

Фарғона – Юсуфжон қизиқ Шакаржонов номидаги вилоят мусиқали-драма театри.

Хоразм - Огаҳий номидаги вилоят мусиқали-драма театри.

Қашқадарё – Мулла Тўйчи Тошмуҳаммедов номидаги вилоят мусиқали-драма театри-1932.

Эсхил (мил. ав. 525. Афи​на яқинидаги Элевсин ш. - 456, Си​цилия) - юнон драматурги, “трагедиянинг отаси”. Унинг 80 драмасидан “Эронийлар” (472), “Фивага қарши еттовлон” (467), “Орестея” (458), “Илтижогўйлар” ҳамда “Занжирбанд Прометей” бизгача етиб келган. Бошқа трагедияларидан фақат парчалар маълум. “Балиқчилар”, “Элчилар ёки истминликлар” сатирик драмаларининг парчалари Миср папирус қоғозларида сақланган.

Эсхил Афина демократияси авж олган даврда яшаган ва бу шароит унинг ижодига ҳам таъсир этган. Трагедияга 2-актёрни киритиб, уни чинакам драматик жанрга айлантирган ва диалог конфликтининг юзага келишига имкон яратган. Эсхил трагедиялари монументал, композицияси мутаносиб; уларда хор етакчи ўринда, персонажлар тавсифномаси зиддиятлардан ҳоли ва қатъий мақсадга қаратилган.

Эсхил трагедияларида инсонпарварлик, ватанпарварлик каби ижтимоий ва ахлоқий мавзулар ёрилиган. лоқий муаммоларни кўтариб чиққан. Прометей ҳақидаги трилогиясидан фа​қат “Занжирбанд Прометей” трагедияси сақланган. Прометей тимсолида зулмга қарши, адолат учун курашувчи инсон образини яратган. “Орестея” трилогияси (“Агамемнон”, “Хоэфорлар”, “Эвменидлар”)да қабила-уруғчилик ҳаётидан сақланиб қолган баъзи зарарли урф-одатлар қораланган. 
Софокл (тахм. мил. ав. 496-406) - юнон драматурги, шоир, сиёсий ва ҳарбий арбоб. Антик манбаларга кўра, 123 драма ёзган, шулардан 7 таси (“Аякс”, 442 йилдан олдинроқ; “Антиго​на”, тахм 441; “Трахиналик аёллар”, ёзилган вақти номаълум; “Шоҳ Эдип”
ва “Электра”, 430-445 йиллар орасида; “Филоктет”, 409 йил; “Эдип Колон-София ибодатхонаси”, 401 йил) ва айрим драмаларидан парчалар, баъзи лирик шеърлари етиб келган. 
Софокл ўтмишдоши Эсхил ва издоши Еврипиддан фарқли ўлароқ, воқеликни қандай бўлса, шундай қабул қилиб, Юнонистоннинг гуллаган давридаги демократия асосларига шубҳа билан қарамаган. Софокл антик давр трагедиялари учун устувор аҳамиятга эга бўлган шахснинг маънавий шаклланиши муаммосини ечишда дунёнинг Парвардигор томонидан идора этилишини назардан қочирмаган. Унинг “Трахиналик аёл​лар” трагедиясидан бошқа барча асарлари олижаноб кишиларнинг номлари билан аталган ва бу асарларнинг қаҳрамонлари мураккаб вазиятда дўқ ва пўписаларга ёхуд муросасозликка даъват этувчи кенгаш ва маслаҳатларга қарамай, ўз мақсадлари сари интиладилар. Антигона “норасмий қонун”га итоат этиб, давлат қонунини бузади ва акасидан жудо бўлади; Электра қатл этилган отасининг ўчини оламан, деб ўзини-ўзи азоб-уқубатларга гирифтор этади; Эдип, тақдири азалдан қанчалик қочишга уринмасин, отасининг қотили ва онасининг эри бўлиб чиқади. Ана шу тарзда Софокл трагедияларининг қаҳрамонлари, ўз истакларига қарши ўлароқ, тақдири азалнинг қурбони сифатида гавдаланадилар. Софокл воқеанинг табиий оқимини акс эттирар экан, тасвирга илоҳий кучларни жалб этмайди, томошабин унинг асарларида камдан-кам ҳолдагина фолбин, башоратчиларга дуч келади. 

Софокл Эсхилдан фарқли ўла​роқ, трагедиянинг трилогия кўринишларидан воз кечиб, ҳар бир асарида сюжетнинг мустақиллигига эришади. Унинг иккинчи янгилиги 3 актёр иштирокидаги саҳналардан самарали фойдаланишидир. Софокл жаҳон адабиёти тарихидан бир неча монументал образларни яратган ижодкор ва жиддий драматик композициялар устаси сифатида ўрин эгаллаган. Софокл асарлари театр санъати юксак тараққиёт даражасига кўтарилган ҳозир даврда ҳам ўз қимматини йўқотмай, жа​ҳон драматургиясининт шоҳ намуналари бўлиб қолмоқда. Софоклнинг “Шоҳ Эдип” (1969), “Антигона” асарлари ҳозирги Ўзбек миллий театри (1971), “Электра” трагедияси эса Аброр Ҳидоятов номидаги театрда саҳналаштирилган.

Жадидчилик ҳаракати тарихан қисқа муддатда ижтимоий онгни матьрифатчиликдан сиёсий озодлик, мустақил давлатчилик ғояси томон ривожлантира олди. Бу ҳаракат бир неча йўналишдаги амалий фаолиятда ўз ифодасини топди. Хусусан
, 

-мактаб-маориф,

-матбуот ва матбачилик,

-хайрия ишлари, 

-адабиёт ва санъат, шу жумладан, 

-театр ва драматургия кабиларда.

Театр жадид зиёлилари таъбирича “ибратхона”, “улуғлар мактаби” эди. Муқаллид - актёрлар эса “табиби ҳозиқ” мисолида эдилар. Мазкур тушунча жадид театрининг ҳам ғоявий, ҳам эстетик тамойилларини белгилади. Айни чоғда театр маънавий тарбия маскани бўлиши билан бир қаторда, мактаб-маориф соҳаларини моддий қувватлаб турувчи асосий манбалардан ҳам эди. Ана шу боис тараққийпарварлар миллий театр ишларини зўр бериб ривожлантиришга интилдилар. 10-йилларнинг ўрталарига келиб Туркистоннинг деярли барча йирик шаҳарларида ҳаваскорлар миллий труппалари ташкил топа бошлади. Аввал Тошкент, Самарқанд, сўнгроқ Қўқон, Наманган, Андижон, Бухоро, Хўжанд, Каттақўрғон шаҳарларида театр жамоаларининг вужудга келиши миллий драматургияга бўлган эҳтиёжни ҳам фавқулодда кучайтириб юборди ва шунинг ҳосиласи ўлароқ ўнлаб саҳна асарлари пайдо бўлди. Бу ишларнинг тамал тошини қўйган зот эса Маҳмудхўжа Беҳбудий эди.

XX асрнинг 10-йилларида майдонга келган ўзбек миллий ёзма драматургияси ўзининг туғилиш-шаклланиш ва тараққиёт тарихига эга. Бу тарихни эса даврларда кечган ижтимоий воқелик тарихидан алоҳида ажратиб ўрганиш мумкин эмас.
Демак жадид драматургиясининг шаклланиш ва ривожланиш жараёнлари ижтимоий-тарихий воқелик билан бир хил тадриж касб этади. Шунга кўра ёзма драматургиямизнинг биринчи намунаси яратилган 1911 йилдан то 1929 йилгача бўлган даврни ўзбек жадид драматургиясининг туғилиши ва тараққиёт даври
 деб аташ ҳам тарихий, ҳам адабий-эстетик реалликка мувофиқдир. Ана шу мулоҳазалар ҳамда драматургиядек йирик адабий турнинг ўзига хос жанровий кўринишлари, такомили, мавзулар доирасининг ўсиб, кенгайиб бориши, ғоявий-эстетик ўзгаришлари, бойиши каби жиҳатларига кўра, уни уч асосий даврга ажратиш лозим.

Биринчи давр том маънодаги туғилиш ва шаклланиш даври бўлиб, 1911-1916 йилларни ўз ичига олади. Бу даврнинг дастлабки ҳам энг муҳим ютуғи Маҳмудхўжа Беҳбудийнинг 1911 йилда ёзган “Падаркуш” асари бўлди. Мазкур пьесани жадидчилик ҳаракатининг ҳам антифеодал, ҳам антиколониал интилиш ва мақсадлари ўз тажассумини топган маърифий-сиёсий ҳодиса сифатида талқин қилиш тўғри бўлади. Ёзилиш санаси ва давр дужжатлари гувоҳлик беришича, “Падаркуш”дан кейин яратилган кейинги миллий пьеса Нусратулла Қудратулла ва Ҳожи Муъиннинг ҳамкорликда яратган
 “Тўй” асаридир. Бемаъни урф-одат ҳамда оламга довруқ солиб ном чиқариш “касали”га мубтало бўлган бир бойнинг қилмиш-қидирмишидан ҳикоя қилувчи асар эди.

Иккинчи даввр 1917-1924 йиллар оралиғидаги тараққиёт босқичи бу даврда драматургия умум ўзбек адабиётининг етакчи жанри бўлиб қолди. Шу пайтларда драматургиямизнинг энг сара намуналари майдонга келда Театршунос Сирожиддин Аҳмедовнинг гувоҳлик беришича, бу даврда Тошкент шаҳрининг ўзида 62 та театр жамоаси саҳнада фаолият юритган. Шундан 43 таси ўзбек жамоалари бўлиб, қолганлари рус, озарбайжон, татар, қримтатар, яҳудий, қозоқ, арман ва ҳоказо миллат вакилларининг те атр труппаларидир. 

1917-1924 йиллар оралиғида турли жанрдаги 185-асар саҳналаштирилганлиги аниқланди. Шу даврда ўттиздан ортиқ ижодкорлар драматургия соҳасида фаол қалам тебратдилар. Иккинчи давр драматургиясида ҳам жадидчилик ҳаракатининг шу паллада илгари сурилган барча интилиш ва истаклари, қараш ҳам ғоялари ўз аксини топди. Юқорида зикр этилган пьесаларни ижтимоий-ғоя йўналиши, тематикаси нуқтаи назаридан таснифласак учта мавзу бўртиб кўринади:

1. Маиший мавзулар (Ҳамза, Хуршид, Ғулом Зафарий, Баҳром Ҳайдарий).

2. Миллатнинг тарихий кечмиши (Фитрат, Чўлпон, Ғози Юнус, Маннон Рамзий).

3. Истибдодга карши кураш. Ҳуррият мавзулари (Фитрат, Авлоний).

Учинчи давр 1925-1929 йилларни ва ҳатто айт мумкинки, муайян даражада ундан кейинги йиллар ҳам қисман ўз ичига олади. Бу даврда ҳам драматург жадид адабиётининг такомилида ўзига хос ўрин тутди. Фитратнинг “Арслон”, “Восеъ қўзғолони”, Чўлпоннинг “Яна уйланаман”, “Замона хотуни”, “Муштумзўр”, “Чўрининг исёни”, “Ўртоқ Қаршибоев”, “Ҳужум”, Ғози Юнуснинг “Миллатпарастлар”, Хуршиднинг “Лайли Мажнун”, “Фарҳод ва Ширин”, Ҳамза Ҳакимзоданинг “Бурунги сайловлар”, “Майсаранинг иши”, “Паранжи сирлари” каби ўнлаб пьесалар яратилди. Аввалги эрк, ҳурият ғояси эҳтирос билан жаранглаган монологлар, истибдоднинг сабаб ва натижаларидан баҳс очган диалоглар ўрнини фикрий тушкунлик, умидсизлик кайфияти эгаллай бошлади. 

Хулоса қилиб айтадиган бўлсак, жадид драматургияси қарийб йигирма йиллик даврда туғилиш-шаклланиш, тараққиёт ва таназзул босқичларини ўтди. Унинғ ўзига хос ижобий, ибрат бўларлик жиҳатлари билан бирга муайян ожизликлари ҳам бор. Аммо шуни ёдда тутиш жоизки, Фитрат, Ҳамза, Чўлпон ва Ҳожи Муъин, Ғулом Зафарий каби ижодкорлар мисолида жадид драматургияси жиддий тараққиёт ва такомилга эришди. Ғоя ва фикр эркинлиги, ижодий муҳит имкони бўлганида, у янада юксакроқ бадиий даражаларга кўтарилиши мумкин эди. Афсуски, тезлаштирилган тарихий жараёнлар ҳар қандай тараққиёт каби, жадидлар саҳна адабиётини ҳам табиий ўзанидан чиқариб юборди. Бироқ бундан қатъи назар, ўзбек жадид драматургияси XX аср умумўзбек драматургиясининг энг мумтоз даври бўлиб қолди.

Ислом Каримов Миллий театримиз – ифтихоримиз. Тошкент шаҳрида ўзбек миллий академик театри янги биносининг очилиши маросимида сўзланган нутқ, 2001 йил 30 август:

Тарихий ҳақиқат нуқтаи назаридан қараганда, Абдула Авлоний, Маҳмудхўжа Беҳбудий, Мунаввар қори каби маърифатпарвар зиёлиларимиз ташаббуси билан ташкил этилган ўзбек театр труппаси 1914 йил 27 февраль куни Тошкент шаҳрида, ҳозирги Биржа маркази ўрнида жойлашган “Колизей” биносида “Падаркуш” спекталини намойиш этгани — бу Туркистон заминида профессионал театр талабларига жавоб берадиган биринчи миллий саҳна асари бўлганини айтиб ўтиш ўринли, деб биламан.

XX аср бошида, мустамлакачилик зулмига қарамай, халқимиз янги уфқларга — миллий уйғониш ва эркинлик сари интилиб яшаган бир даврда буюк аждодларимиз — жадидлар томонидан амалга оширилган бу улкан иш, бу ҳаракатни ўзига хос маънавий жасорат намунаси, деб аташ мумкин.

Мен миллий театримиз саҳнасида сизлар яратадиган ранг-баранг асарларни миллионлаб санъат ихлосмандлари, бутун халқимиз ҳайрат ва ҳаяжон, завқу шавқ билан томоша қилишини, улар ҳаёт йўлларида дуч келадиган, ҳар бир инсонни ўйлантирадиган мураккаб саволларга театр ибрати орқали жавоб топишини истайман.

Сизлар ўзбек театр санъатимизнинг энг яхши анъаналарини асраб-авайлаб, ривожлантириб, келажак авлодларига етказасиз, миллий ва умумбашарий қадриятларни тараннум этувчи етук асарларингиз билан халқимиз маданиятини янада юксалтиришга муносиб ҳисса қўшасиз, деб ишонаман...

Ўзбек халқ рақс санъати ўзига хос хусусиятларига эга. Халқ рақс санъати қуйидаги жанрларга эга
:

1. Уфори ўйинлари, “Андижон полкаси”, “Осмондаги юлдузни санаб етаман дема”.

2. Яллалар: (“Фарғона водийси яллалари”, “Омон ёр”), Самарқанд қарсак ўйинлари. Хоразм ўйинлари (ҳаракатчан яллалар, “норим-норим” каби ўйинлари).

3. Лапарлар: ашула айтиб рақсга тушиш усулларининг Фарғона, Самарқанд, Хоразм ва бошқа локал группаларига хос кўринишлари.

4. Классик ўйинлар: катта ўйин, муножат, мурожаат, тановор, танабор ва бошқалар.

5. Замонавий ўйинлар, турли янги урф-одатлар билан боғлиқ вальслар.

6. Доира зарблари ўйинлари (як зарб, оммавий).

7. Якка халқ рақслари. Шунингдек, халқ этник турмуш тарзи, турмушидаги ҳодисалар, маиший ҳаёт эҳтиёжлари асосида шаклланган халқ рақслари ҳам мавжуд. Бедана тутиш, кийик ови, қопқон қуйиш, чорвачилик билан боғлиқ чўпон ўйин, хўроз уриш, арслон ўйини, пода қайтариш, сигир соғиш, деҳқончилик меҳнатига оид хирмон тўй, ҳовли туй, хўп майда, ўроғим чаққон, пахта терим, буғдой ўрим, пилла ўйин, тўппи тикиш, гилам тўқиш, қовун-қовун, ҳунармандчилик: этикдўз, сартарош, тўқувчи, бешқарсак, ошпаз; маиший: ип ўраш, майда қарсак, теварак ўйини, лайлак, театрлашган кулгу рақслари; от ўйин, кичкинажон, лайлак, қизиқчилик рақслари; бошга буқа ёки от маскасини кийиб ўйнаш, қизиқчилик қилиш; теварак ўйинлари: даврада чапак чалиб ўйнаш усуллари, шипалак-шипалак, ёр-ёр, ёроно, лирик рақслар: сюжетсиз ўйинлар: ўсма териш, чак-чак, қайроқ ўйин, тарелка, чойнакнинг қопқоғини чалиш, қошиқ ўйин; халқ цирки ўйинлари: тош ўйини, чўп ўйин, лангар ўйин, қамчи ўйин, дор ўйинлари ва ҳаказо.

Рақс санъатида раққос(а)нинг гармоник тана ҳаракаги ва ҳолатлари, плястик ифодавийлиги ва турли имо-ишоралари, ритм, темп, компо​зиция орқали образ яратишнинг асо​сий воситасидир. Инсоннинг чеҳраси, ҳаракат жараёни ва борлиқдан олган эмоцйонал таассуротлри билан боғлиқ ҳолда юзага келган. Дастлаб кўшиқ ва сўз билан боғлиқ бўлиб, кейинчалик мустақил санъат турига айланган. Рақс халқ байрамларининг таркибий қисмидир. Рақс саньати айниқса Амир Темур ва темурийлар салтанатида равнақ топган. 

Мустақиллик даврида рақс санъати янадла тез суръатлар билан ривожланмоқда. 1997 йилда Президент Ислом Каримовнинг “Ўзбекистонда миллий рақс ва хоре​ография санъатини ривожлантириш тўғрисида” фармони ва мазкур фармонни бажариш юзасилан Вазирлар Маҳкамасининг ўша йили 25 февралда Қарори чикди. Шу асосда Мукарамма Турғунбоева номидаги - Ўзбекрақс ижодий бирлашмаси ташкил топди. Бирлашма қошида махсус жамғарма тузилди. Хореогафия билим юрти негизида эса Тошкент давлат миллий рақс ва хо​реография олий мактаби барпо этилди. “Ўзбекрақс”, “Ўзбекнаво” ижодий бирлашмалари ташкил этилди. Миллий рақс ижрочилиги бўйича М.Турғунбоева номидаги мукофот ташкил этилган. “Баҳор” (1957), “Танавор” (1984, форс. жасур, кучли)  ансамбиллари ва рақс санъати усталари жаҳоннинг турли мамлакатларида ўзбек рақс санъатини на​мойиш этмоқдалар.

27 март “Халқаро театр куни” (1961) ва 29 апрел “Халқаро рақс куни” (1982).

Адабиётлар:

1. Каримов И.А. Юксак маънавият-енгилмас куч. –Т.: Маънавият, 2008.

2. Ризаев Ш. Саҳна маънавияти. –Т.: Маънавият, 2000.

3. Алимов С. Этнология ва халқ ижодиёти. –Т.: ЎзР ФААК босмахонаси, 2007.

8-мавзу: ЭТНОПЕДАГОГИКА ВА МИЛЛИЙ МАЪНАВИЯТ

Режа:

1.Этнопедагогика ва педагогика назарияси.

2.Этнопедагогиканинг хусусиятлари.

3.Этнопедогогика ва миллатнинг шаклланиши.

Миллатни миллий тарбия шакллантиради. Бу оддий ҳақиқат. Шунингдек, миллий тарбия халқ педагогикасининг муҳим йўналиши экани ҳам исбот талаб қилмайди. Халқ педагогикаси эса, халқ ижодининг таянчларидан бири. Чунки халқдаги ижодкорлик хусусиятини ўзини ҳам шу халқ педагогикаси тарбиялайди.

Халқ ижоди - битмас-туганмас хазина. Унинг бойликларидан қанча кўп баҳраманд бўлсак, у камаймайди, балки шунчалик бойиб боради. Уни қанчалик чуқур ва кўп ўргансак, у шунчалик кўп янги қирраларни зуҳур этади. 

Халқ-педагогикасининг муҳим хусусиятларидан бири шундаки у миллат хусусиятларининг сақланишини, ҳатто яралишини таъминлайди, бошқача айтганда у миллатни миллат сифатида, халқни халқ сифатида саклаб турувчи, муҳим асосдир.

Халқ педагогикаси бўлмаса, халқ ўзининг хусусиятларини йўқота боради ва охир-оқибат бошқа халклар таркибига сингиб кетади. Худди шу хусусияти туфайли у шўролар даврида тилга олинмади, ўқитилмади, унутишга маҳкум этилди, чунки унинг халқни халқ, миллатни миллат сифатида тарбиялаши шўроларнинг сохта байналмилалчилик сиёсатига мос келмас эди. Бу сиёсатнинг сохталиги шунда эдики, у гарчи сўзда байналмилалчиликни тарбиянинг муҳим тамойили, деб эълон қилган бўлса ҳам, амалда тарбия бир миллатни мадҳ этиш, бошқалар тўғрисида гапирмаслик, гапирганда эса, уларнинг ўтмишда қанчалик қолоқ, саводсиз, маданиятсиз бўлганини рўкач қилишдан иборат эди. Аслида эса, байналмилалчилик фақат бир миллатни кўкларга кўтариб, бошқаларни унутишга эмаб, барча миллатларни ҳурмат қилишга асосланиши керак эди.

Шўроларнинг байналмилалчилик сиёсати қанчалик ҳақиқий ва самарали экани ўтган асрнинг 80-йилларига келиб аён бўлиб қолди. 80-йилларнинг охирларида бир қатор минтақаларда миллатлараро муносабатлар кескинлаша бошлади, қатор ҳудудларда, жумладан, Ўрта Осиёда ҳам, миллатлараро тўқнашувлар юз берди. Бундай тўқнашувлар натижасида бегуноҳ одамларнинг қони тўкилди. Аслида халқ педагогикасига ёвларча муносабатда бўлмай, унинг қадрига етилганда бундай машъум ҳодисалар юз бермаслиги мумкин эди. Чунки халқ пеагогикаси фақат миллий тарбияни амалга оширмай, бошқа миллатларга ҳурматни ҳам тарбиялайди. Тўғрироғи халқ педагогикасида миллий тарбия бошқа миллатларга ҳурмат билан уйғунликда олиб борилади.

Замонавий педагогика муайян даврларда интерактивликдан узоқлаша бошлаган эди. Ҳозир эса, яна интерактивликка қайтиш тамойили кузатилмоқда. Лекин ҳали педагогикада интерактивликдан узоқлашиш даври асоратлари тугатилганича йўқ. Ҳаттоки педагогика фанининг таянч тушунчаларида ҳам бу асорат сезилиб турибти. Масалан, педагогиканинг марказий объектларидан бири бўлган тарбияга берилган турли таърифларда ҳам буни сезиш мумкин. Яқин даврларгача тарбия жараёни педагогикада субъект - объект муносабатлари сифатида талқин этилар эди. Бу ҳолат деярли барча дарсликлар, ўқув қўлланмалари ва луғатларда тарбияга “инсон онги ва хулқига муайян установкалар, тушунча, тамойил, қадриятларга йўналтирилганликни шакллантириш учун мақсадли таъсир ўтказиш”, деб берилган таърифда ҳам кўриниб туради. Турли муаллифлар бу таърифга баъзи жузъий ўзгаришлар киритганлар, лекин унинг моҳияти аслича қолган. Бу таърифда тарбияланувчига объект, тарбиячига эса субъект сифатида қўраш ифодаланган. Тарбияга бундай ёндошувнинг илдизлари тарбияланувчи оқ қоғоз, тарбиячи эса хат битувчи деган ақидага асосланади. Бу ақидага кўра тарбияланувчи бўш идиш бўлса, тарбияловчи унга маҳсулот қуйиб турувчи шахс. Бундай ёндашув самарасиз бўлишдан ташқари зарарли ҳам эканини педагогика тарихи кўрсатди.

Тарбия
 кенг маънода ёшларни, инсонларни объектив ва субъектив таъсирлар асосида аҳлоқий, ақлий, амалий, жисмоний шаклланиш жараёнидир.

Тарбияланувчи ва тарбияловчи муносабатлари нуқтаи – назаридан эса тарбия- маънавий манбалар ва ҳозирги замон талаблари ва эҳтиёжларини назарда тутган ҳолда, ўқитувчининг ўқувчи  билан аниқ мақсадга қаратилган ўзаро амалий ва назарий мулоқотидир.

“Тарбия ҳақида Шайх Саъдий ўзининг “Гулистон” асарида шундай деб ёзган эди: “Кимда - ким ёшликдан тарбия олмаса, катта бўлгач, бахтли бўла олмайди. Ҳўл новдани истаганча букиш мумкин, қуруқ новдани фақат оловда тоблаб тўғрилаш мумкин”.

Тарбия ҳақидаги бу ғоя авлод-аждодларимиздан бизга етиб келган буюк мерос бўлиб, у комил инсонни вояга етказишда муҳимдир. Тарбия туғилган кундан бошланмоғи лозим. 

Тарбия-тарихий ва ижтимоий ҳодисадир. Тарбия инсонларнинг фаолияти жараёнида уларнинг онги ва иродасини ўстиришга хизмат қилади. Шу билан бирга, тарбия ижтимоий ҳодиса бўлиб, инсоният тараққиётининг турли босқичларида ўзига хос мазмун ва амалга ошириш шаклига эгадир”
. 

Тарбия жараёнини бир томонлама, режали, мақсадли таъсир ўтказиш, деб таърифлаш уни киши онгини манипуляция қилиш, яъни ҳоҳлаган кўйга солиш билан айнан бир хил қилиб қўяди. Ёшларни зомбиларга айлантиришга уринаётган ва муайян даражада мақсадга эришаётган диний экстремистлар ҳам ана шундай “мақсадга йўналтирилган, режали таъсир” ўтказадилар. Киши онги устида турли манипуляциялар ўтказиш бўйича рисола ва қўлланмаларда ҳам манипуляцияга худди тарбияга “субъект-объект” муносабатлари доирасида берилган таъриф билан айнан бир хил таъриф берилади. Ана шундай қўлланмаларнинг энг сўнггиларидан бирида бу ҳақда қуйидагилар билдирилади: “Биринчидан, бу - жисмоний зўравонлик ёки зўравонлик таҳдиди эмас, маънавий, руҳий таъсир ўтказиш тури. Иккинчидан, бу - манипуляция объектига сездирмай таъсир ўтказиш. (қаранг: Кара-Мурза С.Г. Краткий курс манипуляции сознанием. Москва, "Алгоритм", 2002 г. с.12.) Бу таърифнинг биринчи қисми педагогика бўйича қўлланмаларда тарбияга берилган таърифга тўла мос тушади. Педагогика дарсликларида ҳам тарбия зўравонлик ёки зўравонлик таҳдиди сифатида эмас маънавий руҳий таъсир ўтказиш тури сифатида талқин қилинади. Таърифнинг иккинчи қисмига келсак, педагогика бўйича қўлланмаларда тарбияни яширин таъсир ўтказиш, деб айтилмаса ҳам, унинг мақсадлари очиқ-ойдин айтилмаслиги назарда тутилади. Ҳеч бир тарбиячи ўзи тарбияламоқчи бўлаётган объектга “сени мана шундай мақсад билан тарбияламоқчиман”, деб ошкора айтмайди. Айниқса, юқори синф, ўрта махсус билим юртлари ўқувчилари, олий мактаб талабалари билан ўтказиладиган тадбирларда тарбия мақсадлари ошкор қилинмайди. Бирорта соғлом фикр юритадиган тарбиячи тарбия объектларига мен сизларни тарбияламоқчиман, деб ҳам айтмайди. Аксинча, тарбия самарадорлиги кўп жиҳатдан унинг мақсадларидан эътиборни қай даражада четга тортилишига боғлиқ бўлади.

Катталар у ёқда турсин, ҳатто болаларга ҳам, тарбиячининг сизларни тарбияламоқчиман, деб айтиши ёқмайди. Шунинг учун ҳам тарбиячилар тарбияланувчиларни тарбилаяётганларини ошкор этмасликка ҳаракат қиладилар. Шундай қилиб, манипуляцияга берилган таърифнинг иккинчи қисми ҳам педагогик адабиётларда тарбияга берилган таърифга мос тушмоқда.

Тарбия жараёнига онг устида ўтказиладиган манипуляциялар билан бир хил таъриф бериш тасодифий ҳодиса эмас. У шўролар жамиятининг тарбия жараёнига ёндашуви хусусиятларини ифодалайди. Тарбия жараёнига манипулятив ёндашувнинг шаклланиши ва ўрнашиб қолишига асосий сабаблардан бири шундаки, тоталитар тузумга мустақил фикр юритувчи кишилар ёқмасди. Унга итоатгўй, манипуляцияларга берилувчан одамлар керак эди. (Шўролар тузумининг ўз фуқароларига муносабатини манипуляциядан бошқа нарса деб бўлмайди).

Кейинги йилларда тарбияга берилган таърифларга ўзгаришлар киритишга, унга янгича таъриф беришга уринишларга келсак, бирмунча ижобий силжишлар кузатилади. Масалан, 2000 йилда нашр этилган “Педагогика” маъруза матнларида тарбияга қуйидагича таъриф берилади: “Тарбия - маънавий манбалар ва ҳозирги замон талаблари ва эҳтиёжларини назарда тутган ҳолда, ўқитувчининг ўқувчи билан аниқ бир мақсадга қаратилган ўзаро амалий ва назарий мулоқотидир” (Қаранг: Педагогика. Маърузалар матни. -Т.: 2000. 38-бет) Бу таъриф аввалгиларга қараганда шубҳасиз ҳақиқатга яқинроқ, чунки унда тарбия мулоқот жараёни сифатида талқин қилинмоқда. Бунда таъриф муаллифлари мулоқот жараёнида икки томоннинг иштирок этиши, демак у интерактив жараён, деган тасаввурдан келиб чиқадилар. Бу таърифдаги “ўқитувчининг ўқувчи билан аниқ бир мақсадга қаратилган” иборасига нисбатан шундай эътироз билдириш мумкинки, тарбия жараёнида ўқитувчи ўқувчи билан мулоқот қилмайди, балки ўқитувчи ва ўқувчи ўзаро мулоқотга киришади. Ўқитувчи ва ўқувчи мулоқоти ҳар икки томоннинг фаоллигини назарда тутса, ўқитувчининг ўқувчи билан мулоқоти аввалги таърифлардагидек, ўқитувчининг фаол, ўқувчининг пассив томонлигидан келиб чиқади. Қолаверса, тарбия жараёнини мулоқот сифатида талқин қилиш - олдинга қараб ташланган бир қадам, лекин ҳар қандай мулоқот ҳам интерактив бўлавермаслигини унутмаслик керак. Масалан, ҳар қандай дарс жараёни бу - ўқитувчининг ўқувчилар билан мулоқоти, лекин айни пайтда ҳар қандай дарс ҳам интерактив бўла олмайди.

Бундан ташқари, шуни ҳам айтиш керакки, тарбияни мулоқот тариқасида изоҳлаш унинг моҳиятини, ўзига хос хусусиятларини тўла очмайди. Чунки тарбиядан ташқари таълим ҳам мулоқот, мактабда, оилада, маданий-маърифий муассасаларда ўтказиладиган барча тадбирлар ҳам мулоқот.

Тарбиянинг мулоқот экани тўғри, лекин бу унинг асосий хусусиятларидан биттаси холос.

Ижтимоий психология ва педагогикага оид ҳозирги адабиётларда миллий характерни тарих ва ижтимоий муҳит шакллантириши айтилади. Миллий характернинг шаклланишида тарих ва ижтимоий муҳит муҳим роль ўйнашини инкор этиб бўлмайди. Лекин шу билан бирга уларнинг ўзи миллий характер шаклланиши учун кифоя қилмаслигини ҳам айтиш лозим. Тарих ва муҳит характерни шакллантириши тўғри, лекин бу характер миллий характер бўлиши учун тарих ва муҳитдан ташқари миллий тарбия ҳам бўлиши лозим. Миллий тарбия бўлмаса характер миллий характерга айлана олмайди.

Айтилганлардан халқ педагогикасининг ягона вазифаси миллий характерни шакллантириш экан, деб хулоса чиқариш нотўғри бўлар эди. Халқ педагогикаси халқ характерини шакллантириш билан бирга халқ ижодиёти намуналари: ахлоқий, бадиий, диний, сиёсий, жисмоний тарбия йўналишларида ҳам намоён бўлади.

Халқ педагогикаси юқорида санаб ўтилган ва бошқа яна бир қатор йўналишларда ўзини намоён қилиш учун муайян воситалардан фойдаланади. Улар жумласига ўйинлар, маросимлар, анъаналар, эртаклар, достонлар, топишмоқлар, аския, халқ қўшиқлари, мусиқаси ва бошқаларни киритиш мумкин. Бу воситалардан замонавий педагогика ҳам фойдаланади. Лекин фарқ шундаки, замонавий педагогика бу воситалардан бошқа воситалар билан бир қаторда фойдаланса, халқ педагогикаси улардан асосий восита сифатида фойдаланади.

Ҳозирги замон педагогикасида халқ педагогикасига яқинлашишнинг кучли тамойиллари кўзга ташланмоқда. Масалан, замонавий педагогик технологияларда интерактив усулларга катта ўрин ажратилмоқда. Айниқса, ролли ўйинлар, хизмат ўйинлари каби шакллар кенг ёйилмоқда. Ҳолбуки, бу шаклларнинг асоси юзлаб эмас, минглаб йиллар олдин халқ педагогикасида халқ ўйинлари шаклида яратилган эди. Бу мисол ҳар кандай янгилик - яхши унутилган эскилик экани ҳақидаги матал тўғри эканини яна бир бор тасдиқлайди. Этнопедагогика муаммоларини чуқурроқ таҳлил қилиш замонавий педагогика масалаларига янгича қараш имконини беради. Таҳлил шуни кўрсатадики, этнопедагогика усулларининг кўпчилиги интерактивликка асосланган. Масалан, ўйинлар, топишмоқлар, маросимлар, масаллар, бошқотирмалар ва бошқалар интерактивликсиз мутлақо мавжуд бўла олмайди. Эртаклар, афсоналар, достонлар, халқ қўшиқлари эса, интеллектуал интерактивликни тақозо этади.

Халқ педагогикасининг ўзига хос хусусиятларидан яна бири шундаки, у тарбияланувчиларни асосан ўзини-ўзи тарбиялашга йўналтиради, замонавий педагогика эса кўпроқ тарбия объектига педагогик таъсир ўтказишга урғу беради. Халқ ўйинлари, эртаклар, топишмоқлар ва этнопедагогиканинг бошқа воситалари тарбия объектини айни пайтнинг ўзида тарбия субъектига айлантиради.

“Ахлоқий панд-насиҳатларнинг, таълим-тарб ижодкори ҳам, асрлар давомида ёшларни камоло сари етаклаб, уларга ҳаёт илмини, турмуш сабоқларини ўргатиб келган тўнғич устоз ҳам - ҳаёт, халқдир.  Ер юзидаги барча кишилар сингари туркий қабилалар қадим замонлардаёқ ҳаётий эҳтиёж тақозоси билан ўз болаларини соғлом, бақувват, меҳнатсевар, катта-кичикларни иззат-ҳурмат қиладиган, хушахлоқ, ботир, жамоани, ватанни ҳимоя қила одадиган кишидар бўлиб улғайишларини орзу қилганлар. Тарбия соҳасида, тўплаган тажрибаларини, орзу-истакларини умумлаштириб мақол, топишмоқ, эртак, ривоят, ҳикоят, достон кабилар шаклида ифодалаб ёшларга, оила аъзоларига, бошқаларга ўргатганлар. Шу тариқа ўзбек халқ педагогика вужудга келган. Унда ижобий ахлоқий сифатлар, фазилатлар улуғланади, салбий илдатлар эса қорланади.


Ўзбек халқ педагогикасининг шахс ва жамият учун фойдали, илғор, ахлоқий ғоялари оғиздан-оғизга, авлоддан-авлодга ўтиб, фольклор асарлари, миллий оилавий урф-одатлар, анъаналар сифатида бизгача етиб келан. 

Ўзбек халқ педагогикаси асарларида мураббий, устоз энг ҳурматли, мўътабар инсон сифатида улуғланади. “Отанг боласи бўлма, одам боласк бўл”, “Устоз отангдан улуғ”, “Ота-она болани дунёга келтиради, устоз эса уни юксакликка, осмонга кўтарадик”, каби маталарда мураббий, устозларнинг меҳнати, қадр-қиммати улуғланган.

Ўзбек халқинииг этнопедагогикаси умуминсоний ва миллий тарбиянинг қудратли омили, воситасидир. Туркий халқлар ўз болаларини ёшликдан уй-рўзғор меҳнатга ўргатишга катта эътибор берган. Ўзбек халқ педагогикасида болаларга - кимки яхши меҳнат қилса, яҳши буюм тайёрласа, у яхши уста, деган ғоя сингдирилган. Бундай тарбия жараёнида: “Аввал бил, кейин қил”; “Аввал ўрган, кейин ўргат”; “Ақл кўпга етказар, ҳунар – кўкка”; “Устозсиз шогирд-жонсиз кесак” ; “Устоз кўрмаган шогирд - ҳар мақомга йўрғалар” каби мақолларнинг аҳамияти катта бўлган.

Халқ доимо ёш авлодни ақлли, одобли, гўзал фазилатли инсон бўлиб камол топишини орзу қилган ва унга интилган.

Ўзбек халқ педагогикасида ота-онанинг намуна, ибрат кўрсатишга катта эътибор берилган. 

Ўзбек халқ педагогикасида қўлланиб келинган тарбия усуллари ёшларга ўзаро иззат-ҳурматда бўлиш, қадр-қимматни англаш; самимийлик, илтифотлилик, ҳақиқатгўйлик, мардлик, жасурлик, меҳрибонлик каби инсоний фазилатларни сингдиришга хизмат қилган. Болани элга манзур, одобли фарзанд қилиб тарбиялаш ота-онанинг бурчи ҳисобланган”
.

Замонавий педагогикада тарбия субъекти ва тарбия объекти деганда алоҳида-алоҳида шахслар тушунилса, этнопедагогикада тарбия объекти кўпинча тарбия субъектига айланади, лекин уларнинг ҳар иккиси ҳам бир шахс бўлади.

Этнопедагогика ва этномаданият ўзаро боғлиқлиги шубҳасиз. Лекин шу боғлиқликни таъминлайдиган халқалар ва ришталарни аниқлаб олиш зарур. Бу халқа ва ришталарнинг барчасини аниқлаш учун бир эмас, бир неча тадқиқотлар талаб қилинади. Мазкур ўринда биз улардан фақат биттаси тўғрисида фикр юритмоқчимиз. Этнопедагогика ва этномаданият узвийлигини таъминлайдиган халқалар орасида муҳимларидан бири қадриятлардир.

Халқ педагогикаси ўз олдига қўядиган вазифалар билан замонавий педагогика олдига қўйиладиган вазифалар ўртасида муайян тафовутлар мавжуд. Бу тафовутлар аввало шунда кўринадики, халқ педагогикаси тизим сифатида ўзининг ички хусусиятларидан келиб чиқиб ўз олдига ўзи вазифалар қўяди. Педагогика фани олдига қўйиладиган вазифаларни эса мавжуд ижтимоий-сиёсий тузум белгилайди. Ижтимоий-сиёсий тузум ва у олиб бораётган сиёсатнинг қанчалик халқчиллигига қараб халқ педагогикаси ва педагогика фани олдидаги вазифалар бир-бирига яқин ёки узоқ бўлиши мумкин. Айниқса, тоталитар тузумлар даврида бу тафовутлар кучайиб кетади. Масалан, шўролар тузуми педагогика фани олдига ёшлар ва аҳолини коммунистик руҳда тарбиялаш вазифасини қўйди. Германиядаги ва бошқа баъзи давлатларда мавжуд бўлган нацистик тузум эса педагогикадан ёшлар ва аҳолини нацистик руҳда тарбиялашни талаб қилди. Фақатгина фуқаролик жамиятида педагогика фани сиёсий тузум тазйиқларидан тўла халос бўлади. Демак, педагогика фани ва халқ педагогикаси орасидаги биринчи тафовут уларнинг олдига ким вазифа кўйишида.

Иккинчи тафовут эса уларнинг қанлай вазифаларни бажаришга йўналтирилганида. Халқ педагогикаси ёшларни аввало халқнинг таянч қадриятларига йўналтириш учун ҳаракат қилади. Ҳар бир халқнинг ўз таянч қадриятлари мажмуаси бўладики, улар бир-биридан авввало ана шу мажмуалар ва шу мажмуаларнинг халқ руҳияти ва менталитетига қай даражада таъсир қилгани билан фарқланадилар. Албатта, ҳамма халқлар учун муштарак бўлган умуминсоний қадриятлар ҳам мавжуд. Лекин миллий хусусиятлар миллат учун устувор қадриятлар билан боғлиқ бўлади.

Тинчлик, Эрк, Тенглик каби қадриятлар барча халқлар, учун умумий ҳисобланса, ҳар бир халқ учун хос бўлган қатор қадриятлар ҳам мавжудки, улар халқнинг тарихи, машғулоти, яшаш тарзи каби ҳодисалар билан боғлиқ бўлади. Шуни айтиш жоизки, миллий қадриятлар ҳам миллий характер ва миллий руҳият сингари абадий бўлмайди. Айни бир халқ характерида маълум вақтда жанговарлик, фидойилик, жасурлик сингари сифатлар устуворлик қилса, бошқа пайтда ўзаро бир-бирини кўра олмаслик, ҳасад, чақимчилик сингари хусусиятлар ғолиблик қилиши мумкин. Ўз характерида қайси сифатлар устун бўлишига қараб халқлар гуллаб-яшнаш ёки инқироз даврини бошдан кечирадилар.

Ҳар қандай халқ ёки миллатнинг маънавияти муайян қадриятларнинг муайян тартибда, даражада ва йўсинда тизим ҳолига келишидан ташкил топади. Барча халқларнинг маънавияти ҳам асосан бир хил қадриятлар тизимидан иборат. Бу қадриятлар сирасига озодлик, тинчлик, хотиржамлик, иймон, инсоф, лафз, орият, фаровонлик, катталарга ҳурмат, ҳамкорлик, адолат, меҳмондўстлик сингарилар киради. Лекин айни бир хил қадриятлардан тузилса ҳам турли халқлар маънавиятининг ўзига хос бўлишига боис шуки, ўша айни бир хил қадриятлар маънавиятда аввало, ўзига хос йўсинда боғланади. Масалан, бир халқ маънавиятида меҳмондўстлик устувор бўлса, бошқа халқ маънавиятида жасурлик устун бўлиши мумкин. Бундан ташқари, айни бир халқ маънавияти тараққиётидаги бир босқичда ўша меҳмондўстлик ёки катталарга ҳурмат катта ўрин тутса, кейинги босқичда жасорат ёки адолат энг устувор қадриятлар бўлиб қолиши мумкин. Шунинг учун айтиш мумкинки, барча миллатлар маънавиятида деярли бир хил қадриятларнинг жамланиши миллий маънавиятларнинг умуминсоний асосини ифодаласа, уларнинг ҳар биридаги ҳар бир қадрият турли даражада ривожлангани ва ўзаро турли йўсинда боғланиши миллийликни ифодалайди. Қадриятлар бирикишидан маънавият ҳосил бўлса, маънавият негизида мафкура вужудга келади. Мафкура тур жиҳатидан хилма-хил бўлиши мумкин: оила мафкураси, ижтимоий гурухлар мафкураси, сиёсий мафкуралар, диний мафкуралар ва бошқалар. Бу мафкураларнинг барчаси ҳам бир миллий маънавият негизида шаклланса-да, уларга шу маънавияткинг муайян жиҳатлари асос қилиб олинади. Жумладан, сиёсий партияларнинг мафкурасига маънавият таркибига кирувчи эътиқод асос қилиб олинади ва ижтимоий гуруҳ манфаатларидан келиб чиққан ҳолда у ёки бу қадрият устувор қилиб олинади. Кўпинча бу қадриятлар сиёсий партияларнинг номида ҳам ўз ифодасини топади: либерал-демократик партия, халқ демократик партияси, адолат, эрк, бирлик, фидокорлар ва бошқалар шулар жумласидандир. Бу партиялар ўзларига қандай қадриятларни мўлжал, шиор қилиб олиши уларнинг номидан кўриниб турибти. Баъзан сиёсий партиялар ташвиқот мақсадида ўз номларига кўпчиликка манзур бўлиш эҳтимоли юқори бўлган қадриятларни қўшиб қўядилар. Лекин, бу бошқа мавзу.

Ижтимоий гуруҳларнинг мафкураларида бутун халқ ва миллат манфаатларига, орзу-умид ва интилишларига мос бўлган қадриятлар ифодаланса, улар негизида миллий мафкуралар вужудга келиши мумкин. Лекин миллий мафкуралар сиёсий партияларга уюшмаган ижтимоий гуруҳ ва қатламларнинг орзу-умидларини ҳам ифодалайди. Миллий мафкура миллий қадриятлар орасида устувор бўлганларини жамласа, миллий ғоя улар ичидаги энг устувор қадриятни ифодалайди. Халқ маънавиятида эса ана шу ижтимоий гуруҳ, қатлам ва партиялар қадриятлари орасида халқ учун энг мақбул бўлганлари жамланади. Аслини олганда қадриятларни халқ ижтимоий гуруҳ ва партиялардан олмайди, аксинча бу гуруҳ ва қатламлар халқ қадриятлари орасидан ўзлари учун маъқул ва қулай бўлганларини танлаб оладилар.

Ўтган ХХ аср сўнгги чорагидан бошлаб дунё миқиёсида этнолог ва социал антропологлар томонидан маросимларни халқ маданиятининг феномени тарзида ўрганишга алоҳида эътибор қаратилди ва айнан мазкур мавзу доирасида бажарилган илмий тадқиқотлар фандаги долзарб мавзулардан бири тарзида эътироф этила бошланди. Айниқса сўнгги ўн йилликларда дунё миқиёсида кечаётган глобализацион жараёнлар этник хусусиятларнинг сақлаб қолиш омилларини ва миллий маросимларни тадқиқ этиш муаммосини долзарб муаммолар тарзида кун тартибига қўйилишига сабаб бўлмоқда.

Фанда қабул қилинган ўзига хос мезонларга кўра инсоният ҳаётининг муҳим бурилиш нуқталари билан боғлиқ ҳолда ўтказиладиган тадбирлар оилавий маросимларxe "оилавий маросимлар" деб юритилади. Оила ва оилавий маросимлар этносга оид маданий ва маиший анъаналар узатувчиси ҳамда давомчиси ҳисобланади.

Қадимги анъаналарга кўра чақалоқ билан боғлиқ баъзи урф-одатлар туғилажак болани турли хавф-хатарлардан сақлаш мақсадида аёл кишининг ҳомиладорлик давриданоқ ўтказилган. Шуни алоҳида таъкидлаш жоизки, умуман олганда ҳомиладорлик билан боғлиқ турли магик маросимлар ва расм-русумлар дунё халқлари орасида кенг тарқалган бўлиб, тадқиқотчилар томонидан анча яхши ўрганилган.

Кишиларга исм қўйиш тарихи қадимги эътиқод ва топинишлар ҳисобланмиш, тотемизмxe "тотемизм", шаманликxe "шаманлик", афсунгарлик анимизмxe "анимизм" кабилар билан боғлиқ. Баъзи исмлар болага оғирлик қилади, деган мулоҳазага ҳам борилган. Ҳатто бола бу улуғ, оғир номни кўтара олмай бахцизликка учраши мумкин, дея ирим қилинган. Умуман бунда мутаносиблик-муносиблик нуқтаи назарига амал қилинган. Шу билан бирга жуда қадим замонлардан боланинг соғ бўлиши, яшаб кетиши, келгуси бахти унга қўйиладиган исм билан боғлиқ бўлади, деб ҳисоблашган. Бинобарин, чақалоққа мувафақиятли танлаб берилган ном унинг тақдирини ўзида мужассам қилади, киши ўз исмига ўхшайди, деб ишонилган. Натижада одамлар (хосиятлиxe "хосиятли"( (қутли) ва (хосиятизxe "хосиятсиз"(, яхши ва ёмон исмлар бор, деб ҳисоблаганлар. Шу сабабли чақалоқнинг турли касалларга чалинавериши ёки оилада болаларнинг турмасдан нобуд бўлавериши, бола баданида турли нуқсонларнинг мавжуд бўлиши, қолаверса фарзанднинг келгуси бахти унинг исмига боғлиқ деб билганлар. Мана шундай тасаввурлар туфайли замонлар ўтиши билан чақалоққа берилувчи исм одамни ўзаро фарқлаш, аташгина эмас, балки уни турли бало-қазолардан асрайдиган, муҳофаза қиладиган, қутқарадиган воситага айлана борган. Шу туфайли Фарғона водийсида ҳам кишилар қадим даврлардан болага исм бериш ишига масъулият билан ёндашганлар.

Оилада фарзанд бирин-кетин нобуд бўлаверса ўз фарзандига Турсун, Тўх​тасин, Ўлмас, Турди, Турғун, Турғуной, эргаш, Маҳкам каби исмлар қўйилган. Қадимий диний эътиқодларга асосланиб кўкка (осмонга) -Ой, Кун [Қуёш] ва бошқа осмоний жисмлар қудратига сиғиниш асосида Ойхон, Ойқиз, Юлдуз, Ҳулкарой, Чўлпоной, Қуёшбек, Тангриберди каби исмлар пайдо бўлган. Баъзи ҳолларда қадимда муқаддас деб улуғланган ҳамда сиғинилган айрим ҳайвон ва қушларнинг номларидан ҳам исмлар ясалган. Бундай исмлар гуруҳига Бўривой, Арслон, Лочин, Бургут, Қўчқор, Шерзод каби исмлар киради.

Баъзи чақалоқлар баданидаги бирор бир ортиқча белгилар, масалан, хол, тож, қизил тамға, ортиқча бармоқ ва бошқа белгилар билан туғилган. Бу нуқсон ва белгилар болаларга исм беришда ҳисобга олинмаса улар боланинг соғлигига, ҳаётига, келажак турмушига хавф туғдиради, деб тушунилган. Бундай норасидаларни ўз номи билан туғилган бола, деб ҳисоблашган ва уларга ўша ортиқча белгилар номидан ясалган исмлар қўйилган. Чунончи Холбой, Холбиби, Анор, Анорвой, Анорхон, Тожи, Тожихон, Тожигул, Ортиқвой, Норбой, Норжон, Очил ва бошқалар.

Фарғона водийсиxe "Фарғона водийси" ўзбекларида ҳам бошқа минтақаларда яшовчи ўзбеклар ва тожикларда бўлгани каби сингари муқадас зиёратгоҳлар ва қадамжоларга назр-ниёз қилиниши натижасида туғилган чақолоқларга ҳам махсус исм қўйлган бўлиб, уларга қўйилган исм болани келгусидаги ҳаётида турли бало-қазолардан ҳимоя қилар экан. Бундай тарзда туғилган чақолоқларга кўпинча Ҳазратқул, Пиримқул, Хўжамберди, Тўра қул, Пирниёз, Ишонберди, Хўжамберди каби исмлар қўйилган. Юқорида кўриб ўтилганидек, ўзбек тилидаги исмларнинг аксариятида дунёга келган гўдакни турли инс-жинслардан ҳимоя қилиш ғояси, нияти мужассамлашган.

Бу одат ёвуз руҳларни адаштириш мақсадига қаратилган, болани яшириш ёки ёвуз руҳларни алдаш афсунгарлиги билан боғлиқ.

Халқ тассаввурида чақалоқ билан унинг онасини инс-жинслар таъсиридан эсон-омон сақлаш уларнинг чиллаxe "чилла" даври тартиб қоидаларига қанчалик риоя қилишларига боғлиқ бўлган. Чилла инсон ҳаётидаги хатарли, энг оғир ва энг масъулятли даврни англатувчи сўз ҳисобланади. Одатда фарзанд туғилганда ва келин-куёв турмушининг никоҳдан, марҳумнинг вафотидан кейинги 40-кунлик даврига нисбатан чилла атамаси қўлланилади ва бу даврда маълум тартиб-қоидалар, магик расм-русумлар, чеклашлар ва табуларга амал қилинади. Умуман чилла даври ва у билан боғлиқ расм-русумлар ва урф-одатлар ҳам баъзи тадқиқотчилар томонидан кенг ўрганилганки, бу тўғрисида батафсил тўхталмаймиз. Биз бу ўринда инсон ҳаётининг уч даври билан боғлиқ чилла даври урф-одатларидаги ўхшашликларга эътиборни қаратмоқчимиз. Аввало шуни айтиш керакки, ҳар уч даврдаги чиллада ҳам асосий мақсад чиллали одам​ни ва ушбу уйни ёвуз кучлар, ёмон кўзлар ҳамда турли инс-жинслар таъ​қибидан ҳимоя қилиш бўлган. Анъанага кўра ҳар уч чилла даврида ҳам чиллали хонодонда қирқ кун мобайнида ушбу уй чироғи ўчирилмайди ва чиллали одам ёлғиз қолдирилмайди. Шунингдек ҳар уч чилланинг ҳам айнан бир хил кунлари (кўпинча учинчи, эттинчи, йигирманчи, қирқинчи)га кўпроқ эътибор берилган ва бу даврда чиллали уйга исириқ тутатиб туриш доимий шартлардан бири ҳисобланган. Қолаверса, айнан чиллаxe "чилла"а даврида маросимий чўмилтириш ва кийим кийдириш каби урф-одатлар бажа​ри​ли​ши ҳам мазкур жараённи инициацион характерга эга бўлган дейишимизга асос бўлади.

Чиллали хонадонларга кириб-чиқиш қатъий назорат қилинади. Бегона кишилар она-бола ётган хонага киргизилмайди. Аждодларимиз чақалоқ организмининг нозиклиги ва касалга чалинувчанлиги туфайли чиллаxe "чилла" даврида инс-жинслар хуружидан катталар ёрдамисиз ўзини ҳимоя қила олмайди, деб ўйлаганлар. Ёвуз кучлар йўлиқишининг олдини олиш, уларни чақалоқли уй остонасига яқинлаштирмасдан чалғитиб юбориш мақсадида бир қатор афсунгарлик ҳаракатлари, иримлар, табулар бажарилган. Айниқса, чиллали уйга боласи чала туғилиб ёки бошқа сабабларга кўра нобуд бўлган ёхуд бепушт аёллар ҳамда нопок кишилар киритилмаган. Самарқандда чиллали хонадонни ёвуз кучлардан ҳимоя қилиш мақсадида бола ётган уйга мевали дарахт шохидан қоқиб қўйилган. Чақалоқни кўргани кирган ҳар бир киши ушбу шохни қўли билан ушлаб ичкарига кирган.
Косонсой тумани ахолисида чақалоқни кўргани келган меҳмонлар чиллали аёл билан қўл бериб кўришмаганлар. Бизнингча, ушбу табу заминида қўл бериб сўрашиш орқали она ва болани кўргани келган одамларнинг зиёнидан сақланиш, мулоқотли афсунгарлик (магия) ғояси мужассамлашган. Она-бола ётган жойга ёмон кучлар, ёвуз кўзлардан ҳимоя воситаси сифатида пичоқ, кўзгу (ойна), қалампир, кулча турли-туман диний китоблар қўйилган. Яғноб тожиклари эса чақалоқни ёвуз руҳларxe "руҳлар", жумладан, алвастиxe "алвасти" зиёнидан асраш мақсадида хонадон остонасига катта пичоқ қўйишган. 

Чақалоқнинг чиллаxe "чилла" даври иккига бўлинган бўлиб, дастлабки йигирма кун кичик чилла, кейингиси эса катта чилла дейилган.

Водий халкларида чақалоқ йигирма кунлик бўлгач, унинг кичкина чилласи чиқди, бир хавф-хатардан эсон-омон ўтиб олди, худо хоҳласа бундан буёғига яшаб кетади дейилган ва кичкина чилла чиққан куни она ва болани яқин қариндошлариникига "чилла қочди" қилиб меҳмон​дор​чи​лик​ка олиб борганлар. 

Наманган ахолиси орасида кўз ёрган аёлнинг маълум пайтгача теварак атрофдагилар билан бўладиган ўзаро мулоқоти чекланган. Бу даврда туққан аёл ўз оила аъзолари билан бир дастурхонда ўтирмаган, овқат пишириш, нонxe "нон" ёпмиш, ҳовли супуриш, сигирxe "сигир" соғмиш каби рўзғор юмушларига аралаштирилмаган. Бу давр туққан аёлнинг нопоклик муддати деб ҳам аталган. Одатда бу давр фарзанд туғилгандан сўнг этти-тўққиз кун, баъзан эса кичик чилласи тугагунча давом этган. 

Бизнингча чиллаxe "чилла" даврида ўтказиладиган табулар заминида қуйидаги икки хил маъно ётади:

-биринчидан, бу даврда аёл киши ёмон руҳларxe "руҳлар" таъсирига тез чалинади;

-иккинчидан, «кўз ёрган» аёл бу даврда маросимий жиҳатдан покиза бўлмаганлиги сабабли сув, нонxe "нон", ўчоқxe "ўчоқ" олови, таом ва сигирxe "сигир" сутини нопоклаши мумкин дейилган.

Чақалоқ чилласи чиққунича қоронғуликдан қаттиқ муҳофаза қилинади ва бу даврда водийда  олдинлари хонадон ўчоғидаги олов, ҳозирда эса электр чироғи ўчирилмайди. Бундай одат Тошкент ўзбеклари ва Зарафшон водийси тожикларида ҳам учрайди. Назаримизда бу одат ёвуз кучларнинг ёруғликдан қочиб қоронғуликда фаоллашади, деган қадимий эътиқодга асосланади. Чунки, Фарғона водийсида олиб борилган шахсий кузатувларимиз шуни кўрсатдики, чақалоқ чилласи билан боғлиқ расм-русумларда олов, чироқ ва ёруғликка эътиқод қилиш, уларни ёвуз кучларни қувиш хусусиятига эга бўлган магик восита, аниқроғи ҳимоя воситаси деб тушуниш алоҳида ўринни эгаллар экан. Бу иримлар ва эътиқодлар қолдиғи аждодларимизнинг ёруғлик ва оловни муқаддаслаштириш билан боғлиқ мифологик тасавурлари заминида шаклланган анъаналар сирасига киради. Қолаверса, чиллаxe "чилла" даври билан боғлиқ маросимлардаги турли табулар ва чеклашлар илдизлари қадимги зардуштийликxe "зардуштийлик" маросимларига бориб тақалиши мумикн. Зеро зардуштийлар эътиқодига кўра туғиш, касалликлар, ҳаттоки инсон фарзандининг туғилиши ҳам организмнинг мурдор, макруҳxe "макруҳ" бўлишига, инсоннинг баркамол жисмоний ҳолати бузилишига олиб келган. Покланиш маросимларига оид зардуштийлик ёзувларида таъкидланишича, ҳайз кўрган, туққан ва касал бўлган аёллар маълум табуларга амал қилганлар. Яъни улар таш​қарига чиқиб ой ва қуёшни кўришлари, боғда ишлашлари, ўчоқxe "ўчоқ" бошига бо​риб овқат тайёрлашлари таъқиқланган. Зардуштийларда маросимий покланиш даври оғир, машаққатли бўлиб, қирқ кун давом этган.

Демак, бундан келиб чиқиб, чиллаxe "чилла" давридаги кўплаб одатлар ва таъқиқлар қадимги зардуштийликxe "зардуштийлик" маросимлари билан боғлиқ, дейиш мумкин. 

Фарғона водийсида болани биринчи марта чўмилтиришда тажрибали, кўп болали аёллар иштирок этганлар. Бу маросимда она боласи олдига бормаган, аксинча болани онанинг олдига кўтариб олиб келишган. Бунда фарзанд бутун умри давомида ота-онасига хизмат қилсин, деган магик ният мужассамлашган. Болани чўмилтиришда афсунгарлик мақсадида сувга озгина тузxe "туз" ва бир сиқим тупроқ ташланган. Халқ ишончига кўра бу солинган ашёларнинг хусусиятлари сув орқали чақалоққа ўтиб уни ёвуз кучлар таъсиридан ҳимоя қилган. Шу мақсадда жанубий Хоразм ўзбекларида туз, тупроқ ва тухумxe "тухум" пўчоғи, Тошкентда йигирма тийинлик кумуш танга], Андижонда эса чақалоқ қиз бўлса, онаси ва момосининг барча тақинчоқларини сувга солиб чўмилтирилган. Бу ашёлар ичидаги шўр сувдан инсонлар антик даврдан бошлаб фойдалан​ганликлари бизга маълум.

Суннат тўйлари Фарғона водийсида ҳам боланинг тоқ ёшларида, яъни уч, беш, этти, тўққиз ёшларида катта тўйxe "тўй" - томошалар билан ўтказилган. Бунинг сабаби, хатнаxe "хатна" жуфт ёшларда қилинса, болага бахцизлик келтирар эмиш. Суннат тўйларидаги ёшнинг тоқ бўлиши, биринчидан, бола умрининг узоқ бўлишини, иккинчидан, фарзандни суннатxe "суннат" қилдиришдек бахт ота-она учун давомли бўлишини англатади. Чунки тоқ нарса жуфтликка тўлишга интилади. Жуфтликка тўлиш эса камолот ва нарсанинг маълум маънода интиҳосини англатади.

Суннат тўйларидаги афсунгарлик усуллари бошқа маросим мажмуаларидан бизга яхши маълум. Суннат тўйларида ҳам тўйни ўтказиш тайёргарликлари асосан пиру бадавлат одамларга юклатилган. Бунинг сабаби уларнинг яхши фазилатлари маросимий тарзда болага ўцин деб ният қилинган.

Суннат тўйиxe "Суннат тўйи" ва у билан боғлиқ маросимлар адабиётларда батафсил ёритилган. Бу мавзу бизнинг тадқиқотимиз асосини ташкил қилмагалиги учун унга кенг тўхталмасдан суннатxe "суннат" тўйи муносабати билан ўтказиладиган хатнаxe "хатна" маросими ва у билан боғлиқ бажариладиган афсунгарлик усулларигагина қишача тўхталиб утамиз.

Хатна қилиш, яъни бола олатининг учидан маълум тери қисмини кесиб олиш одатининг генезиси жуда қадимий ва узоқ тарихга бориб такалади. Бу одат ва у билан боглик бажариладиган расм-русумлар ибтидоий-жамоа тузуми даврида юзага келган бўлиб, баъзи халқларда синов тариқасида, бошқа халқларда эса бир ёш боскичига иккинчи ёш чегарасига ўтиш белгиси сифатида амалга оширилган. Тарихий манбалардан маълум бўлишича, эрамиздан икки, икки ярим минг йил муаддам Миср коҳинларида оддий одамлардан ажралиб туриш учун хатна қилиш одати мавжуд бўлган.

Фарғона водийси ахолисида хатна қилиш дарахтлар уйғонмасдан бурун махсус уста-сартарош томонидан амалга оширилган. Усталар устоз-шогирд муносабатлари орқали ўз касблари давом эттирганлар. Уларнинг ҳам ўз пирлари бўлган бўлиб, водийдаги сартарош-усталарнинг пири Салмону пок бўлган.

Уста боланинг аъзоси учига ғаров (ёғочдан ясалган қишич) қистириб, аъзонинг чилпинадиган қисмини устара тиғи билан кесиб олган. Кесиш вақтида болага умри узоқ, ризқи бутун бўлсин деган ниятда нонxe "нон" тишлатилган. Бу удумнинг ўтказилиши оғриқ пайтида болани чалғитиш учун ҳам хизмат қилган. Хатна жараёнида биз яна кўплаб қадимий удумларни учратамиз. Ахборотчиларимизнинг айтишича, болани хатнаxe "хатна" қилаётган пайтда онаси боласи мойдай ёқимли, дастурхони тўкин бўлсин деган ниятда бир бармоғини унга, иккинчи бармоғини ёғга ботириб турган. Она бундай афсунгарлик амали билан гўё фарзанди оғриғининг энгиллашишига ёрдамлашган.

Боланинг суннатиси онаси томонидан рамзий сотиб олинган ва жуда эҳтиёткорлик билан яширин равишда мевали дарахтнинг, масалан, тут тагига кўмиб қўйилган. Бундай қилинишига сабаб, юқорида таъкидлаганимиздек бефарзанд аёлларнинг хуружидан ҳимояланиш бўлган.

Бола туғилиши ва тарбияси билан боғлиқ маросимлар юзасидаги тадқиқот ишимизни якунлар эканмиз, хулоса қилиб шуни таъкидлаймизки, биз ушбу туркум маросимларда тотемизм, анимизм, фетишизм, афсунгарликxe "афсунгарлик", шомонлик, зардуштийлик каби кўплаб қадимий эътиқодлар изларини учратдик.

Ушбу туркум маросимлардаги афсунгарликлар аввало бўлғуси авлодни, яъни туғилган чақалоқнинг соғлигини сақлашга қаратилганлигини кузатдик. Зарар этказувчи афсунгарлик тўғрисида гапирганда кўпинча у ёки бу кишига ёвуз кучлар таъсири билан эмас, балки одамнинг "касаллиги( (масалан, бепуштлиги] ўзи хоҳламаган ҳолда бошқага ўтиши мумкин дейилган. Лекин биз Фарғона водийсиxe "Фарғона водийси" бўйича тўплаган дала этнографик материалларимизда зарар келтирувчи афсунгарликлар кучсиз кўринишга эга эканлигини кўрдик.

Чақалоқнинг дунёга келиши ва ундан кейинги чиллаxe "чилла" даври тўғрисида аёлларнинг маросимий "макруҳxe "макруҳ"" саналганлигини, она ва бола чилла даврида ёмон руҳларxe "руҳлар", ёмон кўзли кишилар нигоҳа ваа ёмон ниятли кишиларнинг зарарли афсунларидан маросимий тарзда ҳимоя қилинганлигини ҳамда бу даврда кўплаб афсунгарлик урф-одати ва маросимларига амал қилинганлигини кузатдик.

Ўзбек халқининг қадимий расм-русумлари, дунёқараши, ишонч-эътиқод​лари, турмуш-тарзиxe "турмуш-тарзи" ва ҳаёт ҳақидаги фалсафий қарашлари, асрлар бўйи жамланган ҳаётий тажрибалари ва турмуш кўникмаларини ўзида мужассамлаштирган энг жозибали маросимларимиздан бири - никоҳ тўйидир. Халқимизнинг қадимий эътиқодларини, маданият тарихи, орзу интилишлари, ҳаётга муносабатини ўрганишда никоҳ тўйи билан боғлиқ маросимлар муҳим аҳамиятга эгадир.

Дунёдаги кўплаб бошқа халқлар сингари ўзбек тўй маросимлари сирасида никоҳ тўйлари узининг турли хилдаги маросимларга, ирим-сиримларга бойлиги, этнографик манбаларининг ранг-баранглиги билан алоҳида ажраб туради. 

Ўзбек халқи никоҳ тўйлари мажмуига кирувчи Фарғона водийси ўзбеклари никоҳ тўйлари ҳам оилавий турмуш ва маънавий маданиятнинг таркибий қисми бўлиб, унинг иштирокчилари томонидан мураккаб урф-одатлар ва удумлар бажарилган. Никоҳ тўйи билан боғлиқ маросимларда кўплаб  қадимий эътикод ва топинишларни масалан, фетишизм, тотемизм, табиат эътиқоди, олов ва ўчоқ ибодати, аждодлар эътиқодига сиғиниш, шомонлик ва бошқа бир қанча демонологик кўринишлар изларини учратиш мумкин. Буларнинг барчасини бир мавзу доирасида ёритиш мумкин. Шу боис, ушбу бўлимда никоҳ маросимларида энг кўп тарқалган афсунгарликxe "афсунгарлик" кўринишларигагина батафсил тўхталишни лозим топдик.

Никоҳ тўйи маросимлари билан боғлиқ афсунгарликxe "афсунгарлик" усуллари унинг бажарилиши тартибига кўра хилма-хил бўлиб, бундан кузланган бош мақсад ташкилланаётган янги оиланинг хотиржамлиги ва фаравонлигини таъминлаш, келин ва куёв, қайнота-қайнона ва келин ўртасида илиқ муносабатни яратиш билан бирга, яна бир мақсад - бўлғуси авлодни давом эттириш - зурриёт қолдириш бўлганлигини кўрамиз. Диний тусдаги афсунгарликлар ҳам келин-куёвнинг серфарзанд бўлишларини тилаб, уларнинг турли ёвуз кучлардан ва ёмон кўзлардан сақлашга қаратилган. 

Халқимизнинг никоҳ тўйxe "тўй" маросимлар ўзининг ташкилий қисмларидан тортиб то ниҳоясига этгунича бир қанча бошичдан иборатдир. Шу боис биз ушбу туркум маросимларда ўтказиладиган афсунгарлик ва қадимий диний эътиқодларxe "қадимий диний эътиқодлар" изларини маълум бошичларга бўлиб ўрганамиз:

1. Тўйгача  бўлган урф-одатxe "урф-одат", анъана ва маросимлардаги афсунгарликлар;

2. Тўй вақти, яъни келинни олиб келиш ва никоҳ маросим билан боғлиқ ҳолда бажариладиган урф-одатларда диний эътиқодлар синкретлашган кўринишлар;

3. Тўйдан кейинги маросимлардаги афсунгарликлар ва бошқа эътиқодлар.

Ўзбек халқи никоҳ тўйxe "тўй" маросимларини бошлаб берувчи дастлабки маросим совчиликдир. Фарғона водийсиxe "Фарғона водийси" қипчоқларида олдинлари совчиликка ирим қилиб оқ ва қизил отда борилган. Лекин совчилар ҳеч қачон қора отда бормаганлар. Чунки қора отда боришлик ишни битмаслигига сабаб бўлар экан. Совчилар ишни битириб келганларида бўлғуси куёвга "иш битди, энди келинга сирға олиб кел" - дейишган. Аёллар қулоғига тақадиган сирғалар дастлаб афсунгарлик аҳамиятига эга бўлган. Шу боис ҳозир ҳам айрим халқларда эркакларнинг сирға тақиш одатларини учратамиз.

Фотиҳа тўйи маросимида ҳам кўплаб афсунгарликларни учратамиз. Чунончи, куёв тарафидан келиннинг хонадонига келган меҳмонларга дастлаб "ширин сувxe "ширин сув"" олиб келинади. Бу одат ҳар икки томон бошлаган ишнинг якуни ҳам худди ширин сув каби ўцин, ёшларнинг турмуши ширин, тотли бўлсин, деган ниятда қилинади. Айнан фотиҳа тўйидан бошлаб, бўлғуси келин-куёвлар бир-бирларининг қариндошларига учрашиб қолмасликка ҳаракат қилишиб, улардан ўзларини тортиб юрадилар. Ушбу одат ибтидоий жамоа даври никоҳ муносабатларнинг қолдиғидир. Фарғона вилояти Данғара тумани Тумор қишлоғи ўзбеклари орасида фотиҳа тўйи жараёнидан   бошқа жойларда учрамайдиган «қовурға синдириш» номи билан юритилувчи узига хос расм-русм мавжуд. Бунга кура куёв томондан уч-тўрт аёл бўлғуси келиннинг уйига махсус «келин кучи»ни олгани борадилар. Бунда ушбу кун учун маросимий тарзда пиширилган шўрвада қўй қовурғаси солинган бўлади ва ушбу кун икки аёл қолишади ва «келин кучи»ни олиб қайтадилар.

Тўй маросимларида кекса ёшли, кўп фарзандли кишиларнинг иштироки зарур ва ута мухим ҳисобланган. Улар тўй маросимининг маълум бошичларида ўзига хос афсунгарликxe "афсунгарлик" функцияларини бажарганлар. Биз буни бўлғуси келиннинг сепини тайёрлаш жараёнидан бошлаб кузатишимиз мумкин. Одатда булгуси келин-куёвлар учун кўрпа-тўшакларни тикиш, яъни, "кўрпа солди" маросимда тикиш-бичиш ишларини кекса ёшли аёллар томонидан бошлаб берилган. Бунда кекса ёшли, кўп фарзандли аёлларнинг хусусиятлари бўлғуси келин-куёвга ҳам ўцин деган афсунгарлик нияти мужассамлашган.

"Кўрпа солдиxe "Кўрпа солди"( маросимида биз нафақат кекса ёшли кишиларнинг афсунгарлик хусусиятларини, балки нарсаларнинг ҳам афсунгарлик хоссаларига бўлган ишончни учратамиз. Маросимxe "Маросим" олдидан кекса ёшли онахонларимиз келин-куёвнинг дастлабки кўрпалари орасига турли-туман турли-туман қанд қоғозларини қўшиб тикканлар. Бунда бўлғуси оиланинг ҳаёти қандай ширин дастурхони қут-баракали, тўкин-сочин бўлсин деган ният мужассамлашган.

Никоҳ куни кечки пайт куёв ўз яқин дўстлари билан ясан-тусан қилиб, қутловлар остида тўйхонадаги оқсақолларнинг дуои-фотиҳаларини олиб, келиннинг уйига "куёвнавкар" га боради. Куёв ўз дўстлар қуршовида, карнай-сурнайлар ва турли қийқириқлар остида йўлга тушади. Ушбу амаллар нафақат тўй шодиёнасинигина англатади балки ёмон кучлардан сақловчи афсунгарликxe "афсунгарлик" воситаси ҳам саналган. 

Куёвнавкарлар йўл бўйи куёвни элтаётганликларини билдириш мақсадида жўшиб-жўшиб, устма-уст ҳайқириб жар солиб борганлар. Айрим ҳолларда қадимги тасаввурлар таъсирида кўзикишдан сақланиш мақсадида куёв бошига чопон ёпганлар. Куёвнавкарлар келин хонадонига этиб келганларидан сўнг махсус тайёрлаб куйилган уйга кирганлар. Уй остонасига пояндоз (оқ рангли мато ва қизил рангли белбоғни бир-бирига қўшиб тикилган) солинган. Пояндозни куёв босиб ичкарига кирганидан сўнг, унинг дўстлари шундай куёвлик бизга ҳам насиб қилсин деган ниятда пояндозни ўзаро тортишадилар.  Биз бунда пояндозни ўзига хос муқаддаслик хоссасини кўрамиз. Куёвнавкарлар дастурхонига турли ноз-неъматлар билан бирга бўлғуси оила серфарзанд бўлсин деб тухум ҳам қўйилади. Улар дастурхон атрофида ўтирганларидан сўнг хонадоннинг кексаси дуои-фотиҳа қилган. Шундан сўнг куёвга аталган ширинчой олиб келинган, ширинчойни дастлаб куёв, сўнгра унинг дўстлари ҳаётлари шу ширинчой каби ширин бўлсин, деган магик ниятда ичганлар. Куёвнавкарлар дастурхон атрофида ўтирган вақтда мезбонлардан бири куёвни ёмон кўздан, ёвуз кучлардан ҳимоя қилиш мақсадида исириқ тутатади. ўз новбатида куёв ва унинг шериклари минатдорчилик рамзи сифатида исириқчига пул берганлар. Биз бунда исириқнинг ўзига хос маросимий афсунгарликxe "афсунгарлик" хоссасини кўрамиз. Куёвнинг дўстлари зиёфатни еб бўлганларидан сўнг куёвга куёвлик белбоғларини боғлаганлар. 

Водий ахолиси никоҳ тўйларидаги "йўл тўсишxe "йўл тўсиш"" удумини оммалашуви ҳам ана шу тушунчалар билан боғлиқ бўлса керак. Чунки куёвникига тушириб кетилаётган келин ҳам рамзий маънода қизлик оламидан аёллик дунёсига ўтади. Яъни, никоҳ йигит-қизларни бир поғонага кўтариб, эр-хотинликка ўтказувчи рамзий маросим деб саналган. Шу боис куёвнинг уйига бораётганда йўлда дуч келинган кўприк - мажозий маънода ана шу икки олам чегараси ҳам ҳисобланади. Келин тушган арава ёки машина йўлига арқон тутиб йўл тўсиш эса рамзий тўсиқ, яъни синов элементидир.

Никоҳ тўйи куни кечга яқин келинни аёлларнинг ўзига хос «карвони» билан куёвнинг уйига олиб келинади. «Келин карвони» олдида албатта кичк ёшли ўғил болаланинг бўлиши ва келинни бутун тана қисми бекитилган кийим ёки паранжиxe "паранжи" кийган келин келган. Келинни бундай тарзда кийиниб келиши Марказий Осиё халқлари орасида кенг тарқалган одат ҳисобланади. Бу одатнинг тарқалиш географияси борасида Р. Раҳимов ўз асарида маълумот берган. Келинни олиб келаётганлар куёвнинг уйи олдига яқинлашгач эшик олдида катта олов ёқилади ва куёвнинг янгалари шакар солинган сут ёки қатиқ ва бир кийимлик мато олиб чиққанлар. Сутни келинчакка яхши ниятлар билан ичкизилган. Келинга сут беришда сутдай йўли ойдин, зурриётли ва зотли бўлсин, деган магик ният мужассамлашган. Қолаверса қадимдан сут ва сутли маҳсулотлар туркий халқларда энг муқаддас ашёлардан бири ва айнан маълум бир гуруҳни рамзи ҳисобланган. Шу боис уни бегона уруғ вакллаларига бериш қатъиян таъқиқланган. Инчинун водий ўзбек-қипчоқлари орасидаги никоҳ тўйи танътаналарида келинни сут билан кутиб олиш уни, яъни бўлғуси келинни куёв уруғи вакилларига ўз уруғларига қўшганликларини рамзий аломати бўлса керак. Шундан сўнг «келин карвон»ига қиз томондан ҳамроҳлик қилиб келган келиннинг кичик ёшли ўғил укаси, ёки жияни  томонидан "пичоқ" ёки "пичоқ пули" талаб қилинган. Бу одат Чортоқ тумани Қоромурт қишлоғи ўзбекларида шоп бериш деб номланган. Куёв томонидан тайёрлаб қўйилган пичоқ, агар пичоқ тайёрланмаган бўлса пичоқ пули берилган ва келинни қайнонаси кўтариб туширган. Сўнгра  уни  олов атрофида уч марта айлантирилиб ичкарига олиб кирилган. Бундай одат нафақат Фарғона водийси ўзбеклари орасида балки Республикамизнинг бошқа минтақаларида яшовчи ўзбекларда, қолаверса тожик, қирғиз ва туркманлар  орасида ҳам кенг тарқалган.

Келин куёвнинг уйига олиб кирилгач келин томонидан ва куёв тарафидан биттадан янгалар уйнинг ўнг тарафининг юқори бурчагида чимилдиқ боғлаган. Чимилдиқ келинни ёвуз кучлардан ва ёмон кўзлардан сақловчи ўзига хос афсунгарлик воситаси бўлган. Никоҳ тўйида келин учун махсус чимилдиқ тутиш одати нафақат ўзбекларда балки бошқа халқлар орасида ҳам маълум бўлган. Чимилдиқ келинни рамзий ҳимоя қилиш функцияни бажарган. Шу боис Марғилонда келин-куёв чимилдиғига ошиқ (қўйнинг ошиғи)ни осиб қўйиш одати бўлган. Бу ўринда шуни айтиш керакки ошиқ қадимги туркийлар илоҳи Умайнинг символ(рамз)ларидан бири бўлган. Шу боис олтойликлар қўйнинг ошиғини чақалоқни ёвуз рухлардан ҳимоя қилсин, деб унинг бешигига киндиги билан бирга осиб қўйганлар. Марғилонда никоҳ тўйи маросимларида келин-куёв чимилдиғига ошиқ осиб қўйиш одати замирида ҳам янги келин-куёвларни Умай она ҳимоя қилсин деган магик ният мужасамлашган бўлса керак. Дарвоқе, водийда  чимилдиқни боғлаган янгаларнинг ўзлари ҳам келин ва куёвга дахл қилиши мумкин деб тасаввур қилинган ёвуз кучлар ва инс-жинслардан ҳимоя қилувчи рамзий хомий ҳисобланган. Шунинг учун тўйнинг бошидан охиригача янгаларнинг вазифаси жуда кўп бўлади. Фарғона водийсида янгаларни янга, чеча, оя, женгача, келинойи деб аталган. Янгаларни танлашда маълум тартиб қоидаларга амал қилинган. Янгалар одатда бир никоҳли, серфарзанд бўлиши билан бирга уддабурон, сўзамол, ҳаёт тажрибаларига бой бўлишлари шарт бўлган. Никоҳ маросимлари бошланишидан то охиригача янгалар бир нечта афсунгарлик вазифаларини бажарадилар. Қизни никоҳга янгалар таёрлайди. Куёв куёвнавкарлар билан янгалар муомала қилади. Келинни олов атрофида янгалар айлантиради. 

Тўй куни серфарзанд бир аёл ёки янгалардан бири келинчакнинг сочини икки ўрим қилиб ўриб қўяди. Таниқли этнограф олим К.Шониёзовни ёзишича, ўзбекларда қизлар анъанага кўра сочларини майдалаб, келинчаклар ва жувонлар эса жуфт қилиб ўраганлар. Фарғона вилояти Фарғона тумани Каптархона қишлоғи тожикларида никоҳ кечаси келин сут билан бошини ювган.

Қизиғи шундаки жаҳоннинг кўпгина халқларида, шу жумладан Эвропада ҳам қизлар турмуш қурмай, маиший бузилган жувонлар ҳам соч ўримларидан фарқланганлар. Бизнингча, бу тарихий типологик одат соч магиясининг моҳиятига кўра туркий халқлар ва қолаверса бутун жаҳондаги соч ва жонxe "жон" тўғрисидаги қарашларнинг ўзаро уйғунлиги натижаси бўлса керак.

Соч ўримларининг оилавий ҳаёт, маиший турмуш билан боғлиқлиги турли маъноларни англатиши бизнинг кунларимизда ҳам маълум даражада сақланиб қолган. Қизларнинг маълум ёш гуруҳидан бошқа поғона​ларига ўтишларида, яъни ёшликдан қизликка, қизликдан хотинликка-жувонликка ўтиш палласида, сўнг ўрта ёшли даврига ва ниҳоят қариликда ўтиш палласида ҳар бирига мос соч ўрими тартиби сақланган ва шу билан бирга ўзининг қайси ёшда эканлигини ҳам намойиш этган. Бошка ижтимоий гуруҳга ўтиш ғояси келиннинг янги фаолиятига тайёрлаш билан боғлиқ «супра солдиxe "супра солди"», эшик илув», «туйнук очар» каби урф одатларда ҳам намаён бўлган. Бунда келиннинг рўзғор ишларига нечоғлик тайёр эканлиги, унинг уқувлилиги, ишчанлиги, эпчиллиги, овқат пиширишга каби фазилатлари синовдан ўтказилгандир. Тўйда келин-куёвнинг янги ижтимоий статусга (бу мавжуд терминларда айтилади: Масалан, ўзбекларда «қиз бола»-«келин», «хотин», «йигит»-«куёв») ўтганлигидан қадимги жинс жамоаларига тегишли ўтмишдаги ёш инициацияxe "инициация" қолдиғини кўриш мумкин.

Фарғона водийсида  янгалар келин-куёвларга никоҳ сувидан бир қултимдан ичирган, қолганини оловга сепиб, уларга тўшак солиб берган ва маълум муддат уларнинг ёнида ётганлар. Кўриниб турибдики, биз тилга олган маросимлар мажмуида соч магияси, сув кулъти, шаманликxe "шаманлик" ва зардуштийликxe "зардуштийлик" эътиқодлари синкретик тарзда қўшилиб кетган. Янганинг никоҳ кечаси келин-куёв ёнида ётиши одати ҳозирда ҳам маълум даражада сақланиб қолган. Бу шубхасиз чиллалик келин-куёвни ёвуз руҳларxe "руҳлар", ёмон ниятли кишиларнинг турли афсунларидан ҳимоя қилишга қаратилган.

Пичоқ ёки ёпилган қулф билан боғлиқ зиёнxe "зиён" келтирувчи афсунгарликлар дунёнинг кўплаб халқларида учрайди. Д.Фрезер ўз тадқиқотларида бу тўғрида қизиқарли маълумотлар келтирган. Унинг ёзишича, ХVIII асргача Европада никоҳ маросими вақтида қулфни калит билан беркитиш ёки ипни тугун қилиб сувга ташлаш орқали ёш келин-куёвларни бахтсиз қилиб қўйиш мумкин, дейилган. Уларнинг бахтлари токи қулфлар топиб очилмагунича, ип тугунлари эчилмагунича очилмас экан. 

Халқимизда никоҳ тўйидан сўнг ўтказиладиган "бет очар" маросимида "Супра солди" одати бажарилган. Бу одат Фарғона водийсининг барча худудлари бўйлаб кенг тарқалган. Бу тадбирда қатнашганлар даврасига супра ёзиб бир товоқ ун солинади. Қайнона супрадаги ундан бир ҳовуч олиб, келиннинг қўлига тўкади. Келин эса унни супрага тўкади. Бу ҳол уч марта такрорланади. Бунинг сабаби ўзбекларда ун оқли, ёруғлик ҳисобланади. Шу сабабдан "супра солдиxe "супра солди"" удумида яхши ният билан келин-куёвнинг ҳаёти ёрқин бўлсин, мўл кўлчиликда рўзғор туцин деган тилакда ўтказилади.

Никоҳ тўйxe "тўй" маросимлари билан боғлиқ афсунгарликларда асосий мақсад серфарзанд, мустаҳкам, фаровон оилани яратишга қаратилган. Водийда ҳам Марказий Осиёнинг бошқа худудлари сингари бепуштлик катта бахцизлик деб қаралган. Қолаверса халқда бепуштлик Оллоҳнинг берган жазоси ҳам хисобланган. Шу боисдан никоҳ тўйи маросимларининг энг масъулиятли вазифаларида серфарзандли аёллар иштирокининг ўзи ҳам афсунгарлик кўринишларининг биридир. Умуман олганда никоҳ маросимларидаги афсунгарлик усулларини тахлил қилиш жараёнида биз шунга амин бўлдикки никоҳ танъталари билан боғлиқ тарзда ўтказилуквчи маросимларда ўтказилувчи афсунгарликлар  хилма -хил бўлиб уларни иккита катта гуруҳга -апотропеик афсунгарлик, ёки бошқача тарзда айтадиган бўлсак ҳимояловчи афсунгарликкка ва прогропеик, яъни уйғотувчи ва бирлаштирувчи афсунгарлик каби гуруҳларга бўлиш мумкин. Биринчи гуруҳ, яъни химояловчи афсунгарликларда келин-куёв турли ёвуз кучлар ва ёмон ниятли кишиларнинг турли илмий-амалларидан ҳимоя қилинган ва бунга бўлғуси оилани ҳимоя қилишга қаратилган ҳаракатлар ва урф-одатлар кирган. Иккинчи гуруҳ афсунгарлик усулларида келин куёвни ўзаро бирлаштириш йўлида бажариладиган қатор урф-одатлардан иборат эканлигигини кузатдик..

ҚАНДАЙ ТЎЙЛАР БОРЛИГИНИ БИЛАСИЗМИ?

Тарихдан маълумки, турар-жойларxe "турар-жойлар" инсон учун макон, бошпана тарзда фойдалана бошланган даврлардан бошлаб у билан боғлиқ илк урф-одатлар ҳам шакллана бошлаган. Қадимги уй-жойларнинг энг муҳим хусусиятларидан бири - унинг ўзига хос хавфсизлик аҳамиятига эга эканлигидир. Инсониятнинг илк аждодлари уй-жойларни ёвуз кучлар ҳуружидан муҳофаза қиладиган ўзига хос ёпиқ макон деб хисобланган.

Ўзбеклар орасида уй қуриш дастлаб уй пойдеворини қуришдан бошланган. Халқона тасаввурга кўра, пойдеворни қуришга ҳафтанинг хайрли ва омадли кунлари: душанба, чоршанба, пайшанба ва шанба кунлари  бошланган. xe "хосиятли"
Янги уйни қуриш жараёнида унинг дастлабки ёғочлари кўтарилгандан сўнг уй тўсини ёки харисини кўтаришда ажойиб бир кескилик-солимxe "кескилик" удуми бажарилган. Одатда, уста синч уйларнинг тўсин ёки харисини ўрнатиш чоғида уй эгасидан бирор бир нарса (одатда кўйлак, қийиқ ва шу кабилар)ни эҳсон қилишни сўраган. xe "кескилик" Ҳар бир ҳунармандчилик соҳасининг ўз асосчиси (пиру муршиди) бўлгани каби, устачиликнинг ҳам асосчиси - пири бўлган. Тўсин (ёки хари) кўтариш пайтида бериладиган кескилик ўша пирнинг ҳаққи учун устага берилган. Уста эса ўзи ишлаб пул топаётган ушбу ҳунар асосчисининг ҳаққига дуои фотиҳа қилиб туриши лозим бўлган.

Хона шифтига қўйиладиган тўсинлар сони доимо тоқ, яъни 5, 7, 9, 11 тадан бўлиб, хона тури ва ҳажмини белгиловчи ўлчов бўлиб келган. Халқона қарашларга кўра, айрим жойларда тўсинлардан биттасини, яъни жуфт бўлмагани Аллоҳга бағишланган дейилса, бошқа жойларда битта тўсин вазифасини хонадон эркаги ўтаган, деб тушинишган. Ўзбекларида янги уйга душанба ва жума кунлари кўчиб кириш хайрли дейилган.

Ўзбекларда уйнинг турли жойлари, айниқса, остонаси, ўчоғи энг муқаддас жойлардан бири ҳисобланган. Халқнинг кундалик турмуш тарзида остонаxe "остона" билан боғлиқ қатор нақллар ҳам мавжуд. Чунончи, “остонада турмушга чиқмаган қиз ўтирса бахтсиз бўлади”, “остонда туриб бўлмайди, чунки бирор бир кишисидан жудо бўлган одам остонада туради”, “остонада қулоч кериб туриб бўлмайди, барака тўсилади”, “остонада турган ҳолда саломлашилса, ўртага совуқлик тушади”, “остонада ўтириш кишига камбағаллик келтиради” деган каби.

а) мотам маросимларида  архаикxe "архаик" диний эътиқодлар излари
Мотам маросимларига нафақат марҳумни дафн этиш билан боғлиқ урф-одатлар, балки мотамxe "мотам" ва у дунё билан боғлиқ тасаввурлар ва магик урф-одатлар, турли-туман табулар, эҳсон ва қурбонликларxe "қурбонликлар", метемпсихоз ғоялар, маросимий йиғилар, қабр тошлар, аза маросимлари ва кийимлари кабилар ҳам киради. 
Умр лаҳзалари тугаб борган сари қазо аломатлари сезилиб бораверади. Бундай ҳолни “шаршароғ” ёки “ғарғара” келди, деб айтилади. 

Жонxe "жон" чиққандан сўнг тезда майитнинг энгаги (ияги) боғланади, кўзи ёпиб қўйилади, қўлларининг панжалари текисланиб, оёғи узатилади ва бошмалдоқлари бир-бирига текизиб боғлаб ётқизиб қўйилади. 

Касал одам жонxe "жон" берган заҳоти яқинлари томондан "маҳрам" сувига олинган. Мотам маросимларида йиғи (бўзлов, бўзлаш, марсия айтиб) йиғлаш алоҳида ўрин эгаллайди. Дафн кунидаги йиғида эркаклар ва аёллар (айниқса аёллар) баланд овозда дод солиб, марсия айтиб йиғлайдилар. Вафот этган кишига марсия айтиб йиғлаш дунёнинг кўплаб халқларида учрайди. Фарғона водийсида бундай махсус йиғичиларни-гўянда дейилган. Ислом динида йиғлаб айтувчилар-марсиячилар - ноих ва ноиха дейилиб, мотамxe "мотам" маросимида марҳум учун йиғлаш навҳа солиш дейилади.
б) анъанавий кийимларда қадимий диний тасаввурлар ва рамзийликxe "рамзийлик"
Анъанавий миллий кийимларнинг шаклланиш тарихига назар ташлар эканмиз бир неча минг йиллар мобайнида унинг қатор муҳим функциялари таркиб топганлигини кўриш мумкин. Кийимнинг биринчи ва асосий вазифаси - танани совуқдан ва табиатдаги турли бошқа ноқулай вазиятлардан ва таъсирлардан ҳимоялаш бўлган бўлса, иккинчи муҳим вазифаси, яъни жинсий ва ижтимоий бўлувчи ҳамда маросимий - эътиқодий вазифаси ҳам пайдо бўлган. 

Кийимлар юқорида таъкидлаб ўтилган функциялардан ташқари инсоннинг бир ёш бошичидан иккинчисига ўтишини, яъни иницион аҳамият ҳам касб этган. Ўз навбатида бу билан боғлиқ қатор урф-одатлар бажарилган. Жумладан, бола туғилганда чақолоққа, никох маросимида бўлғуси келинга ва мотамда мархумга махсус кўйлак кийдирилган ва бу кўйлаклар ўзига хос умумийликларга эга бўлган. 

Никоҳ маросимида ҳам келин махсус тикилган оқ рангдаги келинлик либосини кийган. Халқимизда оқ ранг поклик, покизалик рамзи ҳисобланиши билан бирга рамзий маънода бўлғуси келинни қизлик оламидан “аёллар” дунёсига ўтаётганлигини англатган.

Марказий Осиё халқларида бўлгани сингари ўзбекларда ҳам марҳумга махсус либос-кафан кийдирилиб дорулбақодан дорулфанога кузатилади. Кафан асосан оқ бўз матодан тайёрланади. Кафан ўралаётганда аввал чап, сўнг ўнг томонидан бошлаб ўралади, ўнг томон устида бўлишига алоҳида эътибор қилинади. Демак биз ушбу фикр-мулоҳазалардан шундай хулосога келиш мумкинки, ўзбекларда инсон ҳаётининг муҳим уч босқичида ҳам махсус либос кийдирилган. Иккинчидан, ушбу хар уч либос доимо оқ рангда бўлган ва унинг ҳам пастки қисми умуман қайтарилмаган. Учинчидан, чақалоққа ва келинга ҳамда майитга кийдириладиган биринчи кийим доимо маросимий тарзда кийдирилган. Демак, чақалоққа ва келинга ҳамда майитга кийдириладиган ушбу кийимларни инсонни бир босқичдан иккичи босқичга ўтаётганини рамзий  ифодаловчи кийим деб айтиш мумкин. Дарвоқе, бу борада аёлларнинг рўмоллари ҳам рангги, ҳолатига кўра уларнинг ёши, оиладаги ўрнига кўра ҳам ўзига хос тарзда ўзгариб борган. Қизлар турмуш қурганда, жувонлар биринчи фарзанд кўрганда, ўғлини хатна қилдирганда ва неваралик бўлишганда бош кийим ҳолати ва рангини ўзгартиришган. Ўз навбатида бу жараён, яъни янги ижтимоий гуруҳига ўтиши билан боғлиқ қатор ҳолатлар урф-одатлар тарзида  акс этган. Қадимги одатга кўра, қизлар турмушга чиққанларида никоҳ кунлари ёки тўйдан сўнг учинчи куни қизлик кўйлакларини хотинлик кўйлакларига алмаштирган.

Туркий халқлар орасида ҳам қадимда белбоғxe "белбоғ" анъанавий миллий кийимнинг муҳим бир қисмини ташкил этиш билан бирга белбоғ эгасининг жамиятда тутган ўрнини ҳам англатиб турган. Кишининг белидаги белбоғига қараб олдингилар унинг қанча давлат ва мол дунё эгаси эканлигини англай билганлар ва қанча белбоғнинг кўплиги унинг мол дунёсининг шунчалик кўплигидан далолат берган.

в) маросим таомлари ва уларнинг меҳнати

Маросимxe "Маросим" таомлари кундалик таомлардан фарқли тарзда аста секинлик билан бажарилаётган урф-одатнинг таркибий қисми - умумий овқатланишнинг ёки магик ҳаракатнинг объектига айланиб борган. Чоршанба куни марҳумлар руҳига бағишлаб ўймаxe "ўйма" ёки бўғирсоқ қилинади. Умуман олганда чоршанба кун мушкуллардан халос бўладиган кун ҳисобланган. Шу боис айнан чоршанбада оиладаги барча муаммолар ечилсин деб “тугун оши” тарзида чучвараxe "чучвара" пиширилади. Ушбу кун пишириладиган чучвара учун хамир суваласини охиригача пиширилган 5 ёки 7 та қўшнига тарқатилган. Баъзи ҳолларда эса 5 ёки 7 та қўшни аёллар чақириб зиёфат қилинган. Тугун ошини пишириш жараёнида охирги 5 та ёки 7 та чучварани тугунлари ечилиб кетсин деб тугулган жойидан эчиб қозонга солинган. Пайшанба куни мархумлар куниxe "мархумлар куни" дейилган. Бу кун маросимий таом тарзида “қора ошxe "қора ош"”қилинади. Пайшанба куни руҳлар ўзи яшаган уйга ташриф буюриб туради. Фарғона водийсиxe "Фарғона водийси" ўзбеклари мотамxe "мотам" маросимларида маросимий таом тарзида ҳолвайтар билан бирга қатламаxe "қатлама" ҳам тайёрлаганxe "аждодлар руҳи". Марҳумлар руҳи ёғ исидан озиқланиши тўғрисидаги анимистик қараш бор.

Марҳумнинг ўлганига уч кун бўлганда худойиxe "худойи" қилинган. Бу маросимда худо йўлига, марҳум руҳига атаб қўйxe "қўй" сўйилган ва қурбонликxe "қурбонлик" гўштидан шўрваxe "шўрва" ёки паловxe "палов" тайёрланиб, келганларга улашилган.

Ўзбеклар ва тожикларда фақатгина марҳум чиққан уйда уч кун давомида иссиқxe "иссиқ" овқат тайёрлашга бўлган тақиқ сақланиб қолган. Қўни-қўшнилар ва яқин қариндошлар томонидан олиб келинган иссиқ овқатни, шу жумладан, гўштли овқатни ҳам уч кун мобайнида эйиш мумкин бўлган. 

Водийнинг бошқа худудларида яшовчи ўзбекларда марҳумнинг қирқи ўтказиладиган кун маросимий таом тарзида ҳолвайтар тайёрлаш удуми кенг тарқалган. Қолаверса айнан мазкур кун ўтказиладиган маросим иштирокчилари учун чучвараxe "чучвара", мошкичраxe "мошкичра", шавла каби энгил овқатлар тайёрланган ва ўрикнинг қоқиси сувда қайнатилиб шарбат тайёрланган. Кекса кишиларнинг таъкидлашларича ўрик шарбатининг ҳиди қабристонгача этиб борар ва ундан марҳум руҳи ҳам баҳраманд бўлар экан.

Ўзбекларида никоҳ кечаси ёш-келин куёвларга келгуси ҳаётлари асалдай тотли бўлсин деб асал ялатилган, ёки “келин куёв ҳаёти келгусида мошдай бир-бирига қоришиб келин”, “мошдай серҳосил ва серфарзанд бўлсин” деб келин тушириб келинганда дастурхонга турли ноз-неъматлар билан биргаликда мошкичраxe "мошкичра" тортилган.

Никоҳнинг эртаси куни келиннинг онаси куёвига атаб нонушталик жўнатган. Бунда нонушталикка асосан тухумxe "тухум" пиширилган. Биз бу эрда тухумнинг серпуштлик, қувватдорлик, сердавлатлик хусусиятларини кўрамиз.

Қадимий диний эътиқодлар ва динлар

Умуман олганда 40 яқин туркий этнонимларнинг тотемик эътиқодлар билан алоқадорлиги аниқланган.       
Туркий халқларнинг тотемистик қарашлари асосан икки йўналишда тараққий этган. Биринчиси, қондош аждод боши бобокалон тотемлар. Иккинчиси, инсонларга ҳомий дўст, ҳайвон ва ўсимликлар тўғрисидиги қарашлар мажмуидан иборат. Ўзбек асотир (мифология)ларида кенг тасвирланган аждод боши тотемларидан бири бўридир. 

Бўриxe "Бўри". Ўтмишда жуда кўп уруғ қабилалар бўрини ўз тотеми - илк аждоди деб билганлар. Жумладан, қадимий афсоналарда бўри туркий қабилалардан бир қисмининг буюк аждоди сифатида улуғланган ва шу боис туркий халқларда бўри муқаддас ҳайвон саналган. Бўри тотемxe "тотем" сифатида қабул қилингач, ота-она каби халоскор, йўл кўрсатувчи, қаҳрамонларга ёрдам берувчи, шавкатли, жасоратли, яхшиликсевар яратиқ сифатида танилган. Бундан ташқари, халқимизнинг бўри билан боғлиқ афсона ва ривоятларида  бўри инсонларни барча кулфатлардан, касалликлардан ва ёвузликлардан сақловчи ҳомий ҳимоячи сифатида ҳам тасвирланади. 

ХII-ХIII асрларнинг ноёб тарихий обидаси “Ўғизнома”да Ўгғзхон кул ранг бўридан туғилган туркийларнинг агсонавий бобоколони ҳисоблангани боис ўғизлар кул ранг эркак бўрига топинишган. Шу боис Ўғизхоннинг жанговар чақириғи-урони сифатида кўк бўри қабул қилинган. Қолаверса айнан Х-ХII асрларда ўғиз-қипчоқларнинг асосий тотеми оқ бўри ҳисобланган.

Қадимги туркий халқлар она бўрига ҳурмат юзасидан ўз яловларини олтин бошли бўри тасвири билан безаганлар. Бундан ташқари олтиндан қилинган бўри боши тамғаси туркийлар байроғида ҳам акс этган. 

Бўрига топиниш излари ўзбек ҳалқининг турли урғ-одатларида, иримларида бугунги кунгача маълум даражада этиб келган. Ўзбек халқи орасида янги туғилган чақалоқнинг ҳаётини бевақт ўлимдан ва турли бало-қазолардан асраш билан боғлиқ ўтказиладиган қатор урғ-одатларда бўри тотеми билан боглиқ расм-русумлар қадимги туркий халқларнинг тотемистик кўринишларидаги қарашлари билан тўла-тўкис мос келади. 

Бўри тимсоли тотемининг оила ва фарзанд тушунчалари билан боғлиқлигини фарзандсиз аёлларнинг бўри тишини тақиб юришида кўрамиз. Андижонликлар туғилишни осонлаштириш мақсадида бўлғуси онага қуритилган  бўри юрагидан оз миқдорда едирилган ёки бўри пайини тўлғоқ тутган аёл кўрпасининг ўнг томонига қўйишган. Фарзанд дунёга келгандан сўнг эса у этти кун давомида сақлаб турилган. Сўнгра бўри пайини олиб уйга ёки чақалоқ бешигига осиб қўйилган. Агар оилада фарзанд турмасдан ёшлигида вағот этаверса бўрига умр берувчи сифатида ишонилиб, ғаарзанди вағот этган аёлни бўри терисига ўраганлар. Бундан ташқари бўри танасининг турли аъзолари ҳам ҳимоя воситаси сифатида болалар бешигига осиб қўйилган. Ўбекларда бўри тиши, тирноғи ва этининг парчасини бола бошига ҳимоя воситаси сифатида осиб қўйиш одати бўлган. Умуман олганда бўри туморларидан ҳимоя воситаси сифатидан фойдаланиш ўзбек халки турмш тарзида кенг тарқалган.

Ўзбекистонда бўри туморларини нагақат ёш болаларга тақилган, балки катта ёшдагилар ҳам тақиб юрганлар. Туркий барлослар ўзлари билан бирга бўри ошиғини олиб юрганлар. Гарғона водийсиxe "Фарғона водийси" ўзбекларида эркаклар бўри тирноги ва тишларини осиб юриш билан бирга ёмон кўздан асрайди деб бўри терисини тагларига солиб ўтирганлар.

Водий ахолиси орасида бўри танасидан қилинган туморларни сотиш таъқиқланган бўлиб, уни совға қилиш мумкин бўлган. 

Бундай туморни аёл кишига совга қилинса, бу аёл ҳам совға учун сова билан сийлаган. Яъни, у бунинг эвазига совға қилган одамга белбоғxe "белбоғ" ёки дўппиxe "дўппи" тикиб берган. Гикримизча, бу одат қадимги эгзогамик (ўз қабиласидаги, уруғидаги кишига уйланиш ёки эрга тегишни ман қилувчи) никоҳ билан боғлиқ бўлса керак.

Қўрқувни, руҳий ҳаяжонни бўри ошиги солинган сувни ичиш билан даволанган. Бу эрлик қирғизларида эса бўри тирноғидан ясалган билагузук тақиш орқали бадандаги тошмани (қичитқини) даволашган. Бўриxe "Бўри" тиши теккан жониворлар гўштини эйиш келин-куёвлар, бефарзанд аёллар учун фойдали ҳисобланган.

Қолаверса ўзбеклар орасида иши юришган одамга нисбатан “бўри кўрган” ибораси ишлатилади.

Алпомишнинг отаси Бойбўри каби, Бўриxe "Бўри" номини ташувчи шахслар қадимги Урхун ёзувларида ҳам учрайди. ХII асрнинг машҳур тилшуноси Маҳмуд Қошгарий (бой( сўзига (уруғ(, (қабила(, (жамоа( деб изоҳ беради. Демак, биз бундан шуни кўрамизки (Бойбўри( ​- (Бўри қабиласи(, бўрига топинувчи уруғ деган маънони англатади. Шу сабабли Бойбўри қадимги туркий уруғлардан бирининг номи бўлиб, кейинчалик исмга, эпонимга айланган. 

От. От тотеми - жаҳон халқлари тарихида кенг тарқалган илк диний эътиқод кўринишларидан бири. Евроосиё даштлари ва Осиёнинг ён бағирлари илк бор маданийлашган отлар ватани ҳисобланган. Мутахассислар отларнинг пайдо бўлиш тарихини асримиздан олти миллион йил аввалги даврлар билан боғлайдилар. 

Қадимги туркийлар илоҳий мўъжиза бўлмиш отга гапирадиган, уча оладиган ақлли махлуқ сифатида қараганлар. Турмушда муҳим ўрин тутган от муқаддаслаштирилиб, топиниш (кулът) даражасигача кўтарилган. 

Ўзбек уруғлариxe "Фарғона водийси" от тотемиxe "от тотеми" билан боғлиқ тўр, айғир, саманотли, қорабайтал, қулон каби бир қатор уруғлар мавжуд бўлган. Ушбу уруғларнинг келиб чиқиши бевосита от тотеми билан боғлиқ бўлиб, қадимда от қипчоқларда ёки уларнинг баъзи бир уруғларида уруғ аждоди —тотеми ҳисобланган. Туркий халқлар дунёқарашларида от тотемиxe "от тотеми" муҳим ўрин тутганлигини хитой манбалари ҳам тасдиқлайди. Манбаларда ёзилишича, туркийлар​нинг бобокалонлари марҳумнинг оти ва от жиҳозларини ёқиб, кулини марҳум ортидан олиб борганлар.

От тотемига инонч излари ўзбекларнинг йиғи йўқлов маросимларида ҳам ўз ифодасини топган. Ахборотчиларимизнинг таъкидлашларича, яқин ўтмишда ҳам ўзига тўқ инсонлар ўлганда онаси, хотини, синглиси ва бир қатор қариндошлари унинг отини тузаб, кийимларини от устига ташлаб, атроғида айланишиб, марҳумнинг қилган ишларини эслаб йиғлаганлар. Бу маросим отга “давра солишxe "давра солиш"” деб аталган. Маросимxe "Маросим" якунида отнинг думи кесилиб, ўз ихтиёрига қўйиб юборилган ва бу отни ҳеч ким минмаган. Кесилган дум от эгасининг марҳумлигини англатган. 

Дафн маросимларидаги отга давра солишxe "давра солиш" маросими қадимда марҳумларни оти, нарсалари билан бирга дағн этиш маросимининг трансғормацияга учраган куринишидир.

ХIII аср араб саёҳи ибн Баттута Дашти Қипчоқ туркийларида отлар жуда кўплигини ва эъзозланишини ёзиб кетган.

Ўзбеклар орасида муқаддас ҳайвон саналган отнинг боши уйга қаратиб боғланса, у нағаси билан уйга қут-барака беради, дейилган. От нағаси баъзи хасталикларга ҳам даводир. От бор уйга инс-жинслар кирмайди ва қолаверса хонадонларни бало-қазолардан сақлаш учун хонадон дарвозасига, ишлатилган от тақаси қоқиб қўйилган. Баъзида эса момоларxe "момолар" томонидан чақалоққа илк кўйлакни—чиллаxe "чилла" кўйлакни кийгизишдан аввал от қозиғига кийгизиб олганлар. Бундан мақсад отнинг куч-қудрати, чидамлилигини магик йўл билан чақалоққа ўтказиш бўлган.

Халқимизда от бошига қамчин билан уриш гуноҳ саналади. Мучал йилларидан бўлмиш от йили қутли, баракали бўлади деб ҳисобланган. Қизлар тушида от кўрса, совчи келишига, йигит тушида от кўрса мартабаси улуғ бўлади, деб ирим қиладилар. Ўғил болаларга суннат тўйида той ҳам совға қиладиларки, уни безаш ва болани кийинтириб отга миндиришларнинг ўзи ҳам ўзига хос афсунгарликxe "афсунгарлик" аҳамияти касб килади. Бундан ташқари илгари аёллар паранжисининг олд қисми от ёлидан тўқилган. Чақалоқ бўйнига от толаси боғлаганлар. Ҳомиладор аёлларни асраш учун эшик тепасига айғир юганини илиб қўйганлар. Бундай этнограғик деталларнинг барчаси магик ҳимоя воситасига қаратилган.

Баъзида от билан боғлиқ муқаддас жойлар, айниқса мусулмон оламида Ҳазрат Али ҳамда унинг Дулдулxe "Дулдул" оти билан боғлиқ қадамжой ва зиёратгоҳлар кўплаб учрайди. Марказий Осиё халқларида исломнинг дастлабки давридан бошлаб бери қаерда от туёғига ўхшаш ўнқир жойлар бўлса, маҳаллий аҳоли бу излар Ҳазрат Алини Дулдулининг изи деб тушунганлар.
Ўш вилоятининг Аравон қишлоғида “Дулдул ота” мозори бўлиб, бу эрда Ҳазрат Али чиллахонаси ҳам мавжуддир. Ривоятларга кўра, Ҳазрат Али тулпорини шу эрга боғлаб ўзи Дев Сағид билан урушгани Аравонга яқин жойдаги Чилустун ғорига жўнаган экан. 

 Халқимизда от ва у билан боғлиқ турли урф-одат ва маросимлар мавжуд. Юртимиз ўзининг қорабайр, саман, тулпор каби отлари билан машхур бўлган.
От-туркий халқларда, жумладан, ўзбек халқи тарихида ҳам xe "от тотеми"муҳим ўрин тутган ва унинг излари маъиший турмушимизда бола туғилишидан тортиб то унинг вафотигача бўлган даврдаги турли маросимларимиз таркибида бугунги кунгача сақланиб қолган.

Инсоният тарихи жуда қадим замонлардан буён от билан боғлиқ. Тарихий манбаларда кўра Евроосиё даштлари ва Осиёнинг ён бағирлари илк бор маданийлашган отлар ватани ҳисобланган. Мутахассислар отларнинг пайдо бўлиш тарихини асримиздан олти миллион йил аввалги даврлар билан боғлайдилар. 

От билан боғлиқ бўлган дастлабки қарашларни "Авестаxe "Авеста""даxe "Яшт" учратамиз. 

Ас-Саъиду Самарқандий ўзининг “Жонзотларнинг тиббий хосиятлари” китобида: “... аввал отга минган киши Ҳазрати Исмоил алайҳиссалом эдилар. Андин бурун от ваҳший (ёввойи) эрди. Ва анинг баёни буким, чун Исмоил алайҳиссалом қаъбани бино қилди, Худойи таъло ажрига (эвазига) отни ато қилди” деб ёзади. Яна шу китобда Шарофуддин Дамётийдан: “Ҳар уйга от боғланиб турғон бўлса ул уйга шайтон келмасдур”, деган ҳикмат келтирилади.

Туркий халқлар дунёқарашларида от тотемиxe "от тотеми" муҳим ўрин тутганлигини хитой манбалари ҳам тасдиқлайди. Манбаларда ёзилишича, туркийлар​нинг бобокалонлари марҳумнинг оти ва от жиҳозларини ёқиб, кулини марҳум ортидан олиб борганлар.

Демак, халқимиз илоҳий мўъжиза бўлмиш отга уча оладиган, келажакда бало-қазоларини сезувчи, дўст-душманни танийдиган, ақлли, инсонннинг яқин дўсти сифатида қараганлар ва муқаддас тотемxe "тотем" сифатида улуғлаганлар.

Илонxe "Илон". Илонларга сиғиниш инсоният маънавий маданияти муҳим аҳамият касб этган бўлиб, фанда оғиолатрияxe "офиолатрия" деб юритилади. У дунёнинг турли халқлар орасида тарқалган зоолатарияxe "зоолатария" (ҳайвонлар кулъти)да марказий ўринни эгаллайди ва ғитолатарияxe "фитолатария" (ўсимликлар кулъти) билан чамбарчас боғланган.

Ўрта Осиё халқлари орасида илонxe "илон" қадимдан тупроқ ва сув кучларининг рамзи бўлган ва қадим-қадимдан маҳаллий аҳолининг диний маросимлари ҳамда тасвирий санаъатида муҳим ролъ ўйнаган. Ривоятларда ХХ-асрга қадар илон образи ҳосилдорликxe "ҳосилдорлик" рамзи бўлиш билан бирга сув илоҳининг асосий вазифаларидан бирини бажарган. Ғарбда юнон ва римликлардан тортиб Шарқда Ҳиндистон ва Хитойга қадар бўлган кўпгина қадимий халқлар асотирларида илон ёки аждаҳоxe "аждаҳо" намлик қўриқчиси бўлган. Варахша ва Панжикентдаги деворий суратларда аждаҳо оғизидан фаввора отилиб тургани тасвирланган.

Ислом динида илонxe "илон" ижобий талкин этилади. Муқаддас Қуръони Каримнинг ўзбекча маъно таржимасида айтилишича, Аллоҳ Мусони пайғамбарликка танлаганда, унинг қўлидаги ҳассасини илонга айлантириб, мўъжиза кўрсатади. Кофирлар Аллоҳнинг ягоналигини тан олишмаганида ҳам Мусо ҳассасини улкан илонга айлантиради. Ўз ўрнида шуни ҳам айтиб ўтиш ўринлики, зардуштийликнинг илонга бўлган салбий муносабати ва ислом ақидаларининг жонли мавжудотни чизишни таъқиқлашига қарамай, Туркманистоннинг Анов шаҳрида ХV асрда бунёд этилган масжид пештоқини икки ажойиб аждаҳоxe "аждаҳо" тасвири билан безатилган. Масжид пештоқидаги аждар тасвирини акс этиши борасида қатор мулоҳазалар билдирилган бўлиб, машҳур санъатшунос олима Г.Пугаченкова Анов шаҳри тарихига бағишланган махсус монографиясида, илон ушбу масжидни рамзий ҳомий ҳимоячиси ҳисобланган дейди. Бундан ташқари унинг фикрича, илон-аждаҳоxe "илон-аждаҳо" ХV асрда Анов худудига келган кўчиб келган туркман уруғларидан бирининг тотеми бўлган.

Балиқxe "Балиқ". Марказий Осиёда яшовчи бошқа халқлар сингари ўзбек халқида ҳам балиқ тотеми билан боғлиқ қарашлар кўп. Маълумки, балиқ кулъти қадимдан Марказий Осиёда кенг тарқалган.

Самовий уммонда сузиб юрувчи афсонавий балиқ ҳақидаги миғологик тасаввурлар қадимги аждодларимизнинг "Авестаxe "Авеста"" асотирларида ҳам маълум бўлган. "Авеста"да бу ғаройиб балиқ Кара деб аталади. 

Балиқларни муқаддаслаштириш изларини муқаддас жойлар билан боғлиқ бўлган балиқларни истеъмол қилишга бўлган таъқиқларда учратамиз. Айниқса, муқаддас жойларнинг булоқларидаги балиқлар азиз деб тасаввур қилинган ва уларга қараган киши касалликдан халос бўлади деб тушунилган. Маҳаллий одамларнинг таъкидлашларича, ушбу зиёратгоҳлардаги балиқларни тутган ёки эган одамлар пес, махов каби давосиз касалликларга чалинар ёки ўша заҳотиёқ ҳалок бўлар экан.

Шаманликxe "Шаманлик" генезиси ва локалxe "локал" хусусиятлари

Шаманликнинг асосий белгиси руҳларxe "руҳлар" ёрдамида танланган, ўргатилган одамларнинг руҳлар билан алоқада бўлишига, шунингдек уларнинг илоҳий қудратига ишонишдан иборат. Шаманлар жазава ҳолатида руҳлар билан мулоқотга кирган. Бунда ҳомий руҳxe "руҳ" шаман билан бир бутун бўлиб бирлашади ёки шаман ҳомий руҳ кўринишини олади.

Мавжуд адабиётларда шаманликxe "шаманлик" термини билан бирга "шаманизм" атамаси ҳам учрайди. Шаманликxe "Шаманлик" деганда шаман фаолияти билан боғлиқ бўлган маросим ва асотирлар тушунилади. Шаманизм деганда эса кундалик ҳаётида шаманлар муҳим ролъ ўйнаган халқларнинг қарашлари тизими тушунилади.

Шаман сўзи тунгус-манжур тилидаги "саман" сўзидан олинган бўлиб телбасифат, дали-девона кишиларга нисбатан қўлланилган. Турк асотирларида эса шаман сўзи чинча (хитойча): “истакларни энга олувчи кимса демакдир” - деб таъкидланади.

Мазкур атама фанга Сибирни ўрганган рус саёҳатчи олимларининг тадқиқотлари орқали кириб келиб, ХVIII асрнинг иккинчи ярмидан буён илмий термин сифатида жаҳон фанида қўлланила бошланган бўлса-да, шаманларни турли халқлар ўз лаҳжаларида турлича номлаганлар. Масалан, ёқутлар “оюн” (эркак шаман) ва удаган (аёл шаман), ненецлар “тадебя”, туркманлар “пархон”, уйғурлар ва қадимги туркийлар “қомxe "қом"”, қозоқлар “бакси”, тожиклар “парихонxe "парихон"”, ўзбеклар эса “бахшиxe "бахши"”, “парихон” ва “фолбин” деб атаганлар.

Қадимий туркий халқлар шаманларни қомлар деб атаганлар. “Қомлар” тўғрисидаги дастлабки маълумотни Х асрда ёзилган хитой йилномаси “Тан-шу” да учратамиз. Бу йилномада хакаслар ва уларнинг қомxe "қом" (шаман)лари тўғрисида фикр билдирилади. Қомлар тўғрисидаги маълумотларни Юсуф Хос Ҳожибнинг “Қутадғу билиг” (ХII аср), Маҳмуд Қошғарийнинг “Девони луғотут – турк” (ХII аср) асарларида ҳам шаман маъносида учратамиз. “Қом” термини нафақат туркий халқларда, балки дунёнинг кўплаб бошқа халқларида ҳам учрайди. Масалан, бугунги венгерлар шевасида “қом” сўзи эркак фолбин, сеҳргарга нисбатан қўлланилса, Кореяда ХIХ асрда шаманларга нисбатан “де-гам” (теекам) - катта шаман сўзи ишлатилган. Бу хитойча “де” - катта ва туркий “қом” - яъни “катта қом” сўзидан ташкил топган. “Қом” сўзи шаман маъносида ҳозирги олтойликларда, хакасларда, туваликларда, можарларда, хитой уйғурларида ишлатилади.

Фарғона водийсида даволовчи шаманларни бахшиxe "бахши", парихонxe "парихон", фолбин деб аташади. Жанубий Қозоғистон ўзбеклари шаманларни “тауб” (арабча табиб-врач) деб атаган, баъзида ўзбеклар шаманларни “қушноч” ёки “қора қушноч” ҳам дейилган. Хоразм воҳасида шаманлар асосан “парихон” деб аталган. Шимолий Афғонистон ўзбекларида ҳам одамларни руҳларxe "руҳлар" ёрдамида даволовчи кишиларга нисбатан  “бахши” ва “фолбин” дейилган бўлсада бу минтақада иккинчи термин остида кенг маънода фолxe "фол" очувчи кишилар тушинилган.

Бахши сўзи ўрта Осиёда, жумладан, Фарғона водийсида асосан даволовчи шаманларга нисбатан қўлланилади. Бахшилар кўпинча жинxe "жин", девxe "дев", ажинаxe "ажина" каби ёвуз руҳларxe "руҳлар" таъсирига чалиниб қолган беморларни даволайдилар. Айниқса бу сўз Фарғона қипчоқларида ва қирғизларида кўп ишлатилади.

 “Парихон” атамаси Фарғона водийсидан ташқари Хоразм, Тошкент воҳаларида, қорақалпоқларда ҳам фақат руҳларxe "руҳлар" билан алоқа қилувчи кишиларга нисбатан ишлатилган.

“Фолбин” атамаси водийда даволовчи шаманларга нисбатан жуда кам ишлатилган бўлсада, биз ушбу сўз этимологиясига ҳам қисқача тўхталиб ўтишни лозим топдик. 

 “Фолбин” сўзи арабча бўлиб, “фолxe "фол"” - тақдир, “бин” - кўрувчи, яъни инсонлар тақдирини кўрувчи маъносини билдиради. Бу сўз Самарқандда, айниқса шаманларга нисбатан кўп қўлланилган. Биз шу ўринда шаманларнинг шунчаки фол очувчилардан фарқини тушуниб олмоғимиз лозим. Фол очишнинг мақсади, бирор воқеани юзага келтириш, яъни даволаш ёки зарар этказиш эмас, балки унинг сабабларини аниқлаш, уни билишдан иборатдир. Ҳақиқий фолбин ёки бахшилар эса фол кўришдан ташқари даволаш қобилиятига ҳам эга бўладилар.

Шаманликxe "Шаманлик" эътиқодига кўра шаманлар ўз иқтидорини аждодларидан мерос сифатида ёҳуд ер, сув илоҳлари ёки турли руҳлардан олганлар. Шу сабабли зиёнxe "зиён" келтирган руҳларни аниқлаш, уларни енгиб, беморларни даволаш ўзбек шаманларининг асосий белгисидир.

Пари, жинxe "жин", девxe "дев", лашкарлар, чилтонларxe "чилтонлар" каби руҳларxe "руҳлар" билан мулоқот қила оладиган кишилар ҳозирда ҳам учраб туради.

Танланган номзод - ҳақиқий шаман одамлар ва руҳларxe "руҳлар" олами ўртасида воситачи бўлгунига қадар уч муҳим бошични босиб ўтади. Яъни:

1. Танланганлик (руҳларxe "руҳлар" томонидан танланган).

2. Шаманликxe "Шаманлик" дардига йўлиқиш.

3. Ҳомий руҳларxe "руҳлар" томонидан шаман сифатида қайта яралиш.

Одатда бўлғуси шаман (бахшиxe "бахши", парихонxe "парихон") тутиниб шаман бўлгунига қадар бир қатор синов бошичларини босиб ўтган ва ғайритабиий ҳолат ( “шаман касали”га чалинади. 

Умуман олганда шамонлари хомий руҳлар ёрдамида асосан қуйидаги тўртта муҳим вазифани бажарган. 

Биринчидан, касаллик сабабини ва уни даволаш йўлларини билиш. 
Иккинчидан, турли-туман маросимлар асосида касалларни даволаш. 
Учинчидан, келажакни ва инсон тақдирни олдиндан тадбир қилиш, шу жумладан, узоқ масафада яшовчи кишилар тақдирини хам айтиб башорат қилиш.

Тўртинчидан, йўқолган одамлар, ҳайвонлар ва нарса-буюмларни қидириб топиш. 

Парилар асли оловдан яралганлиги боис ўзбек халқи кулни муқаддас хисоблайди. Водийнинг Поп, Чуст, Янгиқўрғон туманларида кул билан ўйнашган кишининг оғзи қийшайиши, кулга сийган боланинг кўзи оғриши каби ҳолатларда Кулранг париларнинг қўли бор дейилган.

Водийда яшовчи кўплаб ўзбек ва тожик шаманлари эса касаллик хуруж қилганда уқалаш орқали танани қиздириб, беморни терлашга мажбур қилишган. 

Бахшилар даволаш жараёнида чилдирмаxe "чилдирма" (доираxe "доира")дан фойдаланганлар. Чилдирма товушлари остида шаман руҳларни чақирар, чилдирманинг мусиқий оҳанги маросим руҳига кўтаринки кайфият бағишлар, гўёки у сеҳрли хислатга эга эди. 

Юртимизга ислом диниxe "ислом дини" кириб келгач, шаманликxe "шаманлик" эътиқоди тубдан ўзгарган, шаман эътиқодлари ислом ақидалари билан сингишиб кетади. Ҳар бир маросимни бошлашдан олдин шаманлар дастлаб худога, пайғамбарларга ва мусулмон авлиёларга, сўнгра ўзларининг ҳомий руҳларига мурожаат қилган. Кўплаб шаманлар анъанавий чилдирмадан воз кечиб, тасбеҳxe "тасбеҳ" билан ишлаганлар. 

Бахшилар томонидан ўтказиладиган маросим Фарғона водийсида “кўчирма”, “кўчирик”, “кўчурув”, “кўчру” дейилади. Кўчирма маросимини асосан руҳан бақувват, катта ёшли бахшиларгина ўтказадилар. 

Бахши эса чилдирмаxe "чилдирма" садолари остида касални айланиб, ёвуз руҳларни қувган. Бунда шаманлар кўпинча “Обло хақ” деб бақирганда қолган маросим қатнашчилари ҳам қайтариб турганлар. Ушбу маросимда шаман билан бирга касалнинг ёнида ўтирганларнинг ўзлари ҳам баъзида жазава ҳолатига тушганлар. Шундан сўнг бахшиxe "бахши" беморни еттита ёки тўққизта тол ва жийда хивчинлари билан ўнг тарафидан бошлаб урган ва жинларни чап тарафдан ҳайдаб чиқарган. Одатда тол хивчинлари ёки мевали дарахт шохлари касалнинг ҳолатига қараб ишлатилган. Агар бемор нисбатан енгилроқ касал бўлса мевали дарахт шохидан, оғир касал бўлса мевасиз дарахт тол хивчинларидан фойдаланилган. Тол ёки мевали дарахт хивчинлари ишлатилишига сабаб, гўёки ёвуз руҳларни касал танасидан якуний ҳайдаш бўлган. Кўчирма якунида бахши беморнинг елкаси, қўлларини силаб, танглайини кўтариб қўйган.

Сўйилган ҳайвоннинг гўштидан бир қисми бахшиларга берилиб, қолган асосий қисмидан шўрваxe "шўрва" тайёрланган ва маросим иштирокчиларига тарқатилган. Терисини эса бемор ётган уйга осиб қўйилган. Бахшининг таъкидлашича, ёвуз руҳларxe "руҳлар" кўчирмадан сўнг хонага осиб қўйилган қўйxe "қўй" терисига бориб ўтирган. 

Зардуштийлик диниxe "Зардуштийлик дини" билан боғлиқ анъана ва маросимлар
Дунёда янги динларни инсонларга этказувчи, ижтимоий-маданий ҳаётда ва тарихда ўчмас из қолдирган сиймолар кўп бўлган. Шулардан бири Зардуштдир. У эрамиздан олдинги VII асрнинг охири ва VI асрнинг биринчи ярмида Ахура-Маздани якка-ягона Илох деб эълон қилиб, тарихда биринчи бор ваҳдониятxe "ваҳдоният" ғоясига таянган - зардуштийликxe "зардуштийлик" динига асос солган. Зардуштxe "Зардушт" Спитама қавмидан (сўғдийча Спитамен деган исм ҳам шундан келиб чиққан) бўлиб, отасини - Пурушасп, онасини - Дуғдоваxe "Дуғдова" деб атаганлар.

Зардуштийлик дини бундан карийиб 3000 йил муқаддам Ўрта Шарқ, Ўрта Осиёдаги кўпгина давлатлар худудига ёйилган ва асосий диний эътиқодга айланган. Эрамиздан олдинги V-IV асрлардаги қадимги юнон олимларининг асарларида илк бор Зардуштнинг номи учрайди. Юнонлар уни Зороастра, у асос солган динни эса “зороастризм” номи билан юритишган.
Зардуштийлик атамаси динга нисбатан шартли равишда ишлатилган. Бу ҳол динни унинг пайғамбари номи билан боғлашдир. Аслида Зардуштxe "Зардушт" дини Мазда Ясна деб аталган, яъни Маздага, “Мутлоқ моя” зотга сиғиниш демакдир.

Зардуштийлик таълимотига кўра бу дунёнинг боши бўлганлиги каби охири ҳам муқаррар, яъни борлиқ, вақт, замон ўлчамида чексиз эмас. Ҳаёт эса яхшилик ва ёмонлик, рост ва ёлғон, ёруғлик ва зулмат ўртасидаги доимий ва келиштириб бўлмайдиган курашлардан иборат. Ёруғлик, яхшилик ва эзгулик кучларини Ахура-Маздаxe "Ахура-Мазда" ва муқаддас руҳxe "руҳ" “Спента-Майн”, қора зулмат кучларини эса бузғунчи руҳ Анграманю (кейинчалик Ахриманxe "Ахриман" дейилган А.А.) бошқаради. Ахриман қўшинларига девлар, олдинги худолар, ҳасад, ялқовлик, ёлғончилик каби жонлантирилган ёмон тушунчалар, ёвуз кучлар ва жодугарлар кирган бўлиб улар оловга, ерга, сувга, чорвага зиёнxe "зиён" этказишга ҳаракат қилганлар. Ахриман ўлимни, қишни, совуқни, жазирама иссиқни, зарарли ҳайвонларни ва ҳашаротларни яратган. Ахура-Мазда эса яхшилик, соғлик, бахт келтирувчи илоҳ ҳисобланган. Зардуштxe "Зардушт" “Биз Ахура-Маздани улуғлаймиз, у чорвани, сувни, ўсимликларни ва ёруғликни яратган” - деб айтади. Ахура-Мазда ҳаётни ва дастлабки одамни яратувчи илоҳ деб фараз қилинади. 

Ҳар бир эътиқодли зардуштий бутун ҳаёти давомида юқоридаги учликни ўзига мужассам этмоғи керак. Бу тўғрисида Зардуштxe "Зардушт": “Мадҳ этаман эзгу фикрат, эзгу калом ила эзгу амални. Жамий эзгу фикрат, эзгу калом, эзгу амалга бағишланаман, жумла ёвуз фикрат, ёвуз калом ва ёвуз амаллардан юз бураман” - деб таъкидлайди.

Тарихий манбалар ва адабиётлардан маълумки, зардуштийликxe "зардуштийлик" динининг асосий  қонун-қоидалари, ахлоқий ғояси, фалсафаси, урф-одатлари ва анъаналари ушбу диннинг муқаддас китоби –“Авестаxe "Авеста"”да баён қилинган.

“Авестаxe "Авеста"”нинг ўн икки минг қорамолxe "қорамол" терисига тилло билан ёзилганлиги тўғрисида қатор тарихий манба ва адабиётларда  маълумотлар мавжуд. Ушбу фикрлар ҳозиргача қатор илмий нашрлар ва мақолаларда кўп маротоба таъкидланган бўлсада, биз учун мазкур фактнинг уч жиҳати жуда муҳимдир. 

Биринчидан, “Авеста”нинг 12 минг қорамол терисига ёзилганлиги ўша даврларда ўлкамизда чорвачиликxe "чорвачилик" хўжалиги жуда тараққий этганлигидан далолат беради. 

Иккинчидан, биз бундан бир неча минг йиллар олдин ҳам мамлакатимиз худудида ёзув маданияти бўлганлиги ва аждодларимизнинг юксак ривожланган ҳамда нозик ҳаттотлик мактаби билимдонлари бўлганлигига икрор буламиз. 

Учинчидан, айнан 12 минг қорамол терисига муқаддас китобнинг ёзилганлиги, бу даврда терига ишлов бериш санъат даражасида тараққий этганлигидан далолат беради.

“Авестаxe "Авеста"” нафақат кўҳна Шарқ дини, тарихи ва маънавиятининг илк ёзма мероси тарзида, балки буюк умуминсоний қадрияти ҳамдир. Унда маздопарастлик динининг асосий қоидалари, фарз ва суннатлари, Яздони покнинг яккаю ягона яратувчилик қудрати зикр қилиниши билан бирга миллоддан аввалги иккинчи минг йиллик ўрталаридан биринчи минг йиллик бошларигача  ўлкамизда юзага келган ижтимоий-иқтисодий ва маданий жараёнлар илк давлатчилик анъанлари, турли ижтимоий табақалар, моддий олам, хар-хил касб соҳибларининг турмушда тутган ўрни, дунё ва инсоннинг нокомиллиги, оилавий турмуш-тарзиxe "турмуш-тарзи" ва у билан боғлиқ урф-одатларга оид оид қимматли маълумотлар мавжуд.

“Авестаxe "Авеста"”нинг кўп ўринларида оила, оила аъзолари ва оила бошлиғининг вазифаси ва мажбуриятлари, оилада никоҳ мунособатлари турли ўринларда, ҳар-хил муносабатлар билан маҳсус баён қилинган.

Зардуштийларxe "Зардуштийлар" бир неча асрлар давомида руҳонийлар кузатуви остида ўзларининг урф-одатxe "урф-одат" ва маросимларини шакллантирганлар. Зардуштийлар йил фасллари билан боғлиқ байрамлар, Наврўзxe "Наврўз", ойлар байрами, аждодлар эътиқоди, турли дуолар айтиш, покланиш маросимлари, ўсмирларни зардуштийликка қабул қилиш (сидрапўшликxe "сидрапўшлик": оқ либос кийиб, белбоғxe "белбоғ" боғлашxe "белбоғ боғлаш") ва бошқа зардуштийликxe "зардуштийлик" тантаналари муҳим ролъ ўйнаган. Бундан ташқари зардуш​тий​ларда никоҳ маросими, бола туғилиши ва дафн билан боғлик катор маросимлари ҳам мавжуд бўлиб, буларда асосан яқин қариндошлари, шаҳар ва қишлоқнинг ҳурматли кишилари билан бирга руҳоний ҳам иштирок этган. Зардуштийлик маросимлари сирасига кундалик ибодат ҳам кирган. 

Зардуштийларxe "Зардуштийлар" жамоаси орасида никоҳ бир умрга муҳрланган, бир эркакка икки никоҳ ёки вақтинча никоҳ мумкин бўлган эмас. Эру-хотиннинг бир-бирига хиёнати қаттиқ қораланган, бегона эркак билан жуфтлашган аёл бадном қилинган, жазоланган ва никоҳдаги эру учун “ҳаромxe "ҳаром"” ҳисобланган. “Авестаxe "Авеста"”нинг Вендидотxe "Вендидот" қисмининг тўртинчи фаргатида “кимнинг хотини бўлса, у хотинсиз ва дунёдан фарзандсиз ўтаётган кимсадан яхшироқдир”-деб таъкидланади.

Зардуштийларxe "Зардуштийлар" тасаввурича ўлим - бу ёмонлик ифодаси, касаллик ва ўлимни келтирувчи сержаҳл моя Ахримандир. Қазо қилган одамнинг танаси ҳаромxe "ҳаром" ҳисобланган. Шу боис зардуштийлар ўзларининг дунёдан ўтган яқинларини ерга кўмишмаган, оловда ҳам куйдиришмаган, сувга ҳам ташлашмаган. Балки, зардуштийликxe "зардуштийлик" маросимларига мувофиқ ўлимдан сўнг уч кечаю-кундуз ўликнинг руҳи нариги дунёга этиб боргунича, махсус хонага қўйилиб, пок нарсалардан маълум масофа узоқликда сақланган. Бунда оловдан ўттиз қадам, сувдан ўттиз қадам узоқлаштирилган ва ҳатто яқин қариндошларидан ҳам четлатилган. Шу боис марҳумларга ўлик хизматчилари – “насасаларxe "насасалар"”гина (насу - бу ўлим ифодаси, ўлимни Шимолдан учиб келган паша олиб келади, деб фараз қилинган) шуғулланганлар. 

“Вендидод”да баён қилинишича, марҳумларга тегиб макруҳxe "макруҳ" бўлган кийимларни қуёш нурида поклаш лозим бўлган. Зардуштийларнинг дафн маросимларида кохинлар ва марҳумнинг қариндошлари уч кеча-кундуз давомида зардуштийларнинг махсус дуоларини ўқиб турганлар. Маросимлар давомида сув ичиш ва овқатланиш маън этилган. Тўртинчи кун бошланиши билан, ўликнинг руҳи нариги дунёга учиб кетганидан сўнг мурда шаҳар, қишлоқ қўрғонларидан четдаги тепалик ёки тоғу тошларга чиқариб, очиқ қўйилган. Мурдаларнинг суяклари қушлар, йиртқич ҳайвонлар томонидан этидан тозалангач, “насасаларxe "насасалар"” зардуштийларнинг очиқ қабристонларига келиб, суякларни махсус хумчалар ёки сополдан ясалган қутисимон идишларга йиғиб, “наусxe "наус"” деб аталувчи махсус мақбарада сақлашган. Йилда икки маротаба баҳорги Наврўзxe "Наврўз" ва кузги Меҳржон байрамларида ота-боболари арвоҳларига атаб, ис чиқариб, садақа ва қурбонликларxe "қурбонликлар" қилишган.

Юқорида таъкидлаганимиздек, зардуштийлар тасаввурига кўра, инсон вафотидан сўнг унинг руҳи уч кун жасад атрофида бўлади ва тўртинчи куни эрталаб қуёшнинг заррин нурлари остида майин шабадалар билан самовий оламга парвоз этади. У оламда Чинвотxe "Чинвот" деб аталган кўприк бор. У жаҳаннам устидан ўтказилган бўлиб Меҳр, Суруш ва Рашна номли яздонлар (фаришталарxe "фаришталар") бу кўприк ёнида кўз-қулоқ бўлиб турадилар. Ўлимдан сўнг марҳум руҳи билан ўтказиладиган савол-жавоб жараёнида Ҳақиқат илоҳи Рошну уларни тарозида салмоқлаб кўради. Тарозининг бир палласига эзгу фикр, эзгу калом, эзгу амаллар бошқа палласига эса ёвуз фикрат, ёвуз калом, ёвуз амаллар қўйилади. Агар эзгулик ёвузликдан зиёдлик қилса, марҳум руҳи жаннатга, Ахура-Мазданинг ёруғлик масканига парвоз қилади, акс ҳолда тубанликка ( Ахриманxe "Ахриман" ва девлар жамиятининг машаққатли домига тушиб кетади. Зардуштийларxe "Зардуштийлар" тасаввурида дўзах абадий музлик, совуқxe "совуқ" жой кўринишида бўлган. Агар кишининг яхши ва ёмон ишлари баравар келса руҳxe "руҳ" аралаш жой “мивсон тату”га кетади. 

“Авестаxe "Авеста"”да доимий бадантарбия билан шуғулланиш, кунда юз қўлни бир неча марта ювиш, қўлни ювмасдан туриб тананинг бошқа жойини ушламаслик, сочни тоза тутиб тирноқларни тозалаб туриш маслаҳат берилган. Чунончи, “Вендидотxe "Вендидот"”нинг 17-бобида шайтоннинг нажосати тўпланадиган ва кесиб ташланадиган тирноқ ва сочни нима қилиш кераклиги тўғрисида йўл-йўриқ берилади.

11-Мавзу: МИЛЛИЙЛИК ФАЛСАФИЙ ВА АХЛОҚИЙ КАТЕГОРИЯ СИФАТИДА 
Режа:

1. Миллат ва миллий тушунчалари.

2. Миллийлик ва миллий минталитет.
3. Ўзбеконалик.
1
Миллат таърифи

“Миллат” тушунчаси энг қадимий атамалардан бўлиб, асрлар давомида олимларнинг диққатини ўзига тортиб келган. Бундай ҳолатни тушуниш мимкин, чунки ҳаётимизнинг ҳар бир қадамида биз миллатларга, уларнинг фарқларига, тилларига, урф-одатларига, турмуш тарзларига ва бошқа жиҳатларига дуч келамиз. Ва, табиийки, ҳар биримизда “миллат ўзи нима, қачон ва нима сабабдан пайдо бўлган, оламда нечта миллат бор, уларнинг ўзаро фарқлари нималарлан иборат?” каби ўнлаб саволлар туғилади. Мустақил Ўзбекистоннинг ҳар бир фуқароси бу саволларга тўла ва аниқ жавоб олиши керак.

“Миллат” сўзи ўзбек тилига араб тилидан кирган, чунки ислом дини минтақалар бўйлаб VII асрдан бошлаб кенг тарқалгандан сўнг араб тили ислом дини оламининг умумий илм-фан тилига айланди, Шу асрлар давомида ўзбек тилига араб тилидан, яъни Қуръон ва ҳадислар тилидан, минглаб сўзлар кириб келди. Шуларнинг бири “миллат” сўзи эди.

Араб тилида “миллат” сўзи ўтмиш даврларда “ислом динидаги халқ” маъносини билдирган. Асрлар ўтиши билан “миллат” сўзининг маъноси секин-аста ўзгарди.


Ҳозирги даврда биз, миллат деганда умумий тилда сўзлашиб, бир бутун умумий ҳудудда истиқомат қилиб турган, бирга иқтисодий ҳаёт кечирадиган, умумий маданий, маънавий ва руҳий муҳитга эга кишиларнинг тарихан шаклланган барқарор бирлигини тушунамиз. Демак, миллатнинг таърифи анчагина мураккаб ва қатор омил ҳамда жиҳатларни ўз ичига олади; миллат тўғрисида аниқ ва ҳар томонлама тўла маълумот олмоқ учун саккиз омил кўзда тутилиши керак. Улар: 

-тил, 

-ҳудуд, 

-иқтисодий ҳаёт, 

-маданият, 

-маънавият, 

-руҳият,

-тарих ва 

-барқарорлик.

Миллат тўгрисида сўзлаганда, биринчи ўринга умумий тил масаласи қўйилади. Чунки миллат вакиллари бир-бирларини тушунишлари, ўзларининг мақсадларини аниқлашлари, бир фикр ва қарорга келишлари шарт, Шу боисдан умумий тил масаласи, кишилар бир-бирларини тушуниш воситаси масаласи, ўта муҳим масала. Аммо, маълумки, ҳар бир миллий тил одатда турли ҳудудий шевалардан ташкил топган. Шевалар умумий миллий тилнинг шахобчалари ва шохларидир. Улар умумий миллий тилни инкор этолмайдилар. Баъзида шевалар бир-бирларидан жуда жиддий фарқ қиладилар (масалан, хитой ёки олмон тилларида) ва шеваларда сўзлашувчилар бир-бирларини тушунмасликлари ҳам мумкин. Бунақа ҳолатда умуммиллий адабий тил шаклланади ва шеваларда сўэлашувчилар бу умум тилни билишлари шарт.

Ўзбек миллатини оладиган бўлсак, бизнинг умумий миллий тилимиз мавжуд. Бу тилда Абдулла Қодирий, Чўлпон, Ойбек ва Фитратлар ижод қилганлар ва ҳозирги замон ўзбек ёзувчилари, шоирлари бу тилни янада бойитмоқдалар. Ўзбек тилида ҳудудий шевалар кўп. Лекин, уларнинг ўзаро фарқи жиддий эмас, шу боис мамлакатимизнинг барча вилоятлари аҳолиси вакиллари бир-бирларини тушунишларига ҳалақит бермайди, ўзбек миллатининг ривожланишини тезлаштиради.

Тилнинг жамиятда нақадар муҳим ўрин эгаллаб туришини шундан ҳам билсак бўладики, “жамики эзгу фазилатлар инсон қалбига, аввало она алласи, она тилининг бетакрор жозибаси билан сингади...

Она тили - бу миллатнинг руҳидир. Ўз тилини йўқотган ҳар қандай миллат ўзлигидан жудо бўлиши муқаррар” - дейди Президент И.А.Каримов.

Ўзбек миллатининг, ўзбек тилининг истиқболи ҳақида ўйлар эканмиз, Президентимизнинг ана шу фикрлари диққат доирамизда бўлиши керак.

Миллатнинг иккинчи белгиси ёки сифат аломати - унинг бир бутун ҳудудда истиқомат қилишидир. Бир бугун яхлит ҳудуд кишиларнинг мулоқотини енгиллаштиради, ишлаб чиқариш кучларининг ривожланишини осонлаштиради. Ҳудуднинг сифатлари ва кўрсаткичлари миллатнинг ривожланишига, бу ривожланишнинг суръатларига салбий ёки ижобий таъсир этиши мумкин.

Ўзбек миллатининг ҳудуди жаҳонда энг қулай ва серунум ерлардан бири дейиш мумкин. Ўрга Осиёнинг енгил ўзлаштириладиган ерлари асосан Ўзбекистон ҳудудида жойлашган. Ўрта Осиё давлатлари жойлашган ерларнинг тарихий шаклланиши шундай бўлганки, ҳозирги пайтда, масалан, Қозоғистон ерларининг деярли учдан икки қисми тақирлар ва чўлу биёбонлар, Қирғизистон ҳудудининг ҳудди шунчаси денгиз сатҳидан ўрта ҳисоб билан 1500 метрдан 4500 метргача балақдликда жойлашган, чорвачилик ҳамда йилқичиликка қулай, аммо шаҳар маданиятини ривожлантиришга ноқулай жайлов (яйлов)лардир. Ён қўшнимиз - жон қушнимиз бўлмиш Тожикистонда давлат ҳудудининг учдан икки қисмига яқини тик қоялар, чуқур жарлар ва осмонўпар тоғлардан иборат. Асрлар давомида биз билан ёнма-ён яшаб келаётган туркманлар давлати ҳудудининг деярли саксон фоизи Қорақум чўли ва саҳролардир. Қўшни давлатлардан фарқли ўлароқ, Ўзбекистонда бутунлай бошқа нисбатни кўрамиз: миллий ҳудудимизнинг сақсон фоизи суғориладиган ва лалмикор ерлар, боғу-роғлар кўркида гуллаб-яшнаётган қишлоқлар ва шаҳарлардир.

Миллатнинг ўзига ҳос учинчи хислата унинг  иқтисодий жиҳатдан бир-бири билан боғлиқ қисмлардан иборатлигидадир. Бу масала икки хил тарзда қўйилиши мумкин. Биринчидан, миллий ҳудуд шундай қисмлардан иборат бўлиши мумкинки, қисмлардан ҳар бири иқтисоднинг маълум бир соҳаси бўйича ихтисослашиб, бошқа қисмларга ўз маҳсулотини беради ва улардан ўз эҳтиёжига тегишли нарсаларни олади. Бундай ҳолатни деярли барча миллатларда кузатиш мумкин. Масалан, Ўзбекистоннинг баъзи қисмлари чорвачилик, баъзи қисмлари мевачилик ёки бошқа соҳа бўйича мутахассислашган. Шу асосда ҳар бир миллат ҳудудида, ҳудуднинг қисмларида товар айрибошлаш мавжуд. 
Миллат иқтисодий ҳаётининг бирлиги ва умумийлигининг муҳим томонларидан бири - миллатнинг иқтисодий мустақиллигини таъмин этишдир. Ҳозирги замон иқтисодий ҳаёти шу қадар серқирра ва жадал суръатлар билан амалга ошмоқдаки, ҳеч бир миллатнинг иқтисодий ҳаёти ўз миллий ҳудуди чегаралари билан чекланиши мумкин эмас. Ташқи иқтисодий алоқаларсиз, ташқи савдосиз бирорта ҳам миллат ёки давлат ҳозирги замон талаблари даражасида кун кечиролмайди. Аммо, иқтисодий ҳаётнинг асосий тамойил ва талабларидан бири, - миллат ўз давлатидан мумкин қадар кўпроқ товарни чиқариб сотсин, ҳалқаро бозорда пулласин ва мумкин қадар камроқ товарни четдан сотиб олсин. Бу - миллатни, миллий давлатни бойитишнинг, мамлакат фаровонлигига эришишнинг муҳим йўлларидан биридир. Миллат четдан қанча кўп мол киритса, шунча маблағ, бойлик четга чиқиб кетади, демакдир. Ва аксинча, миллат ўз ҳудудидан кўпроқ товарни қалқаро бозорга сота олса, у шу қадар бойийди. Бунинг учун эса миллат, миллий давлат халқаро бозорда рақобатбардош маҳсулот ишлаб чиқара олиши керак. 

Мустақиллик йилларида Ўзбекистон эришган катта ютуқлардан бири, - мамлакатимизнинг ғалла ва энергия мустақиллигига эришиши бўлди. 

Миллатнинг тарихан ташкил топган барқарор бирлик сифатида ўзига хос тўртинчи белгиси унинг умумий маданияти, умумий хулқ-атвори ва миллий менталитетининг мавжудлигидир. Миллатнинг бу ҳислатлари осмондан тушмайди, тайёр ҳолда қандайдир ғайри-табиий куч томонидан миллатга инъом этилмайди. Миллий маданият, миллатнинг хулқ-атвори, миллий фикр юритиш усули, яъни менталитети миллатнинг шаклланиш жараёнида баъзида бир неча ўн йил, баъзида эса бир неча аср давомида юзага келади. Бу. ҳислатлар ва ўзига хос томонларнинг тез ёки секин шаклланиши тарихий шароитларга боғлиқдир.

Маълумки, маданият моддий ва маънавий қисмлардан иборат. Ишлаб чиқариш жараёни кишилар яшаб турган муайян ҳудудга боғлиқ бўлгани сабабли, ҳудуднинг жўғрофий шарт- шароитлари, ўзига хос томонлари моддий ишлаб чиқариш маданиятига жиддий таъсир кўрсатади.

Аммо “маданият” деганда, одатда, биринчи навбатда, маънавий маданият, яъни адабиёт, санъат, фан, фалсафа, халқ ижоди ва бошқалар тушунилади. Маънавий маданият атроф оламни билиш, ақлан ўзлаштириш, унинг тўғрисида маълум хулосаларга келиш жараёнидир. Атроф олам барчамиз учун умум макондир. Ва, айни вақтда, бу макон ўз тузилиши, табиати бўйича ҳар бир минтақада бошқа-бошқа. Ер сатҳининг ранг-баранглиги масаланинг бир томони. Унинг бошқа, иккинчи томони шундан иборатки, атроф оламни, табиатни, жамиятни англаш, тушуниш, шу асосда уларнинг энг умумий қонун ва тамойилларини белгилаш ҳар бир халқда ва хаттоки ҳар бир одамлар ўзига хос бўлиши мумкин. Чунки олам, жамият ва инсонда шу қадар турлики, уларни ҳар бир инсон турлича қабул қилиши, тушуниши ва тушунтириши ҳам табиийдир.

Миллий маданиятнинг шаклланишида, атроф муҳит, жўғрофий омиллар, миллатнинг тарихи, унинг бошдан кечирган воқеалари ва жараёнлари, унга атроф қўшни халқларнинг таъсирини англашда, шу миллат мутафаккир ва жамоат арбоблари муҳим роль ўйнайдилар. Бу қоида ўзбек миллати миллий маданиятининг шаклланиши жараёнида яққол билинди ва билинмоқда. Ўзбек миллий маданияти мавҳум, қандайдир номаълум муҳитда эмас, балки у яшаб турган муҳитда юзага келган ва шу муҳитда бойимоқда, ривожланмоқда. Миллатимизнинг ҳар бир ашуласида, ривоятида, ҳикоя ва достонида у яшаб турган муҳит ўз аксини топади, иштирок этади.

Миллий маданиятнинг шаклланиши жамиятдан ташқарида эмас, балки у билан бирга, у орқали амалга ошади. Демак, миллий маданиятни тушунмоқ учун, унинг ўзига хос томонларининг илдизларини белгилаб олмоқ учун, миллатнинг тарихини, унинг барча пасту баландликларини тўла билмоқ зарур. Ўзбек миллатининг маданияти Амударё ва Сирдарё оралиғи ҳамда унинг атрофидаги ерларнинг тарихи, бу серунум ерлар, боғу-роғлар, гўзал водийлар, ишлов берилган миллион гектарлаб далалар, ўнлаб ва юзлаб шаҳарлар, маданият марказлари, зиё масканларини яратиш, уларни душман ҳамласидан ҳимоя қилиш ва янада бойитиш жараёнида шаклланган.

Миллий маънавият - муайян ижтимоий-этник бирлик бўлмиш миллатнинг тарихан шаклланган ахлоқий, диний, илмий, бадиий, фалсафий, мафкуравий қарашларининг яхлит бирлиги ва уларнинг ҳаётий фаолият давомида намоён бўлиши.

Миллий маънавият миллий амалиётдаги ҳаётни англаш орқали ривожланади ҳамда миллий ўзликни англашга туртки бўлади. Миллий онг миллий ўзликни ва миллий манфаатни англашдан келиб чиқади. Миллий ўзликнинг муҳим таркибий қисмини эса миллий ахлоқ ташкил этади. Шу боис, инсонийлик, аввало, ахлоқий мезонлардан келиб чиққан ҳолда баҳоланади.

 Миллий руҳият - миллатнинг ички ҳолати, кечинмалари, ҳис-туйғулари, маънавий дунёси, ўй-фикрлари, мақсад ва маслаклари ҳамда кайфиятлари билан боғлиқ мулоҳазалар мажмуи.

Ер юзидаги ҳар бир миллат ўзига хос иродаси, ҳис-туйғу, дид, хулқ, феъл-атвори, кўнгил, қалб, юрак сирлари оламига эгадир. Энг аввало, руҳ (арабча “жон”) кенг маънода олганда, психик фаолиятнинг олий шакли бўлиб, ғоявийликка, онгга айнан тенгдир; тор маънода эса, тафаккур тушунчаси билан бирдайдир.
 Миллат тўғрисида сўзлаганда яна бир кўзда тутилиши лозим бўлган нарса шундан иборатки, миллат тарихан ташкил топган бирлиқдир. Миллатни кўрсатма, қарор ёки буйруқ асосида яратиб бўлмайди. Унга хос бўлган тил бирлиги, ҳудуд бирлиги, иқтисодий ҳаёт бирлиги, маданият, урф-одат ва хулқ бирлиги четдан инъом этилган тайёр нарса эмас. Улар секин-аста миллатнинг амалиёти жараёнида юзага келади. Ана шу жараёнда миллий бирлик ҳисси шаклланади.

Миллатнинг асосий белгиларидан бири унинг барқарор бирлик эканлигидадир. Яъни ҳар қандай революция, инқлобий ўзгаришлар, миллатга нисбатан зўравонлик сиёсати ва мажбурийлик тамойили ҳеч бир вақт миллатни тарқатиб юборолмайди. Аксинча, бундай тадбирлар миллатни янада жипслаштиради. Бунинг ёрқин мисолини 1943-1944 йилларда собиқ СССРда миллий ҳудудларидан мажбуран кўчирштган халқлар мисолида кўрдик.

Миллийлик
 - тарихан ташкил топган барқарор ижтимоий-этник бирликларни, яъни миллатлар ва элатларни бошқа барқарор ижтимоий бирликлардан, масалан, ижтимоий синфлардан фарқловчи томонлар, хусусиятлар, маънавий, руҳий ва маданий қирралар ҳамда тафовутлар мажмуи.

Миллийлик - жамият ҳаётининг энг муҳим омилларидан биридир. Чунки жамият ва умуман инсоният миллатлар ҳамда элатлардан иборатдир. Шу боисдан жамиятдаги барқарорлик, тинчлик ва кишиларнинг бунёдкорлик фаолияти кўп жиҳатдан миллатлар ҳамда элатларнинг ўзаро муносабатлари қанчалик тўғри ва одилона ҳал қилинганлигига боғлиқ. Миллийликни миллатлар ёки элатларнинг фақат маълум хусусиятлари орқали тушунтиришга интилиш миллийликнинг баъзи нозик томонлари ва қирраларини инобатга олишга тўсқинлик қилиб, миллатлар ёки элатлар онгида норозиликлар пайдо бўлишига олиб келиши мумкин. Миллийлик масаласида тўғри фикр юритмоқ учун ҳар бир миллатнинг ва элатнинг тарихи, анъаналари, урф-одатлари, расм-русумлари, маданияти, бошқа миллатлар ва элатлар билан муносабатларини ўрганмоқ зарур.

Собиқ шўролар тузуми даврида миллийлик масалаларини тадқиқ этиш ва ўрганиш маъқул кўрилмас эди. Чунки бу ҳолда, миллийликни билиш ва англаш учун миллатлар ва элатлар орасидаги фарқлар ва тафовутларни ўрганмоқ зарур бўларди. Ҳолбуки, у даврдаги ҳукмрон мафкура миллатлар ва элатлар орасидаги фарқларни эмас, уларни яқинлаштирувчи, уларнинг тезроқ қўшиб юборишга хизмат қилувчи омиллар ва хусусиятларни ўрганишни талаб қилган. Шунинг натижасида истибдод даврида миллатларнинг ва элатларнинг ҳаёти, тарихи, урф-одатлари бир томонлама, юзаки ўрганилди.

Миллийлик байналмилаллик билан узвий бир бутунликни ташкил қилади. Байналмилалликка таяниш, бошқа миллатларнинг ютуқ ва ижобий тажрибаларини ўрганиш ва ўз ҳаётига ижодий равишда киритиш миллийликни бойитиш ва ривожлантиришнинг муҳим омилидир. Байналмилаллик эса, ўз навбатида, миллатларда мавжуд бўлган энг юксак ютуқлар асосида ривожланади.

Ўзбекистон мустақиллигини мустаҳкамлаш учун миллийлик масалаларини чуқур ва ҳар томонлама таҳлил ҳамда тадқиқ этиш талаб қилинади. Зеро, миллийлигимиз бизнинг тарихимизни, маданиятимизни, анъаналаримизни, бой маънавиятимизни, миллий руҳиятимизни жиддий ўрганиш, уларни жаҳон ҳамжамияти эътиборига етказиш натижасида амалга ошиши мумкин.

Миллийликнинг, яъни муайян миллатга хос жиҳатлар, томонлар, хусусиятлар, маънавий, руҳий тафовут қирраларининг кўпайиб, бойиб бориши жаҳон бўйлаб миллатлар ривожланиши, юксалиши ва гуллаб-яшнашининг зарурий шартидир. Ҳозирги инсоният уч манба ва уч негизга суянади. У ҳам бўлса: умуминсоний цивилизация, бозор иқтисодиёти ва миллатлардир. Инсоният ўз тараққиёти жараёнида миллатдан мукаммалроқ ижтимоий-этник бирлик топа олмади. Бозор иқтисодиёти ва муносабатларини ҳаракатта келтириб, шу йўсин инсоният моддий ва маънавий бойлигини ривожлантирувчи цивилизацияни мустаҳкамлаб борувчи куч миллатлардир. Шундай экан, бизнинг бутун фаолиятимиз миллатларнинг истиқболларини очишга қаратилиши лозим. Бу жараён эса миллийликнинг янада ранг-баранг бўлишини талаб қилади.

Миллий менталитет
 (лот. мeng - ақл, идрок, зеҳн, фаҳм-фаросат) - миллатнинг тарихан шаклланган тафаккур даражаси, маънавий салоҳияти, яшаш ва фикрлаш тарзи, муайян ижтимоий шароитларда камолга етган қобилияти ва руҳий қуввати. Бу тушунча миллатга хос анъаналар, расм-русмлар, урф-одатлар, диний эътиқодни ҳам уз ичига олади, ўз навбатида у муайян миллатга мансуб кишининг турмуш тарзи, фикрлаши, дунёқарашини ҳам бир қадар белгилайди, гоҳида уни баҳолаш учун асос бўлади.
Миллий менталитетни ўрганиш ва унинг даражасини аниқлаш долзарб ва нозик муаммо бўлиб, ниҳоятда эҳтиёткорлик ҳамда жиддий ёндашувни талаб қилади. Миллий менталитетнн фақат миллатнинг нуфузи, ўтмиши ёки мавжуд турмуш шароити, унинг тарихда қарам ёки мустақил бўлганлиги билангина аниқлашга уриниш жиддий хатоликларга олиб келиши мумкин. Буни аниқлаш учун яна кўп омиллар эътиборга олиниши, улар ўзаро қиёсланиши, ушбу миллат яшаб турган шарт-шароит, тарихий давр, унинг руҳияти ва бошқа қатор жиҳатлар ҳам атрофлича ўрганилиши шарт.
Мустақиллик, бошқа халқлар қатори, ўзбек халқи олдида ҳам ўз менталитетини ўрганиш, уни тиклаш ва бойитиш учун улкан имкониятлар очиб берди. Бу менталитетнинг шаклланиш жараёни деярли уч минг йиллик тарихга эга. Ўтмишда халқимиз бутун инсониятнинг моддий ва маънавий маданиятини ўзининг бебаҳо дурдоналари билан бойитган. Аммо, мустабид тузум даврида у ўз тарихини, анъаналарини, маданиятини, урф-одат ва қадриятларини тўла-тўкис ўрганиш имкониятидан маҳрум эди. Чунки, ўша даврда бирон-бир миллатнинг тарихи, миллий маданиятини ривожлантириш ҳукмрон мафкура мақсадларига тубдан зид эди.
Миллий истиқлол мафкураси мамлакатимиз фуқароларининг асрлар давомида шаклланган маьнавияти, урф-одатлари, анъаналари ва қадриятларидан озиқланади. Бу жараёнда Ватан равнақи, юрт тинчлиги, халқ фаровонлиги, комил инсон, ижтимоий ҳамкорлик, миллатлараро тотувлик, динлараро бағрикенглик ғояларини юртдошларимиз онги ва қалбига жо қилиш уларда замонавий менталитет ҳосил бўлишининг асосий шартларидан биридир.

Халқимиз лиссонида ўзбегим, ўзбекона, ўзбекчилик каби тушунчалар борки, улар миллатимизнинг ўзига хос жиҳатларини очиб беришга хизмат қилади.

Бизнинг бошқа халқлардан фарқли ўлароқ ўзига хос жиҳатларимиз нималардан иборат?
 Бу ўринда шу нарсани алоҳида айтиб ўтиш зарурки, Ер юзида қанча халқу элат бўлса, улар ҳар бирининг ўзига хос жиҳатлари мавжуд, бундай фарқларсиз ҳеч бир халқ ва элат ўз қиёфасига эга бўлиши мумкин ҳам эмас. Бунинг устига бир халқ наздида фазилат ҳисобланган нарса, иккинчи бир халқ наздида қусур ҳисобланиши ҳам мумкин. Масалан, жаҳондаги баъзи бир халқларда ёши улуғ кишилар олдида ёши кичикларнинг шарттакилик қилишлари дадиллик, журъатлилик ҳисобланса, бизларда бу нарса бетгачопарликка йўйилади. Бизда бетгачопарлик мақбул эмас. Баъзи бир халқларда ўғил-қиз, невара-авараларнинг ота-оналари, бобо ва бувилари, умуман, ёши улуғ танишу нотаниш кишиларни сенсираши одатий ҳол ҳисобланса, бизким, ўзбекларда сенсираш беодоблик ва ҳаттоки, ҳақорат ҳисобланади. Бизда сизсираш удумдир.

Халқимизнинг ўзига хос жиҳатларидан яна бири - она-заминга боғлиқликдир, ҳуда-беҳудага у жойдан бу жойга кўчиб кетавермаймиз, қулай шарт- шароит илинжида тарқи ватан қилавермаймиз, бир парча ерни ҳам қаровсиз қолдирмаймиз, обод қилиб, уй-жой қуриб, боғ-роғ яратиб, яъни туп қуйиб, палак ёзиб, муқим яшашга одатланганмиз. Юртбошимиз: ўзбеклар ерни худди нондек эъзозлайди, қадрлайди, парчагина ерни ҳам қаровсиз қолдиришни гуноҳи азим деб билади, чунки ер ноз-неъмат манбаи. 

Одам тупроқдан яратилиб, ундан ризқланиб яшайди, ҳаёт паймонаси тўлгач, яна ер бағрига бориб қўшилади, яъни Еру Одам жисман бирдир. Одамнинг тириклиги унинг жисмига жон ва руҳ қўшилувидир. Руҳ ва жон вужудни тарк этгач, тириклик йўқолади, жисмнинг ўзи қолади. Демак, ерни эъзозлаш, киши ўз жисмини, ўтган аждодаари, дунёга келажак авлодларининг жисмларини ҳам қадрлашидир. Буюк аждодларимиздан бири Ўғузхоннинг: “Ватан фақат бизнинггина мулкимиз эмасдир. Мозарда ётган оталаримиз ва қиёматга қадар туғилажак авлодларимизнинг бу муборак тупроқ устида ҳақлари бордир...”

Ўзбек аёлларининг ҳовли тутишлари ўзи бир санъаткорлик! Ҳаммаёқ саранжом-саришта, супирилиб-сидирилган, бетартиб, сочилиб ётган нарсалар йўқ, супиргига ўхшаш “нохушроқ” нарсалар кўзга ташланмайди. Ўзбек маҳаллаларида қоровул бўлган-у, фаррош бўлмаган! Озодагарчилик учун ҳамма масъул!

Халқимизнинг бошқа халқларга ўхшаш жиҳатлари нималардан иборат-у, фарқларимиз нималарда кўриниши ҳақида сўз борар экан, албатга, миллий урф-одатларимиз тўғрисида ҳам гапириб ўтмоқ жоиз. Чунки миллий урф-одатларда халқнинг сувратию сийрати яққолроқ кўзга ташланади. Маълумқи, инсон хулқи табиатан тузалишдан кўра бузилишга мойил. Шунинг учун ҳам муттасил равишда одамларни ёмон нарсалардан, шу жумладан, шуҳратпарастлик, дабдабабозлик, исрофгарчиликка йўл қўйиш, ўзини қўз-кўз қилиш, эл-юрт одатлари ва анъаналарини менсимаслик, атрофда яшаётган одамларнинг ҳол-аҳволини инобатга олмаслик каби иллатлардан қайтариб, меҳр-оқибатли, камтарин, саховатли, ҳалол ва шу каби фазилатлар соҳиби бўлишга чорлаб туриш лозим. Президент Ислом Каримовнинг 1998 йил 28 октябрда чиқарган тўйлар ва бошқа маросимлар тўғрисидаги Фармони замирида ана шундай ғоя ётадир. Фуқароларимиз томонидан мамнуният ила қизган кутиб олинган бу Фармоннинг ижроси узоқ йилларга мўлжаллангандир. Чунки халқимиз мавжуд экан, юртимиз тинч-осуда экан, турмушимиз фаровонлашиб борар экан, тўйларимиз, оилавий тантаналаримиз, маърака ва маросимларимиз, марҳум ва марҳумаларимиз хотираларига бағишланган дунёвий ва дийий тадбирларимиз мудом давом этаверади, Қолаверса, ижтимоий иллатлардан бир йўла ва дарҳол мусаффо бўлиб олиш мумкин эмас, бунинг устига ижтимоий иллатлар кўҳна ҳам, янги ҳам бўлиши, биридан қутулиб, иккинчисига тутилиш ҳам эҳтимолдан холи эмас.


Ислом Каримовнинг “Шарқ” нашриёт-матбаа концернининг Бош таҳририяти томонидан 1998 йилда чоп этилган “Инсон бахт учун туғилади” деган китобида шундай ҳикматли сўз бор: “Ўзбек халқи азалдан жамоа туйғусига мойил”. Жамоа туйғуси бўлмаган халқда сахийлик ҳам бўлмайди. Сахийлик бўлмаган ерда тўй у ёқда турсин, уйига тўртта одамни чақириш ҳам бўлмайди. Жамоа туйғусидан саховатлилик келиб чиқади. Жамоа туйғусига мойиллик халқимизнинг биринчи фазилати десак, балки янглишмаган бўлармиз. Унинг феъл-атвори шундай, зуваласи шундай қорилган. Дарҳақиқат, халқимиз саховатли халқ. Топганини эл-юрт олдига қўйсам дейди. Шундан завқланади, меҳмон чеҳрасидаги табассумдан маънавий роҳатланади. Шу боис халқимизни тўйсеварликда айблаб бўлмайди. Гар айбласак, ўз-ўзимизни камситган бўламиз. Тўйсеварликни сахийлик, саховатпешалик фазилатларидан бири, деб қарамоқ керак. Тўй қилмаган ёки тўйга бормаган ўзбек топилмаса керак. Биз кимошдига тўй беришларни назарда тутаётганимиз йўқ, албатта. Тўю маъракаларда “мусобақа” эмас, хайр-саховат устувор бўлгани маъқул. Тўйларимиз ўзбекларнинг кимлигини намоён этувчи ўзига хос бир кўрикдир. 

Биз шундай бағрикенг, бағри очиқ бир халқмиз, аввало ирқу миллат ажратмаймиз, “Буям худонинг бандаси, жон ато этган Оллоҳ таоло ризқ-рўзини ҳам ўзи беради. Тангри таолонинг хоҳиш-иродаси билан юртимизга келиб қолган экан, майли, бемалол яшайверсин, ҳаммаси ўзига боғлиқ, яхши бўлса ошини ер, ёмон бўлса, ўзига жабр қилади” деймиз. “Менинг эътиқодимга ўт, менинг тилимда сўзла” демаймиз. Ҳеч бир тазйиқ ўтказишни хаёлимизга ҳам келтирмаймиз. Қўлимиздан келганча ёрдам беришга интиламиз. Бошқа халқ ва элат вакилларини ҳам тўйларимизга айтамиз, ёлғизлатиб, четлатиб ўтмаймиз. Юртдошнинг юртдошга, қўшнининг қўшнига ҳаққи бор деймиз.

Қўшничилик-қўшни дейилганда. эндиликда айрим кишилар тушунганидек, ҳовлингизнинг икки томонида яшовчи ёки бўлмаса, снз билан бир подъездда истиқомаг қилувчи кишиларгина кўзда тутилмайди, балки ўнг томондаги 40 хонадон, сўл томондаги 40 хонадон, олд тарафдаги 40 хонадон, орқа тарафдаги яна 40 хонадон, жами 160 хонадонда яшовчиларнинг барчаси сизга Қўшни мақомида бўладилар. Бундай қўшничилик муносабати Ўзбекистондек кўп миллатли мамлакатимизда бир оила аъзоларидек аҳил бўлиб яшашларида, яшна ватан ва ватанпарварлик туйғусининг шаклланиб, камол топишида, шу давлатнинг фуқароси бўлгани учун фахрланиш туйғусини туюшида катта аҳамиятга моликдир. Рисоладаги ҳақиқий тўйларимиз, оилавий маросимларимиз, маъракаларимиз халқлар ўртасидаги дўстликни янада мустаҳкамлашда муҳим ва халқчил омиллардан бири бўлиб келмоқда. Ва ўйлаймизки, бундан кейин ҳам шундай бўлиб қолажак.

3. Ўзингизни билингиз.
1
Миллий ғоя — ўзликни англаш, маънавий юксалиш ва тараққиёт омили.
"Озод ва обод Ватан, эркин ва фаровон ҳаёт" иборасида мужассам бўлган миллий ғоя оддий шиор эмас, жамиятни ҳаракатга келтирувчи кучга айланмоғи учун, у ҳар бир фуқаронинг онгидан чуқур жой олмоғи ва яшаш тамойилига айланмоғи лозим.
Ўзликни англаш кўринишлари. Жамият маълум бир ҳудудда жамланган одамларнинг оддий йиғиндиси эмас. Инсонийликка хос бўлмаган тубан интилишлар, инстинкт даражасидаги ҳис ва истаклар асосида бирлашган одамларни халқимиз "тўда", "оломон" деб атайди. Тўда, подага бирлашиб яшаш эса ҳайвонот дунёси вакилларига хос.
Юксак ривожланган инсонлар жамияти эса шахслардан таркиб топади. Инсон ижтимоий мавжудот сифатида талқин этилганда, унинг мустақил тафаккурга, эътиқодига, яратувчилик қудратига, ўзгалар ва бутун борлиқ олдидаги масъулият туйғусига эга экани назарда тутилади. "Мен кимман?", "Ёруғ дунёга нима учун келдим?", "Менга ато этилган буюк неъмат-ҳаётни нималарга сафарбар этмоғим лозим?". Инсон борки, эртами-кечми, ана шу саволларга жавоб излай бошлайди, камолот сари йўл олади. Бу йўлни-ўзликни англаш деб айтиш мумкин. Ўзлигини англаган ёки англай бошлаган кишигина шахс даражасига кўтарилади. Демак, ўзликни англаш, аввало, ҳар бир инсон, шахс, алоҳида субъект билан боғлиқдир.
"Кимки ўзлигини таниса, роббини танийди". Бу ҳадисда буюк ҳикмат яширинган. Уни бугунги кун муаммолари нуқтаи назаридан қуйидагича талқин этиш мумкин: ҳар бир инсон ўзи интилмаса, мақсадлар қанчалик улуғ бўлмасин, бирор-бир натижа бермайди. Шунинг учун ҳам ислом аҳли, мутасаввиф алломалар инсонни "олам меҳвари", "Аллоҳ томонидан ер юзида халифа этиб яратилган" деб билган.
Хазрат Навоийнинг "Эл нетиб топқай мениким, мен ўзимни топмасам", деган сўзлари бутунги кунда янги маъно-мазмун касб этади.
Миллий истиқлол мафкураси ва миллий ғоя жаҳон халқларининг узоқ тарихий тараққиёти жараёнида яратилган меросидан ҳам озиқа олганлиги бежиз эмас. Зеро, қадим-қадимданоқ, инсоният жамияти пайдо бўлибди турли халқ алломалари инсонни ўзликни англашга даъват этиб келган. Ўзликни англаш борасидаги Шарқ ва Ғарб алломаларининг фикрлари миллий ғоя тантанаси ўзлик англаш билан чамбарчас боғлиқ эканлигини яққол намё этади.
Дельфадаги Аппалон ибодатхонасининг деворларига ўйиб ёзилган ва анъана бўйича етти юнон донишмандлардан бири - спарталик Хилонга тегишли деб ҳисобланган "Ўзингни ўзинг англа" шиори қадимги юнон фалсафасини ўзак масаласи бўлиб қолди, юнон мутафаккирларини бу бора изланишга даъват этди. Эрамиздан аввалги V асрда Протагор "инсон барча нарсаларнинг ўлчовидир", деган машҳур фикрни илгари сурди, Суқрот учун эса "ўзинг ўзинг англа" ҳикмати донишмандликнинг қоидасига айланди ва таълимотининг ўзагини ташкил этди. "Ўзини англаган инсон, — деган эди у, — ўзи учун нима фойдалилиги ва нималарга қоддир эканлигини яхши тушунади, кўлидан келадиган иш билан шуғулланиш асносида эҳтиёжини қондиради ва саодатга эришади. Ҳар қандай хато ва бахтсизликлардан холи бўлади. Бунинг натижаси ўлароқ у ўзга одамларни кадрлай олади ва уларга эзгулик йўлида фойдалана билади. Оқибатда ўзини кулфатлардан асрайди".
Жамиятнинг таянчи - оддий инсон. Шунинг учун ҳам Юртбошимиз "Тафаккур" журнали бош муҳаррири билан суҳбатда "Мафкуранинг шаклланишида кимнинг манфаатлари ва қарашлари юзага чиқиши керак?", - деган саволга шундай жавоб берган эди: "Даставвал Ўзбекистон, яшаётган, ўз тақдири тимсолида минг-минглаб кишиларнинг тақдирини мужассамлаштирган ватандошимизнинг ҳаётини, унинг орзу-интилишларини, бугун ва эртанги кунга бўлган умидворлигини ўзимча тасаввур қилишга уриниб кўрардим. Ўзимни шу одамнинг ўрнига қўйиб, унинг кўзи, идроки, тафаккури, ёндошуви билан келажакка қарардим".
"Ўзликни англаш", "миллий ўзликни англаш" ва ниҳоят "умумбашарий ўзликни англаш" тушунчалари бир-биридан айри эмас, балки бир-бири билан узвий алоқадор, бир-бирини тақозо этади. Зеро, инсон ота-она, оила, миллат, аҳли башар, борингки, бутун борлиқ билан муносабатлар асосида ўзининг ким эканлигини англаб боради. Айни шу муносабатлар ҳамда уларнинг заминида шаклланган миллий ва умуминсоний қадриятлар асосида миллий ғоя тамойиллари шаклланган ва аксинча, миллий ғоя уларнинг замон талаблари асосида бойитиб боради.
"Ўзликни таниш"нинг турли талқинлари ва миллий ўзликни англаш. Инсоният тарихида "ўзликни таниш" масаласи турлича талқин этилган. Хусусан, инсонга биологик мавжудот сифатида қараган моддиюнчи олимлар дунёпарастлик кайфиятини тарғиб этганлар. Масалан, немис файласуфи Артур Шопенгауэр табиатдаги яшаш учун кураш қонуниятини жамиятга кўчириб, "ҳамманинг ҳаммага қарши уруши" шароитида инсон ўзи ва фақат ўзи учун, ўзининг дунёда турмоғи учун курашиши лозимлиги ҳақидаги фикрни илгари сурган. Зеро, унинг фикрича, ўз эгоизми қобиғига ўралмаган биронта инсон топилса, "у оламни билади, унинг моҳиятини англаб етади ва тинимсиз йўқолиш, арзимас интилишлар, ички низолар ва доимий азоб-уқубат домига ботганлигини кўради, қаерга кўз ташламасин, фақат азобланаётган одамзотни, азобланаётган жонзотларни ва ўткинчи дунёни кўради”.
"Эътиқод ва билим - тарозининг икки палласи: бири қанча баланд бўлса, иккинчси шунча пастдир", — деган эди Шопенгауэр. Аслида, бир-бирини тақозо этувчи, бир-бири билан чамбарчас боғлиқ инсонийликка бошловчи икки дарға - эътиқод, илоҳий маърифат ва дунёвий билимни икки қутбга ажратиш иккинчи тоифадаги Ғарб файласуфларини даҳрийлик ёки унга ёндош йўлга солди. Моддий дунё эҳтиёжларининг устуворлиги "яшаш иштиёқи"ни зоҳирий манзиллар билан боғлади. Италиялик файласуф Никколо Макиавеллини бу йўналиш бошига қўйиш мумкин. Унинг: "Ҳар бир ишни у қандай воситалар билан амалга оширилганига қараб эмас, балки масадга эришилган-эришилмаганига кўра баҳолайдилар", деган сўзларида намоён бўлган дунёқараш кейинга давр Европа фалсафасига жиддий таъсир ўтказган эди.
XX аср бўсағасида "яшаш иштиёқи" фалсафаси асосида Фридрих Ницше "барча қадриятларни қайта баҳолаш"га тутинди. Даставвал у яшаш иштиёқини юксак маънавият сари интилиш билан боғлашга уринди. Аслида эса бу ғоя бир оз ўзгача шакл касб этди. Унинг наздида инсон ўз ҳаётида нимаики бўлса, жумдадан, ҳокимиятга интилиш ва ўзининг нопок истакларини ҳам мутлақо онгли равишда амалга оширишга ҳаракат қилсагина ҳаёт унинг олдига қўйган бурчни бажарган бўлади. Шу тариқа Ницше яшаш иштиёқини "ахлоқ занжирлари"дан халос этишга даъват зтади: "Биз ўйлаймизки, — деб ёзади у, — мисони кўчада ва қалби тубида писиб пойлаб турган шавқатсизлик ва зўрлик, куллик, хавф-хатарлар,... умуман, даҳшатли, жабр келтирувчи барча ёвузликлар, инсога хос бўлган бутун ваҳшийлик ва маккорлик, буларнинг бари "инсон" деб аталмиш ҳайвон турини юксалтириш мақсадларига яхши хизмат қилади".
Инсон жисмининг ўткинчилиги, руҳининг эса абадийлиги (черков отаси Августиннинг "тан руҳ учун қафасдир"фикрини эсланг) масаласини зоҳирий (дунёвийлик нуқтаи назаридан) талқин этганлар, инсон ўзлигини дунёдан юз ўгириб, ёлғизликда ибодат билан кун ўтказгандагина, оддий сўз билан айтганда, таркидунё қилгандагина топиши мумкин деган фикрга келади.
Дунёни ўткинчи билиб, ижтимоий фаолликдан қочиш, фақат Оллоҳ зикри билан яшаш тамойили ислом Шарқида ҳам ўрин олган эди. Жумладан, зоҳидлар, Н.Комилов таъбири билан айтганда, "таркидунёчилик ғоясини таргиб этиб, ижтимоий фаолликдан бутунлай четлашганлар, сурункали тоат-ибодат билан шуғуланганлар". Тасаввуфдаги "узлатга чекиниш" ғоясини ҳам баъзан тўғридан-тўғри таркидунёчилик маъносида талқин этишга уринишган. Аммо "ўзликни англаш" бош мақсади бўлган тасаввуф аҳли ва тасаввуф ғояларидан қувват олган улуғ мутафаккирларимиз инсонни инсонга, Ватанга, халқига бўлган, ҳар қандай ғараздан ҳоли, пок меҳрни тарғиб этиб келган.
Хусусан, улуғ мутасаввиф аллома Баҳоуддин Нақшбанд инсон ўз-ўзини англаб етиш орқали Ҳақни, Ҳақиқатни танийди, Оллоҳ васлига етишади, дейди. Аммо ҳаётининг якуний мақсади бу эмас. Дилида Оллоҳ ("дилда ёр") жо бўлган киши ишга киришмоғи ("даст ба кор"), эзгу ишларга қўл уриши лозим. У асло элдан, халқдан ўзини айирмаслиги, аксинча, Ориф одам Хақни дилда тутган ҳолда халқ билан бирга бўлиши лозим ("Хилват дар анжуман").
Шу нуқтаи назардан, Фаридиддин Аттор дунёни қайнаб турган қозонга менгзаб, инсонни ана шу "қозон"да қайнашга ундаган эди. Шундагина инсон пишиб етилади, комилликка эришади. Алишер Навоий, Нажмиддин Кубро, Бобур мирзо, юрт қайғусида яшаган жадид зиёлилар ва яна ўнлаб, юзлаб улуғ аждодларимиз ҳаёти, ўз тақдирларини халқ, миллат, бутун инсоният тақдири билан узвий боғлиқликда кўрганлар. Инсон ўзлигини англашини ижтимоий муносабатлар асосида кўришни орзу қилган ҳазрат Навоий буни қуйидаги мисраларда ифода этган эди:
"Одаме эрсанг демагил одаме — 
 Ониким йўқ, халқ, ғамидин ғами".

Онг ва ўз-ўзини  англаш

Одам ҳайвонот дунёсидан ажралиб чиқиб, унинг онги пайдо бўлишидаги яна бир муҳим омил - бу ўзини-ўзини, ўз фаолиятини англашидир. Ўз-ўзини англаш инсон онги фаолиятининг муҳим томонини ташкил қилади. Чунки, ижтимоий ҳаёт инсондан фақат объектив борлиқни, яъни табиат ва жамиятни билишнигина эмас, балки ўз-ўзини англашини ҳам талаб қилади. Бинобарин, инсон борлиқни ўз онги орқали акс эттирар экан, у фақат объектив реалликнинг субъектив инъикосини ҳосил қилибгина қолмай, балки ўз-ўзини ҳам, ўзининг мақсад ва манфаатларини, идеалларини ҳам, хуллас, ўз маънавий қиёфасини ҳам англайди. Бунда у, маълум даражада, ўз теварак атрофидаги нарсалардан ўзини ажратиб, ўзининг борлиққа муносабатини, нимани инъикос эттираётганини, қандай манфаат ёки мақсад асосида акс эттираётгани, нима қилаётгани ҳақида ўзига ҳисоб беради. Инсоннинг инсонлиги, унинг ҳайвондан туб фарқи айни шу ўз-ўзини англашидан, ўзининг кимлиги ёки нималиги, нималарга ва қандай ишларга қодирлигини била олишидан бошланади. Бу эса ўзининг эҳтиёжлари, мақсад ва манфаатларини, фаолиятининг йўналишини, жамиятда қандай ўринга эгалиги ва қандай роль ўйнашини англай олишидан бошланади. Лекин бу ўз-ўзини англаш инсонда ўз-ўзидан, априор шаклларда юзага келмайди, балки у онг билан бирга, инсоннинг моддий ва маънавий фаолиятлари асосида, унинг ижтимоий турмуш тарзи таъсирида шакллана боради. Бунда унинг ўз-ўзини англаши ўз фаолиятларини назорат қилишда, ўзининг қилаётган ишлари ва фаолиятлари учун масъулликни ҳис қилишда намоён бўлади. Ўз-ўзини англаш, шу билан бирга, кишиларнинг ўзлари қилган ишлари юзасидан ўзларига ҳисоб беришларида, ўз фаолиятларини тўғри ёки нотўғри, деб топишида, уларни маъқуллаши, тасдиқлаши ёки қоралаши, рад қилишларида ҳам ифодаланади. Ўз-ўзини англаш натижасида инсонда ўз-ўзига ишонч пайдо бўлади, характери шаклланади.

Инсон фаоллигини белгиловчи нарса ҳам айни шу ўз-ўзини англашидир.

Ўз-ўзини англашни шундай таърифлаш мумкин: инсон ўзини субъект сифатида ажратиб, ўз билишини ўзига қаратиши, ўз талаб ва эҳтиёжларидан келиб чиқиб иш юритиши, фаолият ва ишларини назорат қила олиши ҳамда бошқариши, ўз-ўзига ўз фаолиятининг бориши ва натижаси ҳақида ҳисоб бериши, хуллас, ўзи билишнинг ҳам субъекта, ҳам объекти бўлган жараённи фалсафада ўз-ўзини англаш, дейилади.

Ўз-ўзини англаш ижтимоий-тарихий жараён бўлиб, у ривожланиб борувчи динамик тузилма сифатида онгнинг турли босқичларида ва турли даражаларда турлича ҳолатда ва кўринишларда намоён бўлади.

Ўз-ўзини англашнинг биринчи дастлабки шакли бу ўз-ўзини ҳис қилиш бўлиб, у кишининг ўзини, ўз жисмини қуршаб турган дунёдаги предметлар, ҳодисалардан фарқини билишидир.

Ўз-ўзини англашнинг навбатдаги шакли одамнинг жамиятдаги ўз ўрнини, инсон эканлигини, яъни у ёки бу жамиятнинг аъзоси, жамиятнинг конкрет бирор босқичига, муайян маданиятга, ижтимоий гуруҳларга мансублигини, аниқ бир фаолият эгаси эканлигини тушуниши билан боғлиқдир.

Ниҳоят, ўз-ўзини англашнинг юқори шакли - бу кишининг жамиятда фуқаро сифатида фаолият кўрсатадиган, ўз ишлари ва фаолияти учун масъулликни ҳис қилувчи, фаолияти устидан ўз назоратини ўрнатувчи, жамиятда ўз ўрнини тўғри белгиловчи, ўз фаолиятларини ўзи баҳолай оладиган, ўз-ўзига ҳисоб бера олувчи шахс эканлигини тушунишдир.

Ўз-ўзини англашнинг бу шакллари фақат конкрет индивид билан боғлиқ бўлган шакллардир.

Умуман, инсоннинг ўз-ўзини англаши, билиши учун у турли воситалардан, йўл-йўриқлардан, нарсалардан фойдаланади. Бу кишиларга ҳодиса-воқеалар унга ўз-ўзини акс эттирувчи ойна ролини бажаради. Шу асосда инсоннинг ўз-ўзини англаши содир бўлади. Бу халқнинг: «бирни кўриб шукур қил, бирни кўриб фикр қил», деган мақолида ҳам ўз ифодасини топган.

Инсон ўз-ўзини англаши кўпинча унинг бошқа кишиларга бўлган муносабатлари орқали вужудга келади. Бу унинг коллектив (жамоа) орасидаги амалий-ижтимоий фаолияти жараёнида, бошқа кишилар билан бўладиган муносабатларида туғилади. Чунки киши нафақат ўзини бошқа кишилар билан, балки бошқа кишиларни ўзи билан таққослайди, у ўзини бошқалар билан қиёслаб идрок этади ва шу асосда ҳам ўз-ўзини англайди.

Ўз-ўзини англаш ҳар бир кишида, ҳар бир жамоада, ҳар бир ижтимоий гуруҳда ва ниҳоят, бир бутун жамиятда ўзига хос кўринишларда кечади. Кўпинча киши бошқаларни адолат, ҳақиқат, ҳаққонийлик, принципиаллик жиҳатдан тўғри танқид қилиб, тўғри баҳоласа ҳам, ўзига келганда, бу талабларни унутиб қўяди.

Ўз-ўзини англашнинг бошқа қирралари ҳам бор. Ўз-ўзини англаш фақат конкрет киши, шахсгагина хос бўлиб қолмасдан, у маълум жамоага, маълум синфга, бирон бир ижтимоий гуруҳга, маълум халққа, миллатга ҳам хос бўлиши мумкин. Конкрет киши ёки шахс ўз-ўзини англашининг олий даражаси - бу шу киши ёки шу шахснинг маълум ижтимоий гуруҳга, маълум жамиятга оид олий инсоний қадриятларнинг ташувчиси, яратувчиси сифатида фаолият кўрсатишидир. 

Ўз-ўзини англашнинг энг муҳим кўриниши бу маълум гуруҳ жамоа, миллатнинг ўз-ўзини англашидир. Маълум миллатнинг ўз-ўзини англаши - миллий ўз-ўзини англаш дейилади. Миллий ўз-ўзини англаши эса миллий жараёнларнинг ҳаракатлантирувчи кучи сифатида миллий маданият ва маданий мерос, миллий қадриятлар билан боғлиқ ҳолда ўта мураккаб ва зиддиятли алоқадорликда вужудга келади. Бунда миллий манфаатлар миллий ўз-ўзини англашнинг асосий манбаини ташкил қилади. Миллий маданий қадриятларни ўзлаштириш ва эгаллаш, уларни қайта идрок қилиш ва яратиш миллий ўз-ўзини англаш ривожланишининг асосий шарт шароитларидир. Шу билан бирга, миллий ўз-ўзини англаш ўз ўрнида миллий маданият, маънавият ва манфаатлар янада ривожланишини таъминловчи асосий омилдир.

Миллий ўз-ўзини англашни шовинизм ва миллатчиликдан фарқ қилиш лозим. Шовинизм ва миллатчилик одатда бир гуруҳ кишиларнинг ҳиссий ва ақлий кайфиятлари билан боғлиқ бўлган, ўз-ўзини англашнинг бузилган кўринишлари бўлиб, миллий ўз-ўзини англашни бир томонлама тушуниб, уни ошириб, бўрттириб юборишларнинг оқибатидир. Ҳар бир миллат маданияти, маънавияти миллий қадриятлари шу миллат ўз-ўзини англашининг бевосита таъсирида бўлади. Собиқ Иттифоқ емирилиб, мустақил давлатлар ташкил топган, ҳозирги шароитда миллий ўз-ўзини англаш мамлакатимиз ижтимоий ва маънавий тараққиётининг муҳим омилига айланиб бормоқда.

Аллоҳнинг муборак оятлари ичра, яна бир оят бор, тараддуд ва шубҳаларга шифо, безовта ва оромини йўқотган қалбларга ҳодий бир оят: "Эй мўминлар, ўзингизни билингиз! Модомики, ҳақ йўлни тутган экансиз, адашган кимсалар сизларга зарар етказа олмас..." (Моида, 105.)
Аллоҳ таоло ушбу ояти каримада мўмин бандаларига ўзларини ислоҳ этишни, жаҳд ва тоқатлари қадар яхшилик қилишни буюряпти. Ва яна ким ахволини ўнглаган бўлса, унга бузғунчиларнинг бузуқлиги зарар қилмаслигининг хабарини беряпти. Яъни, ҳар ким амалига яраша олади. Ёмоннинг ёмонлиги яхши одамга зарар қилмайди. Ёмоннинг ёмонлиги учун яхши одам жавоб бермайди. Аммо бу гапдан амри маъруф ва наҳий мункарни тўхтатиш мумкинлиги тушунилмаслиги лозим. Имом Аҳмаднинг ривоят килишича, Абу Бакр Сиддиқ (р.а.) мана шу оятни ўқиб туриб: "Эй одамлар, бу оятни бошқача тушуняпсизлар, мен Расулуллоҳнинг (с.а.в.): "Одамлар ёмон ишни кўриб туриб, уни ўзгартирмасалар, Аллоҳ азза ва жалла азобини ҳаммаларига бирдек юборишига яқин бўлади", деганларини эшитганман", дея хитоб қилганлар.
Абу Довуд, Термизий, Ибн Можжалар ривоят қилади: Расулуллоҳдан (с.а.в) мазкур оят ҳақида сўрашди. Айтдилар: "Яхшилик қилинглар, бир-бирингларни ёмонликдан қайтаринглар. Қачон ўзининг ортидан эргаштириб кетувчи хасислик ва ҳою ҳавасни, таъсирчан бир динни, кўрганнинг кўзини оладиган ажойиботни кўрсанг, ўзингни тут, авомни қўй. Сизлардан кейин ҳали шундай кунлар келадики, сабрли одам у пайтда қўлида чўғни ушлаб тургандек туради. У кунларда амал қилувчиларга сизларники каби амал қилаётган элликта кишининг ажри тегади". Саҳобалар: "Эй Расулуллоҳ, биздан эллик кишинингми ёки ўзлариданми?" деб сўрашди. "Сизлардан эллик кишининг", дедилар у зот.
Бу борада муфассирлар устози Абдуллоҳ ибн Масъуднинг (р.а.) ҳам деганлари борки, оятнинг маъносини тўлароқ тушунишга ёрдам беради.
Ибн Масъуднинг (р.а.) ҳузурларида ўтирган одамлардан икки киши тортишиб қолишди. У зотнинг ёнидаги бошқа бир киши: "Бу иккаласини яхшиликка буюришим ва ёмонликдан қайтаришим нотўғрими?" деди. Яна биттаси: "Ўзингни бил, чунки Аллоҳ таоло: "Ўзингизни билингиз", деб айттан", дея жавоб қилди. Ибн Масъуд бу гапни эшитиб: "Бас, бу оятнинг таъвили ҳали келмаган. Қуръон тушиб бўлди. Унда шундай оятлар борки, уларнинг таъвили Расулуллоҳ, (с.а.в.) замонларида воқеъ бўлди. Шундай оятлар борки, таъвили Пайғамбар замонидан сал ўтиб келди. Баъзи оятларнинг таъвили энди келади. Қиёмат зикри келган оятларнинг таъвили қиёматда, ҳисоб, жаннат, дўзах ҳақида зикр келган оятларнинг таъвили ҳисоб кунида келади. Модомики, қалбларингиз ва истакларингиз бир экан, фирқаларга бўлиниб кетмаган экансиз, бирингиз бошқанинг касрига қолмаган экан, бас, яхшиликка буюринг, ёмонликдан қайтаринг. Агар қалблар ва истаклар ўзгарса, бўлиниб кетсангиз, бировнинг касрига бошқангиз азоб тортса, ўша пайтда киши ўзи билан қолсин. Ана ўшанда бу оятнинг таъвили келади", дедилар.                                               Ибн Касирнинг тафсиридан
“Ўзингни англаб ет”. Арасту (эрамизга қадар 384-322) нинг ёзишича қадимги Юнонистоннинг етти донишманди - Фалес, Питтак, Биант, Солон, Клеобул, Мисон ва Хилон Дельфа шаҳридаги Аполлон ибодатхонасида учрашиб, “Ўзингни англаб ет” деб ёзиб қолдиришган. Бу фикрни Cуқрот кенг камровда тушунтирган ва шарҳлаган.
Биант “Дунёда энг осони бошқаларга маслаҳат бериш, энг қийини “Ўзингни англаш””-деб ёзган.

Мирзо Бедил “Инсон ўзини бўлгани каби кўрсатсин, ё кўрсатгани каби бўлсин”-деб ёзган.

Жалолиддин Румий “Ё аслинг каби кўрин, ё кўринганинг каби кўрин” –деб ёзади.

13-мавзу:  ЭКОЛОГИК ОНГ ВА ЭТНОМАДАНИЯТ
Режа:

1.Экология-таълимот сифатида.

2.Экологик муҳит  ва экологик онг тушунчалари.

4.Экологик онгни шакллантириш омиллари.

Экология-(грекча яшаш жойи, турган ўрни) тирик организмлар ҳамда улар туркумларининг бир-бирлари ва атроф-муҳит билан ўзаро муносабатлари тўғрисидаги фандир. Бу атама 1866 йилда немис зоологи Эрнест Геккел (1834-1919) томонидан таклиф этилган эди. Эндиликда бир пайтлар биологик циклнинг тор доирасига тааллуқли бўлган фан беқиёс даражада гуллаб-яшнамоқда ва борган сари каттароқ аҳамият касб этмоқда. Зеро, экология бугунги кунда биология, география ва табиатшунослик фанлари чатишган жойда, табиат ресурсларини ишлата билиш ва муҳофаза қилиш жараёнида бошқариш тўғрисидаги фанга айланди. Олимлар ўз моҳиятига кўра янги бўлган бу фанни глобал экология, табиатдан фойдаланиш назарияси, инсон экологияси деб атамоқдалар.

Айтиш мумкинки, глобал экология (ёки инсон экологияси) учта система: табиат, инсоният жамияти ва у яратган техниканинг ўзаро таъсири тўғрисидаги фандир. Яна ҳам соддароқ қилиб айтганда, бу инсониятнинг ҳозирги экологик вазиятда яшаб қолиш шартлари ҳақидаги фан дейиш ҳам мумкин.

Масалан, агар «шаҳардаги экологик вазият ёмонлашди», дейишса, одатда атмосферада завод қувурлари ва автотранспорт воситаларидан чиққан газлар кўпайиб кетгани, ичимлик суви сифати ёмонлашгани, сув ҳавзаларининг ифлосланиши ортиб кетгани ва ҳоказолар тушунилади. Ва, ҳатто заводдан экологик аҳвол қониқарли дейилганда ҳам бу завод атрофидаги ҳамма ишлар жойидалигини билдирмайди. Тутун ва қурум, олтин гугурт гази, азот оксидлари бу заводнинг қувурларидан чиқиб, тозалаш иншоотларидан ўтган сув билан қўшилиб кетади. Умуман биз ҳаво, сув ва тупроқни ишлаб чиқариш чиқиндилари билан ифлосланиши қандай оқибатларга олиб келиши тўғрисида жуда кам нарса биламиз. Бундай ифлосланишлар пайдо бўлганига ва кўпая бошлаганига ҳали кўп вақт бўлгани йўқ. Чамаси бизнинг кўпдан кўп қилган нотўғри ишларимиз жабрини келгуси авлодларимиз тортадиганга ўхшайди. Бироқ, аввало олимлар, кейин кўпгина мамлакатларнинг жамоатчилиги салбий иқлим ўзгаришлари, сайёрамиз қатлами бузилиши ўрмонлар йўқотиб юборилишининг ижтимоий оқибатлари тўғрисида алоҳида ташвишланаётганларини баён қилмоқдалар. Яқиндагина маҳаллий характердаги экологик ўзгаришлар бир авлод кўз ўнгида регионал ва глобал фалокатларга айланмоқда. XX асрнинг унчалик такомиллашмаган, бироқ оммавийлашган технологиялари пайдо қилаётган кислота ёмғирлари ўсимликлар дунёсини йўқ қилмоқда, тарихий обидаларни ҳам, замонавий қурилиш бинолари ва ҳатто метал-конструкцияларини ҳам бузилиб кетишига сабаб бўлмоқда.

Табиат билан жамиятнинг ўзаро муносабати турли тарихий босқичларда турлича бўлганлигини ва уни адолатли ҳал этиш учун кураш ҳар доим давом этиб келганлигини тарихий фактлар ва кишиларнинг ижтимоий тажрибаси исботлаб бермоқда. Шундай қилиб, табиат ва жамиятнинг ўзаро муносабати тарихи бир-бири билан ўзаро боғлиқ икки йўналишга эга. Биринчиси, узоқ ўтмишдан бошлаб, инсоннинг табиат устидан ҳукмронлигининг меъёри ва даражаси тобора кенгайиб борган, ишлаб чиқариш соҳасида, меҳнат унумдорлигининг сарф қиладиган моддалар ва энергия таркиби ўса бориши суръатлари тезлашиб борган, ҳозирги замон илмий-техника тараққиёти инсоннинг глобал масштабда табиат устидан мутлақ ҳукмронлигини таъминлаш учун кенг имкониятлар очмоқда; иккинчисига кўра, юқоридаги жараён билан бир вақтда инсон билан табиат ўртасида номувофиқлик тўхтовсиз ўсиб бормоқда, унинг сифат жиҳатдан ҳар бир босқичи табиатга яксон қилувчи таъсир кўрсатиб, инсон мавжудлигининг заминини емирмоқда. Ана шунинг оқибатида атроф-муҳит билан инсонларнинг ўзаро муносабати ҳақидаги таълимот, яъни экология пайдо бўлди.

Демак, инсоният тарихининг ҳар қандай босқичида табиатга таъсирнинг имкониятлари жамиятнинг ишлаб чиқариш кучларининг даражаси билан белгиланади. Масалан, энергетик муаммоларни хал этиш атом станцияларининг қурилишини тақозо этди. Бу нарса ўз ўрнида радиоактив чиқиндиларнинг атроф-муҳитни ифлослаштириш муаммосини келтириб чиқарди.

Ҳозирги замонда жамият тараққиёти билан боғлиқ бўлган бундай умумбашарий муаммолар анчагинадир. Улар инсониятнинг бундан кейинги тақдири билан боғлиқ. Шулардан бири, экологик муаммодир. Шунга кўра, табиат инсондан ўзига нисбатан алоҳида эътибор, мерҳ-муҳаббат ва хайрихоҳлик талаб этмоқда. Эндиликда, инсон табиатга, уни мухофаза қилишга ўзининг бутун кучини, бутун маънавий бойлигини сарф қилмоғи лозим. Ҳозирги замон кишиси табиат муаммоларини «ўзи орқали», «инсонийлик» тушунчаси призмаси орқали ўтказмоғи шарт.

Мазкур мавзунинг юқорида қайд этган масалаларини чуқур ўрганиш ва кенг мушоҳада қилишнинг ижтимоий-сиёсий томонидан ташқари, умумбашарий аҳамияти ҳам мавжудки, у ҳозирги замон шароитида экологик тангликнинг миқёси ва кўлами тобора кенгайиб бораётганлиги билан изоҳланади. Экологик тангликнинг олдини олиш объектив зарурият бўлиб, уни бартараф этишдан бутун инсоният - дунёдаги барча мамлакатлар ва халқлар манфаатдордир. Курраи заминда ҳаётни сақлаш бўйича жаҳон миқёсидаги ҳалқаро ҳамкорлик қилиш замонамизнинг бош масалаларидан бўлиб турибди.

Айниқса, кейинги юз йиллар ичида жамиятнинг табиатга ва унинг ривожланишига таъсири натижасида курраи заминда жиддий ўзгаришлар содир бўлди. Табиат неъматларидан инсон ва жамият эҳтиёжи учун фойдаланиш имкониятининг орта бораётганлиги оқибатида, табиий муҳит кескин ўзгара бошлади. Табиатга одамнинг аралашиши бир томонлама характерга эга бўлиши билан табиат жиддий зарар кўрмоқда. Ер куррасининг сирти, ўсимликлар олами, ҳайвонот дунёси, иқлими, шунингдек, ер ости бойликлари ҳам таниб бўлмас даражада ўзгариб кетганлиги бунга мисол бўлади. Ер, сув, ҳаво ифлосланмоқда, радиоактив моддалар ва турли химикатлар, автомобиль газлари шу кабилар билан заҳарланмоқда. Атроф-муҳитнинг ифлосланиши ва табиатнинг заҳарланиши миқёси ва кўлами ҳақида жуда кўп далилларни келтирадиган юзлаб китоблар босиб чиқарилмоқда. Биргина Орол тақдири ҳақида тўхталиб ўтар эканмиз, экологик тангликнинг нақадар кенг кўламда кириб келаётганлигини унинг мисолида кўриш мумкин.

Чорак аср давомида у ерда яшаб турган кишиларнинг кўз ўнгида олти миллион гектар ерни ўз ичига олган денгизнинг ярми қуриб бўлди. Қуриган ерлар  туздан иборат саҳрога айланаяпти. Бунинг оқибатида Ўрта Осиё ва Қозоғистонда иқлим ўзгараяпти, унумдор ерлар ишдан чиқаяпти, ўсимликлар қуриб битаяпти, чорвачилик ва деҳқончилик жиддий зарар кўраяпти. Энг муҳими, кишиларнинг саломатлигига таъсир қилиб, турли касалликлар кўпайиб кетаяпти. Шунинг учун ҳам Оролни ҳозирги ҳолатида сақлаб қолиш фақат ижтимоий-иқтисодий ва сиёсий масала бўлибгина қолмасдан, маънавий масала ҳамдирки, буни бартараф этиш умумбашарий аҳамият касб этмоқда.

Бугунги кунда жамият билан табиат ўртасидаги мувозанатнинг бузилишини экологик танглик деб атаймиз. Ана шу экологик тангликнинг олдини олишнинг қандай муаммолари бор ва уларни бартараф этиш йўллари нималардан иборат? Мавзунинг ана шу томонига эътибор берадиган бўлсак, унинг қатор жиҳатларини кўришимиз мумкин.

Айрим олимлар экологик тангликнинг келиб чиқиш сабабини илмий-техника тараққиётининг ижтимоий оқибатларига боғлашади. Уларнинг бу фикрларида жон бор, аммо масалани бартараф этиш учун бу асос бўла олмайди.

Ҳозирги кунда табиатни қайта ўзгартиришга қодир бўладиган ҳар қандай лойиҳалар ҳар томонлама сифатий-миқдорий таҳлил этилиб, аниқ ҳисоб-китоб қилинаётганлиги ҳеч кимни шубҳага солмайди. Бунинг учун математика ўзининг жуда бой имкониятларини ишга солиши мумкин. Экологик муаммоларни ҳал этишда математик андоза (модел)ларни қўллаш бўйича кўпгина илмий тадқиқотлар мавжуд. Буларнинг ҳаммаси математик экология деган фаннинг янги тармоғи вужудга келаётганлигидан далолат беради.

Ёшларнинг экологик онгини шакллантириш ижтимоий тарбиянинг муҳим томонига айланиб бормоқда. Инсонда «жамият ва табиат» тизимини ифодалаб берадиган, табиатга  aқл-идрок билан муносабатда бўлишга қаратилган қарашлар, билим ва эътиқодлар йиғиндиси экологик онг дейилади.

XX асрда аҳвол кескин ўзгарди. Сўнгги ўн йилликда биосфера бизга ташвишли сигналлар юбормоқда. У эндиликда илмий-техника революцияси сабабли тезлик билан ўсиб бораётган инсоннинг технологик фаолияти натижасида юзага келаётган ҳаво, тупроқ ва сувнинг ифлосланиш холатларига бас келолмай қолмоқда. Сайёрамиз биосфераси биз учун ижобий бўлмаган томонга ўзгара бошлади. Одамлар аввалига бу ўзгаришларнинг аҳамиятини тушуниб етмадилар. Инсоният минг йиллар давомида табиатдан ўз ҳаётини таъминлаш ва авлод қолдириш учун керак бўладиган барча нарсаларни олишга ўрганиб қолди. Табиат бу билан камбағаллашиб қолмади. Қайтага у инсон олдида ўзининг янгидан-янги бойликлари ва имкониятларини намоён қилди. Ва инсон бора-бора ўзини табиатнииг хўжайини деб ҳис қила бошлади. Техника тараққиёти ва ишлаб чиқаришнинг ривожланиши билан жамият ва табиатнинг ўзаро муносабати масалалари борган сари кескинроқ бўла бошлайди. Ишлаб чиқаришни ривожлаитириш учун муҳим аҳамиятга эга бўлган кўпгина табиий ресурслар тугай бошлади. Эндиликда сифати ёмонроқ, узоқроқда жойлашган янги ресурслардан ҳам фойдаланишга тўғри келади. Бу эса жамият эҳтиёжларини қондириш учун керак бўладиган меҳнат сарфини кўпайтиради. Шу билан бир вақтда, ишлаб чиқариш ривожланган сари унинг чиқиндилари ҳам орта бориб, уларнинг атроф-муҳитга чиқариб ташланиши одамларнинг турмуш кечириш шароитларини ёмонлаштириб, ишлаб чиқаришни янада кенгайтириш имкониятларини чеклайди.

Шундай шароитда, бир томондан мавжуд табиий ресурслардан, айниқса қайта тикланмайдиган ресурслардан оқилона ва тежаб-тергаб фойдаланиш, иккинчи томондан атроф-муҳитнинг ифлосланишига йўл қўймаслик зарурати туғилади.

Ўзбекистонда ишлаб чиқариш кучларининг ривожлантирилиши атроф-муҳит ҳолатига объектив равишда таъсир кўрсатади ва ундаги ўзгаришларга сабаб бўлади. Кейинги 20 йил ичида Ўзбекистондаги экология-иқтисодиёт системаси мувозанатида баъзи бир бузилишлар содир бўлди. Бу сув ресурсларининг ўткир танқислигига ва уларнинг қишлоқ хўжалиги, коммунал-маиший хўжалик саноат чиқиндилари билан ифлосланиш даражасининг ортиб кетишига, алоҳида ҳолларда тупроқ ҳосилдорлигининг пасайиб кетишига ва Ўзбекистоннинг кўпчилик шаҳарларида ҳаво қатлами ҳолатининг ёмонлашувига олиб келди.

Ўзбекистонда ҳам, бошқа жумҳуриятлардаги каби, атроф-муҳитни муҳофаза қилиш ва табиат ресурсларидан оқилона фойдаланиш бўйича комплекс тадбирлар амалга оширилмоқда. Тадбирларнинг табиатни муҳофаза қилиш бўйича ўтказилиши олий ва ўрта махсус ўқув юртларида мутахассислар тайёрланишини қайта қуришни, корхона ва ташкиотларда техника таълимини такомиллаштиришни талаб қилади. Оммавий ахборот воситалари ва ташвиқотга, адабиёт ва санъат катта вазифалар юклатилади. Улар табиатни муҳофаза қилиш соҳасида эришилган ютуқлар ва йўл қўйилган камчиликларни кенг ёритишлари, одамлар онгини табиатга нисбатан ғамхўрлик муносабатида бўлишга йўналтиришлари, меҳнаткашларга экологик таълим-тарбия беришлари кераклигини таъкидлаб ўтиш лозим. 

Ҳозирги кунда табиатни қайта ўзгартиришга қодир бўладиган ҳар қандай лойиҳалар ҳар томонлама сифатий-миқдорий таҳлил этилиб, аниқ ҳисоб-китоб қилинаётганлиги ҳеч кимни шубҳага солмайди. Бунинг учун математика ўзининг жуда бой имкониятларини ишга солиши мумкин. Экологик муаммоларни ҳал этишда математик андоза (модел)ларни қўллаш бўйича кўпгина илмий тадқиқотлар мавжуд. Буларнинг ҳаммаси математик экология деган фаннинг янги тармоғи вужудга келаётганлигидан далолат беради.

Ёшларнинг экологик онгини шакллантириш ижтимоий тарбиянинг муҳим томонига айланиб бормоқда. Инсонда «жамият ва табиат» тизимини ифодалаб берадиган, табиатга  aқл-идрок билан муносабатда бўлишга қаратилган қарашлар, билим ва эътиқодлар йиғиндиси экологик онг дейилади.

Экологик онгнинг асосида кишиларда гўзаллик ҳисларини, табиатга меҳр-муҳаббат, хайрихоҳлик ҳисларини тарбиялаш ётмоғи зарур. Ҳозирги кунда жамият ва табиат ўртасидаги ўзаро муносабатларни инсонпарварлаштириш давр талабига айланиб бормоқда. Бунинг учун, инсон экологик дунёқарашга эга бўлса, унда экологик маданият шаклланади. Экологик маданиятли киши табиатни англабгина қолмасдан, уни тўла ҳис қила олади, унинг олдидаги масъулиятини тушуниб етади. Табиатни бир ҳис қилиб кўринг-а! Унинг мўъжизаларини кузатишнинг ўзиёқ одамга олам-олам завқ-шавқ бағишлайди. У бир дақиқа бўлса-да дунё ташвишларидан, турмуш икир-чикирларидан халос бўлади: асабни бузадиган, юракни эзадиган воқеа-ҳодисаларни унутади. Толиққан асаблари ором олади, танлари яйрайди. Табиат билан юзма-юз қолган ҳар қандай киши олам гўзалликларидан дили ёришади, табиатга, бутун мавжудот-у борлиққа меҳри уйғонади. Ҳаётга, инсонларга чинакам муҳаббати ортади. Ўзининг янада показа ва олижаноб бўлаётганлигини ҳис этади.

Дарҳақиқат, атроф-муҳитни муҳофаза этиш, табиий бойликларни сақлаш тўғрисида ғамхўрлик қилиш, инсониятнинг бундан кейинги ривожи учун шарт-шароитларни таъминловчи ресурслардан оқилона фойдаланиш - давримизнинг олижаноб ва шу билан бирга мураккаб вазифасидир. Мамлакатимизда ана шу вазифани ҳал этиш умумхалқ иши бўлиб қолди. Зеро, атроф-муҳитни маҳофаза қилмасдан туриб, халқимизнинг моддий фаровонлигини, турмуш даражасини яхшилаш ҳақида жиддий гап бўлиши мумкин эмас.

Меҳнаткашларнинг экологик тарбияси ҳам бугунги куннинг муҳим ва долзарб масалаларидандир. Табиатга, ўсимлик ва ҳайвонот оламига меҳр, Ватанга меҳр, инсоннинг ўз истиқболига садоқат рамзи эканлигини асло унутмаслик керак. Инсон ўзини ўраб олган дунё билан тўла уйғунликда ўсмоғи ва яшамоғи лозим.

Ҳар қандай маданиятли киши борлиқ гўзалликларидан лаззатлана олиши керак. Табиатни эъзозлаш ойдин кечалардаги дарё, кўл суви жилваларини, субҳидамда эсган майин шаббодани, саҳролар сукунатини, шабнам  яйловларнинг хушбуй исларини, қийғос гуллаган мевазорлар жамолини нозик ҳис этишдан, чуқур мушоҳада қилишдан бошланади. Табиатга меҳр қуйган одам завол топмайди. Буни ҳар бир инсон англаб етиши лозим.

Бир тасаввур қилинг-а
: ҳаммамизнинг уйимиз, кийимимиз, машинамиз бир хил, ҳатто ўзимиз ҳам бир хилмиз. Атрофда бир тусдаги дарахтлар, ейдиган овқатимиз ҳам бир турда, гулларнинг тури ва ранги ҳам бирхил. Буни тасаввур қилиш ҳам қийин! Негаки амалда бундай бўлиши мумкин эмас.
Агар бизда бирор нарса фақат бир турда мавжуд бўлганида, Ерда ҳаёт биз билган ҳолда мавжуд бўлмас эди. Ҳар бир ўсимлик тури, ҳар бир турдаги ҳашарот, ҳайвон, микроорганизмнинг бу дунёда ўз вазифаси бор ва улар Ерда ҳаётнинг мавжудлиги ва давом этиши учун имконият яратади. Айни шу организмлар бизни ҳаво билан таъминлайди, сувимизни тозалайди, сайёрадаги иқлимни бошқариб туради, бизга ранг-баранг егулик, кийим-кечак, дори-дармонлар беради. Биз буларнинг ҳаммасини ҳар куни нобуд қиламиз, мазкур организмлар биз учун бажарадиган вазифаларни ҳатто хаёлимизга ҳам келтирмаймиз. Биологик ҳаётимизда хилма-хиллик қанча кўп бўлса, ўзимиз ва фарзандларимизнинг яшаб қолиш имконияти ҳам шунча кўп бўлади. Ўзингиз ёки ёнингизда кимдир навбатдаги дарахтни кесаётганида, ёввойи ҳайвонни ўлдираётганида, ўсимликни пайҳон қилаётганида, эскирган мойни ерга тўкаётганида ёки машинасини дарё бўйида юваётганида бу ҳақда ўйлаб кўринг, босаётган ҳар бир қадамингиз ҳақида фикр юритинг - у сайёрамиздаги бошқа тирик жонзотларга қандай таъсир қилаётган экан?!
Атмосферамизда Ер куррасидаги ҳароратни барқарор ҳолатда сақлайдиган газлар бор. Улар сайёрамиз ҳаддан ташқари совуб кетмаслиги учун уни худди «кўрпа»дай ўраб туради. Шу туфайли Ерда барча табиий мажмуалар билан уйғун бўлган ва хамма учун қулай иқлим вужудга келган. Барча табиий жараёнлар ҳар бир муайян жойда иқлимга мослашган.

Аммо энди бу “кўрпа” тобора қалинлашиб бораётганини тасаввур қилинг. Ёзда сиз қалин тўшак остида ўзингизни қандай ҳис қилган бўлардингиз? Бизнинг атмосфера газларимиз “кўрпа”си йилдан-йилга қалинлашиб бормоқда, чунки биз ҳаммамиз ҳар куни 10 миллиард литр нефтга тенг миқдорда ёнилғини ҳавога совурамиз. Ҳар куни! Атмосферага қанча газ чиқишини энди ўзингиз тасаввур қилаверинг. Биз нимаики қилмайлик - ўтин ёқамизми, электр токини беҳуда совурамизми, машинамиз моторини бекордан бекорга ёқилган ҳолатда қолдирамизми, кўчада қуёш чарақлаб ётган пайтда уйимизни иситамизми - буларнинг барчаси атмосферага янада кўпроқ миқдорда газлар чиқишига, Ер атрофидаги “кўрпа” янада қалинлашишига сабаб бўлади. Натижада Ерда ўртача ҳарорат кўтарилади: музликлар эрийди, океан оқимлари ўзгаради, ёғингарчиликлар ҳосил бўладиган жойлар ўрин алмашади ва бунинг натижасида улар ёғадиган жойлар ҳам, миқдори ҳам ўзгаради. Ердаги барча табиий жараёнлар ҳаракатга келади, ўзгаради. Булар яхши ўзгаришларми? Буни биз ўзимиз ҳал қилишимиз керак. Бир томондан, иқлим исиши натижасида биз кўпроқ ҳосил олишимиз мумкин. Аммо, бошқа томондан, дарёларимизда сув камайиши ва бунинг оқибатида ҳосил умуман бўлмаслиги ҳам мумкин. Энг катта муаммо шу-иқлим ўзгаришининг оқибатини кўпинча олдиндан айтиб бўлмайди.

Ҳамма билиши керак бўлган яна бир муҳим масала: нефть маҳсулотлари, газ ёки кўмирни ёқиш ҳисобига олинган электр токи, автомашина мотори қаерда - Ўзбекистонда ёки Европода қилгани аҳамиятга эга эмас. Атмосфера ҳамма учун бир. Шу глобал, яъни дунё миқёсидаги муаммодир, унинг юзага келишида ҳаммамизнинг ҳиссамиз бор ва унинг оқибатлари ҳам биргаликда баҳам кўрамиз.

Фараз қилайлик, сиз қандайдир ишлаб чиқаришни ташкил этгансиз. Сизнинг бу корхонангизда муайян ускуна ишлайди. Бир йил ишлайди, икки йил ишлайди, беш йил ишлайди... Агар сиз вақти-вақти билан уни созлаш, таъмирлаш ёки такомиллаштириш учун ҳеч нарса қилмасангиз, ишлаб чиқариш корхонангизнинг аҳволи нима кечади? Маҳсулот ишлаб чиқариш жараёнига нима бўлади? Энди ерни ҳам ана шундай ускуна деб тасаввур қилайлик. Ер ҳам барча табиий ресурслар ва мажмуалар каби бойликдир. Фақат ер мисолида бу унча сезилмайди. Агар биз ердан йилдан-йилга фойдаланиб, у ҳосилдор бўлиб қолиши, ўз хоссаларини, экологик вазифаларини сақлаши ҳақида ўйламасак, унга нима бўлади? Бошқа ҳар қандай бойликка нима бўлса, ерга ҳам шундай бўлади. У йилдан-йилга камроқ фойда келтира бошлайди. Баъзан ускунани таъмирлаш учун ўчириб қўядилар. Худди шу амални ер билан ҳам бажариш - уни доимий муомаладан чиқариш ва унга дам бериш керак. Бу асло чиқим эмас, балки сармоядир. Ер майдонларида ҳаддан ташқари кўп мол боқиш, тупроқни ўсимлик тўшамидан маҳрум этиш, экин ўриб олинган ерларга ўт қўйиш ва тупроқ микрофаунасини нобуд қилиш, унинг ҳосилдорлигини пасайтириш, фақат бир хил экин экиш, нотўғри суғориш усулини қўллаш - буларнинг барчаси табиий бойлик саналган ернинг силласини қуритади. Хўш, бизда бу бойликка маблағлар киритиш учун нималар қилиняпти?

Дарахтлар сайёрамиз экологиясида жуда муҳим роль ўйнайди. Аниқроқ айтганда, улар нафас олишимиз учун керак бўлган кислородни ишлаб чиқаради. Вояга етган битта дарахт бир йилда тўрт кишидан иборат оила нафас олиши учун етарли миқдорда кислород ишлаб чиқаради. Аммо ишлаб турган автомашина бир минут ичида худди шунча миқдорда кислородни «ҳазм қилади».

Дарахтлар атмосферадан оксидланган азот ва газларни ютади ва шу тариқа сайёрамиз иқлимини тартибга солади. Ёғочда қанча кўп углерод узоқ вақт сақланса, иқлим мувозанати учун шунча яхши. Вояга етган ҳар бир дарахт бир йилда 6 кг га яқин углеродни ютади.

Дарахтлар сувни тозалайди ва сизот сувлар сатҳини тартибга солади. Кўпинча одамлар сув бўлмаган жойда дарахт ҳам бўлмайди деб ўйлайдилар. Аксарият ҳолларда, аниқроқ айтганда, деярли ҳар доим бунинг акси юз беради: дарахтлар бўлмаган жойда сув ҳам бўлмайди.

БМТ маълумотларига кўра, ҳар йили 13 миллион гектарга яқин ўрмонзорлар йўқ қилинади, инсониятнинг мавжудлик даври мобайнида эса, одамлар сайёрамиздаги барча ўрмонларнинг ярмини кесиб ташлаганлар. Охирги 100 йил мобайнида айниқса кўп миқдорда ўрмонлар кесилган. Сизнинг ёрдамингиз нимадан иборат бўлиши мумкин?

· Дарахт экинг. Мумкин қадар кўпроқ дарахт экинг ва уларни парваришлаб ўстиринг. Ҳар йили дарахт экинг, бу ишга дўстларингиз ва фарзандларингизни ҳам жалб қилинг. Ўзбекистонда ҳеч қачон ўсмаган чиройли арчаларни эмас, балки ўзингиз яшайдиган жойда кўп учрайдиган дарахатларни экинг.

· Қоғозни асранг, уни беҳуда исроф қилманг. Эски газета, журнал ва китобларни тўплаб, макулатурага топширинг. Бизда қоғозни қайта ишлайдиган корхоналар сероб. Маълумки, 1 тонна макулатура 17 та вояга етган дарахтни асраб қолиш имкониятини беради. Агар сиз уларни асрасангиз, улар ишлаб чиқарадиган кислородни, улар тартибга соладиган сув ва иқлимни ҳам асраб қолган бўласиз. Макулатурадан қоғоз ишлаб чиқаришда ёғочдан қоғоз ишлаб чиқаришга нисбатан 30-55 % камроқ энергия сарфланади ва 90 % камроқ зарарли моддалар чиқарилади.

· Очиқ кранларни беркитинг, сув беҳуда оқишига йўл қўйманг. Тўлиқ очилган водопровод кранидан ҳар минутда 15 литргача сув канализацияга оқиб кетади. Бир соат ичида крандан тахминан 1000 литр сув оқади.

· Тиш юваётганингизда, соқол олаётганингизда ёки совунлаётганингизда сувни беркитиб қўйинг. Соқол олаётганингизда, раковина тешигини тиқинлаб беркитиб қўйсангиз, очиқ сув босимида сарфланадиган 45 литр ўрнига 4-5 литр ва ҳатто ундан ҳам камроқ сув ишлатасиз. Тиш юваётганда жўмракни беркитсангиз, 18 литрга яқин сувни тежайсиз.

· Кўчага чиқиб кетяпсизми? Чироқни ўчиришни унутманг! Чироққа ҳожат бўлмаган ҳолларда ҳам уни ўчиринг! Ҳар бир ортиқча киловатт электроэнергия атмосферага чиқарилган иссиқхона газларидир.

· Фақат энергияни тежайдиган лампалардан фойдаланинг. Улар сизнинг пулингизни ҳам, электроэнергияни ҳам тежайди, демак, атмосферага чиқариладиган иссиқхона газларини ҳам камайтириш имкониятини беради.

· Пластик пакетлар қоғоз пакетларга қараганда қулайроқ бўлса-да, улар табиатни ифлослантиради, уларни ишлаб чиқариш эса заҳарлидир. Табиатда пластик пакетнинг чириш жараёни бир неча ўн йилга чўзилади. Дўконга кетаётиб ўзингиз билан сумка олишга ва пластик пакетлардан мумкин қадар камроқ фойдаланишга одатланинг.

· Агар имконият бўлса, шошилмаётган бўлсангиз ёки бораётган жойингиз унча узоқ бўлмаса, жамоат транспортидан фойдаланинг. Ёнилғи миқдорини ташилаётган йўловчилар сонига бўлсак, жамоат транспорти шахсий транспортга қараганда анча кам ёнилғи сарфлашининг гувоҳи бўламиз. Велосипеддан фойдаланинг ёки кўпроқ пиёда юринг! Бу сизнинг соғлиғингиз учун ҳам, табиат учун ҳам фойдалидир.

· Автомобилингиздаги ҳаво фильтрини тез-тез тозалаб туринг; ўз автомобилингизни ортиқча юкдан халос этинг: ҳар бир ортиқча килограмм - бу ортиқча ёнилғи сарфи демак; машинангизнинг мойини вақтида алмаштиринг; ғилдираклар ҳар доим меъёрда дамланган ҳолатда бўлишини ва қувватда озгина ютқизсангиз ҳам СО мумкин қадар кам миқдорда чиқарилишини кузатиб боринг. Ўзингизга: пойгачи бўлганим ва тез юрганим яхшими ёки табиатга фойда келтирганим маъқулми, деган саволни беринг.

· Ёввойи ҳайвонлар, қушларни ёки юлиб олинган ва йўл ёқасида сотилаётган ёввойи ўсимликларни харид қилманг. Ахир бу билан сиз уларнинг нобуд бўлишини қайта ва қайта рағбатлантирасиз. Шуни унутмангки, уларнинг табиатда ўз вазифаси бор.

· Уйингизни иссиқликни асрайдиган қилиб жиҳозланг. Уйингизда иссиқ қанча яхши сақланса, уни иситиш учун шунча кам ёнилғи талаб этилади, демак, атмосферага чиқариладиган зарарли чиқиндилар ҳам камроқ бўлади.

· Ёзда кондиционер ишлатаётганингизда температурани 23-24 градусга ўрнатинг. Бу жуда қулай температура ва совутиш учун ҳаддан ташқари кўп электр токини сарфламайди. Кондиционер ишлаётганида деразалар ва эшикларни зичлаб ёпинг.

· Иссиқлик батареяси атрофидаги майдонни бўшатинг - у бутун хонани эркин иситиши учун имконият яратинг. Батарея билан девор ўртасида алюмин фольгадан тўсиқ ўрнатинг - иссиқлик фақат хонага тарқалади. Иложи бўлса, ҳароратни бошқариш ускунаси бўлган батареяни ўрнатинг: зарур ҳолда хонани иссиқроқ ёки салқинроқ қилишингиз мумкин. Бу иситиш харажатларини сезиларли даражада қисқартириш имкониятини беради, демак, ёқилаётган углеводород ёнилғи миқдорини ва атмосферага чиқарилаётган чиқиндиларни ҳам қисқартиради.

Табиатни авайлаб асрасак, ўзимиз ўйлаганимиздан ҳам кўпроқ хайрли иш қилган бўламиз. Бунда ҳар бир қадам муҳим, чунки қутқарилган ҳар бир ҳашарот, асраб қолинган ҳар бир дарахт ўзимизга ҳам, бошқа одамларга ҳам, сайёрамизга ҳам жуда катта фойда келтиради.

Адабиётлар:

1.  Каримов И.А. Ўзбекистон XXI аср бўсағасида: хавфсизликка таҳдид, барқарорлик шартлари ва тараққиёт кафолатлари. -Т.: Ўзбекистон, 1997.

2. Тўраев Б.Ҳозирги замон табиатшуносликлиги концепциялари. -Т.: 2007.

3. Толибов М. Табиий фанлар ва фалсафа. -Т.: Фан, 2006.

4. Абдуллаев О., Тошматов З. Ўзбекистон экологияси бугун ва эртага. -Т.: Фан, 1996.

5. Бойдедаев А. Табиат кучлари ва олам эволюцияси. -Т.: Ўқитувчи, 1996.

6. Табиат фалсафаси. Маъруза матни. Гулистон.: 2014.

14-Мавзу: ЯНГИЛАНГАН МИЛЛИЙ ЎЗ-ЎЗИНИ АНГЛАШ CТРУКТУРАСИДА ЭТНОМАДАНИЙ ЖАРАЁНЛАР
Режа:

1. Миллий ўзликни англаш.

2. Миллий ғурур.
3. Ўз-ўзини англаш ва миллий ўзликни англаш диалектикаси.
1
Миллий ўзликни англаш ва миллий истиқлол ғояси. Президент М.А.Каримов миллий истиқлол мафкурасини шакллантириш зарурати ҳақида фикр юритиб: "Мафкурани шакллантириш жараёнида, авваламбор мамлакатнинг бугунги хаёти, ўтмиши келажаги, бутун тақдири учун қайғурадиган, Ватан қисматини ўз қисмати деб биладиган кенг жамоатчиликнинг илғор дунёқараш ва тафаккурига асосланиш лозим", дея таъкидлаган эди.
Зеро, маънавий қадриятларга, ҳаётни эъзозлашга ундайдиган юксак аъмолларга эътибор сусайганда, жамият давлат тараққиётдан тўхтайди, инқироз томон юз тута, Бу ҳақда Алишер Навоий шундай ёзган эди:
То ҳирсу ҳавас хирмани барбод ўлмас, 

То нафсу ҳавo қасри барафтод ўлмас, 

То зулму ситам жонга бедод ўлмас, 

Эл шод ўлмас, мамлакат обод ўлмас.
Демак, мамлакатимиз обод бўлиши, равнақ топиши халқимиз фаровонлиги маънавият ва маърифат соҳаси, шахсни мунтазам камол топтириш борасида узлуксиз иш олиб бориш билан бевосита боғлиқ. Юртбошимиз таъкидлаганидек, "Бу хаётий ҳақиқат биз ҳамиша амал қиладиган тамойилга, жамият ривожининг асоси ва шартига айланмоғи ҳамда ўзида яхлит бир тизимни мужассам этилмоғи лозим. Бу тизим марказида маънавият, ахлоқ-одоб, маърифат каби ўлмас қадриятлар турмоғи керак"
Инсоннинг комиллик даражаси унинг жамиятдаги ўрнини қанчалик билгани, ўзини жамиятнинг ажралмас қисми эканлигини қанчалик ҳис этиши билан белгиланади. Шундагина инсон ўзининг қадр-қиммати халқнинг, миллатнинг қадр-қиммати билан нечоғлиқ боғлиқ эканлиги, жамиятда, юртда содир бўлаётган воқеаларга дахлдорлигини англайди. Юртимиз мустамлакачилик асоратига тушган XX аср бошларида юрт қайғусида ёнган Фитрат ўлканинг бошига ёғилган балоларда, аввало, ўзини айбдор деб ҳисоблагани бежиз эмас. Амир Темур руҳига мурожаат этиб, шундай деб ёзган эди: "Юқорида айтдигим ишларнинг ҳаммасига ўзим сабаб бўлдим, барчасини ўзим қилдим:
Сенинг Туронингни ўзим талатдим,

 Сенинг турклигингни ўзим эздирдим,
Сенинг омонатларишта хиёнат ўзим қилдим"9.
Шу эмасми комилликнинг белгиси? Миллий ўзлигини англаган инсонгина, Фитрат каби "Туроним, сендан айрилмоқ — менинг учун ўлимим, Сенинг учун ўлмоқ — менинг тириклигимдир"10, дея баралла айта олади, Нажмиддин Кубро сингари жонини сақлашни эмас, ёв босган юртини ҳимоя қилиб, жон таслим беришни афзал кўради.
Ўзлигини англаган инсон маънавий юксалишга эришади, ҳар қандай шароитда эзгуликка чоғланади. Шу нуқтаи назардан инсон руҳий қувватининг рамзига айланган улуғ Суқротнинг ҳаёти ва ўлими тарихи сабоқ бўла олади. Шарқу Ғарб алломалари ўзларини ва ўз даврларини англашга ҳаракат қилишар экан, такрор ва такрор Суқротта мурожаат этишган. Суқрот даври билан бугунги кунни қарийб 2,5 минг йил ажратиб турган бўлса-да, биз ҳам яна бир бор бу улуғ сиймони эсласак фойдадан ҳоли бўлмас.
У бир гуруҳ кишиларнинг фитнаси туфайли фуқаролик меъёрларини, ёшлар тарбиясини бузганликда айбланиб ўлим жазосига ҳукм этилган эди. Хукм ижросини кутаётган Суқротга шогирдлари қамоқдан қочишни таклиф этишади. Гарчи ҳукм адолатсиз бўлса-да, Суқротнинг фикрича, ҳар қандай, ҳатто энг юксак ва адолатли мақсад ҳам унга эришмоқ йўлидаги паст ва жиноий воситаларни оқламайди.
"Бизни ўлдиришга қодир бўлган кўпчилик бу фикрга кўшиладими, кўшилмайдими, бундан биз кўпроқ ёки камроқ озор чекамизми, барибир, адолатсиз иш уни килган киши учун ҳар қандай шароитда шармандаликдир", — дейди у шогирдига, — ёки бундай карайлик, агар биз бу ердан жуфтакни ростлашга шайлансагу, Қонун ва Давлат рўпарамиздан чиқса-да, сўраса: "Айтчи, Суқрот, нима қилмоқчисан? Ўз қилмоқчи бўлган ишинг билан бизни, Қонунларни ва бутун Давлатни ҳалок қилмоқчимисан? Ёки cyд хукмлари ҳеч қандай кучга эга бўлмаган, балки улар алоҳида одамларнинг истаги билан бекор қилинадиган давлат бутун ва безиён қолиши мумкин деб ўйлайсанми?". Ўз юртини севган ва чинакам ватанпарвар бўлган Суқрот учун қамоқдан қочиш бутун ҳаёти давомида ўзи риоя этган қоидаларга, ўзининг умр ишига ва демак, Ватанига хиёнат бўлар эди. Афина давлатидаги у ёки бу тартиблар билан келишмаган бўлса-да, чинакам ватанпарвар бўлган Суқрот ўлимни афзал кўради.
Тарихий хотира ва миллий ўзликни англаш. Миллий ғоя халқимизнинг қадимий ва бой тарихидан, улуғ аллома аждодларимизнинг ҳикматлари ва ҳаётий ўгитларидан, бунёдкор ғояларидан, яшаш ибратидан озуқа олган. Чунки тарих — буюк мураббий, тарбия ва ибрат манбаидир.
Ўзликни таниш тарихни билишдан бошланади. "Етти пуштингни билгин", дейди доно халқимиз. Шунинг учун ҳам қадимги Хитой донишмандлари инсонни гавдаси олдинга, юзи эса ортга қаратган ҳолда тасвирлаганлар. Яъни, уларнинг наздида инсоният келажак сари интилар экан, ўтмишини доимо ёдда сақламоғи шарт. Бу кўҳна ҳақиқатни теран англаган Президент И.А.Каримов "Ўзбекистон XXI аср бўсағасида: хавфсизликка таҳдид, барқарорлик шартлари ва тараққиёт кафолатлари" асарида Ўзбекистоннинг 5 йиллик мустақил тараққиёт йўлини таҳлил этиб, истиқболдаги вазифаларни белгилаб берар экан, бундай деган эди: "Тарих хотираси, халқнинг, жонажон ўлканинг, давлатимиз худудининг холис ва ҳаққоний тарихини тиклаш миллий ўзликни англашни, таъбир жоиз бўлса, миллий ифтихорни тиклаш ва ўстириш жараёнида ғоят муҳим ўрин тутади".
Давлат, жамият ҳаётий асосларга таянган бунёдкор ғояларга таянсагина маънавий жиҳатдан юксалади, тараққиётга эришади. Юртимизнинг узоқ ва ғоят мураккаб тарихи қайта-қайта исбот этган ҳақиқат бу. Биргина Амир Темур ва темурийлар даври тарихимиз бунинг ёрқин исботи бўла олади. "Инсонлик оламини қанотлари остинда олган" (Фитрат) темурийлар салтанати бир неча асрлар мобайнида гуллаб яшнади, улуғ алломаларни дунёга келтирди, илм-фан, маданиятда етакчиликка эришди. Бунинг сабаби нимада эди? Жавоб битта: Амир Темур мамлакат ижтимоий-сиёсий бўхрон исканжасига тушиб қолган, феодал тарқоқлик ва ўзаро нифоқ авж олган бир шароитда халқни ўз ғоялари атрофида бирлаштира олди. "Мен ўз салгпанатимни дини ислом, тўра ва тузук асосида мустахкамладим, — деган эди улуғ соҳибқирон, — Салтанатни бошкаришда учраган ҳаp қандай воқеа ва ишни тузук асосида бажардим".
Амир Темур наздидаги "тузук" бизнинг кундаги "миллий ғоя" мазмунида келаётганини англаш қийин эмас ва буюк бобокалонимиз фикрича: "Давлат агар дину ойин асосида қурилмас экан, бундай салтанатнинг шукуҳи, қудрати ва таркиби йўқолади. Бундай салтанат яланғоч одамга ўхшарким, уни кўрган ҳар кимса, назарини олиб қочади. Ёхуд касу нокас тап тортмай кириб чиқадиган томсиз, эшиги-тўсиги йўқ уйга ўхшайди".
Тарихий хотира миллатга куч-қудрат бағишлайди, ҳаётнинг оғир синовларини муносиб енгиб ўтишга, ўзлигини сақлаб қолишга ёрдам беради. Шунинг учун ҳам ўзга халқларни тобе этишга уринган босқинчилар халқни ана шу қудрат манбаидан айиришга, шаҳар ва тарихий обидалари, маданий ёдгорликлари ва аждодларнинг маънави меросидан маҳрум этишга ҳаракат қилганлар.
Хусусан, Туркистон ўлкасини ўз мустамлакасига айлантирган Чор Россиянинг генерали М.Г.Черняев подшога ёзган махфий хатида билдирган фикри бунинг ёрқин далилидир: "Бу ерда ҳap қандай кўшинни тўзғатиб юборадиган бир қудратли куч бор: бу туркистонликларнинг кечмиш хотираси... Демакки, туркларнинг биргина ўзин енгиш кифоя эмас. Уларнинг хотираларини, тарихини ҳам енгмоқ керак".
Ғоя халқнинг ўтмиши, бугуни ва келажагини боғлаб турувчи фикр экан, у, аввало, миллий маънавиятимизга таянади, халқимизнинг маънавий меросидан озуқа олади миллий ўзига хослигини сақлаб туришга, миллий манфаатларни амалга оширишга ва миллий тараққиёт йўлларин белгилашга хизмат қилади. Европа жамияти ҳаётида улкан силжишлар содир бўлаётган XVIII асрда машҳур француз маърифатчиси Жан Жак Руссо миллийлик, миллий характер ҳақида бундай ёзган эди: "Биз таянишими керак бўлган биринчи тамойил - миллий xapaктерджир: ҳар бир халқ миллий характерга эга ёки эга бўлмаслиги лозим; халқда у бўлмаган тақдирда ишни унга бундай характерни беришдан бошлаш керак бўларди". Бир қарашда Руссонинг фикрида маълум бўрттириш бордек туюлади. Лекин унинг ватани Франция тарихига назар ташланса, бу фикр тарихий асосга эга эканлиги маълум бўлади. Дастлаб қирол Генрих IУ Франциянинг миллий давлат сифатидаги яхлитлигини тиклади. Унинг ишини давом эттирган ва Францияни амалда бошқарган Людови XIII нинг биринчи министри - кардинал Ришелье "Ватан ва миллат манфаатлари барча нарсадан устун", деган ғояни илгари сурди ва мамлакатдага ички низоларга барҳам берди,  сиёсий, ижтимоий, маданий ислоҳотларни амалга оширди. Жумладан, ўзи асос солган Француз Академиясига умумфранцуз адабий тили луғатини тузишни топширди, санъат ва адабиётга ҳомийлик қилиб, давлат яхлитлиги ва халқ бирлигини таъминлашга қаратилган ўзига хос миллийликни тарғиб этишга сафарбар этди. Шу тариқа Ватан ва халқ йўлидаги фидоийликни олий бурч даражасига кўтарди, ишонч билан айтиш мумкинки, Франциянинг ўша даврда қудратли мамлакатга айлангани ҳамда кейинги асрлар мобайнида Европанинг ўзига хос маданий маркази бўлиб қолгани айни шу даврда шакллана бошлаган "миллий характер" билан боғлиқ бўлди. Ана шу тарихни чуқур билган Руссо: "Ҳар кандай яхши ўзгаришларнинг умумий мақсадлари хар бир давлатда махаллий шарт-шароит ва ахолининг ўзига хос хусусиятлари асосида шаклланадиган муносабатларга мувофик, шакл олиши керак", деган фикрга келди.
Инсоният тарихидаги бундай мисоллар юртбошимиз И.Каримовнинг "Биз халқни номи билан эмас, балки маданияти, маънавияти орқали биламиз, тарихининг таг-томиригача назар ташлаймиз", деган сўзлари нақадар чуқур асосга эга эканлигини яна бир бор тасдиқлайди.
Аммо бу - миллий ғоя ёки миллий ўзликни англашни ўз миллий қобиғига ўралиш, ўзга халқлардан ўзини устун қўйиш деган эмас, албатта. Қолаверса, Ўзбекистон (Ўрта Осиё) ҳудудида азалдан турли элат ва миллат вакиллари ёнма-ён иноқликда яшаб келган бағрикенглик, меҳмондўстлик ўзбек халқининг қон-қонига сингиб кетган қадриятига айланган. "Меҳмон отангдан улуғ", дейди халқимиз ва остонасидан хатлаб ўтган бегона одамни ҳам уйининг тўрига олиб чиқа-ди, ўзи емаса-да, меҳмонни сийлайди.
"Манманлик, — деган эди машҳур маърифатпарвар Абдулла Авлоний, — жоҳилона кибру ғурурдан пайдо бўладурган энг ёмон хулқларнинг биридурки, кишини ҳар ерда маъюс ва маҳжуб қилур". Авлоний инсон манманлиги ҳақида гапираяпти Агар манманлик касалига миллат, халқ ёки бирон бир дин вакиллари учраса не оқибатларга олиб келади? Мисоллар талайгина. Биргина ўз халқи онгига "олий ирқ"қа мансублик ғоясини сингдиришга уринган фашизмнинг бутун инсоният бошига ёғдирган балолари ёки буюк давлатчилик шовинизми собиқ Иттифоқда яшаган элат ва халқларга келтирган азоб-уқубатларни эслаш кифоя. Айрим сиёсатдонлар бугунги кунда ҳам диний ирқий, миллий зиддиятларни авж олдиришга ҳаракат қила ётгани ва оқибат ўлароқ дунёнинг турли чеккаларида уруш олови алангаланаётгани барчага маълум.
Машҳур француз гуманист ёзувчиси, фашизмга қарши урушда жонини фидо қилган Антуан де-Сент-Экзюпери қайғу ва ҳасрат билан одамларни бир-биридан айирадиган миллатчилик, ирқчилик, мустамлака босқинлари ва урушлар ҳақида фикр юритиб, "Турли цивилизациялар бир бирида фарқланиши ёмон эмас, ... даҳшалиси, уларнинг бир-бирини ейишга харакат қилишидир", дега эди. Кўпни кўрган, энг оғир ишларни зиммасига олишда қўрқмаган Сент-Экзюпери инсоннинг ўзини англаши аҳл башар олдидаги масъулият ҳисси билан боғлайди. "Инсон бўлиш - бу масъулият сезишингдир, — ёзади у, — ўзингга алоқасиздай туюлса хам қашшоқлик олдида андиша қилишингдир. Ўз гаштингни қўя туриб, дунёдаги бунёдкорликка кўмаклашганингни ҳис этишингдир". Лўнд қилиб айтганда, ўзга миллат ва халқларни камситган  миллат ҳеч қачон буюк бўлолмайди. Буюк Алишер Навоий бу ҳақда шундай дейди:
"Нафъинг агар халққа бешак эрур, 

Балки бу наф ўзингга кўпрак эрур".
Шунинг учун ҳам миллий ғоя, бир томондан, "Ўзбекистонда яшаётган барча миллат ва элатларнинг қадриятлари, тили, маданияти, диний эътикрди, урф-oдaти ва анъналарини ҳурмат қилиш, уларни асраб-авайлаш ва ривожлантиришга кўмаклашиш"ни назарда тутса, иккинчи томондан, "Ўзбекистон ўз ташқи сиёсатида барча давлатлар билан тенг ҳуқуқлилик ва ўзаро манфаатдорлик асосида ҳамкорлик қилиш, уларнинг ички ишларига аралашмаслик, умуминсоний қадриятларга содиқлик, тинчлик ва хавфсизликни асраб-авайлаш, халқаро ҳуқуқ меъёрларининг устуворлиги каби тамойил амал қилади". Демак, миллий истиқлол ғояси ўзликни англаш, миллий ўзликни англаш ва умумбашарий ўзликни англашни узвий боғлиқликда кўришга даъват этиб, умуминсоний моҳият касб этади.

Миллий ғурур — миллатнинг ўз-ўзини англаши патижасида содир бўладиган доимий ички руҳий кўтаринкилик. У ўз она замини, авлод-аждодлари томонидан қолдирилган моддий, маънавий меросдан, ўз миллатининг жаҳон цивилизациясига қўшган улушларидан, ўзга миллатлар олдидаги қадр-қиммати, обрў-эътиборидан фахрланиш ҳиссиётидан иборат. Миллий ғурур ўз миллатининг чинакам фидойиси бўлган ҳар бир инсонга хос ички руҳий туйғудир. Ўз миллатини севадиган ҳар бир инсон, унинг ютуқлари, обрў-эътибори билан фахрланади, завқланади, унинг муаммоларига бефарқ қараб тура олмайди. Миллий ғурури юксак инсон, ўз элига, миллатига жонкуяр бўлади, унинг муваффақиятларидан ич-ичидан фахрланади, қувонади. Миллий ғурур ҳар бир кишида ўз миллатининг моддий, маънавий меросларини ўзлаштириш, урф-одатлари, анъаналари, қадриятларини ва тарихини мукаммал билиш ҳамда уни ўзга миллатларники билан қиёслаш натижасида шаклланади. Бунинг натижасида унда ўз миллатига меҳр-муҳаббати ошиб боради.
Миллий ғурури мустаҳкам бўлган миллат вакилларининг бирлиги ҳам мустаҳкам бўлади, бундай миллатни қурол кучи билан енгиш мумкин эмас, уни маънавий-руҳий жиҳатдан ҳам енгиб бўлмайди. Унинг ички руҳий қудрати миллат қадрини кўтаришнинг енгилмас салоҳияти сифатида сақланиб қолади ва миллатни ривожлантиришнинг мустаҳкам замини бўлади. Бунга жаҳонда миллатлар ривожланиши тарихидан кўплаб ёрқин мисолларни келтириш мумкин.
Ўзини ўзбек миллатининг вакилиман, деб ҳисоблайдиган ҳар бир инсон аждодларимиздан қолган бой моддий ва маънавий меросдан, жаҳон цивилизациясига қўшган буюк ҳиссаларидан, уларнинг чинакам ватанпарварлик, халқпарварлик, инсонпарварлик, Ватан озодлиги йўлида кўрсатган жасорат ва мардликларидан фахрланади ҳамда уларнинг анъаналарини давом эттириш азму қарорига эга бўлади. Бугунги кунда Ватанимизнинг ўз мустақиллигини қўлга киритиши ҳар бир ўзбекнинг миллий ғурурини оширди, унинг қаддини ростлади ва унда ўз халқи, она замини, авлод-аждодлар олдида миллат манфаатларини ҳимоя қилиш масъулияти ва руҳиятини шакллантирмоқда. Ўзбек миллатининг ўз Ватани мусгақиллигидан фахрланиш туйғуси ўсиб бормоқда, вужудга келган муаммоларни вазминлик билан ҳал этиш ва Ўзбекистоннинг жаҳонда обрў-эътиборини мустаҳкамлашнинг  муҳим омили бўлиб хизмат қилади. Чунки миллий ғурур фақат фахрланиш руҳияти бўлиб қолмай, миллат тақдири, келажаги йўлидаги масъуллигини ҳис эта билиш салоҳияти ҳамдир.
Миллий ғурур масаласи истибдод даврида барча миллатларда, шу жумладан, ўзбек миллатида энг камситилган ва онгли равишда ҳукмрон мафкура томонидан заифлаштирилган миллий ҳис эди. Чунки, миллий ғурурнинг ўсиши, мустаҳкамланиши истибдод тузумининг миллатларни жадаллик билан яқинлаштириш ва қўшиб юбориш сиёсатига зид эди. Ҳолбуки, миллатнинг кучи, салоҳияти, бунёдкорлик фаолияти кўп жиҳатдан миллий ғурурга боғлиқ. Ўз миллатини таниган, унга мансуб эканлигидан мағрур кишигина бу мағрурлик ҳиссини сақлашга, мустаҳкамлашга ва ўз миллатининг пастлашиб, қолоқлик гирдобида қолиб кетмаслиги учун курашдек олижаноб ишга ўзини доим сафарбар этади.
Афсуски, чоракам бир аср давом этган истибдодлик тизимининг тарғиботи ва ташвиқоти кишиларга салбий таъсир этмасдан иложи йўқ эди. Шунинг оқибатида мил-лий ғурур бўшашди, кишилардаги миллий ғурур тушун-часи кўп жиҳатдан ўз сифатлари ва қирраларини йўқотди. Миллий ғурурни мустаҳкамлаш ва бойитиш учун, биринчидан, ўз тарихимизни, халқимизнинг инсоният олдидаги хизматларини яхши билишимиз; иккинчидан, ҳозирги ҳаётимизда юксак миллий ғурурга эга бўлишга ҳақли эканимизни кундалик сифатли меҳнат, жаҳон андозалари ва мезонларига жавоб бера оладиган хилма-хил маҳсулот ишлаб чиқаришимиз, мазмунли маънавий ҳаётимиз билан тасдиқлаб боришимиз зарур. Миллий ғурур ўз миллатини бошқа миллатларга қарши қўйишни инкор этади. Бошқа миллатларнинг барча ютуқ ва илғор томонларини қабул қилиб олиб, миллий асосда ўзлаштириш миллий ғурурнинг таркибий қисмидир. Бунингсиз миллатнинг ғурури қашшоқлашади.
Миллий ғурур масалалари, истибдод тузумининг таъсирида, «қалтис» мавзулар қаторидан жой олган эди. Ваҳоланки, миллий ғурури йўқ киши ўз миллатининг ва бошқа  миллатларнинг ҳаётига, ўтмишига, уларнинг инсоният олдидаги хизматларига қизиқмайди ва шу сабабли ё ўз миллатини, ё бошқа миллатларни ҳурмат қилмайди У - «умуман инсон» ва шу сабабли ўз билими, салоҳиятини миллат тараққиётига давр талаби даражасида сафарбар қилолмайди.
Мустақил  Ўзбекистонда фуқароларимизнинг миллий ғурурини кўтариш, бойитиш ва мустаҳкамлаш - энг долзарб, мураккаб ва бажарилиши зарур вазифалардан биридир.

Ўз-ўзини англаш ва миллий ўзликни англаш диалектикаси
Онг фаоллиги кўпқиррали тушунча. Одамнинг эҳтиёжи, манфаати ва мақсадлари билан унинг фаоллиги намоён бўлади. Одам онги моҳият эътибориила ўз ҳолича фаол, аммо унинг хусусияти, даражалари ва йўналишида фарқ бўлади. Бу одам фаол ёки фаол эмас (пассив) деганда, ана шу фикрлар қайси нуктаи назардан билдирилаётганига эътибор берилиши зарур. Масалан, жамият тараққиётига хизмат қилаётган одамлар, ижтимоий кучлар онгидаги фаолликнинг фарқига бориш лозим.
Одам онгининг ижодий фаоллиги даражаси муайяи ижтимоий муҳитдаги унинг амалий ҳаракатлари, бу ҳаракатларнинг ижтимоий аҳамияти, яъни ижтимоий омиллар билан белгиланади. Аввало одамнинг оламни билиш фаолиятининг жадаллигига караб, унинг онги, ижодий характерига қараб баҳо берамиз. Билиш жараёнида амалга ошираётган хилма-хил шакллар ҳамда одамзод ҳал қилаётган
ва шакллантираётган билиш муаммоларининг миқдорига қараб ҳукм чиқарамиз.
Инсон онги ижодий хусусиятини аниклаш мезоии қуйидагилар: а)онгнинг муайян ижтимоий йўналиши; б) воқеликни англаб олиш даражаси; в) мустақил фикрлаш қобилиятининг ҳолати.
Одам онг воситаси - ила туғилишдан бошлаб ўзини куршаб турган муҳит доирасида оламни билишга интилади. Унинг онги воқеликни қандай йуналиш олишида муҳим роль ўйнайди. Муайян жамият аъзоларининг индивидуал, кундалик, назарий онги ривожи даражаси ўша  жамиятдаги  ижтимоий муҳит,  сиёсий вазиятга ўз таъсирини кўрсатади. Одамзод табиий ва ижтимоий муҳит доирасида фикр юритади, мақсад белгилайди, фаолиятини маълум йўналишга сафарбар этади. Бироқ ташқи муҳит уни каноатлантирмайди. Шунинг учун   муҳитни   ўзгартириш   учун   муайян   қонуниятларга   суяниб, ҳаракат қилади. Онгнинг фаоллиги шундаки, у объектив қонунларни билиб   олади   ва   ундан   ўз   манфаатлари   йўлида   фойдаланади. Воқеликдаги қайси нарса, ҳодиса, жараён ҳамда одамзод тўплаган  билимларнинг қайси соҳаси билиш фаолиятининг объекти (соҳаси) бўлишига қараб, онг муайян ижтимоий йўналиш олади. Мана шу ҳолат одам яшаган давр ва ижтимоий муҳитдаги тасаввурлар, ғоявий қарашлар, баҳолашлар, муносабат белгилашлар мажмуаси сифатида дунёқарашнинг муайян типи онгнинг ижтимоий йўналиш олиши учун асос бўладн.  Шу дунёқараш, дунёни англаш, хис этишга таяниб туриб,    индивид    воқеликни    англаб    олишга,    ўз    муносабатини билдиришга интилади. Умуман ҳамма одамда бундай интилиш бўлсада,   аммо   ҳар   бир   киши   генетик   дастури   асосида   қобилияти, истедоди, заковати (таланти)га қараб унинг даражаси, хусусияти ҳар хил бўлиши мумкин. Муайян даврдаги ижтимоий муҳит доирасида ўзича фикр юритиш барчага хос. Бироқ онгдаги фаоллик даражасига қараб, ҳар бир одамда мустақил фикрлаш, ўзи ва ўзгалар фаолияти ҳақида муайян қарорларга келиш турлича бўлади.
Мустақил фикрлаш, муайян масъулиятни ўз зиммасига олиб, бетакрор қарорларга келиб ва уни амалга ошириш учун мустаҳкам иродага эга бўлиш ҳаммага ҳам насиб бўлавермайди. Чуқур билим, ижтимоий ҳаёт ҳодисаларига қизиқиб қараш ва жамият ҳаётида фаол иштирок этиш одам онгининг ижодий хусусиятини ривожлантиради. Заруратни  англаш,  уни  ҳал  этиш  учун ўзича  муҳокама юритиш
индивид қобилиятларини ана шу мақсад сари сафарбар этишга хизмат қилади. Бу, онгли фаолият бўлади. Заруратни тўғри идрок қилиш инсон шахси шаклланиши учун фавқулодда аҳамиятлидир. Агар у факат тор шахсий манфаатлар доирасида тушуниладиган бўлса, шахс ўз кобилиятларини нотўғри, ноинсоний фаолиятларга сарфлаб ижтимоий тарақкиётга, умуман инсоният жамияти манфаатларига хилоф ишлар қилиши мумкин. Зарурат, эҳтиёж, манфаат ҳар доим ижтимоий моҳиятга эга. Бинобарин, онгда у тўғри иқрор этилиши учун одам ўтмиш аждодлар тўплаган бой мерос— илм-фан, мадания анъаналар, қадриятлардан баҳраманд бўлмоғи даркор.
Индивид эҳтиёжларини қондириш имконини берадиган «қаршида» турган соҳа фаолият учун баҳона бўлади. Фаолият баҳонаси (мотиви) онгли ҳам, стихияли ҳам бўлиши мумкин Ҳар икки ҳолатда ҳам у ҳис-ҳаяжонли шаклда намоён бўлиб, инсон учун муайян фаолият маъносига айланади. У ёки бу баҳона (motив)ни амалга ошириш учун одам оралиқ мақсадлар ҳам қўяди. Уларнинг ҳар бирига эришиш жараёнида баҳона туфайли юзага келган максадни амалга оширишга бўлган ишонч руҳий ҳолатига қараб, фаолият фаоллашиши ёки сустлашиши мумкин. Агар оралик мақсадлар асосий мақсад рўёбга чикиши учун ишонч туғдирса, у бир қатор жараёнларни юзага келтиради. Уни қуйидаги схемада кўрсатиш мумкин:
Қизиқиш — хатти-ҳаракат

Мақсад — фаолият

Шароит — оқибат
Агар буни жонли мисолда изоҳласак, шундай ҳолат намоён бўлади. Талаба оилада ёки ўртоқлари даврасида ижтимоий ҳаётнинг айрим масалаларига жавоб бера олмади ёки берган жавобидан қониқмади. Бунинг учун уни изза қилишди, дейлик. Ана шу изза (агар унда орият ҳис-туйғуси бўлса) унинг ижтиимоий фанларга муносабатини тубдан ўзгартириши учун бир баҳона бўлади. Натижада хатти-ҳаракат ўзгача тус олади, яъни талабада ижтимоий фанларга қизиқиш юзага келади. Ижтимоий фанларни яхши ўзлаштириш мақсадини рўёбга чиқариш учун унинг фаолияти аник йўналиш олади. Аммо муайян шароит ҳам керак. Қизиқиш асосида вужудга келган фаолият қандай оқибатга олиб келиши кўп жиҳатдан ана шу шароит билан ҳам изоҳланади. Бироқ ҳамма нарсани шароитга боғлаб қўйиш ҳам ярамайди. Одамдаги ирода, мақсад йўлидаги собиққадамлик ҳам бунда катта роль ўйнайди.
Қизиқишнинг юзага келишига қараб, одам ижодиётининг муайян тури — илмий ижодиёт, бадиий ижодиёт, техник ижодиёт танлаб олади. Агар одам ўз ижодий фаолиятининг ўз қобилияти, истеъдодига мувофиқ келадиган турини танлаб олса, фаолият изчил тус олиб, ўз кучи, аклига ишонч кучайиб боради. Акс ҳолда бу ишонч сусайиб, фаолиятсизлик, зерикиш, хафсаласизлик кайфиятлари юзага келади. Бу эса муайян мақсадни рўёбга чиқишини қийинлаштиради.
Ҳар бир одамда ижодий қобилият яширинган ҳолда мавжуд бўлади. Уни  рўёбга чиқара олиш  кўп  жиҳатдан одамнинг ўзига боғлиқ, албатта. Аммо у яшаётган жамиятдаги иқтисодий салоҳият ҳамда сиёсий, ҳукуқий, ахлоқий, эстетик, илмий-фалсафий, диний онг даражаси ҳам инсон қобилиятларининг рўёбга чиқара олиши ёки маслиги учун шарт-шароит бўлади. Онг фаол бўлса, ижтимоий ҳодисалар ва жамиятнинг муайян тараққиётидаги зарурат тўғри идрок қилади   ва  олий   ижтимоий   мақсадлар   учун   инсон  ўз   ҳаётини бағишлайди. Олий ижтимоий мақсад инсон онги ва фаолиятини фаолаштириш учун зарур маънавий рағбатдир. Ҳозирги даврда Ақл-идрок тантанаси даври албатта келишига комил ишонч ва уни рўёбга чиқариш    учун     курашиш - Олий     ижтимоий    мақсад    инсонда шаклланиши ва онг фаоллигини оширишнинг ғоявий негизи бўлиб қолмоғи  мумкин.   Бунинг  учун  ғоявий-назарий  билимларни  эгаллашга ёшларда зўр ҳавас ва қизиқиш туғилиши, республикамизда аънавий-ахлокий      муҳитни      соғломлаштириш      билан      бозор муносабатларига    ўтиш    заруратини    чуқур    тушуниб,    фаолият йўналиши белгилаш керак бўлади
Умуман, одам онги ўз ички имкониятига кўра, фаол бўлгани учун одамзод ақлий жиҳатдан такомиллашиб бормокда: бу ҳол ҳозирги замон фан-техникасига асосланган саноат, қишлоқ хўжалиги ва бошқа соҳалар салоҳиятини тобора ошириб бориш, одамнинг инсонга айланиш имконини беради.
Муайян жамият, маданият томонидан тарихан эътироф этилган одоб-ахлоқ маром (норма)лари, қонун-қоидаларига ихтиёрий равишда онгли риоя қилиб, фаолият белгилайдиган, шу нуқтаи назардан ўз-ўзини назорат этиш қобилиятига эга бўлган одамларнинг жамиси инсонлардир. Бундай жамиятлашган одамлар ўз шахсий манфаатларини бошқа ижтимоий манфаатларга бўйсундириб, инсоф-диёнат, виждон, адолат тарозуси асосида хатти-ҳаракат белгилайдилар. Инсон миллий ва умумбаширий қадриятлар доирасида фаолият белгилай оладиган олий зотдир. Бунинг акси бўлганлар «Одам» тушунчаси билан ифодаланади. Кундалик онгда ҳар икки тушунча айнанлаштирилади, аммо фалсафада улар ўртасида жиддий тафовутлар борлиги таъкидланади.
Одамзод ҳайвонларга хос барча биологик хусусиятларга эга. Шунииг учун у табииётшуносликда сут эмизувчи ҳайвонлар оиласига киритилади. Одам онг туфайли ва унинг воситасида ҳар қандай табиий шароитларга мувофиқлаша оладиган дунёвий барча мавжудотлар орасида энг яшовчан, чидамлигидир. Одам табиатдаги ноёб бир тур сифатида миллион йиллар давомида биологик эволюцияни бошидан кечириб, ниҳоят, у жамиятда яшашга одатланиб, унга кўникиб бормокда. Шу аснода у ўз ижтимоий моҳиятини намоён қилиш имкониятига эга бўлиб колди. Аммо одамзод тўла равишда инсонга айланиши учун ўз табиатидаги жуда кўп ҳайвоний қусурлардан қутилиши тарихий заруратдир. Шунинг учун муайян жамият, маданият тақиқ ва рухсатларини англаши, улар инсон қобилиятлари ва истеъдодларини эркин рўёбга чиқара олиши йўлида тўсиқ бўлиб қолмаслиги учун курашишнинг инсоний воситаларини қидириб топиши зарур бўлади.
Одамда биологик моҳият биринчи ўринда бўлиб, ижтимоий, моҳият унинг соясида колади. Барча ҳайвонларга хос  олғирлик ва босқинчи (агрессив)лик психологияси асосида яшаш учун кураш одам зотида ҳам намоён бўлиб туради. Бошқалардан яхшироқ овкатланиш, кийиниш, яшаш учун курашиш ижтимоий тараққиёт омилларидаи бири ва, айтиш мумкинки, энг муҳимидир. Одам буларга муайян жамият, давлат қонун-қоидаларини бузиб, унга хилоф равишда эришишга интилади, шу жараёнда ҳалол билан ҳаромнинг фарқига бормайдиган ҳолга келиб, ўғри, юлғич, порахўр, тамагир, бир сўз билан айтганда, ижтимоий фоҳишага айланади. Ўз танини сотиб кун кўришга ўтган фоҳишадан ҳар доим нафратланиб келинади. Аммо юқоридаги каби ижтимоий фоҳишалардан якада кўпроқ нафратланиш шунинг учун керакки, улар ҳавойи-нафс йўлида виждонини сотадилар, инсон деган мўътабар номга иснод келтирадилар; ана шу йўлга кирган одамлар ўз халқига, давлатига, Ватанига хиёнат қилишга ҳам шай бўлиб турадилар. Маънавиятдан маҳрум бўлган бундай мавжудотларнинг ҳаёти аслида маъносиз бўлиб қолади.
Бу фикрлар айрим кишиларга даставвал эриш туюлиши мумкин. Ахир одамни ҳайвонга тенглаштириш инсофданми, дегувчилар ҳам чиқиб колар... Уларга жавоб шуки, одам на осмондан осилиб, на ердан отилиб чиққан қандайдир алоҳида мўъжиза. У табиат таракқиётининг маҳсули ва пировард натижаси эканини фан аллақачон исботлаган. Фан ҳақиқати қанчалик аччиқ бўлмасин, унга терс қараш одамзодни тўғри йўлдан оздиради. Ҳақиқат шуки, жамиятдаги порахўр, таъмагир, юлғич, ўғри, рэкетчи, қотил, фирибгар ва бошқалар албатта одам, аммо уларни асло инсонлар қаторига қўшиб бўлмайди. Масалан, давлат маҳкамасида ишлаётган шахсга кўп одамнинг иши тушади, албатта. Агар у шахсда биологик моҳият биринчи ўринда турган бўлса, қонуний талаб билан келган одамнинг ҳам ишини битказиб бермайди, пайсалга солади, қийнайди. Алалхусус ҳалиги одам қайси йўл билан бўлса -да унинг кўнглини олиш йўлларини кидириб топгач, ишини битиради. Бугина эмас, рамагирлик, порахўрлик «дардига» мубтало бўлгач, ҳалиги арбоб қонунга хилоф ишларни ҳам пул, совға-салом эвазига битириб бераверади. Бундан виждони заррача ҳам азобланмайди. Шу лавозимга жамиятлашган одам — инсон тайинланса, у оч-яланғоч қолган тақдирда ҳам бундай пасткашликка бориб етмайди. Халк, давлат, Ватан такдири билан ўз такдирини узвий боғлагани учун бундай нонкўрликни хиёнат деб билади ва албатта қонун доирасида, миллий манфаатларга зарар етказмаган ҳолда иш килади. Зеро, одамлар муайян маҳкамада ўтирган шахснинг инсоний қиёфасига қараб, Давлат ва унинг сиёсатига баҳо берадилар. Буни инсонга айланган одам ҳар доим ёдида сақлаб, ўз фаолиятини шунга мувофиқлаштиради.
Инсон учун ҳаёт маъноси муайян ижтимоий мақсадлар учун курашиш ва шу жараёнда ўз ижтимоий моҳиятини намоён этиш ва бундан маънавий озуқа ола билишдир. Албатта, бундай кишилар учун моддий неъматлар мўл-кўллиги зарур. Аммо улар бунга қонуний воситалар ва инсоний услублар орқали эришишга интиладилар. Маромли моддий ҳаёт шароити улар учун пировард максад эмас, балки у пировард мақсад—маънавий баркамолликка эришиш учун шароит, холос.
Одамнинг инсонга айланишининг муҳим омилларидан бири, унинг маънавий оламининг инсонийлашиб бориши учун ўзига хос ички рағбат ролини ўйнайдиган имон муаммоси кейинги пайтларда илмий фалсафанинг ҳам жиддий тадқиқот объекти бўлиб қолмоқда. Ҳозирги  замон  одамлари ўз  ижтимоий  моҳиятларини  намоён  эта олишлари учун таянч-ишонч (имон) кераклигини эндиликда инкор этиш кийин. Одамзод ё худо, ёки олий бир ижтимоий мақсадга чин дилдан ишонса ва руҳан ўзини у билан боғлай олиб, унга содиқ 5ўлиш учун ҳис-ҳаяжонли қасамёд билан яшаса, ўша олий мақсадга эришиш   жараёнида   инсоний   фазилатларга   эга   бўлиб   боради. Бинобарин, имон на фақат диний онгга, балки умуман инсон онги ва
псикихикасининг нодир ҳодисасидир. Муайян олий ибтидо ёки олий ижтимоий мақсад таянч-ишончи (имони)га айланганда одам ўзида инсоиий   фазилитларни   тарбиялаб   боришга   интилиши   тарихдан маълум. Масалан, Нажмиддин Қубро «Ватанни севиш — имон иши» шиори остида Турон халкларини мўғул босқинчиларига карши жангга отлантирди, ўзи Ватан химоясида қаҳрамонларча ҳалок бўлди. 1941-1945  йиллардаги урушда фашист босқинчиларидан Ватанни омон сақлаб  қолиш,  халкларнинг умумий  фаровонлиги  учун  курашдан иборат  олий   мақсад  оммавий   қаҳрамонликни   вужудга  келтирди. Ҳалол-поклик, ўзаро ёрдам, ҳамкорлик, дўстлик ҳис-туйғулари ўша аждодларимиз имонининг умумий мазмуни эди.
Одам учун энг қийин, мураккаб муаммо ўз-ўзини англаш ва қадрлашдир. Ўзи инсон эканлигини англаган одам албатта ўз қадрини билади, бундай кишилардагина бошқаларни қадрлаш ҳис-туйғуси кучли бўлади. Аклли одам зотига мансуб эканлигини тўла ҳис этган киши   шунга   мувофиқ   хаёт   йўналишини   белгилайди,   беъмани ишлардан ўзини тия билади.
Одам инсонга айланишининг зарур шарти жамият ва ундаги муносабатлардир. Жамият ва ундаги кишилар одам ўзини англай билиши учун бир кўзгу ролини ўйнайди. Чунки у ўзининг хулх-атвори, талаб-эҳтиёжини ўзини қуршаган одамлар, уларнинг жамоалари одоб-ахлоқ маромлари билан таққослайди, баҳолайди ва муносабат белгилайди. Бинобарин, одамнинг чин инсонга айланиши учун муайян жамиятдаги муносабатларнинг ўзи инсонийлашган, таққослаш объекти бўлган одамларда инсоний сифатлар ҳам бўлмоғи керак. «Дўстингни айтиб бер, сенинг кимлигингни айтиб бераман», «Яхшига яқин юрсанг етарсан муродга, ёмонга яқин юрсанг қоларсан уятга» каби ўзбек мақолларида чуқур фалсафий мазмун бор. Шунинг учун ёшлар ҳар кимга эмас, балки инсоний сифатларга эга бўлган кишиларга эргашсалар, айни муддао бўлур эди. Зеро, шу мунис ва жонажон диёримиз азиз аждодларимизнинг руҳи-поклари ва муборак қонлари билан йўғрилган Узбекистонимиз чин маънода мустақил бўлиб олиши, жаҳондаги ривож топган мамлакатлар қаторидан ўрин ола билиши учун имон-эътиқодли, маънавий дунёси бой кишилар мумкин қадар кўпроқ бўлишларини тақоза этади.
Одам   ўз-ўзини    англаб,    инсонга    айланишининг   қуйидаги шакллари бор:
а)  ўз-ўзини ҳис этиш (сезиш);
б)  идрок этиш (фаҳмлаш);
в)  одам муайян маданият ва ижтимоий гуруҳга ўзи мансублигини англаши;
г) одам ўз «Мени»га эга бўлиши. Одам ўзининг кўзидан, юзидан бошқа танасидаги деярли ҳамма жойни кўриши мумкин. Узининг кўзини, юзини кўриш, бошқалардан фарқлаш учун ойна керак бўлади, ўз аксини ойнада кўргандан сўнггина, ўз рухсори ҳақида фикр юрита олади. Худди шу каби одам ўз-ўзини, ўзлигини аиглаш учун бошқа одамларга нисбат беради, бошқаларнинг хатти-ҳаракатлари билан ўз хатти-ҳаракатларини таққослайди, баҳолайди. Шуниигдек, муайян маданиятда таркиб топган  одоб-ахлоқ  маромлари,  қонун-қоидаларини   кадрлаш   ҳис-туйғусини таркиб топиши одам ўзлигини англаши учун ижтимоий кўзгу ролини ўйнаши мумкин. Аммо, бу масалага чуқурроқ ёндашсак, одам ўз-ўзини ҳис этиши, ўзи кимлигини ажратиб олиши учун ўзига четдан   қараши   лозим   бўлади.   Бунинг   учун   эса   ўз-ўзини   ҳис этишининг муайян шаклини ўзлаштириб олган бўлиши зарур. Одам фақат жамоа ва жамиятдагина бундай имкониятга эга бўлади. У ўзини қандай бўлса, шундайлигича ҳис этиши учун реал ойнада эмас, балки бошқаларга ўз хатти-ҳаракатини таққослаш, солиштириш, баҳолаш “ойнаси”да қарашга ўрганишга тўғри келади. Худди шу «ойна»гина қайси ижтимоий гуруҳ, синф, халқ, миллат ва маданиятга мансуб эканлигини кўришга имконият туғдиради. Чунончи, Аҳмад ўзини одам сифатида кўриши учун ўзига ўхшаш бошқа одам — Тошматга ўзини қиёслай билиши лозим. Бинобарин, одамнинг ўзига муносабати бошқа одамга бўлган муносабати билан белгиланади. Шундай одам ўзини ҳис этиши ва фахмлаши онгнинг ички эҳтиёжлари туфайли эмас,     жамиятдаги     ижтимоий     муносабатлар  ва  одамлараро мулоқотларда вужудга  келади.  Одам  бошқаларга ўзини  қиёслаш ратижасида ўзини англагани (идрок эттани) каби бошқаларни ҳам ўзига қиёслаган ҳолда англашга интилади. Ўз-ўзини идрок этиш жараёни тараққиётида ўзини ва бошқаларни ўзига ўхшашлиги ва айни чоғда фарқланишинн англаш бир вақтда, бир-бирини тақоза зтган ҳолда содир бўлади.
Одам ўз-ўзини англаб боришида на фақат ўзи яшаб турган жамият, балки ўтган авлодлар, уларнинг тарихий тажрибалари, анъаналарининг ҳам аҳамияти бўлади. Бунга ўқиш, ўрганиш орқали, ўтган вокеа ва ҳодисаларни бугунги кун воқелигига солиштириш, таққослаш оркали ҳис этади, фаҳмлаб олади. Ўтган аждодларнинг арихий тажрибалари Ақл соҳаси — оламий руҳ шаклида доимо авжуд бўлиб, у одамларнинг инсонга айланиб боришининг зарур шарти бўлиб қолгандир.
 Мутлақо алоҳида ҳолат сифатида онгда одамнинг «Мени» шаклланади. У ўз жамоатдошларига ўхшаш ва айни чоғда бетакрорлиги билан ажралиб туради. Шу «Мен» туфайли ҳар кимнинг ўзига хос феъл-атвори, ҳаётий нуктаи назари бўлади. Муайян вазиятда. фақат ўзига хос эркин хатти-ҳаракат қилиш, мустакил қарорларга келиш, унинг учун масъулиятни ўз зиммасига олиш даражаси ва йўналиши кўп жиҳатдан ана шу «Мен»га боғлиқдир.
Ақлли одам зоти «Мени» учун адбатта идеал, яъни намуна керак. Бу намуна одамни қуршаган микро ва макро мухитда ҳам, тарихий, фалсафий, бадиий адабиётлар ва санъат воситаси билан ўтмишдаги   қаҳрамонлар,   атоқли   кишилар   ҳам   бўлиши   мумкин.
Намуна (идеал) орқали одамнинг ички олами бўлган «Мени» ташқи олами қандайдар умумий бутунлик билан боғланади. Одам ўз «Мени» учун қабул қилган идеал билан ўз хатти-ҳаракатларини тақкослаб боради,   қайта   баҳолаш   натижаси   сифатида   ўз   фаолиятидан   ё қониққади, ёки қониқмайда. Айтайлик, одамнинг «Мени» эзгуликни қарор топтиришга интилаётган замондошлари ёки ўтмишда ибратли ишлари   билан   машҳур  бўлган   кишилар  тимсолида   шаклланган бўлсин.    Бундай    одам    юқорида    айтган    ижтимоий    фоҳишалар доирасига кириб қолганда ҳам ўз идеалига хилоф иш қилмайдн. Ибн Сино таърифлаган «Эшаклар доираси»дан чиқиб кетишга интилади. Турк қавмига мансуб аёл Зарринтоғи ижтимоий адолат учун курашни ўз эътиқоди деб билиб, одамлар орасида «топган нарсаларингизни ўз ўрталарингизда қардошларча баҳам кўринглар» дегаи ғояни ташвиқ қилди.   Уша  давр  ҳоқонлари  бунинг  учун  уни  3  йил  зиндонда сақладилар. Ўз эътиқоди «Мени»дан қайтмагач,  оловда куйдириб ўлдиришга ҳукм қилдилар. «Мен демайманки, самандар ё порвона бўл, ёниш мақсадига тушгач, сен эса мардона бўл», дея у оловга табассум билан кириб кетган. Одам инсонга айлангач, мардоналик руҳи уни шундай жасоратларга даъват этади. Бироқ унинг акси ҳам бўлиши мумкин. Одам учун жамиятдаги баъзи исқирт кишилар ҳам «намуна» бўлиб, унинг «Мени» шу аснода шаклланиши мумкин. Ана шу руҳий ҳолатда унинг «Мени» ўгирлик, порахўрлик ва бошқаларни салбий баҳоламайди, бундай ишлардан халиги одам ўзи искиртга айланиб, бундан у зўр қониқиш ҳосил қилиши мумкин.
Одам «Мени» чинакам инсоний шаклланишидан жамият ва бутун башарият манфаатдордир. Тарихий тажриба шуни кўрсатяптики, бир томондан жамиятдаги барча муносабатларни инсонийлаштириш керак бўлса, иккинчи томондан одам «Мени»ни покизалашнинг ҳамма йўллари, услублари ва воситаларидан фойдаланиш бундан буёнги тараққиётнинг бош мезони бўлгани маъқул.
Маънавий қадриятлар туфайли одам ўз-ўзини аиглаб ва қадрлаб, чинакам инсоний фазилатлар мужассами сифатида ўз «Мени»га эга бўлса, ижтимоий моҳияти биринчи ўринга чиқади ва авлодлари учун ўзидан албатта яхши ном қолдиради.
Ўз-ўзини англаб, инсонга айлаиган одам албатта қайси миллат ва маданиятга мансуб зканлигини бошқалардан кўра яхшироқ ҳис қилади. Миллий маданият ва миллий ўзлигини англаш — ягона миллат ва элат маънавий дунёсининг қўш канотидир.
Миллий ўзлигини англаш реал иқтисодий, ҳуқуқий, давлат, тил ва маданият асосида инсон онгида шаклланади ва у ирода билан боғланиб, амалий ҳаракат тусига киради. Албатта булар объектив шароит ва субъектив омилларга кўра турли даражаларда, ҳолатларда муносабатларда намоён бўлади.
Ўзбекистон мустақил тараққиёт йўлига ўтгач, миллий ўзлигини англаш даражаси беқиёс юксалди. Аммо бу дегани ўзбек халқи фарзандларида илгари миллий ўзлигини англаш бўлмаган, деган маънони англатмайди. Совет тоталитар давлати миллий ўзлигини англаши кучли бўлган зиёлиларни қатағон остига олиб, интернационализм шиорлари остида миллий онг ривожи йўлига жиддий тўсиклар қўйиб келдики, унинг асоратларини тугатиш учун мардонавор кураш олиб бориш зарур бўлади.
Миллий ўзлигини англаш: 

а) ўзбек халқи ва бошқа халқларнинг тарихий, маданий меросига қизиқиш ошишида;
б)ўз халкининг тили, ижтимоий вазифаларини кенгайтиришдан манфаатдорлик ҳисларининг кучайишида;
в) Ўзбекистоннинг реал мустақиллигини таъминлаш билан боғлиқ сиёсий, иқтисодий ва бошқа муаммоларни ҳал эташ учун жонкуярликда;
г)  миллий жипслик ва тотувлик заруратини тушуниб, фаолият йўналиши белгилашда;
д)  ўзиининг нисбатан оғир иқтисодий аҳволда эканлиги, миллий маданиятга лоқайдлик сабабларини англаб етаётганида;
ж) республикада яшаётган бошқа миллатлар вакиллари ҳуҳларини ҳурматлаш, улар билан чинакам қардошлик, биродарлик алоқаларини вужудга келтиришга интилишда (зеро тарих гақозаси лан Ўзбекистон уларнинг Ватани ёки иккинчи Ватани бўлиб қолган) намоён бўлади.
Миллий ўзлигини англаш ўз ички зиддиятига эга. Ҳар кандай ўзини англаш реал ҳаёт вазифаларига мувофиқ тарзда муайян ҳаракат ва фаолият йўналишини танлаш асосида боради. Бу танлов одамнииг ўзи учун етакчи бўлиб қолган қадриятлар мажмуаси билан белгиланади. Ўз-ўзини ва миллий ўзлигини англаш учун танлаб олган йўналиш таъсирида идеаллик парчаланади. Бир томондан, миллий ўзлигини англаш даражасидаги шаклланган тасаввури бўйича ўз мииллати ва унинг маънавий қадриятларини бошка миллатларникидан афзал деб билади. Сўнгра, ўзи мансуб бўлган миллат қолган миллатлар билан иктисодий, сиёсий ва бошқа алоқаларда бўлмай ривожлана олмаслигини, демак, улар қадриятларини ҳам ҳурматламай яшай олмаслигини англайди. Бу миллий ўзлигини англаш ривожидаги биринчи зиддиятдир. Иккинчидан, бир республика ичида ошқа миллатларга мансуб одамлар, уларнинг уюшмалари мавжуд бўлиб, муайян мамлакат номи билан аталган ва туб аҳолини ташки этган миллат ўртасидаги муносабатларда пайдо бўладиган зиддиятдир.
Маълумки, ҳар бир миллат тарихан динларнинг биронтаса таъсирида бўлади, унга имон келтиради, эътикод (ихлос) қилади. Динлар, айниқса, жаҳон динлари ўз мохияти жиҳатидан байналмилал хусусиятга эга бўлса-да, аммо у миллий кадриятларни сақловчи эъзозловчи ва ривожлантирувчи маънавий восита сифатида ҳам майдонга чиқади. Шунинг учун кўпинча миллат диний шиорлар остида ўз мустақиллиги учун курашади. Бу ҳол динниш сиёсийлашуви учун негиз бўлиб, реал миллий кадриятлар диний кадриятлар билан алмашинади. Натижада диний заминда миллий можаролар, катта-катта урушлар хам келиб чиқиши мумкинлигига тарих шоҳид. Демак, диний заминда юзага келадиган миллатлараро зиддиятларни ҳам албатта назарда тутиш керак.
Инсон ҳуқуқини миллат ҳуқуқига қарама-қарши қўйиш оқилона иш эмас. Муайян реслубликада яшаётган барча одамлар миллати, ирқи, жинси, ўтроқлиги, диний ва илмий эътиқодидан катъий назар, баббаравар хуқукқа эга бўлишлари ҳуқуқий давлат барпо этиш учуи кафолатдир.   Зеро,   миллат   мавҳум   тушунча   эмас.   У   фақат   ўз ҳуқуклари учун курашувчи кишилар билан бирга умуман муайян давлат,   мамлакат  ҳудудида   яшаётган  бутун   аҳолининг  яхширок инсонийрок ҳаёт кечириши учун кураш негизида бирлашган конкрет (аниқ-равшан) одамлар бирлигидан ҳам иборатдир. Бинобарин, агар Ўзбекистон    мустакиллигини    мустаҳкамлаш    ўзбек    халқи    учун нечоғлик мухим бўлса, бу ерда яшаётган 6 миллионга якин бошқа юздан ортик миллат вакиллари учун ҳам шунчалик муҳимдир. Ўз тақдириии шу мамлакат тақдири билан боғлаш тарихан унга зарур бўлган экан, уни тўғри англаш ва шунга мувофиқ фаолият йўналиши белгилаш улар учун фуқаролик бурчидир.
Миллий ўзлигини англашдаги тафовутлар, миллий муносабатларда юзага келиши мумкин бўлган зиддиятларни миллий давлат, ундаги партиялар, жамоат ташкилотлари, маданий-оқартув муассасалари, бутун жамоатчилик кучи билан кадам-бақадам хал этиб бориш ўз-ўзини вa миллий ўзлигини англаётган, уни чуқурлаштираётган онгнинг тўғри ижтимоий йўналиш олиши учун кафолат бўлади. Миллий ўзлигини англаш, миллий маҳдудлик, миллий чекланишга олиб келмаслиги учун Узбекистонда бир катор тадбирлар амалга оширилмокда. Саноат корхоналари, қишлоқ хўжалиги, курилиш, транспорт, илмий ва маданий муассасаларда ишлаётган турли  миллат  вакиллари  қўлни-кўлга бериб,   қардошларча  меҳнат қилишлари  учун  маънавий-ахлокий  муҳитни  вужудга келтиришга асосий эьтибор қаратилмоқда. Чунончи, миллий-маданий марказлар ташкил этилиб, ҳар бир миллат вакиллари ўзлари мансуб бўлган миллат   маданиятини,   тарихини   ўрганмоқдалар.   Бу   миллатлараро муносабатларнинг инсоний ривожланишига хизмат қилади. Турли миллий  тилларда  ўқув  ва  бадиий  адабиётлар,  журнал,  газеталар чиқарилмоқда,    радио    эшиттиришлари,    телекўрсатувлар    ташкил қилмокда. Миллий ҳунармандчиликка, миллий либосларга эътибор қаратилмокда.  Қўшни  мамлакатлар халқлари билан иқтисодий  ва маданий алоқаларни янада ривожлантириш тадбирлари белгиланиб, амалга    оширилмоқда.    Президентлик    девони,    Қорақалпоғистон республикаси,      вилоятлар      ҳокимиятларида,      Тошкент     шаҳри ҳокимиятида миллатлараро муносабатлар бўлими тузилди. Айниқса, Марказий   Осиё  халқлари  ўзаро  алоқаларининг  мустаҳкамланиши алоҳида тарихий аҳамиятга эгадир. Бинобарин, ўзбек, қозоқ, тожик, туркман,    қорақалпоқ,    қирғиз    миллатлари    ва    бошқа    миллат номояндаларшшнг онгида уни қадриятга айлантириш ғоят муҳимдир. Миллатлараро муносабат ва муомала маданиятига эга бўлиш миллий ўзлигини англашнинг таркибий қисмидир
Узбекистонда исломдан ташқари яна 17 та рўйхатдан ўтган диний эътиқод эгаларнинг ташкилотлари бор. Улар диндорларнинг диний эҳтиёжларини қондириш жараёнида юртимизда можаролар чиқишига йўл қўймаслик учун курашмоқдалар. Демак, улар миллий ўзлигини англашнинг инсоний йўналишда ривожланишига муносиб ҳисса қўшмокдалар. Миллий ўзлигини англаш деганда байналмилалчилик ҳисларини ҳам тушуниш лозим. Бинобарин, буюкмилатчилик,        буюкдавлатчилик        шовинизми, миллий калондимоғлик ва диний мутаассибликка қарши кураш жараёнида миллий ўзлигини англаш соғлом тус олади.
Узбеклар табиатан бошқа халқлар, уларнинг миллий ҳис-туйғуларига катта ҳурмат билан қарайдиган жаҳондаги заковатли миллатлар қаторига киради. Саҳоватпешалик, очиқкўнгиллилик, раҳм-шафқатлилик, инсонпарварлик, меҳмондўстлик, андишалилик, иззат ва ҳурматпешалик — булар ўзбек миллатига хос хусусиятлардир. Бу фазилатларни эъзозлаш ва янада ривожлантириш ёшларимиз зиммасига катта масъулият юклайди.
Миллий мустақилликни мустаҳкамлаш манфаатлари миллий ўзлигини англаш даражаси юқори босқичга кўтарилишини тақоза этмоқда. Собиқ СССР давлати, унинг партия элитаси мустамлакачиликнинг нихоятда пардаланган, макрли шаклини қарор топтириш  учун бутун  чораларни  кўрди.  Миллатларни ўз тарихий хотирасидан   маҳрум   этиб,   унинг   вакилларини   манқурт   холатга тушириш сиёсатини амалга оширди ва кисман бунга муваффак бўлди. Шунинг учун ўзбеклар орасида миллий ўзликни англаш ҳис-туйғуси. масалаи,   Болтиқбўйи   республикалари,   Кавказ,   Россия,   Украинага нисбатан пастрок бўлганлигини инкор этиб бўлмайди. Шунинг учуп тил ҳақидаги Қонун қабул қилинганига 5 йилдан ошган бўлишига қарамасдан, баъзи жойларда ҳамон идора ҳужжатлари рус тилида олиб  борилмокда.  Кўпчилик  алоқа  бўлимлари,  уй-жой  хўжалиги маҳкамалари,   ҳисоб-китоб  идоралари   ва   бошкармаларида  давлат тилини билмайдиган кишилар ишламоқда. Тил ўрганиш учун олинган ўкув куроли камайиб кетиши ҳам бежиз эмас. Чунки давлат ва бошқа маҳкамаларда раҳбарлик қилаётган  зиёлилар орасида миллий  онг даражаси ниҳоятда паст кишилар ҳам бор. Тилимизнинг тозалиги ва таъсирчанлиги учун курашишга бурчли бўлган баъзибир олимлар, журналистлар, муаллимлар ҳам ўзбек тилига ўринсиз равишда бошка тиллар сўзларини киритишдан уялмайдилар. Чунки миллий ғурур ва фахр оз уларда.
Ватанпарварлик ҳисси даражаси ҳам айрим ўзбекларда миллий мустақиллик талаблари даражасида деб бўлмайди. Ўзбек маданияти, унинг маънавиятини сақлаш, асраш, ривожлантириш масъулияти шу республикада миллат бўлиб яшаётган одамлар зиммасида эканини ҳамма ҳам англаб етган эмас. Янги техника ва технологияни эгаллаш, илм-фан    фидойиси    бўлиш,    тадбиркорлик    сифатларини    ўзида тарбиялаш, миллий тил ва маданиятни қадрлаш, ҳарбий санъатни эгаллаш учук кураш — мана шулар ҳаммаси ватанпарварликнинг амалда   намоён    бўлишидир    Ёшларда    миллий    ўзликни   англаш даражасини ошириш воситаларидан бири — ватанпарварлик руҳини барқарор қилишдир

Режа:

1. Миллий ғоя.

2. Этномаданият ва миллий ғоя муштараклиги.

3. Миллий ғоя ва этномаданият миллийликни омиллари сифатида.

“... истиқлолга эришган кунимиздан бошлаб миллий мафкура, Ўзбекистон жамиятининг миллий ғоясини яратиш масаласи долзарб бўлиб келмоқда” И.Каримов.

Хўш, миллий ғоя, миллий мафкура қандай талабларга жавоб бериши керак?

Миллий мафкура, авваламбор, халқимизнинг олий мақсад ва вазифаларни қамраб олиши шарт.

Иккинчидан, жамиятимизда ягона миллий байроқ атрофида бирлаштирадиган, юртимизни энг буюк мақсадлар сари чорлайдиган ягона ғоя — мафкура бўлиши керак.

Учинчидан, миллий мафкурамиз халқаро майдонда ўзимизга муносиб ҳурмат ва иззат қозонишда пойдевор ва раҳнамо бўлиши даркор.

Тўртинчидан, миллий ғоя ёш авлодимизни ватанпарварлик, эл-юртга садоқат руҳида тарбиялаш, уларнинг қалбига инсонпарварлик ва одамийлик фазилатларини пайванд қилишдек олижаноб ишларимизда мададкор бўлиши зарур.

Бешинчидан, у Ватанимизнинг шонли ўтмиши ва буюк келажагини узвий боғлаб туришга даъват қиладиган ғоя бўлиши керак.

 Миллий мафкуранинг ўзига хос хусусияти қуйидаги ҳолатларда номоён бўлади:

Биринчидан, миллий мафкура - тарихий тарққиёт давомида олдига қўйг'ан мақсадларга кўра ўз вазифасини ўзгартириб боради масалан, у ёки бу халқ, миллат, мамлакатнинг миллий мустақиллик учун курашнда мафкура олдида бир вазифа, мамлакат мустақилликка эришгандан сўнг эса унинг олдида бошқа ваэифа туради.

Иккинчидан, миллий мафкуранинг ўзига хос хусусияти-у    четдан экспорт қилинмайди;

Учинчидан, миллий мафкуранинг навбатдаги хусусияти шундаки – у давлат, ҳокимият ва халкни бир-бирига мустаҳкам боғлаб турадиган куч, ғоявий қуролдир.
Миллий истиқлол мафкурасининг хусусиятлари:
Ўзбекистонда  истиқомат  қиладиган  халқларнинг туб манфаатларини ифода этади;

Ўтмишнн  келажак  билан  боғловчи маънавий  кўприк бўлиб хизмат қилади;

Фуқароларимизни буюк мақсадлар сари бирлаштирувчи ва сафарбар этувчи буюк куч:

Халқнинг интеллектуал салоҳиятини жамият тараққиётига сафарбар этишга бош-қош бўлиши:

Миллий истиқлол мафкураси  ёш  авлодни  тарбиялашнинг беқиёс омили эканлигида:

Хуллас, миллий истиқлол мафкураси бу “халқнинг, миллатнинг ўтда ёнмайдиган, сувда чўкмайдиган ўлмас эътиқодидир”.

Этномаданият ва миллий ғоя муштараклиги қуйидагиларда намоён бўлади:

Этномаданият ва миллий ғоянинг назарий манбалари.

Истиқлол мафкураси акс зтган манбалар қуйидагилардан иборат:

“Авесто”.

Дунёвий қарашлар.

Диний қарашлар.

Миллат фалсафаси.

Халқимизнинг озодлик учун кураши.

Комил инсон тўғрисидаги орзулар ва бошқалар.

Хулоса қилиб айтганда одамлар тафаккурини ўзгартирадиган, уларнинг дунёқарашини янгилайдиган воситалардан бири Президент И.Каримов таъбири билан айттанда, тарих ва фалсафадир.
Этномаданият ва миллий ғоянинг илдизлари.

1.Тарихий:

-Ватанимизнинг бой тарихи

- Халқимизнинг ўзига хос турмиш тарзи

-Тафаккури ва дунёқараши

-Халқ оғзаки ижоди намуналари: Шашмақом, Алпомиш

-Миллий қаҳрамонларимизнинг ибратли ҳаёти

2.Дунёвий:

-дунёвий билимлар мажмуи

-табиий илмий билимлар

-жамийки билимлар

3.Фалсафий:

-Улуғ алломаларимизнинг фалсафий мероси

-Жаҳон фалсафаси дурдоналари

-XXI аср бошларидаги фалсафа

-Мустақиллик фалсафаси

4.Диний:

-Ислом ва бошқа динлардаги диний бағрикенглик

-Қуръони Карим китоби

-Ҳадислар

-Зардуштийлик

-Тасаввуф
Этномаданият ва миллий ғоянинг асосий функциялари
:

1.Дунёқарашлик

2.Қадриятлилик

3.Тарбиявий

4.Шахс ва миллат манаат ва мақсадларини ҳимоя қилиш

5.Бирлаштирувчилик ва уюштирувчилик

6.Ташкиллаштириш ва сафарбар этиш

7.Мустақилликни ғоявий таъминлаш

Аждодларимизнинг ибратли ҳаёт йўли тафаккур тарзи, амалий фаолияти, бунёдкорлик ишлари, энг яхши урф-одатлари, анъаналари, қадриятлари, мустаҳкам иймон-эътиқоддари миллий мафкурамизнинг тарихий илдизларидир. Мафкуранинг дунёвий илдизлари деганда, маърифий тараққиётга хос сиёсий, иқтисодий, ижтимоий,  маданий  муносабатлар  тизими тушунилади.   Бинобарин, дунёвий жамият асосини қонун устуворлиги, сиёсий плюрализм, миллатлараро тотувлик, динлараро бағрнкенглик каби инсоният  тан  олган бунёдкор ғоялар ташкил этади.

Миллий ғоянинг демократик жамият шаклланишининг омили сифатида ижтимоий фалсафий таҳлили, унинг тарихий илдизларига эътибор қаратишни тақозо этади. Кишилик жамиятининг минг йиллар давомидаги тажрибаси шуни кўрсатмоқдаки, маънавиятсиз, кучли ва изчил миллий ғоясиз, соғлом мафкурасиз ҳар қандай ижтимоий тизимнинг ривожланиши мумкин эмас. Шунинг учун ҳам мустақилликнинг илк давридан бошлаб мамлакатимизда озод ва обод ватан, эркин ва фаровон ҳаёт барпо этиш, ривожланган мамлакатлар қаторидан ўрин олиш, ҳукуқий демократик жамият қуриш каби эзгу мақсадлар қўйилган.

Аввало шуни таъкидлаш лозимки, миллий ғоя ўзига хос фалсафий
илмий-назарий ва тарихий илдизларига эга бўлган яхлит назариядир. Пировард натижада, у мамлакатимизнинг кучли миллий давлатчилигимиздан, жаҳон тан олган кучли жамиятга ўтишининг демократия йўлидаги тараққиётнинг объектив зарурияти, қонуний ҳосиласи, Ўзбекистон фуқароларининг миллат ва этиқодидан қатьий назар мақсад муддаоларинииг ифодасидир.

Миллий ғоя Ўзбекистонда озод Ватан, эркин ва фаровон ҳаёт яратишга қаратилган умуммиллий ҳодиса сифатида қуйидаги бир қатор ўзига хос амал қилиш тамойилларига эга:

- мамлакатнинг мустақиллигини мустаҳкамлашга хизмат қилиш;

-  давлатимизнинг ҳудудий яхлитлиги ва сарҳадлари дахлсизлигини таъминлашга ёрдам бериш;

-  қонун устуворлигини таъминлаш;

- демократия ва ўз-ўзини бошқаришнинг ҳаётда мустаҳкам ўрин эгаллашига асосланиш;

-  миллий ва умуминсоний қадриятларнинг уйғунлигига таяниш;

-  халқаро ҳуқуқ қоидаларига мос келиши;

- иқтисодий плюрализм ва хилма-хил мулкчиликнинт эркин шаклланишини таъминлаш;

- давлатнинг бош ислоҳотчи эканлиги ва мамлакатда ижтимоий барқарорликнинг таъминланганлигига таяниш;

-  виждон эркинлиги ва фикрлар ранг-баранглиги муҳитини шакллантириш;

-  ўтиш даврида аҳолининг ижтимоий ҳимояланганлиги, жамият ҳаёти барча соҳаларининг эркинлашуви, ислоҳотларнинг тадрижийлиги жараёнларига хизмат қилиши.

Мазкур тамойилларнинг барчаси бир-бири билан чамбарчас алоқада ва боғлиқликда намоён бўлади. Бу, ўз навбатида, уларнинг республикамизда яшовчи барча миллат ва элат вакилларининг умумий манфаатларини, халқимизнинг асрлар мобайнида интилиб келган орзу-идеалларини, олижаноб мақсад-муддаоларини ўзида мужассам этиши билан белгиланади.

Миллий истиклол мафкурасининг асосий вазифалари:

-Одамларимиз қалби ва онгада мустақил дунёқараш ва эркин тафаккурни шакллантириш;

-Янгича фикрлайдиган, мутеълик туйғусидан холи бўлган маънавий баркамол авлодни тарбиялаш;

-Фуқароларимиз, айниқса ёшларда мафкуравий иммуннтетни шакллантириш;

-Кўп миллатли халқимиз онгида «Ўзбекистон-ягона Ватан» тушунчасини қарор топтириш;

-Халқимизнинг туб манфаатларини ўзида акс эттириши;

-Ўтмишни келажак билан боғловчи маънавий кўприк бўлиб хизмат килиш;

-Фуқароларнмизни буюк мақсаддар сари бирлаштирувчи ва сафарбар этувчи буюк куч бўлиш каби вазифалар миллий истиқлол мафкурасининг асосий вазифасидир.

Миллий истиқлол мафкурасииинг асосий мақсадлари:

- Истиқлол ғоясини халқимиз қалбига йўл топишини таъминлаш;

-Мамлакатимиздаги мавжуд буюк интелектуал салоҳиятини Ватан равнақи, юрт тинчлиги ва халқ фаровонлигига эришишга сафарбар этиш;

-Ватанимиз ҳудудий яхлитлигини хавф остида қолдирадиган турли кўриншлардаги мафкураний тазйиқларга қаршилик кўрсатиш;

-Келажаги буюк жамият барпо этиш учун халқимиз куч – қувватини жипслаштириш;

-Миллий мустақиллигимизга хавф солаёттан мафкуравий тахдидларга зарба бера оладиган мард ва ватанпарвар авлодни тарбиялашдан иборат.

Миллий истиқлол ғоясининг мақсад ва вазифаси нималарга қаратилган?

Жаҳон ҳамжамиятининг мустақил аъзоси бўлган Ўзбекистонимизнинг сарҳадлари яхлитлиги ва хавфсизлигини таъминлаш, ҳамда фуқароларимизда ёт ва бегона ғояларга қарши мафкуравий иммунитетни шакллантириш, уларни эркин фуқаролик жамияти барпо этиш йўлида бирлаштириш миллий истиқлол ғоясининг мақсад ва муҳим вазифасидир.

-Одамларимиз қалби ва онгада мустақил дунёқараш ва эркин тафаккурни шакллантириш;

-Янгича фикрлайдиган, мутеълик туйғусидан холи бўлган маънавий баркамол авлодни тарбиялаш;

-Фуқароларимиз, айниқса ёшларда мафкуравий иммуннтетни шакллантириш;

-Кўп миллатли халқимиз онгида “Ўзбекистон-ягона Ватан” тушунчасини қарор топтириш;

-Халқимизнинг туб манфаатларини ўзида акс эттириши;

-Ўтмишни келажак билан боғловчи маънавий кўприк бўлиб хизмат килиш;

-Фуқароларнмизни буюк мақсаддар сари бирлаштирувчи ва сафарбар этувчи буюк куч бўлиш каби вазифалар миллий истиқлол мафкурасининг асосий вазифасидир.

Миллий истиклол мафкурасининг асосий вазифалари.

-Одамларимиз қалби ва онгада мустақил дунёқараш ва эркин тафаккурни  акллантириш;

-Янгича фикрлайдиган, мутеълик туйғусидан холи бўлган маънавий баркамол авлодни тарбиялаш;

-Фуқароларимиз, айниқса ёшларда мафкуравий иммуннтетни шакллантириш;

-Кўп миллатли халқимиз онгида «Ўзбекистон-ягона Ватан» тушунчасини қарор топтириш;

-Халқимизнинг туб манфаатларини ўзида акс эттириши;

-Ўтмишни келажак билан боғловчи маънавий кўприк бўлиб хизмат килиш;

-Фуқароларнмизни буюк мақсаддар сари бирлаштирувчи ва сафарбар этувчи буюк куч бўлиш каби вазифалар миллий истиқлол мафкурасининг асосий вазифасидир.

Миллий истиқлол мафкурасииинг асосий мақсадлари.

- Истиқлол ғоясини халқимиз қалбига йўл топишини таъминлаш;

-Мамлакатимиздаги мавжуд буюк интелектуал салоҳиятини Ватан равнақи, юрт тинчлиги ва халқ фаровонлигига эришишга сафарбар этиш;

-Ватанимиз ҳудудий яхлитлигини хавф остида қолдирадиган турли кўриншлардаги мафкураний тазйиқларга қаршилик кўрсатиш;

-Келажаги буюк жамият барпо этиш учун халқимиз куч – қувватини жипслаштириш;

-Миллий мустақиллигимизга хавф солаёттан мафкуравий тахдидларга зарба бера оладиган мард ва ватанпарвар — юксак фазилати ва комил инсонларни тарбиялаш;

-Фуқароларимизни асрлар давомида шаклланган юксак маънавият, анъана ва удумлар, улуғ бобоколонларимизнинг ўлмас меросидан озиқлантириш ва бошқалар.

16-мавзу: ЭТНОМАДАНИЯТ ВА ЭТНОПСИХОЛОГИЯ

Режа:
1. Этнопсихология тушунчаси ва унинг жиҳатлари.
2. Ўзбек  этнопсихологиясининг ўзига хос хусусиятлари.

3. Ўзбек  оилаларида бола тарбиясига бўлган муносабат. 

Ҳар бир миллат ўзига хослиги, миллий маданияти, миллий адабиёти, миллий тили ва шу миллатнинг руҳий (маънавий) тарзининг мажмуасида, яъни миллий руҳиятида ўз ифодасини топади.

Ўзбек халқининг ўз руҳий қиёфаси, миллий хусусияти, миллий характери, миллий туйғуси, мижози (темпераменти), хулқ-атвори, ахлоқи, диди, таъби алоҳида ажралиб туради. Ўзбек миллатининг билиш жараёнлари, қобилиятининг аниқ йўналишга қаратилганлиги, эҳтиёжи ва қизиқиши, миллий онги ўзига хос хусусиятларга эгадир, Ўзбек халкининг тарихий анъаналари, урф-одатлари, удуми, расм-русмлари, аҳлоқ меъёри, турмуш тарзи, маънавий қадриятлари, шахслараро муносабати, мулоқот мароми ва хусусияти бошқа қардош халқларникидан маълум даражада тафовутланади: Масалан, ўзбек халқи характерида андишалилик, хушмуомалалик, ширинсуханлик, меҳмон кутишдаги қўли очиқлик ва саҳийлик одатлари мавжуд. Шунинг билан бирга, сабр-косаси тўлгач, зўравонларга нисбатан аёвсиз бўлиш, юрган йўлидан ортга қайтмаслик, исёнкорлик, бир сўзлилик одати ҳам халқимиз учун хосдир.

Миллий характер муайян миллат фазилатларининг ўзига хос хусусиятларининг мажмуасидан иборат бўлади. Миллий характер ўз ичига идодавий сифатларни (мустақиллик; чидамлилик, принципиаллик, ўз-ўзини тута билиш, қатъийлик, матонат кабиларни) ва ахлоқий, хислатларни (поклик,  интизомлилик, самимийлик, ҳаққонийлик, инсонпарварлик ва бошқаларни) қамраб олади. Шунингдек, миллий характер одамларга бўлган муносабатларни (яхшилик, меҳрибонлик, талабчанлик, такаббурлик), меҳнатга бўлган муносабатларни (меҳнатсеварлик ёки ялқовлик, масъулиятлилик ёки масъулиятсиздик), нарсаларга бўлган муносабатларни (озодалик, ифлослик, тежамкорлик - исрофгарчилик, аяш ёки аямаслик) ва одамларнинг ўз-ўзига бўлган  муносабатларни (иззат-нафслилик, шуҳратпарастлик, мағрурлик, ўзини катта олиш, димоғдорлик, камтаринлик) каби хусусиятларни ифодалайди.

Халқ ўртасида ҳукм суриб келаётган “Сут билан кирган феъл - жон билан чиқади” деган нақл ҳамиша ҳам тўғри бўлавермайди. Чунки ҳеч қандай инсон зоти онадан ўғри, диёнатсиз, бебурд, бераҳм бўлиб туғилмайди. Аксинча, миллий характер хислатлари оила, жамоатчилик, мактаб муҳити таъсирида шаклланади ва инсон шахси ижтимоийлашиб боради. Худди ана шу боисдан инсон шахсининг камолоти учун ақлий тараққиёт эмас, балки ахлоқий баркамоллик ўзак (негиз) вазифасини ўташи лозим.

Ахлоқий масала инсоният ер юзида пайдо бўлган дақиқадан тортиб, то ҳозирги давргача ўз долзарблигини сақлаб келмоқда. Ғайри одатий хатти-ҳаракатлар юзага келмаслиги учун ахлоқ тарбия негизи бўлиб қолмоғи шарт.

Миллий ўз-ўзини англаш - одамнинг ижтимоий этник умумийликка (бирликка) мансублигида, ижтимоий соҳадаги муносабатларда ўз миллатининг эгаллаган мавқеини яққол тасаввур қилганлигида, миллий манфаатдорлигида ёрқин ифодасини топади.

Оилавий таъсир (оила турмуш тарзи, ота-она нуфузи, оилада шахслараро муносабатлар мароми), миллий тил муҳити, маънавиятга интилиш (қизиқиш), тўрмушдаги қариндош-уруғчилик риштаси ёрдамида ўз-ўзини англаш намоён бўлади. Миллий ўз-ўзини англашнинг ҳатор объектив ва субъектив омиллари мавжуд. Ана шу омилларнинг пишиб етилиши мазкур жараённи жадаллаштиради.


Миллий туйғу (ғурур, ифтихор) шахслараро муносабат жараёнида, хиссий таъсирланишда, юксак маънавий ички туғёнларда (нафосат, лаззатланиш, роҳатланиш, қониқиш), ижодий ғоялар туғилишида, миллий завқ ва шавқда, кайфият, шижоат, хуш кўриш, ёқтирмаслик каби ички кечинмаларда акс этади.

Миллий куй - халқ ҳис-туйғуси ва кечинмаларининг уйғун бир маромдаги товушлар орқали ифодаланишидир! Бинобарин, миллий санъат, адабиёт, расм-тасвир, мёъморчилик ўзининг жилоси, мароми, гавдаланиши, миллий руҳи, оҳангдорлиги ва монандлиги билан бетакрордир.

Ҳатто ўзбек миллатининг қомад тутиши, кийиниши, либоси, имо-ишораси, ўз ҳаракатлари, табассуми, уйқуси, хаёлоти, таъзими, маросимлари, халқ ижодиёти (фольклори), таъби, диди, очиқ қалблиги ижтимоий-тарихий шарт-шароитлари маҳсули сифатида ёрқин гавдаланади.

Миллий юриш-туриш тарзи кишиларнинг миллий хусусияти тўғрисида гоҳ оқилона, гоҳ холис бўлмаган тахминий фикр юритишга олиб келади. Бундай мураккаб ҳолат миллатларнинг ўзаро тушунишларини қийинлаштиради. Айрим ҳолда мулоқотга киришишда ижтимоий тўсиқ вазифасини ўтайди. Шунинг учун халқ ва элатларнинг барқарор хулқ-атворини атрофлича ўрганмасдан туриб миллатлараро тенгликни ўрнатиш мумкин эмас.

Бинобарин, халқ ва элатлар маънавияти ва руҳиятини ёш авлодга сингдириш учун, аввало, ишни оиладан ва мактабдан бошлаш керак. Қолаверса, миллий характер, миллий ўз-ўзини англашнинг шаклланиш қонуниятларини тадқиқ қилиш айни муддаодир.

Шуни унутмаслик керакки, ҳатто ўзбек халқининг қўшиқлари ва рақслари ҳам миллий турмуш тарзи, машғулот турини акс эттиради. Улар шўх ва ўйноқилиги, ғамгин ва вазминлиги, мураккаблиги ва лапарга ўхшаш қалбларга осон (енгил) кириб боришлиги, маросимбоплиги билан ажралиб туради.

Бизнингча, миллий мактаб, даставвал, ўзининг ташқи кўриниши билан: биринчидан, мактаб биноси миллий услубда, халқ меъморчилик анъаналарига риоя қилган ҳолда қурилиши; иккинчидан, мактаб томорқаси миллий боғдорчиликка уйғун бўлиши; учинчидан, мактабнинг спорт майдонлари ҳам миллий жилоларга ҳамоҳанглиги билан ажралиб туриши керак, Мактаб биносининг ички қисми миллий нақш ва ганч ўймакорлиги намунаси билан безатилиши, коридорнинг яхлит манзарасида миллий туйғу ҳокимлик қилиши, ёғоч ва ганч ўймакорлиги безаклари ўз аксини топмоғи, шарқ афсоналаридай тараннум этилмоғи лозим. Минг афсусқи, ҳозирги замон мактаб биноларининг кўпчилигида миллий оҳанг, миллий пардоз йўқ.

Табиат ва жамиятга бағишланган кўргазмалар маҳаллий жиҳозлар, ашёлар асосида (туб жойлик халқнннг уруш ва меҳнат фахрийлари ҳаётидан, жумҳуриятнинг сўлим жойлари, бахтли болалик, хушманзара Чимён тоғлари, мовий сунъий денгизлар тасвири) безатилмоғи, осиб қўйиладиган шиорлар, кўчирмалар аксарият ҳолларда ўзбек маҳоллари, маталларидан тузилмоғи шарт. Имконият борича ҳамюртларимиз тўғрисида ишонарли лавҳалар акс эттирилмоғи, заллардан зарбдор кишиларимиз портретлари, қайноқ ҳаётимизни кенг акс эттирувчи стендлар ўрин олмоғи зарур.

Таълим ва тарбия жараёнида республиканинг тарихи, маданияти, узоқ аждодларимиздан етишиб чиққан жаҳонгашта кишилар, илм-фан арбоблари, мутафаккирлар, маърифатпарварлар тўғрисида билим уруғини сочиш ўқувчиларда ғурур ва ифтихор туйғусини вужудга келтиради. Ўзбекистоннинг фан ва техникаси, унумдор она тупроғи, сахий ва заҳматкаш халқи, фойдали қазилмалари, жаҳон ва умумхалқ бозоридаги пахтаси, ипаги, қоракўли салмоғининг очиб берилиши - ўқувчиларда миллий онгни ўстиради, миллий ўз-ўзини англашни такомиллаштиради, ижтимоий фаолликни жадаллаштиради, уларни ижодий изланишлар сари етаклайди, билимга қизиқишини оширади.

Ўқитишда ўзбек миллий таълими усулларидан, топишмоқларидан унумли фойдаланиш талабалар ақлий фаолиятини ривожлантиради, ақлни пешлаш машқлари вазифасини бажаради.

Мактаб тарбиявий ишларида миллий анъаналар, маросимлар, расм-русмлар, байрамлар (Наврўз байрами, ўзбек тили куни, олтин куз, кўчат ўтқазиш мавсуми, қовун сайли, узум сайли, ҳосил байрами, пахта байрами, сумалак ва ўзбек таомлари кўриклари кабилар) маълум даражада ўз ўрнини топса, ўқувчиларга энг самарали таъсир ўтказади. Мазкур ишларда ўқувчиларнинг ижтимоий қатнашуви уларда фаолликни орттиради, ҳар бир шахс ўз қобилияти ва уқувини синаб кўради. Ўқувчиларнинг бундай фаолиятларда иштирок этишлари уларда мустақиллик, ташаббускорлик сингари хислатларни таркиб топтиради.

Ўқувчилар ўртасида миллий орасталик, соч ўстириш, тараш, ўриш ва кийиниш маданияти, ворислик масъулияти, миллий таъб ҳамда дидга мувофиқ равишда иш юритиш ҳақида маслаҳатлар, кўрсатмалар бериш, амалий уқувлар билан қуроллантириш юқори самара беради. Миллий кийимнинг иқлим шароитига мослиги, мавсумбоплиги юзасидан билдирилган фикрлар болаларда илиқ кечинмалар ҳосил қилиши, мумкин. 

Ота-боболаримиздан халқимизга мерос қолган сахийлик, меҳмондўстлик, ростгўйлик, тантилик, садоқатлилик, поклик, одоблилик фазилатлари миллий характернинг энг муҳим жиҳати ҳисобланади. Ушбу хислатларни таълим-тарбия жараёнида ёш авлод онгида шакллантириш, улар руҳиятини халқ дурдоналари билан бойитиш, миллий қадриятлардан оқилона тадбирларига эътиборни қаратиш мақсадга мувофиқдир.

Ахлоқ ва одобли бўлиш, ота-оналар ва катталарга ҳурмат, самимийлик, иноқлик, қадр-қиммат, виждонлилик, иффатлилик, ўзаро ёрдам каби инсоний хислатлар ўзбек халқи маънавиятининг рамзи саналади. Туғишганларга, аввало, ота-онага нисбатан миллий туйғудаги муносабат, қон-қардошлик ришталари ҳам миллий руҳиятни, акс эттиради. Бу нарсаларнинг барчаси халқнинг бой маданияти, тили, адабиёти, обидаларида ўз ифодасини топади. Ана шу сабабдан 

миллий маданий бойлигимизни ўқувчилар чуқур эгаллашлари учун унинг бебаҳо дурдоналарини кенг қўламда намойиш қилишимиз, булар тўғрисидаги билим-маълумотларни талабалар онгига сингдиришимиз зарурки, улар кўп асрлик қадриятларимизни англаб етмоғи керак.  Зотан, буларнинг барчаси ўзбек мактабларида миллий туйғунинг кенг кўламда қулоч ёйиши учун пухта замин ҳозирлайди.

Агарда ўқувчилар ўртасидаги муносабат, шахслараро мулоқот, миллий характер, миллий ўз-ўзини англаш, миллий туйғу, миллий хулқ-атвор тарзига асосланиб амалга оширилса, мактаб жамоасида ҳамжиҳатлик, илиқ психологик иқлим ҳукм суради. Шуни унутмаслик керакки, ҳатто “гўзаллик” тушунчаси ҳам миллий хусусиятга эга. Энг муҳими - бу миллий-психологик туйғуни байналмилал ҳис билан уйғунлаштириш тарбия самарадорлигини оширади, миллатлараро дўстликни мустаҳкамлайди.

Миллий урф-одатлар ва маросимларнинг барқарор бўлиши янги мазмун, янги моҳият касб этади. Меҳмондўстлик, инсонпарварлик, дўстлик, болажонлик, меҳнатсеварлик каби хислатлар октябрь инқилобидан олдин ҳам Ўрта Осиё халқларида мавжуд бўлган, Улар, айниқса, эндиликда янгича маъно, касб этмоқда. 

Халқимизда оилавий турмушда содир бўлаётган воқеаларни, унутилмас дамларни нишонлашва интилиш, ўз навбатида янги анъана ва маросимларни — туғилган кун, мактабга бориш, балоғатга етиш, никоҳдан ўтиш, янги меҳмонни қутлаш, армияга, кузатиш кабиларда бевосита иштирок этиш ўспирин олдига янги талаблар қўяди, ижтимоий камолотга етишувига хизмат қилади.  Миллий анъаналар, миллий урф-одатлар ва маросимлар шаклида намоён бўлади. Урф-одат муайян хатти-ҳаракатларнинг айнан такрорланиб туришини, унга тўла амал қилинишини тақозо этади, шунингдек, у, ижтимоий маданиятнинг ўзиға хос амалий ифодаси ҳисобланади. Маросимлар эса урф-одатларнинг барқарорлашган шаклини билдириб, ички яхлитликка, шаклан бежиримликка эга бўлади. Маросимларнинг энг муҳим хусусиятларидан бири - бу халқ назокати, латофати, нафосати, руҳиятини акс эттиришдир. Ота-онага ҳурмат, кексаларга эҳтиром кабилар ўзбек ва Ўрта Осиё халқларининг энг асосий урф-одатлари ҳисобланади.

Халқ расм-русмлари маросимлар ва урф-одатлар доирасига мансуб бўлиб, уларнинг ўзаро муносабатини англатади. Расм-русмлар маросимлар ва урф-одатларнинг намоён бўлиш шакли тариқасида тасниф қилинади. Масалан, тўй, меҳмон кутиш, дафн билан боғлиқ урф-одатлар ва маросимлар умумий жиҳатлар билан бир ҳаторда, ўзбек миллатида сўз ва ҳаракатлар билан ажралиб турадиган ўзига хос маҳаллий хусусиятларга эга.

Ўзбек халқининг азалий ҳашар, қовун сайли, ҳосил байрами каби анъаналари ҳозирги даврда янгича моҳият касб этиб, жумҳурият миқёсида давом этмоқда.

Анъана ва урф-одатлар моҳиятига кўра инқилобий, жанговарлик ва меҳнатсеварлик хусусиятига эга бўлиб, умумийлик, халқаро, байналмилал ва миллийликни ўзида акс эттиради. Масалан, атоқли кишиларнинг таваллуд топган саналаринн нишонлаш, 9 май ва 8 мартни байрам қилиш - байналмилал, Наврўз байрами, пахта ва ҳосил байрами, узум сайли кабилар эса миллий хусусият касб этади.

Ҳозирги даврда чақалоқларни тантанали равишда рўйхатга олиш, ёш гўдакка исм қўйиш, 16 ёшга етган ўспиринга паспорт топшириш, мактабларда биринчи қўнғироқ, сўнгги қўнгироқ, йигитларни ҳарбий хизмат сафига кузатиш тантаналари, ёшларни ишчилар, колхозчилар, қурувчилар сафига қабул қилиш, меҳнат фахрийларини пенсияга кузатиш, “Кумуш тўй”, “Олтин тўй”, “Ҳовли тўй” кабилар янги анъаналар қаторига киради.

Ўзбеклар орасида чақалоҳ қулогига азон айтиш; ЗАГСдан ўтиш, куёв-қайлиққа диний никоҳ ўқитиш, ақиқа (чақалоққа исм қўйишни нишонлаш), бешик ва суннат тўйлари каби маросимлар ҳам ўтказиб келинмоқда. Ўқитувчи уларнинг моҳиятини аниқ далиллар келтириб тушунтириб бериши керак. Халқ урф-одатлари, анъаналари ва маросимлари катта тарбиявий аҳамиятга эгадир. Улар одамларни бир-бирига яқинлаштиради, дўстлик-биродарлик ҳис-туйғуларини ривожлантиради. Булар ўз навбатида ёшлар учун ибрат намунасини ўтайди.

Жумҳуриятимизда “Китоб байрами”, “Ашула байрами”, “Соғлигим — бойлигим”, “Балли қизлар!”, “Балли йигитлар!” ўйинлари ва мусобақаларини ўтказиш ҳам одат тусига қириб қолди.

Ўзбек оиласида фарзанд кўриш жуда катта бахт ва унутилмас воқеа. Фарзанд кўрган оилани қариндош-уруғлар, дўстлар, ҳамкасблар табриклашиб, чақалоққа ҳар хил совғалар олиб келишади. Болага исм қўйишда, бешикка солишда оила аъзолари билан бирга қариндошлар, дўст-биродарлар иштирок этадилар ва бу маросим жуда самимий, миллий тарзда ўтказилади.

Ҳозирги кунда туғруқхоналар, болалар шифохоналарида ташкил қилинган “Оналар мактаби”, “Ёш она мактаби”, “Соғлом турмуш тарзи куни”, “Ичкиликнинг гўдакка ва ёш онага таъсири”, “Ичкиликбозлик ва бефарзандлик”, “Онанинг соғлиғи - боланинг бахти”, “Гиёҳвандлик - умрнинг эгови”, “Оталарпинг болалар тарбиясидаги роли” тадбирларини ўтказиш анъанага айланиб ҳолди.

Кексаларни, хотин-қизларни иззат-ҳурмат қилиш, ўзаро ёрдам ва болаларга меҳр-муҳаббат туйғуларини ифода этувчи анъаналар халқимиз ҳаётида узоқ замонлардан бери давом этиб келмоқда. Шунинг учун инсон шахсининг таркиб топишига ижобий таъсир кўрсатадиган анъаналардан мактаб ўқувчиларини тарбиялашда мунтазам фойдаланиш зарур.
Халқимизнинг “Меҳмон - отангдан улуғ”, “Меҳмон келса, мушугингни ҳам “пишт” дема”, деган ҳикматлари меҳмондўстликка ундайди. Шунингдек, “Меҳмон кирса эшикдан, ризқи келар тешикдан” деган ибора эса ҳар қандай шароитда ҳам меҳмонни самимий, беминнат кутиб олишни англатади.

Одамларнинг бир-бирига меҳр-оҳибати, оқилона муносабати, тўғри мулоқоти, идтифоти, эҳтироми халқимизнинг ички гўзаллигини, бой маънавий ва руҳий қиёфасини ифодалайди. Бироқ “Ҳар нарса ҳам меъёрида бўлгани маъқул”, “Асалнинг ози ширин”, - дейди доно халқимиз. Шунинг учун ичкиликбозликка, ортиқча исрофгарчиликка йўл қўймаслик керак. Ортиқча хатти-ҳаракат учун меҳмон хурсанд бўлмайди, аксинча, ранжиши мумкин.

Кишининг ҳақиқий инсонпарварлиги, бой маънавий гўзаллиги тўлалиги билан ватан, жамият манфаати йўлида жон фидо қилишида, инсон осойишталиги, бахт-саодати йўлида қайғуришида ўз ифодасини топади. Пок қалбли, софдил, диёнатли, виждонли, иродали, халқимизнинг олижаноблиги унинг танишга ҳам, бегонага ҳам беғараз ёрдам қўлини чўзишида намоён бўлади. Шу ўринда уруш йилларида 13 нафар етимни боқиб тарбиялаган Шоаҳмад ота ва Баҳриниса опа оиласини мисол тариқасида кўрсатиб ўтиш мумкин.


Ўзбек халқининг ажойиб фазилатларидан бири - дўстликка садоқатдир. Дўстлик бор жойда меҳру-муҳаббат, вафо, садоқат, адолат, ҳақиқат қарор топади. Бу эса, ўз навбатида, инсоннинг маънавияти ва руҳиятига, ақл-заковатига тетиклик бахш этади, уни яхшилик, самимийлик сари етаклайди.

Халқимизда: “Дўстлик: барча бойликлардан афзал”, “Арпа-буғдой бир кунингга ярайди, содиқ дўстинг ўлгунингча ярайди”, “Дўст ачитиб гапирар, душман – кулдириб”, “Дўст - дўстнинг ойнаси”, “Дўст - дўстнинг таянчи”, “Дўст кулфатда синалар”, “Дўст сўзини ташлама, ташлаб бошинг қашлама”, “Дўст узоқда бўлса ҳам кўнгли яқин”, “Дўст юзингга боқар, душман изингга”, “Дўстнинг эскиси яхши, кийимнинг янгиси”, “Дўстдан молини аямаган, элдан жонини аямас”, “Дўстинг билан сирдош бўл, қилган ишига қўлдош бўл”, “Дўстингга қўшиқ айт - меҳрингни қўшиб айт”, “Дўстларнинг сонини санама, сифатини сана”, “Дўстсиз бошим - тузсиз ошим” каби ўзбек халқининг қатор мақоллари борки, буларнинг барчасида дўстлик мадҳини қадрлаш, куйлаш ғояси ётади.

Халқимизнинг “Бирлашган - ўзар, бирлашмаган  тўзар”, “Эсинг борида эл тани, кучинг борида ер тани”, “Қаторда норинг бўлса, юкинг ерда қолмайди”, “Дўстларингнинг ютуғи сенинг ютуғингдир” деган мақолларида жамоатчилик ҳис-туйғулари ўз ифодасини топган.

Халқ ижодиётида дўстлик, ўртоқлик, биродарлик, жамоатчилик туйғулари - кишилар ўртасидаги энг мўътабар, энг гўзал, энг қудратли, юксак инсоний фазилатлар тарзида талқин қилинади. Бахшиларнинг куйлаётган достонлари ва термалари юқоридаги олижаноблик фазилатлари билан йўғрилгандир. Буларнинг барчаси кишиларда ҳамкорлик, севги ва муҳаббат, самимий ҳурмат каби инсоний хислатларни такомиллаштиради.

Кишиларнинг ўзаро самимий саломлашуви, айниқса нотанишга ҳам салом бериб ўтиш миллий урф-одатларимизнинг ибратли ва ўзига хос бир кўриниши ҳисобланади.

“Ассалому алайкум” - тинчлик, саломатлик рамзи, осойишталикка, беғаразликка етаклайдиган таъсирчан восита. Саломлашиш - бу ҳурмат-эҳтиром, дўстликка ундовчи нидо, танишиш истаги, дўстлик-биродарлик алоқаларини боғловчи кўприк, ҳоҳиш-истакларни акс эттирувчи қалб садосидир. Бу одамийлик, одоб ва ахлоқ, назокат, ҳурмат-эътибор, очиқ қалблилик, ширинсуханлик, дилкашлик, хуштабассумлик, хуштавозелик каби инсоний хислатларнинг яққол тимсолидир.

Халқлар ўртасидаги дўстлик, биродарлик, ўзаро мурувват, яқинлик ипларини бир-бирига боғловчи ушбу тушунча тўғрисида доно халқимиз кўнлаб ҳикматлар, ривоятлар, латифалар яратган; уларнинг тарбиявий аҳамияти то ҳозирги кунгача пасаймаган. Шунинг учун халқимиз “Бир кун туз ичган жойингга қирқ кун салом бер”, - дейди.

Халқ ҳикматларида таърифланишича, кек сақламайдиган инсоннинг ҳамиша руҳи тоза, фикри равшан, орзуси порлоқ, нияти холис, мақсади пок, дили очиқ, тили ширин бўлади. Бинобарин, салом-алик халқ орасида муомала, муносабат, мулоқот, ишора, ифода, моҳият мувозанатини сақлаб турадиган сеҳрли калитдир. Бу сўз одоб-ахлоқнинг барча сифатларини ўзида мужассам этади.

Одамларнинг маданиятли, юқори савияли, саводхон эканлигини уларнинг саломлашувига қараб ажрата билиш мумкин. Бинобарин, саломлашишга киришувчи икки шахснинг ҳис-туйғуси ва ички кечинмаларини таҳлил қилиш асосида уларнинг бир-бирлари билан қай даражада яқинлик ва танишлик аломатларини аниқлаш мумкин. Шу боисдан саломлашиш кезида меҳр-муҳаббат, қадр-қиммат, оқибат каби инсоний хислат акс этиб, мулоқотга кирувчи иккала шахснинг маънавий қиёфаси намоён бўлади. Демак, саломлашувда ғурур, вазминлик, оҳангдорлик турлича жилога эга бўлса, мулоқотнинг қай маъно касб этиши орқали унинг даражаси аниқланади.

Хўш, хулқ-атвор фарзандларда қандай тарбияланади? Мактабда бўлгани каби халқ педагогикасида ҳам маъқуллаш ва қоралаш, рағбатлантириш ҳамда жазолаш ўғил ва қизларнинг хулқини бошқаришнинг ҳақиқий воситаси ҳисобланади. Қоралаш, жазолаш хатти-ҳаракатдаги салбий қўзғалишларни, нотўғри шаклларни жиловлаб туриш учун хизмат қилади, Халқ педагогикасида юриш-туришни қўллаб-қувватлаш, маъқуллашнинг ҳар хил турлари (оғзаки рағбатлантириш, мақташ, миннатдорчилик билдириш кабилар) фарзандда ижобий ҳис-туйғу, яъни қаноатланиш ва истак ҳисларини келтириб чиқаради. Оилада нотўғри танбеҳ бериш, қоралаш ўғил-қизларда нохуш кечинмаларни, ранжиш ҳиссини вужудга келтиради.

Рағбатлантириш ва жазолашдан фойдаланишда меъёридан ошириб мақташ катта зарар келтиради; чунки бу ҳолат уларда кеккайиш, манманлик хислатини таркиб топтиради. Рағбатлантириш қанчалик кўп қўлланилса, уни шунчалик қадри камаяди. Пировард натижада фарзанд мақтов эшитиш ёки мукофот (совға) олиш учун ўзини тўғри тутадиган бўлиб қолиши мумкин. Оилада шунчаки маъқуллаб жилмайиш, бош силкитиб қўйиш, далда бериш, икки оғиз юмшоқ сўз айтиш тарбия ишида муҳим аҳамият касб этади.

Тарбияда қоралаш ва жазолаш воситаларини қўллаш ўта назокатлироқ ва юмшоқ, ими-жимида бўлиши зарур: у бақириқ-чақириқсиз, қўрқитишсиз, меҳрибонлик, яхшилик билан амалга оширилиши керак. Масалан, фарзанднинг камчиликларини ҳамиша таъкидлаб туриш, унга ҳадеб “сен тузалмайсан” деб гапиравериш ярамайди; “Мен сендан ўйинқароқликдан бошқа ҳеч нарсани кутмайман”, “Сен ҳамма вақтдагидек ўжарсан ва бемаъни гапларни гапирасан”, “Сен чинакам иш бузармонсан” деб айтиш уларда ўз кучларига ишонмасликни намоён қилади.

Халқ педагогикасида боланинг ножўя ишлари салбий характеристикаси билан боғлиқ ўлган салбий баҳо шахснинг ижобий йўналишида катта фойда келтиради: “Сен бошқа қўполлик қилмайсан деб ишонаман, чунки сен унақа болалардан эмассан”, “Ўзинг яхши боласан-у қилган ишингни қара!”, “Тўғриси, ўжарлик сенга ярашмцйди. Сен ҳозирги турқингдан кўра анча ақллироқсан” кабилар.

Ўзбек оиласида тарбия моҳияти, мазмуни, тарбиянинг кундалик ва истиқбол режаси, болаларга таъсир ўтказиш воситасини танлаш за ундан унумли фойдаланиш ўзига хос хусусиятга эга; чунки унинг асосида халқ анъаналари ётади.

Ўзбек халқининг этнопсихологик хусусиятларидан унумли фойдаланиш - ҳар томонлама тараққий этган инсон шахсини таркиб тодтиришда муҳим роль ўйнайди. Шу боисдан ҳам халқимизнинг миллий руҳиятидаги бундай урф-одатлар, анъаналар, удумлар келажак авлодга обида, мсрос сифатида қолдирилиши муқаддас бурчдир.

Марказий Осиё халқларининг оила хусусидаги қарашлари, фикр-мулоҳазалари Маҳмуд Қошғарий, Юсуф Хос Ҳожиб, Форобий, Беруний, Ибн Сино, Насриддин Тусий, Амир Темур, Алишер Навоий сингари мутафаккирларнинг асарларида ўз аксини топган. Миллий психология  тарихида ҳудудимиздаги ижтимоий-психологик фикрлар тараққиётида ўтмиш мутафаккирларимизнинг маданий-маърифий қарашлари муҳим ўрин тутади.

Ўзбек оиласига хос ижтимоий-психологик хусусиятлар, илғор урф-одат ва анъаналар асрлар давомида шаклланиб, ривожланиб, тараққий топиб келган. Республикамиз Президенти И.А.Каримов таъкидлаб ўтганидек, “Ўзбек оиласи мустабидлик замонида ҳам ўзининг тарихан шаклланган қиёфасини йўқотмади. Улуғ адибимиз Абдулла Қодирий қаҳрамонларидан бирининг “Бу хонадондан ҳеч ким норизо бўлиб кетган эмас”, деб айтган гапларида элимизга хос катта ҳаётий фалсафа мужассам”.

Шу билан бирга, Абдулла Қодирий ҳам асарларида, айниқса романларида оилавий ҳаёт ҳақидаги, унинг ўзига хос шарқона жиҳатлари хусусидаги қарашларини илгари сурганки, адибнинг бу ҳақдаги фикрлари ҳанузгача мукаммал таҳлил қилинган эмас.

Адиб романларида ўзбек оиласининг ўзига хос этнопсихологик хусусиятлари, миллий характер хислатларининг оиладаги шахслараро муносабатларда намоён бўлиши, турли оилавий маросимлар, урф-одатлар, анъаналарнинг ижтимоий-психологик моҳияти бадиий тарзда тасвирлаб берилган.

Маълумки, оилавий турмуш муносабатлари оиланинг ўтган ижтимоий тузумларга, ҳозирги мавжуд ва келажакдаги ижтимоий ҳаётга боғланиб кетганлиги билан иккиёқлама хусусият касб этади. Барча замон ва даврларда, синфий жамиятларда оилавий муносабатларнинг ижтимоий ва индивидуал, синфий-табақавий, миллий-этник хусусият​ларга, ўзига хос белгиларига эга жиҳатлари мавжуддир. Булар эса оилавий муносабат​ларнинг психологик ва маънавий, ижтимоий-иқтисодий, маданий-ахлоқий алоқалари хусусиятларини белгилашга асос бўлади.

Абдулла Қодирий ўзбек миллатигагина хос бўлган оилавий маросимлар, анъана, урф-одатларни, хуллас миллий қадриятларни  «Ўткан кунлар» ва  «Меҳробдан чаён» романларида ёритади. Хусусан, миллий-маънавий қадриятларимиз унинг романлари​дагидек бадиий-психологик жиҳатдан теран таҳлил қилиб берилган асарларни ўзбек адабиётида кам учратамиз. Адиб асарларида тасвирланган ижобий оилаларни биз идеал оила сифатида қабул қилишимиз мумкин.

Илғор ғоявий-сиёсий, ижтимоий-психологик қарашларга эга бўлган ёзувчининг шахсий ҳаёт тажрибасига асосланган мушоҳадалари, кечинмалари, характер хусусиятлари муайян даражада асардаги баъзи қаҳрамонлар, асосан ижобий қаҳрамонлар тили орқали ифодаланади, уларнинг турмуш тарзига кўчирилади.  

Маълумки, оилавий ҳаёт психологиясида оила қуриш мотивларини учта асосий турга ажратишади. Булар қуйидагилар: 

1. Севги-муҳаббат ҳислари натижасида. 

2. Стереотип асосда. 

3. Манфаатли (ҳисобли) равишда. 

Абдулла Қодирий кўпроқ эмоционал - қадриятли, яъни севги-муҳаббат асосида оила қуриш ҳақидаги қарашларини илгари суради. Ушбу фикрни исботлаш учун бевосита ёзувчи асарларига мурожаат қиламиз. Мисол учун, “Ўткан кунлар” романининг “Отабек Юсуфбек ҳожи ўғли” бобида марғилонлик Зиё шоҳичининг ўғли Раҳмат қуйидагича фикр билдиради: «Уйланишдек нозик бир иш дунёда йўқдир. Уйлангач хотининг табъингга мувофиқ келса, бу жуда яхши; йўқса, бунчалик оғир гап дунёда бўлмас». Отабек унга қўшимча қилиб шундай дейди: “...оладирган хотинингиз сизга мувофиқ бўлиши баробарида эр ҳам хотинга мувофиқ уттаъб (таъбга мос, мувофиқ) бўлсин”. 

Ёзувчи маълум даврлардаги жамият ҳаётидаги турғунлик, жаҳолат ҳар хил ижтимоий табақа вакиллари турмушига таъсирини кўрсатиб беради. У қолоқ жамият нафақат зулми билан фарқланишини, балки даврга мувофиқ қолоқ урф-одатлар яратиб, кишилар психологиясида турғунлашиб қолган белгиларни мустаҳкамлашини, бу урф-одатлар, турғун психологик белгиларнинг эса жамият ўтказаётган зулмни оқлашга хизмат қилишини акс эттиради. Худди шундай қолоқ жамият яратган қолоқ урф-одатлардан бири қўшхотинлик, хотин устига хотин олиш эди. 

Кўриниб турибдики, асар бошиданоқ севги-муҳаббат асосида оила қуриш ва қўшхотинлик, феодализм даврида хотин-қизларга паст назар билан қараш, уларга ваҳшийларча муносабатда бўлишга нисбатан тутган позицияси аниқ-равшандир. 

Оила таъбир жоиз бўлса, кишининг ҳаёт йўли, фаолияти бошланадиган энг биринчи жамоа саналиб, инсон илк бор инсонни шу ерда кўради, у ҳақда тушунча, тасаввурга эга бўлади. Оилада, аввало, бола учун энг яқин кишилар, унинг ота-онасидир. Шунинг учун ҳам боланинг хулқ-атвори, характери, одат ҳамда кўникмалари оилада шаклланади. Чунки оила ўз аъзолари билан узлуксиз ўзаро таъсир этиб, унинг фаолияти, юриш-туришини назорат этиб боради.  

Ўзбек оилаларидаги ўзаро ҳурмат, эҳтиром, ота-онага эъзоз, фарзандларга меҳр-шафқат ва кичикларга иззат-икром бу кишини баркамол инсон, мукаммал шахс сифатида шакллантирадиган, ахлоқий ва маънавий жиҳатдан гўзал ҳамда етук қиладиган, инсоний фазилатларни ривожлантира​диган қадриятлар бўлиб ҳисобланади. Ва бу қадриятларнинг мазмун-моҳияти фарзандлар онгига дастлаб оилада сингдирилади.

Жамиятда оила доим ҳам муҳаббат асосига қурилавермайди. Урф-одат, шароит тақозоси, ота-она орзуси билан ҳам оила ташкил топиши мумкин. Ота-оналар фар​зандлар орқали келажак авлоднинг, наслнинг давомийлигини таъмин​лай​дилар, яъни оиланинг репро​дуктив функцияси намоён бўлади. Ота-онанинг ҳар қандай шароит​ларда ҳам фарзандлари олдидаги ўз вазифа ва мажбуриятларидан воз кечишлари мумкин эмас. Абдулла Қодирий назарида оила – муқаддас макон. Оилани ташкил этувчи кишиларнинг дунёқараши, савияси, фикр-қизиқишлари, интилиш​лари бир-бирларига мос келмай қолган тақдирда ҳам оилани бузиш катта гуноҳ ҳисобланади. Чунки бу ўз навбатида оиладаги фарзандлар тақдирига, бахт-саодатига, улар руҳиятига, шахс камолотига салбий таъсир қиладиган ижтимоий оқибатларга олиб келиши мумкин. 

Оилада эр-хотин орасидаги муносабатлар ўз характерига кўра,

а) авторитар; 

б) демократик; 

в) либерал; 

г) аралаш 

кўринишда бўлиш эҳтимоли бор.

Ёзувчининг эр билан хотин орасидаги ўзаро муносабатлар демократик тамойилга асосланиши тўғрисидаги қарашлари Отабек - Кумуш, Юсуфбек ҳожи - Ўзбек ойим, Анвар - Раъно, Мирзакарим қутидор - Офтоб ойим, Уста Алим - Саодат, Султонали - Рўзвонбиби, Сафар бўзчи - Тўхтабиби сингари қаҳрамонлар оиласидаги шахслараро муносабатлар ифодасида кўринади.

Ўзбек оиласига хос бўлган этнопсихологик хусусиятлардан бири  эрнинг оилада етакчилик вазифасини бажаришидир. Абдулла Қодирий ҳам эрнинг, эркак кишининг оиладаги етакчилик функциясини ёқлайди. Масалан, Офтоб ойимни тасвирлар экан, ёзувчи уни “юзидан мулойимлик, эрига итоат, тўғрилик маънолари томиб турган хотин” сифатида акс эттиради. 

Оилавий муносабатларда, уму​ман ижтимоий муносабатларда ҳар бир шахс гуруҳдаги ўз статуси, мавқеи, мақомидан келиб чиққан ҳолда муомала, муносабатга киришади. 

Оила жамоа шаклидаги ижти​моий-психологик тузилма бўлганлиги боис, ёзувчи романларида ўзбек оиласининг психологик қиёфасини тасвирлаб бера олган. Шунингдек, асарларда ўзбек оиласидаги шахс​лараро муносабатлар иерархик тузилишга эга бўлиб, бу гуруҳ аъзоларининг мавқеига (статусига), ёшига боғлиқ равишда амалга оширилиши акс эттирилади.

Ижтимоий психологияда оилага жамиятнинг асосий ячейкаларидан бири сифатида қаралади. Шахс шаклланишида оиладаги муҳитнинг таъсири, аҳамияти юқори эканлиги, шу билан бирга, оилада ихтилофлар, низоларнинг юзага келиши ёхуд ижтимоий-психологик муҳитнинг бузилиши шахслараро муносабатлар хусусиятларига таъсир қиладиган ҳолат ва вазиятларга олиб келиши мумкин.

Қаҳрамонлар характеридаги этник хусусиятлар ўз навбатида ахлоқий хислатларни тақозо этиши ва улар ўртасида боғланиш ижтимоий-психологик, шахс психологияси нуқтаи назаридан муқаррар эканлигини кўрсатади. Эркакнинг мавқеи оиланинг яхлит мавқеини, психологик муҳитнинг бир маромда туришини таъминлайди, оилада болалар камолоти, эр-хотин ўртасидаги, фарзандлар билан муносабатни тўғри йўлга қўйиш оила қадриятларини белгилашнинг муҳим шарти сифатида қолаверади.    

Умуман олганда, ўзбек халқининг оилавий масалалар билан боғлиқ узоқ даврлар мобайнида шаклланган миллий психологик қиёфаси ўз мазмунини турли мотивлар таъсири доирасида намоён қилаверади. Ўзбек этносининг кундалик турмушида ҳам бу жиҳатлар кузатилади. Бу ҳол нафақат бадиий адабиёт намунасида, балки бугунги кун реал ўзбек оиласини қуриш билан боғлиқ жараёнларда ҳам гавдаланади.

Оила шахснинг ғоявий, сиёсий, иқтисодий қарашларини шакллантирувчи, теварак-атрофга, дунёга муносабатлари тизимини, яъни дунёқараши, эътиқоди, эҳтиёжлари, қизиқишлари, идеаллари, мотивлари, ҳаётий мақсади йўналишини белгиловчи жамиятнинг энг кичик бўғини сифатида муҳимдир.

Оила ижтимоий-тарихий тараққиёт жараёнида турли анъана, маросим, урф-одат, расм-русумларни вужудга келтирганки, булар жамиятнинг ривожланишига, шахснинг ҳар томонлама, жисмоний, маънавий жиҳатдан камолотга эришишига, унинг ҳаёт тарзига ўз ижобий таъсирини ўтказиб келган. Оиладаги соғлом, ижобий психологик муҳит, оила аъзолари ўртасидаги эмоционал яқинликдан фарзандларда ота-онага, қариндош-уруғларга нисбатан ҳурмат, меҳр-оқибат сингари энг юксак, эзгу хислатлар тарбияланади, инсоний фазилатлар шаклланади.

Олимларнинг таъкидлашларича, кишининг характери, дунёқараши ижтимоий меҳнат фаолияти таъсирида, тарбия ҳамда ҳаёт тарзининг маҳсули сифатида таркиб топади. Шахснинг йўналишлари-эҳтиёжлари, мотивлари, қизиқишлари, идеаллари, иштиёқи характернинг мазмунини ташкил этади. Худди мана шулар кишининг ижтимоий воқеа ва ҳодисаларга, жамиятга, жамоага, бошқа кишиларга нисбатан муносабатлари хусусиятини белгилайди. Шахснинг дунёқараши, яъни  табиатга, жамиятга ҳамда уларнинг ривожланишига бўлган қарашлари системаси йўналишнинг ғоявий асосини ташкил қилади. Шахсий мотивлар эса жамият, синф, жамоа томонидан ҳал қилиниши лозим бўлган ижтимоий эҳтиёжлар, муаммолар ва вазифаларнинг шахс (ижодкор) томонидан ўзлаштирилиши, ўрганилишида акс этади.

Умуман олганда, муайян халққа, миллатга хос бўлган бадиий адабиёт ўша халқнинг, шу билан бирга ёзувчининг миллий психологик хусусиятларини аниқлашда катта аҳамият касб этади. Чунки инсонларнинг таъб ва дидлари, характери, ҳис-туйғулари, интилишлари ижтимоий-иқтисодий, тарихий-маданий шарт-шароитларда шаклланади, ривожланади. Бадиий асар мазмунида акс этган урф-одат, ахлоқ-одоб, шахслараро муносабатлар меъёрларига доир тасаввур ва тушунчалар халқнинг руҳий ҳолати, кишиларнинг анъанавий, этнопсихологик хусусиятлари, маиший турмушига оид билимларни, ахборотларни ўзлаштириб олишга имкон яратади.

Ўзбек оиласи шарқ оилаларидан бири бўлиб, уларга хос умумий хусусиятлар ва ўзига хос миллий, ҳудудий ижтимоий-психологик белгилар билан тавсифланади.


Шарқ оилалари, шу жумладан, ўзбек оиласига хос бўлган қуйидаги хусусиятлар мавжуд:

биринчидан, оилада эркак мавқеининг устунлиги;

иккинчидан, оила аъзолари орасида ёшига, жинсига, оиладаги мақоми (бува, буви, ота, она, ўғил, қиз, қайнона, қайнота, қайинсингил, қайинопа, овсин, келин, ака, ука, опа, сингил ва ҳоказо)га кўра аниқ ифодаланган ва қатъий амал қилинадиган иерархиянинг мавжудлиги;

учинчидан, анъанавий оилаларда фарзандлар учун ота-она, айниқса, ота обрўсининг юқорилиги;

тўртинчидан, серфарзандлик, болажонлик, ёши улуғ авлод вакилларини ҳурмат қилиш каби сифатларнинг юқори даражада ифодаланиши;

бешинчидан, абхаз, осетин, қабардин-болқор халқларига хос бўлган ота томонидан ёш боласини одамлар олдида қўлга олмаслик, фарзандини кўтармаслик, у билан ўйнамаслик, боласига меҳрини очиқ ифодаламаслик каби жиҳатларнинг бугунги кунда кўпчилик анъанавий ўзбек оилалаларига ҳам хослигини кўришимиз мумкинлиги (бу билан эркаклар ўзларининг ҳиссий турғунлигини, ортиқча ҳиссиётга берилмаслигини, ҳақиқий эркак шахсига хос хислатларга эга эканлигини намойиш қилишга ҳаракат қилишади);

олтинчидан, оиладаги муносабатларнинг вертикал характерга эга эканлиги, яъни аёлнинг эрга, фарзандларнинг ота-онага, уканинг акага, сингилнинг опага бўйсуниши.


Юқоридаги сингари хусусиятларни нафақат ўзбек оиласида, балки қорақалпоқ, тожик, туркман, қозоқ, қирғиз, корейс ва япон оилаларида ҳам кузатишимиз мумкин. Шу билан бирга, ҳар бир миллат оиласида ўзига хос ижтимоий-психологик, этнопсихологик жиҳатлар ҳам мавжуд.


Мисол учун, ҳатто бир ўзбек миллатига мансуб бўлган Тошкент ва Урганч шаҳар аҳолиси оилалари орасида бир-биридан фарқ қиладиган талайгина хусусиятлар кўзга ташланади. Булар ҳудудий хусусиятлар ҳисобланади. Ҳудудга хос хусусиятлар фақат урф-одат, анъана, маросим, қадриятларда эмас, балки халқ миллий психологиясида, менталитетида, шахсга хос психологик сифатларда ҳам ўз ифодасини топган. Масалан, Қашқадарё вилоятидаги ўзбеклар билан Фарғона вилояти ўзбеклари менталитети орасида етарли даражадаги фарқларни кўришимиз мумкин. Булар ўз-ўзидан оилавий ҳаётда ҳам ўз ифодасини топади. 

Хўш, ўзбекларга, аниқроғи, уларнинг оилаларига хос бўлган хусусиятлар нималардан иборат?  


Россия Федерациясида ёшлар вояга етиб, оила қуриш масаласи долзарб аҳамият касб этганда, улар бир-бирларини, яъни ўз идеали, талаб ва эҳтиёжларига мос келадиган кишисини интернет, турли танишув хизматлари, махсус телевизион кўрсатувлар воситасида, турли клублар, дискотекаларда топишга ҳаракат қиладилар.

Ўзбекларда эса бу масала нисбатан тез ва осон ҳал қилинади. 

Ёшларнинг маълум қисми ўз қалбига яқин бўлажак умр йўлдошини бирга ўқиш ёки меҳнат қилиш жараёнида (иш жойларида), баъзилари тўйлар ёки турли маросимларда, тадбирларда учратадилар.

Аксарият ёшлар эса (нафақат ёшлар, балки катта ёшли кишилар ҳам) муаммони қадимдан фаолият юритиб келган «совчилик институти» ёрдамида ҳал қиладилар.

Совчилар ҳар бир ёш учун унинг ижтимоий хусусиятлари (ёши, маълумоти, яшаш ҳу​дуди, ота-оналарининг келиб чиқиши ва жамиятда тутган ўрни, оиланинг моддий таъминланганлик даражаси), наслий жиҳатлар ва бош​қаларни ҳисобга олган ҳолда тенгини топишга ҳаракат қилишади.

Совчилар ёш оилаларда юзага келиши мумкин бўлган фарзандлар саломатлиги би​лан боғлиқ муаммоларнинг олдини олиш мақсадида бўлажак келин-куёвларнинг бува-бувилари, ота-оналари, ака-ука, опа-сингиллари, яқин ва узоқ қариндош-уруғлари орасида наслий йўл билан ўтадиган касалликларга учраганлар (шизофрения, тутқаноқ, руҳий касалликлар, клептомания ва ҳ.к.) бўлган-бўлмаганлигини аниқлашга ҳаракат қиладилар. Яъни, бўлажак оила наслий илдизларининг «бақувватлигини» ўрганишга уринадилар.

Бу ҳозирги кундаги никоҳдан олдин ёшларни тиббий кўрикдан ўтказиш жараёнига ўхшаб, унинг қадимдан анъанавий тарзда совчилар фаолиятида қўлланиб келинган шакли, дейиш мумкин. Айни пайтда эса ёш ўзбек оилаларининг деярли 75 фоизи совчилар воситасида юзага келяпти.

Аслида ўзбек халқининг урф-одатларига кўра ҳеч бир никоҳ совчиларсиз юзага келмайди. Ҳатто, ёшлар бир-бирларини ўзлари учратиб, севги-муҳаббат асосида оила қураётган бўлсалар-да, бу жараёнда албатта совчилар иштирок этишади, аммо бунда улар юзага келиши муқаррар бўлган оилани формал равишда урф-одатга кўра расмийлаштиришда қатнашадилар, холос.

Хуллас, ўзбек оилаларига хос бўлган миллий психологик хусусиятлардан бири - бу, оилаларнинг асосан совчилар воситасида вужудга келишидир.

Ўзбек оиласига хос бўлган этнопсихологик хусусиятлардан яна бири ёшлар оила қураётганда, ўзларига турмуш ўртоғини танлаётганда ота-оналар таъсирининг кучли бўлишидир.

Турмуш ўртоқликка номзод бўлган шахсга ота-она томонидан қўйилган баҳо, улар томонидан берилган тавсифнома, фикр-мулоҳазалар, тавсиялар ёшлар тақдири учун катта аҳамиятга эгадир. Маълум гуруҳ ёшлар бу масалани ҳал этиш ва бир қарорга келишни тўлиқ равишда ота-оналарига топширадилар. Ғарб оилаларида эса умуман бундай ҳолни учрата олмайсиз.

Турмуш ўртоғини танлашда ёшлар ўз ота-оналарига қулоқ солишлари, улар маслаҳати билан иш кўриш ва оила қуриш қарорига келишнинг ижобий томонлари кўп бўлса-да, салбий жиҳатлари ҳам йўқ эмас. Албатта, ота-она фарзандига нисбатан катта ҳаёт тажрибасига эга бўлиб, улар агар масалага жиддий ёндашган, бўлажак куёв ёки келинни ҳар томонлама ўрганган бўлса, хато қилиш хавфи камроқ бўлади. 

Масаланинг салбий томони шундаки, ёш оилада табиий равишда низо бўлиши муқаррардир. Бундай ҳолатларда ёшларнинг маълум бир қисми оилани сақлаб қолиш билан боғлиқ масъулиятни ўз зиммаларига олмайди. «Ким маслаҳат берган бўлса, ўша одамлар (ота-оналар) жавоб бераверишсин, ўзлари пиширган ошни ўзлари ичишсин» позициясини эгаллашади. Бу жиҳат совчилар орқали юзага келадиган оилаларда тез-тез учраб турадиган ҳолдир.

Натижада арзимаган нарсалардан чиқадиган низоларни тезда бартараф этиш ўрнига уни чуқурлаштириб, оиланинг бузилишига олиб келишади. Аслида эса оиланинг барбод бўлишига ёшларнинг оилавий ҳаётга тайёр эмаслиги, оилавий ҳаёт ҳақидаги тегишли билим, ахборот, маълумотлардан бехабарлиги, керак пайтда сабр-чидамни намоён этолмаслиги ва масъулиятсизликларини сабаб қилиб кўрсатиш мумкин.

Шарқ оилалари, жумладан ўзбек оилаларига хос яна бир этнопсихологик хусусият – бола тарбиясига бўлган муносабат ва масъулиятдир. Ғарб оила​ларида бу асосан ота-она зиммасида бўлса, шарқона ва ўзбек оилаларида бола тарбиясига нафақат ота-она, балки маҳалла, қўшнилар, жамоа, қариндошлар ҳам ўз ҳиссаларини қўшадилар ва барча бола тарбияси учун озми-кўпми ўзини масъул деб ҳисоблайди. «Бир болага етти қўшни ота-она» ҳикмати юқоридаги фикрларни тасдиқлайди. 
Жамоа бўлиб яшаш, жамоадан ажралмаслик, бамаслаҳат иш кўриш урф-одатларимизга ҳам сингиб кетган бўлиб, «Бўлинганни бўри ер, ажралганни айиқ ер» мазмунидаги мақоллар ҳам буни исботлайди. Айрим ўзбек таомлари, масалан, сумалак, норин, ҳалим кабиларнинг жамоа бўлиб тайёрланишида кишиларнинг бир мақсад асосида бирлашишлари ётиб, мазкур жараён одамларда жамоавийлик, аҳиллик, уюшганлик, меҳр-оқибат хислатларини таркиб топтириш, ривожлантиришга хизмат қилади.

Эътибор беринг. Ўзбекларда тўйми, азами ёки бирор маросимми, кўпчилик бирлашиб иш қилишади. Тадбирни қачон ўтказишни маҳалла билан биргаликда режалаштиришади. Таъзия ҳолатларида маҳалла фаоллари вафот этган кишининг яқинларига йўл-йўриқ кўрсатишади, ўзлари ҳам зарур юмушларни бажаришга кўмаклашишади. 
Шу сабабли бирор киши муайян фаолият турида (спорт, санъат, ижод, фан, тадбиркорлик ва ҳоказо) маълум бир муваффақиятларга эришса ёки юқори лавозимларга кўтарилса, кўпчилик уни “менинг синфдошим”, “қўшним”, “курсдошим”, “маҳалладошим”, “ҳамкасбим”, “ҳамшаҳарим”, “юртдошим” деб таърифлаб, ўша инсон билан ғурурланадилар. Баъзан унинг акси ҳам ҳаётда учрайди, яъни, киши ёмон хусусиятлари билан ном чиқарган бўлса, ҳеч ким унинг номини ҳам тилга олгиси келмайди.

Шунинг учун шахс бирор ножўя иш қилишдан олдин “Маҳаллам нима дейди?”, “Қўни-қўшни нима дейди?” деган саволларни ўзига бериб, ёмон, нотўғри йўлларга киришдан сақла​нади.

Бу ҳолатни эса ўзбек оиласига мансуб бўлган ижтимоий назорат сифатида баҳолаш мумкин.

Ижтимоий назорат шахснинг тарбиясида, хулқ-атворида, одамлар билан бўладиган мулоқоти, муносабатида катта аҳамиятга эгадир.

Шу жумладан, у оила аъзоларининг тўғри йўл тутишида, мақсадга мувофиқ ҳатти-ҳаракатларни амалга оширишида тинч-тотув, аҳил-иноқ яшашида оиланинг мустаҳкам бўлишида ҳам ўз таъсирини кўрсатади. 

Шарқ оилаларига хос ҳамда ўзбек оиласида кучли даражада ифодаланган миллий психологик хусусиятлардан яна бири оила аъзоларининг оилада тутган мавқеи ва улар орасидаги ўзаро муносабатлар харак​теридир. 

Булар сирасига қуйидагиларни киритиш мумкин.

Ота-онанинг оиладаги ўрни, оилада ота-онанинг улуғ зотлар сифатида қадрланиши, уларга кўрсатиладиган чексиз ҳурмат-эҳтиром, иззат-икром, ота-она учун фарзандларнинг ҳар нарсага тайёрлиги ўзбек оилаларига хос бўлган хусусиятлардан ҳисобланади.

“Падари бузруквор” ҳамда “волидаи муҳтарама” каби сифатлар билан улуғланадиган ота-онанинг шарқ оилаларида, жумладан, ўзбек оиласида тутган ўрни, фарзандлар устидаги ҳақи, фарзанд ва ота-она орасидаги муносабат ислом динида қандай ифода этилиши “Бахтиёр оила” китобида Шайх Муҳаммад Содиқ Муҳаммад Юсуф томонидан ҳадис ва ривоятлар воситасида мукаммал ва ибратли баён этилган.

Муқаддас китобимиз Қуръони Каримнинг “Исро”сураси 23-24-оятларида “Раббинг фақат унинг ўзигагина ибодат қилишингни ва ота-онага яхшилик қилишингни амр этди. Агар ҳузурингда уларнинг бирлари ёки икковлари ҳам кексаликка етсалар, бас уларга “уфф” дема, уларга озор берма ва уларга яхши сўз айт!

Икковларига меҳрибонлик ила хокисорлик қанотларингни пастлат ва “Раббим, алар мени кичикликда тарбия қилганларидек, уларга раҳм қилгин”, деб айт”.

Юқоридаги сўзларнинг маъносини чуқурроқ англашга ҳаракат қилсак, қуйидагиларни англашимиз мумкин.

Биринчидан, Аллоҳ таоло ўзига ибодат қилишга чақириши билан ота-онага яхшилик қилишдан иборат икки ҳукмнинг бирга, бир жумлада келишининг ўзи Исломда ота-онанинг ҳақи нақадар улуғ эканлигини кўрсатади.

Иккинчидан, ота-оналар фарзандларига бирор-бир иш буюрганларида ёшлар ўйламасдан берилган вазифага ўзларининг салбий муносабатлари, ҳис-туйғуларини “уфф” дейиш билан ифодалашлари эҳтимоли бўлади. Бу уч ҳарфдан иборат ундалма маъносини англаган ва фарзанди юзидаги ифодани кўрган ота-оналар қаттиқ ранжийдилар, боласидан хафа бўлиб буюрган ишларини ўзлари бажаришга ҳаракат қиладилар.

Тез-тез “уфф” дейдиган фарзанд унинг ота-онасига қай даражада қаттиқ ботишини, уларнинг шу вақтда ўз фарзандидан ўта норизолигини хаёлларига ҳам келтиролмайдилар. Баъзилар эса онгли равишда ортиқча меҳнат қилмаслик учун бу сўзни атайлаб кўп ишлатадилар. Иккиси ҳам шарқона тарбия мезонларига кўра ўта одобсизлик, ота-онага нисбатан ҳурматсизлик, фарзандлик бурчини англамасликдир.

Кекса ота-онаси олдида ўз норозилигини бу тахлитда билдириш (уф тортиш) ота-онанинг тинчлигини бузади, фарзанди ҳақида хавотирланишини оширади, “боламнинг муаммолари кўпайиб кетибди, болам қийин аҳволга тушибди” деган фикрларга келишига, қайғуриш ҳислари ошишига сабаб бўлади. Мазкур ҳолатлар эса қарияларнинг психосоматик ҳолатига, уларнинг саломатлигига салбий таъсир кўрсатади.

Фарзандларнинг ота-онага яхшилик қилиши борасида ҳам исломда батафсил ҳукмлар берилган бўлиб, уларни таҳлил қилиш шарқ, мусулмон давлатлари оилалари хусусида мукаммалроқ тасаввурга эга бўлишга ёрдам беради.

Улар қуйидагилар: 

1. Ота-онанинг кўрсатган иноятларига шукур қилиш (фарзанд ота-онасидан уни дунёга келтиришгани, парвариш қилган​лари, вояга етказганлари, таълим-тарбия берганлари ҳамда бошқа яхшиликлари учун миннатдор бўлиши керак).

2. Ота-онадан жирканмаслик ва уларга беҳурматлик қилмаслик.

3. Ота-онага меҳрибонлик қилиш.

4. Ота-она олдига изн, рухсат сўраб кириш.

5. Ота-онани фарзандлари ўринларидан туриб, кутиб олиш​лари.

6. Ота-онани исмлари билан атамаслик, улардан олдин юрмаслик ва ўтирмаслик.

7. Ота-она олдиларига кирган​да салом бериш, чиққанда хайр​лашиш.

8. Ота-онани энг чиройли, ёқимли лафзлар ила чақириш.

9.Ота-оналарининг барча амрларига (агар у ота-она манфаатига зид бўлмаса) итоат қилиш.

10.Ота-онанинг олдига кирганда уларнинг рухсати билан ўтириш.

11.Ота-она билан бирга ўтирганда уларнинг олдидан рухсатсиз чиқиб кетмаслик.

12.Ота-онанинг муҳаббатини қозонган кишиларга ҳурмат-эҳтиром билан муносабатда бўлиш.

13.Ота-онага ҳадялар бериб туриш, нафақасини яхшилаш, уларни сўрашга муҳтож этмай ёки миннат қилмай иззат кўрсатиш.

14.Фарзанд ота-она хизматида доимо шай туриши, ҳатто мушрик бўлсалар ҳам уларнинг розилигини топиш, яъни мушрик ота ёки онага иқтисодий ёрдам бериб, яхши гапириб, ҳурматини жойига қўйиш.  

15. Ота-она обрўсини ҳимоя қилиш ва уларнинг обрўсизланишларига йўл қўймаслик.

16. Ота-онани хурсанд қилиш чораларини кўриш.

17.Ота-онасининг мол-мулкини асраб-авайлаш, муҳофаза қилиш ва уларнинг рухсатисиз бирор нарса олмаслик.

18. Ота-онага роҳатбахш, улар ҳузур қиладиган шароитни ҳозирлаш.

19. Ота-онадан олдин таомга қўл узатмаслик.

20. Ота-онанинг олдиларида оёқ узатмаслик.

21.Ота-онадан юқорига ўтирмаслик, барча ишларда улардан маслаҳат сўраш, насиҳатларини қабул қилиш, фикр ва маслаҳатларини инобатга олиш, тажрибаларидан фойдаланиш.

Шарқ оилаларидан бири ҳисобланмиш ўзбек оиласига хос бўлган хусусиятлардан яна бири оилада аксарият ҳолларда етакчилик, яъни раҳбарликнинг эркак киши зиммасида эканлигидир. Ушбу жиҳат эса, юқорида таъкидланганидек, Шарқ ва Ғарб оилалари орасидаги асосий фарқлардан бири ҳисобланади.

Оилада раҳбарлик масаласида Қуръони Каримда “Нисо” сурасининг 34-оятида “Аллоҳ баъзиларини баъзиларидан устун қилгани ва молларидан сарфлагани учун эркаклар аёлларга раҳбардирлар” дейилган. 

“Оилада раҳбарлик нима учун эркаклар зиммасига юклатилган?”  деган саволга шундай жавоб бериш мумкин.

Эркаклар табиатан, жисмоний жиҳатдан аёллари ва фарзандларини ҳимоя қила оладилар ва шу билан бирга оилани иқтисодий жиҳатдан таъминлаш ҳам уларга юклатилган вазифалардан бири ҳисобланади.

Аёллардан фарқли равишда эркаклар ҳиссиётга камроқ бериладилар, назоратдан чиқишга интилган ҳиссий ҳолатларини ақл-идрок ила тўғри йўналтиришга аёлларга нисбатан кўпроқ қодир бўладилар.

Юқоридаги фикрлар эркак шахсини улуғлаш ёки барча ўзбек оилаларида раҳбар эркак киши бўлиши шарт, деган фикрни тарғиб қилиш мақсадида келтирилмаяпти. Балки, бу реал ҳаётда мавжуд ва бир неча ўн асрлар илгари муқаддас китобда келтирилган ҳолатларни психологик жиҳатдан асослашга уринишдир.

Бугунги кунда жамиятда, шу жумладан, оилада ижтимоий-иқтисодий жиҳатдан катта ижобий ўзгаришлар бўлаётган ва табиий равишда ҳаёт тарзимиз ҳам давр талаби асосида ривожланиб, юксалиб бораётган бир пайтда ўзбек оилаларидаги етакчилик масаласини ҳар бир эркак ва аёл ўз жуфти ҳалоли билан ўзлари ҳал қилгани маъқул.  

Шу билан бирга мураккаб, ўта масъу​лиятли ҳисобланган, оила мустаҳкамлигини таъминловчи мезонлардан бири бўлмиш раҳбарлик-етакчилик масаласини оила манфаати нуқтаи назаридан аниқлаштириб олишда ёшлар халқ педагогикаси, халқимизнинг, ота-оналари ва яқин қариндошларининг тажрибасига таяниб, оила психологияси фани, шу соҳа мутахассислари маслаҳатлари асосида иш кўрсалар, оилавий ҳаётда кўп ҳолатда ўзларини хатолардан сақлаган бўлардилар. 

Оилавий ҳаёт меҳр-муҳаббат ва нафратдан, бахт ва азоб-уқубатдан, психотерапевтик ва психоген омиллардан, ўта ширин ва аччиқ дамлардан, қалбга малҳам бўлувчи  ва ҳаётни заҳарловчи, ижодга илҳом берувчи ва инсон ҳафсаласини пир қилувчи ҳолатлардан, айримларга ғурур, шон-шуҳрат, хурсандчилик, бошқаларга иснод, ғам, қайғу келтирувчи кунлардан иборат тақдир жараёнидир. Оилавий ҳаётда авлодлар, ота-оналар, яқин дўстлар тажрибаси асосида яқинларнинг тинчлиги ва хотиржамлигини сақлашга интилиш, уларга имкон доирасида бахтли дам​ларни кўпроқ инъом қилиш, ақл-идрок билан йўл тутиш, оилани мустаҳкам этишга бор кучни сарфлаш инсон​нинг нохуш вазиятларга ту​шишдан асровчи омиллар​дандир.

Оилавий ҳаёт, бу – таъбир жоиз бўлса, бамисоли йўл белгиларига тўла узоқ тақдир йўлидир. Йўл кенг, равон бўлса уловни бошқараётган ҳайдовчи ҳаракат тезлигини ошириши мумкин бўлганлиги сингари, хавфли бурилишлар, кўтарилиш ва кескин пастга тушишлар вазиятида тезлик пасаяди, айрим пайтларда тўхтаб ўтишга тўғри келади. 

Тақдир йўлининг айрим жойларида тош тушиши, қор кўчиши хавфи мавжудлигини ҳам ёддан чиқармаслик зарур.

Айрим пайтларда оилангиз манфаатида йўлингиз бир неча соатдан бир неча кунгача  ёпилиши эҳтимоли ҳам бор. Сизнинг эса бундан жаҳлингиз чиқади, вақтида белгиланган манзилга етиб бора олмаётганингиз учун аччиғингиз келади. Аслида эса ҳаёт Сизни қандай хавф-хатардан сақлаб қолаётганини хаёлингизга ҳам келтирмайсиз.

Баъзи жойларда йўл белгилари Сизни ёввойи ҳайвонлар билан тўқнашиш хавфидан огоҳлантиради. Бу белгига бепарво бўлиб, тезликни пасайтирмаслик, эҳтиёт бўлмаслик ўзингиз ва оилангизни хатарга қўйишингизга олиб келади.

Спиртли ичимлик истеъмол қилиб, кайф-сафо этиб автоулов чамбарагини бошқарган ҳайдовчи каби баъзан нафақат ўзимиз, балки бошқалар ҳаётига ҳам завол бўлишимиз мумкин.

Тақдир, оилавий ҳаёт йўлида эҳтиёт бўлишингиз, ўзингиз ва яқинларингизнинг ҳаёти, бахти учун масъул эканлигингизни унутмаслигингиз, огоҳлантирувчи белгиларга эътибор бериб юришингиз талаб қилинади.           

Шарқ оиласи бўлмиш ўзбек оиласига хос хусусиятлардан навбатдагиси фарзандлар орасидаги муносабатлардир.

Фарзандлар орасида ҳам аниқ иерархия (бир-бирига бўйсуниш) яққол ифодаланган. Иерархик тузилмада асосий мезон болаларнинг ёши ҳисобланади. Тўнғич фарзанд ука ва сингилларига бошчилик қилади. Уларнинг тарбияси ва парваришида ота-онага биринчи ёрдамчи ҳисобланади. Шу сабабли ота-она уйда бўлмаган вақтда ука-сингилларига ва уйга қараш, уй ишларини бажариш масъулияти катта ёшли фарзанд зиммасига юклатилади. Укалари, сингилларининг болалик юзасидан қилган шўхликлари учун ҳам ота-она олдида биринчи фарзанд жавоб беради, баъзан тегишли жазосини ҳам олади.

Шарқ оилаларига хос хусусиятлардан бири оилада ўғил фарзанднинг кутилиши, эркак шахсининг устунроқ идрок этилиши бўлиб, аслида масаланинг моҳияти фарзанднинг ўғил ёки қизлигида эмас, балки жинси қандай бўлишидан қатъи назар боланинг саломатлиги, ақлий салоҳияти, наслий дастуридадир. Айнан шулар боланинг ким ва қандай инсон бўлишини белгилайди.

Болалар улғайиб, вояга етиб, ота-она оиласидан бирма-бир «учирма» бўладилар. Қизлар турмушга чиқиб, эрларининг авлодини, наслини, шажарасини давом эттирадилар. Ўғил болалар уйланиб, ота-онадан алоҳида яшайдилар ва урф-одатга кўра ота-оналари билан кенжа фарзанд қолади.

Фарзандлар улғайиб ҳар бири оилали бўлганда ҳам бир-бирларига (эҳтиёж бўлса) моддий ва маънавий ёрдам бериб, бир-бирларини қўллаб-қувватлайдилар. Фарзандларнинг ўзаро шундай муносабатда бўлиши лозимлиги муқаддас китобларда, ҳадисларда, ривоятларда ҳам ўз ифодасини топган. Аммо ҳаётда доимо ҳам шундай бўлавермайди. Шоли курмаксиз бўлмагани каби айрим оилаларда ака-ука, опа-сингилларини тан олмайдиган, ўз яқинлари муваффақиятини кўра олмайдиган, ота-она меросини талашиб, жиноятга қўл урадиган, ҳасадгўй, хасис, жоҳил инсонларни ҳам учратиш мумкин. 

Юқоридагиларни умумлаштириб, хулоса қилинадиган бўлса, ўзбек оилаларига хос этнопсихологик хусусиятларни қуйидагича кўрсатиш мумкин:

1. Оилада аниқ иерархия бўлиб, у вертикал тарзда намоён бўлади. Ҳар бир оила аъзоси ўз ўрнини, кимга бўйсунишини, ким кимга масъул эканлигини, ўз мавқеини аниқ тасаввур қилади. Бу вертикал иерархия оила аъзоларини ҳуқуқини чекламаган ҳолда улар орасидаги муносабат​ларнинг тартибли бўлишига хизмат қилади.

2. Аксарият оилаларда эркак (эр, ота) етакчилик (раҳбарлик) қилади. Раҳбарлик билан боғлиқ барча вазифалар унинг зиммасида бўлади. Оилада эрнинг етакчи бўлиши аёл кишини талайгина ортиқча ташвишлардан халос қилади, болалар тарбияси билан кўпроқ шуғулланишга янада қулай имкон яратади.

3. Оилада ёши улуғлар (бува, бувилар)га ота-она, фарзандлар, келинлар, неваралар катта ҳурмат ва эҳтиром билан муносабатда бўладилар.

4. Оилада боланинг тутган ўрни, аҳамияти каттадир. Шу сабабли ҳам онанинг саломатлиги изн берса, фарзанд кўриш чекланмайди. Тўй, маросимларга ота-оналар имкони борича болаларининг иштирокини таъминлашга ҳаракат қиладилар, меҳнат таътилида оромгоҳларда фарзандлари билан дам олишга интиладилар.

5. Ота-онага бўлган бўлган ҳурмат ва улар олдидаги фарзандлик бурчи ёшларда етарли даражада шаклланган бўлади.

6. Оила аъзоларининг хулқ-атвори нафақат ота-она балки маҳалла-кўй, қўни-қўшни, яқин қариндошлар томонидан ижтимоий назорат кўринишида кузатиб борилади. Ушбу ҳолат оиланинг барча аъзолари, фарзандлар ва ота-оналарнинг хулқий ва ахлоқий сифатларини тўғри йўналишга солиб туради.

7. Оиладаги болалар тарбиясида, уларнинг маънавий камол топиши, ўзига тўғри келадиган касб-ҳунарни танлаши, маълумотли, маданиятли бўлишида ота-онадан ташқари тўнғич фарзандларнинг ҳам ҳиссаси катта бўлади. “От изини той босар”, “Араванинг олдинги ғилдираги изидан кейингилари юради” каби ҳикматли сўзлар юқоридаги фикрларнинг тасдиғидир. 

8. Оиланинг юзага келишида ота-онанинг маслаҳати ва совчилар ҳал қилувчи аҳамият касб этади.

9. Ўзбек оиласида барча фарзандлар мустақил бўлиб, уй-жой қилиб чиқиб кетишгач, ота-она билан одатда кенжа фарзанд яшаб қолади.

10. Қуръони Каримда қариндошлар орасидаги никоҳ тақиқланганига қарамасдан, ўзбек оилаларида яқин қариндошлар орасидаги никоҳлар тез-тез учраб туради.

Соғлом авлодни вояга етказиш бир йиллик-ўн йиллик

 иш эмас, бунга ҳатто бир авлод умри ҳам камлик қилади.

Ислом Каримов

Болажонлик  фалсафаси, бола тарбияси, бахти ва унинг камолатини кўриш орзуси ҳар бир инсон зотининг энг катта орзуси ва мақсадидир.

Президент Ислом Каримов айтганидек: “Биз ҳаётимизнинг тинч ва осойишта ўтишини, фаровон ва осуда кечишини, фарзандларимиз - жондан азиз болаларимизнинг комил инсонлар бўлиб ўсишини, уларнинг келажагидан кўнглимиз тўқ бўлишини истаймиз, шундай олижаноб умид ва орзулар билан яшаймиз”.

Бола ва болаларни: физология, тиббиёт, демография, социология, психология, педагогика, иқтисод каби турли фанлар тадқиқ этади.

Бола - балоғат ёшига етмаган фарзанд. Болалар-камолга етмаган аҳоли гуруҳи. 

Бола ёши турли илм ва манбаларда турлича талъқин этилади. Физологияда-14 ёшгача, демографияда-15 ёшгача, социологияда 3-15 ёш, педагогика ва психологияда 16 ёшгача бўлган фарзандлар бола деб юритилади. Физология ва социологияда болалар ёши яна бир неча қисмга: 4 ҳафтагача ёки 40 кунгача- чақолоқ, 1-2 ёшгача, эмиш давригача - гўдак, 3-12 ёшгача-бола, 13-14 ёш ўсмир. 15-16 ёш ўспирин деб юритилади.

Чақолоқ-чилласи чиқмаган фарзанд. Гўдак-эмадиган, она кўкрагидан ажратимаган бола. Ўсмир-болаликдан балоғат ёшига ўтиш давридаги ёшдаги бола. Ўспирин-балоғат ёшига етмаган ёш йигит.

Ота-она учун бола ёшини чегараси йўқ. Ота-она ҳар қандай ёшдаги фарзандига бола деб мурожаат қилади. Катта ёшдагилар ҳам ўзидан ёши кичроқ ва тажрибасизроқ кишиларга нисбатан бола деб мурожаат қилишади.

Бола ҳуқуқлари тўғрисида Конвенцияга асосан агар миллий қонунларда балоғат ёши бирмунча эрта белгиланган бўлмаса, 18 ёшга тўлмаган ҳар қандай шахс бола ҳисобланади.

Умумий олганда болағот ёши, ёшлик давригача бўлган муддат, то 17 ёшгача бўлган давр фарзандларини ифодаловчи тушунчадир.

 “Бола-тўла муомала ёшига етмаганлар бола деб ҳисобланадилар. Ота-онадан туғилган болалар ёшидан қатъий назар, шу ота-онанинг боласи бўладилар”.

Президент Ислом Каримов ибораси билан айтганда: “… бола деганда, биз унинг балоғат ёшигача бўлган, яъни ота-онаси бағрида, ота-онаси паноҳида яшайдиган даврини тушунамиз”.

Бола ҳуқуқлари тўғрисида Конвенция дунёнинг барча минтақаларидаги халқлар учун тенг аҳамиятга эга, асосий мақсади болалар манфаатларини ҳимоя қилишдан иборат. У муқаддима, 3 қисм, 54 моддадан иборат. Конвенцияга асосан агар миллий қонунларда балоғат ёши бирмунча эрта белгиланган бўлмаса, 18 ёшга тўлмаган ҳар қандай шахс бола ҳисобланади.

Халқимиз - болажон халқ. Болажонлик - болаларни жондан севиш. Болага, фарзандга ортиқ меҳр- муҳаббат қўйиш, болапарварлик демакдир.

Халқимизнинг болажонлик фалсафаси миллатимизга хос фазилатлардан биридир. 

-мамлакатимиз тимсолига айланган мустақиллик монументи олдига 2005 йил “Бахтиёр она” ҳайкали ўрнатилган. Бу тимсол бир томондан она ўз боласи бағрида бўлгандагина бахтиёр бўлишликни ифодаласа бошқа бир томондан болажон ўзбек халқининг рамзий ифодасидир.

-уриш йилларида 14 нафар етим болаларни боқиб тарбиялаган Шоаҳмад ота ва Баҳринсо опа оиласини ҳамда уларнинг маънавий жасоратини ифодаловчи монументни мисол учун келтириш мумкин.

-Тошкент нон шаҳри иборасининг ҳам моҳияти тўкинчилик ва болажонликдан иборат. Тошкент шаҳри ўтган асрнинг 20-30 йилларда бўлган очарчилик ва қурғоқчилик, 1941-1945 йиллардаги уруш, урушдан кейинги 50-60 йиллардаги тикланиш даврларида жуда кўпчилликни очликдан, ўлимдан сақлаб қолган. Биргина уруш даврида 200 минг етим болаларни ўз бағрига олган. Шунинг учун ҳам у нон шаҳри мақомини олган.

-милатимизга хос бўлган кўп болалик ҳам бу соҳани бир жиҳати.

Президент Ислом Каримов ибораси билан айтганда биз “... азиз фарзандининг бахти ва келажагини ўз ҳаётининг маъно-мазмуни деб биладиган халқимиз” ЮМЕК, 15-16 бетлар.
“... ўзбек халқи азалдан ўзининг болажонлиги, оилапарварлиги билан ажралиб туради. Албатта, фарзандга меҳр қўйиш, уларнинг  қорнини тўқ, устини бут қилиш ўз йўли билан, лекин болаларимизни ёшлик чоғидан бошлаб  миллий тарбия, ахлоқ-одоб, юксак маънавият асосида вояга етказиш биз учун доимо долзарб аҳамият касб этиб келган. Бу масалага эътибор (55) бермаслик нафақат айрим ота-оналар, балки бутун жамият учун жуда қимматга тушишини ҳам кўпгина ҳаётий мисолларда кўриш мумкин.

Ўз-ўзидан равшанки, юқорида зикр этилганидек, бола тарбиясида соғлом насл масаласи ҳам муҳим роль ўйнашини инкор этиб бўлмайди. Ақли расо ҳар қайси инсон яхши англайдики, бу ёруғ дунёда ҳаёт бор экан, оила бор. Оила бор экан, фарзанд деб аталмиш бебаҳо неъмат бор. Фарзанд бор экан, одамзот ҳамиша эзгу орзу ва интилишлар билан яшайди” ЮМЕК, 55-56 бетлар.
Президент Ислом Каримов ибораси билан айтганда: “Фахр билан айтишимиз мумкинки, Ўзбекистон болалари замонга мос, Ватанимизга, халқимизга муносиб равишда ўзгариб бормоқда. Бу бизнинг энг катта бахтимиздир”.

Режа:

1.Хотира тушунчаси.

2.Ўзликни англашда хотиранинг ўрни.

3.Тарихий хотира.

Хотира
 - тасаввур ва тушунчаларни ҳиссиётдан сўнг сақланиб қолиши, бошқача айтганда, бу тасаввурлар, образлар сақланадиган жойдир. Фикрлаш жараёнида хотира бўлмаганда эди, инсон хулоса, ҳукм чиқара олмас, эмпирик ҳаётдан бошқани билмас эди. Xотира психологияда индивиднинг олам билан ўзаро таъсири натижаларини сақлаб қолиши, бу сақлаб қолиш мазкур натижаларни кейинги фаолиятда қайта ҳосил қилиш ва улардан фойдаланиш, уларни қайта ишлаб, тизимларга бирлаштириш имкониятини беради, у воқеликнинг муайян индивид томонидан тузилган психик моделлари руҳий намуналарининг мажмуидир. Хотиранинг физиологик механизмлари ҳозирги вақтда жадал илмий тадқиқотлар мавзуи бўлиб қолди. Xотира тафаккур ва ундан ҳосил бўлган фаолият турлари билан маҳсулнинг жараён билан алоқаси каби боғлиқ бўлади. Индивид билан муҳитнинг бевосита муносабатларида таркиб топадиган, воқеликнинг психик моделлари ғайринутқий, оддий хотаранинг мазмунини ташкил этади. Бу моделларнинг тузилиши маълум вақт ичида объектлар таъсирларининг туташлигига ва ўзаро таъсир табиатини белгиловчи эҳтиёжнинг қайси хилда эканлигига боғлиқцир. Оддий хотира устида вужудга келувчи олий, нутқий хотирада нарсалар объектив муносабатларининг моделлари мустаҳкамланиб қолади. Нутқ туфайли инсон моделлаштирувчи объектларнинг бевосита таъсирисиз, англаб олинган мақсад таъсири остида хотиранинг мазкур шакли тузилишини қайта ҳосил қилишга қодирдир. Бу эса пировардида хотиранинг нарсаларни объектив мантиғига бўйсунишига олиб келади, яъни мазмунни эсда қолдирадиган ва қайта ҳосил қиладиган бўлади.
Хотира
 - аслида арабча сўз бўлиб, тилимизда хотир ва хотира шаклларида ишлатилади. Кишининг бирор кимса ёки нарса ҳақидаги бирор таассуротни эсда сақлаш, эслаб қолиш қобилиятига хотира дейилади. Инсоннинг ўйлаш, фикрлаш қобилияти ҳам хотирага киради. Бирор киши учун қилинадиган иззат-ҳурмат ҳам хотира ҳисобланади. Марҳумлар эсланса, арвоҳ хотира бўлади. Хаёли сочилган, фикри тарқоқ кишига нисбатан хотири паришон ибораси қўлланилади. Бирор кимса ва нарса ҳақида эсда сақланган таассурот ҳам хотирадир.

Хотира асосан икки туркумга - узоқ муддатли ва қисқа муддатли хотираларга бўлинади. Қисқа муддатли хотиралар ҳатто бир сония ичида гавдаланиб, шу ондаёқ эсдан кутарилиши мумкин. Узоқ муддатли хотиралар эса киши ёдида бир умр сақланиб қолиши мумкин.

У инсоннинг ҳаёт тажрибасидаги муштараклик, уйғунлик ва барқарорликдан далолат беради. Инсоннинг ўзлиги унинг хотиралари мажмуида мужассам бўлади. Инсон хотираси билан инсондир. Хотирасиз киши эса одамийликдан чиқади.

Ҳаётимизда хотира, инсон хотираси, инсон хотирасининг мангулиги тушунчаларига кўп бор дуч келамиз. Хўш улар қандай мазмун-моҳият касб этади?

Хотира тушунчасини икки хил талқин этиш мумкин, у аввало психологик тушунча бўлиб. инсон мия фаолиятида маълумот ва ахборотларни эслаб ва сақлаб қолиш жараёнини ифодаловчи тушунча. Иккинчи томондан эса хотира марҳумларни тирикликда бажарган амаллари, касб-кори, сийрати, суръати, хатти-ҳаракати ва бошқа бажарган фаолиятини эсга олишдир. Бандасини эслаш, ёд олиш бу хотирадир. Худди шундай жараён Оллоҳга нисбатан зикр дейилади. 

Инсон хотираси - ҳар бир инсонни вафотидан сўнг уни яқинлари, авлодлари томонидан эсланиши. Яъни аждодларни авлодлар томонидан ёд этилиши. Ҳар биримиз аждодлар руҳи олдида бош эгамиз. Чунки улар бизни мана шу мавжуд, яшаётган ҳаётимизнинг сабабчиларидир. Куръони каримда икки яратувчига нисбатан миннатдорлик, шукр изҳор этишлик айтилади, яъни Яратганга ва ота-онага, Яратганга нисбатан айтиладиган минатдорлик, шукр унинг абадийлиги ва азалийлиги учун ҳар доим зикр амали ҳисобланади. Ота-онага нисбатан эса уларни ҳаётликларида шукроналик, вафотларидан сўнг эса хотира бўлади. Барча марҳум ва марҳума яралганлар ҳақидаги барҳаёт яралганлар томонидан ёд этилиш, эслаш, тилга олиш, гапириш, зикр этиш жараёни - инсонни хотирлаш деб аталади. Тўғри,  бу хотирлаш қайсидир марҳум-марҳумада кўп, қайсидир марҳум-марҳумада нисбатан камроқ бўладики, бу уларнинг фаолият жараёни билан бевосита боғлиқдир.

Инсон хотирасининг мангулиги нисбий тушунча. Аслини олганда фақат Яратгангина мангуликка даҳлдор. Бандаси борки, бунга даъво қилолмайди. Лекин инсоннинг хотираси нисбатан мангуликка дахлдорлигини қуйидагича изоҳлаш мумкин. Биз бандамиз, яъни Яратганга боғланганмиз. Бир куни унга қайтамиз. Ҳар биримиз инсон сифатида 7 аждод: ота, катта ота, бобо, бува. қува, жўта, жете ва 7 авлод: фарзанд, невара, чевара, эвара, кабара, овора, дувора (бегона) орасидаги бир яралганмиз. 8-аждод ва 8-авлод учун биз бегоналашамиз, шажарамиз узилади, уларда масъулиятимиз қолмайди. Бандалик бурчларидан бири ҳам тирикликда улар олдидаги аждод-авлодлик бурчни шараф билан бажармоқликдир. Агар авлодлар алмашуви ўртача 20-25 йил чегарасида содир бўлса, унда ўртача (7х20=140, 7х25=175, 140+175=315) тақрибан 300 йил авлодлар бизни хотирлашади. Лекин мусулмончиликда жамики мўмин ва мўминалар эсланади ва дуо қилинади. Демак, биз қиёматгача хотирланамиз, бизларга авлодлардан, тирикликдаги эзгу ва хайрли амалларимиздан, мусулмонлардан дуои саловатлар бориб туради. Шу маънода инсон хотираси абадий ва мангудир.

Хотира - инъикос этилган нарса ва ҳодисаларни ёки ўтмиш тажрибаларни эсда қолдириш ва зарур бўлганда тиклашдан иборат психик жараён. У нерв системаси хусусиятларидан бири бўлиб, ташқи олам воқеалари ва организм реакциялари ҳакидаги ахборотни узоқ сақлаш ҳамда уни онг фаолиятида ва хулқ, хатти-ҳаракат доирасида такрор тиклаш қобилиятида намоён бўлади.

Xотира ҳакидаги дастлабки илмий қарашлар Шарқ мутафаккирлари ва юнон файласуфлари (Аристотель ва б.)да учрайди. Хусусан, Форобий Хотирага билишдаги ақлий жараённинг таркибий қисми сифатида қараб, Хотирани фақат инсонга эмас, ҳайвонга ҳам хос хусусият эканини алоҳида таъкидлаган.

Хотиранинг физиологик асоси бош мия ярим шарлари пўстлоғининг муваққат боғланиши ва уларнинг кейинги фаолиятидан иборат. Хотира кўлами, ахборотларнинг узоқ вақт ва мустахкам сақланиши, шунингдек, муҳитдаги мураккаб сигналларни идрок этиш ва адекват реакцияларда ишлаб чикиш бош мия нерв ҳужайралари (нейронлар) сонининг кўпайиб бориши ҳамда унинг структураси мураккаблашуви жараёнида ўсиб боради. Физиологик тадқиқотларда қисқа ва узок, муддатли Хотиралар қайд этилган. Қисқа муддатли Хотирада ахборотлар бир неча дакиқадан бир неча ўн минутгача сақланади, нейронлар ишига халал берилганда (мас, электр шок, наркоз таъсирида) у бузилади. Узоқ муддатли Хотирада ахборотлар одам умри бўйи сақланиб турли таъсирларга чидамли бўлади. Кисқа муддатли Xотира аста-секин узоқ муддатли Хотирага айланади. Xотира руҳиятнинг ўтмиш ҳолати билан ҳозирги ҳолати ва келгусидаги ҳолатларга тайёрлаш жараёнлари ўртасидаги ўзаро алоқадорликни кўрсатади. Бошқа психик ҳодисалар каби Xотира ҳам шахснинг хусусиятлари, унинг эҳтиёжи, қизиқишлари, одати, феъл-атвори билан узвий боғлиқ.

Xотира намоён бўлишдаги шаклига кўра, шартли равишда эмоционал Xотира (ҳис-туйғуни эсда тутиш), образ Xотираси (нарсаларнинг тасвири ва хусусиятларини эсда тутиш), сўз-мантиқ Xотираси (нарсаларнинг моҳияти, мазмунини сўз б-н ифодаланган ҳодда эсда тутиш) каби турларга бўлинади.   Булардан инсонда сўз-мантиқ Xотираси етакчи ўрин тутади. Xотиранинг барча тури бир-бирлари б-н чамбарчас боғлиқ ҳолда кечади. Психологияда, шунингдек, ихтиёрий ва ихтиёрсиз Xотиралар фарқ қилинади. Ихтиёрий Xотирада муайян материални эсда олиб қолиш олдиндан мақсад қилиб қўйилади; ихтиёрсиз Xотирада бундай максад бўлмайди - бирор фаолиятда (мас, меҳнат жараёнида ёки ким биландир суҳбатлашиб турилганда) ўз-ўзидан эсда сақлаб қолинади. Барқарорлиги жиҳатдан ихтиёрий Xотира ихтиёрсиз Xотирадан самаралироқ.

Фанда Xотира билан боғлиқ равишда унутиш масаласини ўрганишга аҳамият берилмоқда. “Нормал” унутишни психик касалликлардаги Xотира бузилишидан фарқ қилмоқ керак. Бу касалликларда Xотира сусайиши (гипомнезия), йўқолиши (амнезия) ёки бир томонлама кучайиши (гипермнезия) кузатилади. Баъзи касалликларда у сифат жиҳатдан бузилади: беморга бўлмаган воқеаларни гўёки ўз бошидан кечиргандек туюлади, ёки қачонлардир бўлиб ўтган воқеаларни кеча ёки бугун рўй берган деб ўйлайди (конфабуляция, псевдореминсценция), Бундай сохта Xотиралар кишида жиддий руҳий хасталиклар оқибатида келиб чиқади. Бундай касалликларга бош мия қон томирлари атеросклерози, шикастланиш, мияга қон қуйилиши ҳолатлари, оғир заҳарланишлар оқибати (мас, алкоголизмда учрайдиган психоз) киради. Xотира бузилганда уни келтириб чиқарувчи асосий касалликни даволашга эътиборни қаратиш керак. 

Нажмиддин Кубро “Тасаввуфий ҳаёт” китобида хотирани беш қисмдир
 деб ёзади. Булар: 

Ҳақ хотири, қалб хотири, малак хотири, шайтон хотири ва нафс хотиридир.

Биринчиси хавотири Ҳақ. Бу илк хотир ҳеч қандай ташқи сабаб ва ҳукмга боғлиқ бўлмасдан қалбда вуқуъ бўлган хотир маъносини беради
. Маълум бўладики Ҳақ хотири аслида қалбда мавжуд бўлган илк хотирдир. Нажмиддин Кубро Ҳақ хотирини икки турли: яқозо ҳолидаги хотира ва илҳомга бўлади. Яқозо хотири қалбда абадий мутмаин - хотиржам бўлади. Илҳом асоси қалб илми бўлган Ҳақ хотиридир.

Иккинчи қалб хотиридир. Нажмиддин Кубро қалб хотирини табарруклиги учун қуйидаги шартларни бажариш лозимлигини таъкидлаган:

-қалб шайтон ҳукмларига таслим бўлмаслиги;

-нафснинг ҳавожизидан солимлик;

-жамол ва жалолнинг мушоҳадаси ила зийнатланиши;

-чиркинлашувга сабаб бўлган гуноҳлардан, қўпол ва ёмон хулқлардан йироқлашув.

Кубро қалбга келган хотирнинг аломатию ишорати деб, нафс, қалб, ҳатто узвлар у келиши билан бахтиёр бўладилар, дейди. Бу ҳолатдаги қалб нима бўлганда ҳам эътироз этмайди, аксинча ҳар нарсага таслим бўлади. У иршод қилинишини истайди, шак ва шубҳа панжасидан қутулишни орзу этади.

Учинчиси малак хотири бўлиб, Кубро уни сакинатдир деб айтади. "Фатҳ" сураси асосида сакинат - ором, сокинлик эканлигини маълум қилади. Сакинатни ёмғири тўкилган булутга ўхшатади ва у қалб хотиридан нозик фарқ қилади. Буни Муҳаммад (с.а.в) пайғамбарни рамазон ойидаги хайр-саҳоватни бошқа ойларидан фарқидай, деганидек қиёслаш мумкин.

Тўртинчиси шайтон хотири инсонни залолату тубанликка бошлайди, дейди Кубро. У ҳар бир инсонни ўзига хос бир ҳийлаю ўйин билан йўлдан чалғитади. Шайтон васвасасига илтифот қилмасдан уларни барчасини унутиш лозим деб Кубро тавсия беради.

Бешинчиси нафс хотирини Кубро ақл-фаросатсиз гўдакка ўхшатади. Масалан тенгдошлари билан ошиқу ёнғоқ ўйнамоқчи бўлган гўдакка минглаб тилла, чиройли нарсалар берсаниз ҳамки, уни мамнун қила олмайсиз. Кубро бу хотирни жуда кучли ва шиддатли дейди. Уни лашкарлари деб шаҳват, ҳаво, ҳавас, башарий ва ҳайвоний руҳ ташкил этади. Бу ҳолатда инсон сўқир каби бўлиб тақликаларни кўрмайди ва яхши-ю ёмонни бир-биридан фарқлолмайди. Инсоний қолипда тўнғиз хирси, кўппак душманлиги, йўлбарс важоҳати, бўри фитнаси, тулки хийласи, маймун эҳтироси, эшак шаҳвати, ҳўкиз орзуси, шайтон макри ва ҳасад оташи билан тўлиб тошади. 

Кубро нафсни уч хили: аммора, лавваома, мутмаина дейди. Аммора нафс ёмонликка амр этса, лаввома нафс маломат қилади. Мутмаина нафсда тамкин ва истиқомат ҳолига эришади. Бу ҳолатда "яқийн қуёши порлайди ва нафс қалб" дея номланади
. Кубро аммора нафсдан фориғ бўлишни буюради. Қалб ва малак хотирини сақлаш, нафс ва шайтон хотиридан фориғ бўлиш лозим экан.

Хотиранинг ўзига хос жиҳатлари эса қуйидагича: 
1.Эсда олиб қолиш.
2.Эсга тушириш. 
3.Унутиш. 

4.Эслаш, таниш. 

Тасаввуф инсонга камолоти учун хотирани муҳим деб, нимани эсга олиб қолиш ва нимани унутиш лозимлигини таълим беради. Тасаввуф таълимотига асосан инсон танаси руҳи билан уйғунликда унга яшаш имконини беради. Руҳ танага киришдан олдин илоҳий оламда кўрганларни хотирида сақлайди. Инсон танасига руҳ кирганида моддий оламдаги истаклар таъсирида инсон аслини унутиши мумкин. Аммо тана покланиб, руҳга уйғун бўлса инсон хотираси аслини эслай бошлайди. Фанда анамнезис (юнонча аnamesis- эслаш, ёдга олиш) тушунчаси мавжуд. Афлотун таълимотида ушбу тушунча орқали билиш жараёнининг асосий тартиби таърифланади. Афлотун фикрича, билиш жараёни инсон руҳининг тан билан қўшилмасдан олдин, илоҳий оламда мавжуд ғояларни бу оламда эслашдир. Шунинг учун тасаввуфда огоҳлик, ҳузур ғафлатга қарши қўйилади.

Хотира
 - атроф-муҳитдаги воқеликни бевосита ва билвосита, ихтиёрсиз ва ихтиёрий равишда, пассив ва актив ҳолда, репродуктив ва продуктив тарзда, вербал ва новербал шаклда, мантиқий ва механик йўл билан акс эттирувчи эсда олиб қолиш, эсга тушириш, унутиш ҳамда таниш, эслашдан иборат руҳий жараён, алоҳида ва умумийликни намоён қилувчи ижтимоий ҳодиса, барча таъсирларни ижодий қайта ишлашга йўналтирилган фаолият. 

Тарихий хотира шу жараёнларнинг тарихга нисбатан амалга ошишидир

Инсон ҳаётида хотира масаласига махсус эътибор берилган. Хожаи Жаҳон номи билан машҳур Абдулхолиқ Ғиждувоний инсон камолотининг хожагон тариқати деган махсус йўлини яратиб, ёдкард (хотирга келтириш, эслаш) ва ёддошт (хотирага сақлаш, эсда олиб қолиш) деган рашҳа-ҳаётбахш ўгитларни инсон учун зарурлигини таъкидлади. У инсон хотираси тўрт хил-илоҳий, малакий, нафсоний ва шайтоний бўлишини, илоҳий ва малакий хотира турлари ижобий характерли ва нафсоний ва шайтоний хотира салбий эканлигин таъкидлади. Хожагон тариқати йўлида бўлган Ҳазрат Азизон ном билан машҳур Хожа Али Ромитаний бўлса “Рисолаи ҳазрат Азизон” асарида инсон камолотининг ўн шарти ҳақида ёзиб, унинг биттаси хотирани яхшилаш, нафсоний, шайтоний хотирадан узоқ бўлиш зарур эканлиги масаласидир.

Тарихий хотира ҳам инсон хотирасига хос бўлиб, аждодлар яратган моддий ва маънавий бойликларни кишилар онги ва кундали амалий фаолиятида қайта намоён бўлиши, эсланиши, қадрланишдир.

Инсон ўзининг тарихий хотирасига эга бўлмасдан туриб, ҳаётида содир бўлаётган ижтимоий ўзгаришларнинг моҳиятини тушуниб етолмайди, ўз келажагини тасаввур қила олмайди. Шунинг учун Президент Ислом Каримовнинг “Тарихий хотирасиз келажак йўқ” ибораси жуда тўғридир.

Муаллими Соний номи билан машҳур мутафаккир Абу Наср Форобийнинг тушунтиришича, тарихий хотира ҳар бир миллат, ҳар бир халқ яратган маънавий бойликлар, умуминсоний маданий мерос билан бирлашганда, умуминсоний маданий мерос хазинасига қўшилган пайтдагина содир бўлади. Унинг ёзишича: “Одамларнинг бир авлоди ўлиб кетгач, уларнинг жисмлари йўқ бўлиб кетади, аммо руҳлари вужуд (қиёфаси)дан қутулиб, саодатга эришадилар. Сўнг бошқалар уларнинг ўрнини эгаллаб, улар қилган ишларни қиладилар. Бу авлод одамлари ҳам дунёдан ўтгач, худди шундай йўл билан руҳлари аввалгиларнинг изидан бориб, қиёфалари (феъл ва фазилатлари), қуввати ва сифати ўхшаш, яқин руҳлар билан қўшилишлари мумкин. Аммо бир қанча ўхшаш руҳлар бир-бирлари билан қўшилганларида ҳар қанча кабир (улкан) бўлсалар ҳам, (жисмсизлиги туфайли) макондан бир-бирини сиқиб чиқармайдилар. Чунки улар ҳеч қачон маконни эгалламайдилар ва руҳларнинг қўшилувлари таналарининг қўшилувидай юз бермайди”. Инсоният авлодларининг ўзаро алоқадорлиги натижасида вужудга келган қадриятлар, яъни аждодлар ва авлодларнинг руҳий-маънавий мероси умуминсоний маданий мерос хазинасига кўшилади ва аста-секин тарихий хотирага айланиб боради. Бошқача айтганимизда, тарихий хотира инсониятнинг барча аждодлари руҳини, яъни уларнинг фикрлари, ғоялари ва эътиқодлари, орзулари ва истакларини ўзида мужассамлаштиради. Худди шунинг учун ҳам, инсоннинг руҳий-маънавий етуклиги унинг тарихий хотираси билан боғлиқ. Тарих инсон учун буюк хотира вазифасини бажаради.

Инсон ҳаётида хотиранинг мустаҳкамлиги, эсга сақлаш ва жуда тез эслаш қувватининг аҳамияти жуда каттадир. Заковатли инсонларнинг ҳаёт фаолиятлари хотира кучи билан боғлиқ. Имом Бухорий ҳадисларни хотирасида яхши сақлай олиши туфайли уларни қиёслай олган ва жаҳонга машҳур саҳиҳ - тўғри ҳадислар тўпламини яратиб билган. Бундай тарихий фактлар жуда кўп. Аммо хотиранинг пастлиги, тез унутиш, эслай олмаслик инсонни оқибатсиз, фаросатсиз қилса, инсон учун хотирани йўқотиш, ёки амнезия катта даҳшатдир. “Қиш санатаси” фильми орқали кўпчилик бош қаҳрамоннинг ўз хотирасини йўқотиши, туғрироғи унинг хотирасига бошқа нарсаларни жойлаштиргани нафақат унга, балки атрофдагилар учун ҳам қанча бахтсизлик келтирганини гувоҳи бўлди. Тарихий хотирага нисбатан ҳам амнезия ҳолатлари мавжуд. Бундай ҳодисани илмий тилда социал амнезия деб номлайдилар.

Ҳозирги замон тарих фалсафаси социал амнезия - хотиранинг йўқолишига алоҳида эътибор бермоқда. XIX аср фалсафаси шу нарсани аниқладики, халқ, миллат ўз тарихини эсдан чиқариши ҳоллари юз бериши мумкин экан. Социал маънода у ёки бу халқнинг тарихини бутунлай ёки унинг бир қисмини унутишини англатади. Бунда халқнинг ўтмиши билан бугунги кун ўртасида изчил алоқа йўқолади ёки камаяди. Бу нафақат тарихий жараёнларда, балки бирор бир даврнинг тарихий шахслари билан ҳам юз беради. Масалан, шўролар даврида ўзбек халқининг бир қатор зиёли фарзандлари “халқ душманлари” тамғаси остида қатағон қилиндилар. Бу уларнинг халқимиз хотирасидан ўчирилишларига, кейинги авлодларда улар тўғрисида ёмон таассурот қолишига олиб келди.

Хотирани йўқотган, яъни амнезия билан касалланган инсонни даволаш қай даражада оғир бўлса, хотирасини йўқотган миллат, жамият, яъни социал амнезия офатига учраган халқни даволаш ундан ҳам оғир. Истиқлол даврида тарихнинг оқ ва қора доғларини йўқотиш соҳасида анча ишлар қилинди.

Ўзбекистон Президенти И.А.Каримовнинг 9 майни “Хотира ва қадрлаш куни” сифатида нишонлаш тўғрисидаги Фармони бу йўналишдаги энг яхши ишлардан биридир. Шу муносабат билан шаҳидларни эслаш орқали уларнинг сиймоларини халқнинг ёрқии хотирасига айлантирди, миллатнинг ғурури даражасига кўтарда Уларнинг қилган ишлари, мардона фаолияти бугунги кунимиз билан уйғун ҳолда боғланди. Халқ, миллат хотираси ўз қадр-қимматинй топди. Бироқ, бундай сиймоларнинг хотирасини тиклаш осон бўлмайди. Буюк шахслар: Амир Темур, Улуғбек, Навоий, Бобур, Огаҳийлар, азиз-авлиёлар: Абдулхолиқ Ғиждувоний, Баҳоуддин Нақшбанд, Аҳмад Яссавий, Нажмиддин Кубро, олиму уламолар Фарғоний, Мотуридий, Имом Бухорий, Имом Термизий Марғилонийларнинг таваллуд саналарининг ўтказилиши, улар асарларини чоп этилиши, зиёратгоҳларини обод этилиши ҳам социал амнезиядан миллатимизни даволади.

Ундан ташқари тарихимизни бузмасдан, объектив, ҳақиқий ҳолда акс эттириш ва уни бугунги ҳамда келажак авлодга етказиш ҳам ўтмиш билан келажакни боғлайдиган дунёқарашни шакллантириш гаровидир. Айни бир пайтда, ўтмишда ватан равнақи, қиммати, миллатнинг ўзлигини англаши учун бошини кундага сиймолар-шахслар жасоратини кўрсатиш билан бирга жамиятимизни бузишга, ўлкамизни мустамлакага айлантиришга вайронага қилишга қаратилган социал кучлар ҳақида ҳам гапириш керак.Бу соҳада тарихчи олимлар жуда кўп ишлар қилмоқдалар. Хулоса қилиб қуйидагиларни таъкидлаш лозим:

-Тарихий хотира инсон камолоти ва жамият тараққиёти учун жуда ҳам зарурдир.

-Инсон ва жамиятни тарихий хотирадан ажратмаслик ва социал амнезия ҳолатидан асраш лозим.

-Хотирани тиклаш соҳасида қилиниши зарур чора-тадбирлар ҳақида ўйлаш ва тарихий хотирани мустаҳкамлаш тадбирларини мунтазам амалга ошириш зарур.

Хотирани  мустаҳкамловчи машғулотлар:

1.Шеърларни ёд олиш

2.Китобларни қайта-қайта ўқиш

3.Математик масалаларни ечиш

4.Энциклопедияларни ўқиб туриш

5.Топишмоқлар жавобини топиш

6.Шахмат – шашка ўйнаш

7.Кунлик ҳисобот

8.Чет тилларни ўрганиш

9.Спорт билан шуғулланиш

10.Компьютерда ишлаш

11.Тест билан шуғулланиш

12.Қиёслаш ва таққослаш
13.Кўп ёнғоқ ва бодом ейиш

14.Кросворт ечиш

15.Турли телефон рақамлари ва манзилларни эслаб қолиш
16. Тез айтиш ...

1930 йилнинг февралидан бошлаб Ўзбекистон қишлоқ хўжалигида “кулоқ” кампанияси бошланди. Бу кампания, худди бошқа республикалардагидек, қонунлар ва инсон ҳуқуқларини қўпол равишда бузиш билан биргаликда давом этди.
1930-1933 йилларда республикамизда “кулоқ” қилинган хўжаликлар сони 5,5 мингтага етди. Уларнинг кўпчилиги, асосан, Украина ва Сибирга кўчириб юборилди. Жазоланган ва кўчирилганларга “кулоқ” деган айб қўйилди.
1934 йилдан 1938 йилгача Ўзбекистонда 40 мингдан зиёд киши жазога тортилган эди. Улардан 730 нафари отилди.
Ўзбекистон Президенти Ислом Каримов таъкидлаганидек, 1937-39-йилларда юртимизда 41 мингдан зиёд киши қамоққа олиниб, улардан 6 минг 920 таси отиб ташланган эди.
Ўзбекистон Компартияси Марказий Қўмитасининг 1949 йил 25 июндаги бюро мажлисида кўпгина ёзувчиларимиз, олимларимиз, партия ва давлат арбоблари, маданият ходимлари миллатчиликда айбландилар. Ойбек, Абдулла Қаҳҳор, Мамарасул Бобоев, Миртемир, Шайхзода каби ўзбек ёзувчилари нохақ тақибга учради. 1951 йил августда бир гуруҳ атоқли ижодкор зиёлилар “миллатчилар”, деб матбуотда танқид қилинди, “бузгунчиликда” айбланди. Кейинчалик ёзувчилардан Мақсуд Шайхзода, Шукрулло, Шуҳрат, Саид Аҳмад ва бошқалар узоқ муддатга озодликдан маҳрум этилди.
Ана шундай азоб-уқубатларни бошдан кечирган халқимиз учун Иккинчи жаҳон уруши яна бир даҳшатли синов бўлди. Бу урушга ўша пайтда аҳолиси 6,5 миллион киши бўлган Ўзбекистоннинг 1433200 нафар фарзанди сафарбар этилди.
Давлатимиз раҳбари 2012 йил 9 май куни пойтахтимизда Хотира ва қадрлаш кунига бағишлаб ўтказилган маросим чоғида тарихий хотира тушунчасига ҳар томонлама илмий ва ҳаётий асосланган таъриф берди: “Тарихий хотира - бу умр мазмунини, авлодлар ўртасидаги ворислик туйғусини, уларнинг бир-бирига дахлдор эканини, ҳаётнинг бамисоли узвий халқалар каби кетма-кет боғланишини англаш, тарихдан хулоса чиқариб, бугунги кун учун тўғри йўл танлаш, ота-боболаримизнинг руҳи покларига ҳурмат билан қараш, миллий қадрият ва анъаналаримизни топташга йўл қўймаслик, уларни кўз қорачиғидек асраш демакдир”.
Хотира ва қадрлаш майдони - Тошкент шаҳридаги меъморий мажмуа. 1999 йил бунёд этилган. Ўзбекистан Республикам Президенти Ислом Каримов ташаббуси ва раҳбарлигида барпо этилган. Мустақиллик майдонининг шимолдаги хиёбонда, мангу аланга ёдгорлиги атрофида жойлашган бўлиб, майдон кенглигини давом эттириб туради. Майдоннинг тўрига Мотамсаро она ҳайкали ўрнатилган (ҳайкалтарош И.Жабборов). Баландлиги 3 метр. Хиёбоннинг узинлиги 60 метр, унинг шимол ва жануб томонида айвонлар қад кўтарган. Айвонлар узунлиги 30 метрдан. Устунлар баландлиги 5 метр. Айвонлар токчаларига ўрнатилган металл тахталарга 2-жаҳон урушида ҳалок бўлган ўзбекистонлик барча жангчиларнинг исм-шарифи битилган. Айвонлар миллий анъанавий меъморлик услубида устунли, вассажуфтли қилиб қурилган. Мажмуани бунёд этишда ва ўймакорлик билан жозибадор безашда республикадаги моҳир усталар: А.Абдуллаев (Қўқон), X. Боғбеков (Хоразм), Ҳ.Одилов, С.Раҳматуллаев (Тошкент), Н.Соҳибназаров (Самарқанд), Й.Ўтаганов (Андижон) шогирдлари билан биргаликда қатнашган (худди шундай меъморий иншоотлар республика вилоятларининг марказларида ҳам бунёд этилган).

Амнезия (юнонча а - инкор қўшимчаси ва тпете - хотира, эс) - хотиранинг бузилиши; бўлиб ўтган воқеа ва кечинмаларни эслай олмаслик ёки чала эслаш. Бош миянинг шикастланиши, тутқаноқ, қаттиқ руҳий изтироб ва бошқа сабаб бўлади; Амнезиянинг қуйидаги турлари фарқ қилинади: 

-антероград амнезия - одамнинг руҳий касалликка учрагандан кейинги ҳодисаларни эсда сақлай олмаслиги;

-авжланувчи амнезия - хотирада ҳеч нарса қолмаслиги; 

-ретрог​рад амнезия - одамнинг касал бўлишидан илгариги ўтган ҳодисаларни унутиши; 

-фиксацион амнезия - айни вақтдаги, шунингдек яқин кунларда бўлиб ўтган ҳодисаларни хотирада сақлай олмаслик ва ҳакозо.

Ер –бу топонимлар ёрдамида

инсоният тарихи битилган китобдир.

Н.Надежин

 “Кўл қуриса ҳам ном қуримайди дейди халқимиз”  Тоғлар емирилса бордир, аммо  илмий ишда топонимлар деб аталадиган жой номлари минг-минг йилларга бардош беради. Чунончи Суғд, Хоразм, Бақтрия каби номлар бундан 2500 йил олдин битилган миххатларда тилга олинган.

Ўрта Осиё  жумладан, Ўзбекистондаги кўпгина номлар 1000-1500 йил олдинги қадимий туркий ёзувларда Тожикистондаги Муғ тепалигидан топилган суғд ҳужжатларида, Хитой ва  араб сайёҳларининг “Йилномалари”да қайд қилинган. Худди мана шу жой номлари келиб чиқиши тарихи ўтилиши  ва номлар маъноларини  “Топонимика” фани ўрганади.

1917 йилга қадар топонимика фан сифатида ўрганилмаган, унинг вазифасини тарихий география фани бажариб келарди. Топонимика географик номлар, киши исмларини ўрганадиган фан сифатида шу даврдан майдонга келди. “Топонимикани” “ замин тили”, яъни “ер тили” деб ҳам аташади. Топонимика атамаси лотин тилидан олинган бўлиб  “топос”- жой, “оном” ёки "онома" -ном, умуман жой номини ўрганадиган фан деган маънони билдиради.

Топонимика иккита объектдан макро ва микро топонимлардан иборат бўлиб,  микротопонимика грамматик жиҳатдан майда объектларни, яъни турдош отларни, макротопонимика эса атоқли отлар, яъни йирик объектлар номини тадқиқ қилади. Ҳозирги вақтда топонимика фани  фақат катта ва йирик  объектларнинг; тоғлар, ўрмонлар, водийлар, воҳалар, шаҳарларнинг номларини эмас ,балки кичик объектларнинг - маҳаллалар, даралар. анхорлар, дарёлар, ирмоқлар ва куллар номларини ҳам ўрганмоқда.

Тил халқники,  жой номларини ҳам халқ яратади. Асрлар оша етиб келган топонимларни излаб топиш, чуқур ўрганиш ва таҳлил қилиш топонимика фанининг асосий мақсадидир. Ушбу топонимларни авайлаб, эъзозлаб келажак авлодга етказиб бериш топонимика фанининг олдида турган муҳим вазифадир.

Топонимия атамаси у ёки бу районнинг географик иомлари тўпламини билдиради. Масалан, “Ўзбекистон топонимикаси” деганда, республикамизнинг географик номлари тўғрисидагн тадқиқот, уларни таркиб топиши тўғрисидаги таълимот тушунилади. «Ўзбекистон топонимияси» деганда эса, бу ердаги географик номларнннг (топонимларнинг) йиғиндиси (тўпламн) тушунилади.

Ҳар бир жой номининг  тутган ўрни, шароити, ҳудуд, шу ҳудуддаги халқлар ва шахслар фаолияти билан боғлик бўлган терминлар ҳақида тухталамиз.

Антоним - мазмуни бир-бири тескари бўлган номлар. Қуруқсой-Сувлисой, Оқсув- Қорасув, Баланд кўприк, Чуқур кўприк ва хоқазо.

 Антротопоним-(юнонча-антропос-одам) атоқли отнинг бир тури. Одам (ёки одамлар группаси)га  қуйиладиган ҳар қандай атоқли ном, от, шу жумладан исм- шариф ва тахаллус.

Антротопонимика - ономастиканинг антротопонимлар, уларнинг вужудга келиши, тараққиёти, яшаш қонуниятларини ўрганадиган бўлим.

Астронимика-ономастиканинг астроним (юлдуз номлари)ни ўрганадиган бўлими. Масалан “Етти қароқчи”, “Чўмич”," Катта айиқ" ва хоқ.

Астионим-(юнонча астлос-шаҳарга оид) ойконим ( уй, турар жой, макон) тури. Шаҳарнинг атоқли оти. шу маънода полисоним ( шаҳар) термини ҳам ишлатилади.

Атоқли от - бирор объектни бошқа объектдан фарк қилиш учун хизмат қиладиган сўз ёки сўзлар бирикмаси.

Геоним - (юнонча гео-ер, оним ном) ердаги ҳар қандай объектнинг номи, атоқли оти. 

Венусоним - (лотинча-Венус-Венера)  планетанинг (Сайёра) тури. Венерадаги ҳар қандай табиий-физик объектнинг атоқли номи.

Гелионим- (юнонча гелос-Ботқоқ) Ботқоқлик, Ботқоқ босган жойнинг атоқли оти; Катташивер, Тугарак шивар. Зомин туманидаги Ботқоқликлар.Шивер мўғилчада-Ботқоқлик.

Гидроним-(юнонча хидро-сув, намлик ва оним -ном, исм) топонимнинг бир тури. Табиий ёки инсон томонидан яратилган ҳар қандай сув объекти, шу жумладан, океанлар, денгизлар, дарёлар, сойлар, жилгалар, қудуқларнинг атоқли отлари. Масалан Амударё, Чирчиқ, Туятортар ва бошқалар.

Гидронимика - топонимиканинг гидронимлар, уларнинг  вужудга келиши, тараққиёти, яшаши қонуниятларини ўрганадиган бўлим.

Дримонимлар-(юнонча дримос-эманзор, урмон ва оним -ном, исм) ҳар  қандай ўрмон, дарахтзор, чангалзорларнинг номи. Масалан Чимен.

Дромоним - (юнонча дромос- чопиш, ҳаракат йўл) топонимнинг бир тури. Ҳар қандай алоқа йўли, ер усти, ер ости хаво йўлларининг атоқли оти. Масалан: Қўнғирот-Бейнов, Тажан-Серахс.

Зооним-(юнонча зоон-хайвон) атоқли отнинг бир тури. Ҳайвонларнинг,шу жумладан уй ҳайвонлари, циркдаги ишлайдиган ҳайвон,соқчиликдаги ҳайвон ёки ёввоий хайвонларнинг атоқли номи. М: Бўрибосар.

Комоним -(юнонча-комо-қишлоқ посёлка) ҳар қандай қишлоқ ахоли пунктларининг атоқли оти, масалан: Бахт,Гараша, Култепа

Космоним -(юнонча-комос-коинот, тартибот) космик фазо, Галактиканинг атоқли оти. Ақраб, Еттикароқчи ва хоқ.

Лимноним-(юнонча лимнис-кул) ҳар қандай кул, сув омбори, ховузнинг атоқли оти, М: Орол денгизи, Каттақурғон сув омбори.

Ойконим -( юнонча ойкос-уй турар жой, макон) топоним тури. Ахоли турадиган ҳар қандай жойнинг атоқли оти, жумладан шаҳар типидаги ахоли пункти номи-остионим ва қишлоқ типидаги аҳоли пункти номи- комоним.

Ороним -(юнонча-орос-тоғ) тоғлар, тепаликлар, кирлар, сойлар, даралар ва шунга ўхшаш бошқа  объектлар номлари.

Пелагоним -(юнонча пелагос-денгиз) ҳар қандай денгизнинг ёки унинг бир қисмининг атоқли номи.

Потамоним -(юнонча-потамос-дарё) ҳар қандай дарё, сой жилганинг атоқли оти.

Спелеоним-(юнонча спелеон-гор, унгур ва онима- ном) оронимнинг бир тури, Ердаги бўшлиқ-ғор, унгур, кейинги вақтларда табиий ҳосила, жумладан чуқурлик, қудуқ, ер остидаги дарё, кул ҳам спелеоним деб аталади.

Теоним-(юнонча теос-худо, онима-ном) ҳар қандай диндаги худо, илох, тангрининг атоқли оти.

Агроним ( юнонча-агрос-дала, экинзор, шудгор) топонимнинг бир тури.чек ер, томорқа, шудгор, дала номи. Масалан: Чаман дара, Қорамурут ва бошқалар.

Географик объектга берилаётган ном қуйидаги асосий талабларга жавоб бериши лозим:

-Биринчи навбатда ном ўзи атаётган географик объектнинг табиий, физикавий-жуғрофий хусусиятларнни ифодалаши, ўша ўрин, объектнинг характери билан қандайдир алоқадорликка эга бўлмоғи лозим, яъни маъноли бўлмоғи лозим.

-Қўйилаётган ном ўша географик объектда яшайдиган маҳаллий аҳоли тилининг тил хусусиятларига тескари ва ёт бўлмаслиги, ўша ҳудуд маҳаллий топонимияси тизимини бузмаслиги, унга мос тушмоғи керак.

-Географик объект номи кишиларнинг ўша ўрин, объектни осон топиб олишлари учун кўмаклашиши, ўша ўринни аниқлашда, уни осон топишда мўлжал (ориентирлик) ролини ўйнаши лозим.

-Географик объект номларида тарихийлик, миллий лиссоний руҳ, топонимик анъанавийлик сезилиб турмоғи керак.

-Географик объект номи ўзлашма эмас, имкон борича ўз тил материалидан ясалиши лозим.

-Ном шаклан қисқа, лўнда, кўпи билан икки ёки уч сўзли (қисмли) бўлгани маъқул.

-Географик объект номининг шаклан ва ясалишига кўра оригинал, эсда яхши ва осон сақланиб қоладиган бўлишига алоҳида эътибор қилмоқ лозим.

-Номнинг талаффузи енгил ва қулай, хушоҳанг бўлиши керак.

-Ном аниқ, содда ва тушунарли бўлиши лозим.

-Янги ном ўша ҳудудда олдиндан мавжуд бўлган номларнинг айнан такрорламаслиги, шакли ва талаффуз хусусиятига кўра улардан фарқланиши лозим.

-Битта ном бирдан ортиқ географик объектларга такрор қўйилавермаслиги керак.

-Бирор географик объектнинг номини бошқа географик объектга айнан кўчириб кўйиш ўринли бўлмайли.

-Кичик географик объект ва объектларни катта ва кенг ҳудудлар, объектлар номи билаи аташ, шунингдек, бир-биридан ниҳоятда узоқ географик объектлашган ва ўзаро алоқадор бўлмаган ҳудудлар, географик объектлар номини кўчириб қўйиш ўринсиздир. 
Географик объектга бериладиган ном ва географик объектларни номлаш олдига қўйиладиган юқорида қайд қилинган талабларнинг барчаси ҳам бир хилда муҳим.

Топонимлар географик номлар, географик объект номлари деб ҳам юритилади. Тилшунослик фанининг географик объект номларини ўрганувчи соҳаси топонимика деб юритилади. Топонимия деганда эса маълум бир территориядаги географик номларнинг мажмуаси тушунилади (масалан, Фарғона водийси топонимияси, Сирдарё вилоят топонимияси каби).

Географик объект номлари жуда узоқ даврнинг маҳсулоти бўлиб, тил тарихи, тарихий диалектология ҳамда тарих, этнография, география, геология каби қатор фанлар учун бой фактик материал берувчи манбадир. Географик объект номларининг қачон пайдо бўлганлигини, нимага асосан шундай ном олганлигини, даврлар ўтиши билан бу номда қандай ўзгаришлар юз берганлигини аниқлашда юқоридаги фанлар ҳамкорликда иш кўрадилар. Географик объект номларини ўрганиш ўша территорияда яшовчи халқларнинг тили, тарихи, турмуши, урф-одати, касб-корига оид қатор масалаларни ойдинлаштиришда муҳим аҳамиятга эга.

Бундан ташқари, топонимлар қандай ва қайси типдаги объектнинг оти эканлигини англатиши жиҳатидан бир неча турга-ойконимлар, полисонимлар, гидронимлар, оронимлар, аргронимлар кабиларга бўлиб ўрганилади.

Ойконимлар (грекча ойкос - уй, турар географик объект) таркибига қишлоқ, посёлка, овул, маҳалла, гузар, кўчаларнинг номлари киради: Қумқишлоқ, Тумановул,  Соймаҳалла,  Арабгузар, Юқорикўча кабилар.

Полисонимлар (грекча полис - шаҳар) ўз ичига шаҳар номларини олади: Тошкент, Самарқанд, Гулистон, Янгиер, Ширин каби.

Гидронимлар (грекча гидро -_сув) сув объектларининг, яъни денгиз, дарё, кўл, сой, ариқ, булоқ, қудуқ сингариларнинг атоқли отларидир: Орол денгизи, Сирдарё, Дарҳон канали, Ойдинкўл, Наймансой, Каттаариқ, Шўрбулоқ, Тошқудуқ ва бошқалар. 

Оронимлар (грекча орос - тоғ) ер юзасининг рельеф шакллари - тоғ, чўққи, тепа, қир, жарларга атаб қўйилган номлардир: Олатов, Ҳисор тоғи, Қурама тизмаси, Қоратепа, Қизилқир, Оқжар сингарилардир. 

Агроонимлар (грекча агрос - дала) ўзида ер, дала, марза, ер участкаларининг атоқли отларини мужассамлантиради: Тошдала, Шўрдала, Райҳонмарза, Қуроқзор, Қўштол, Чакалак, Маккапоя, Чўзоқ, Ёндама ва бошқалар.

Аввало, топонимларнинг тил луғавий таркибидаги миқдоран анча салмоқли бойлик эканини қайд этиш лозим. Масалан, ўзбек тилшунослари ҳозирга қадар Қашқадарё, Сурхондарё, Хоразм, Фарғона вилоятлари ҳудудидан, шунингдек, Самарқанд, Жиззах, Сирдарё, Тошкент вилоятларининг баъзи туманлари ҳудудидан 50 мингга яқин топонимларни тўплашга муваффақ бўлишди. Ўзбекистондаги биргина қишлоқлар, овуллар, аҳоли пунктлари номларининг ўзи 17 мингга яқиндир. Булар ҳали, асосан, фанда макротопонимлар деб юритиладиган йирик жуғрофий объектларнинг атоқли отларидир, холос. Тилшуносликда микротопонимлар деб юритиладиган майда, кичик объектларнинг атоқли отлари ҳам мавжуд бўлиб, улзрнинг ниҳоятда бой материаллари Ўзбекистоннинг барча ҳудуди бўйлаб синчковлик билан тўпланган эмас. Бу номларнинг миқдоран жуда улкан луғавий бойлик экани шубҳасиз. Чунончи, ўзбек тилшуносларидан бири Сурхондарё вилоят Бойсун тумани ҳудудининг ўзидагина 7 мингдан ортиқ микротопонимларни тўплашга муваффақ бўлди. Биргина Тошкент шаҳрида 8 мингдан ортиқ катта ва кичик кўчалар мавжуд бўлиб, уларнинг ҳар қайсиси ўз номига эга.

3

Сирдарё тарихи - халқимиз тарихининг узвий бир қисми сифатида узоқ ва қадимийдир. Зардуштийликнинг муқаддас китоби "Авесто"да Сирдарё Дану деб, қадимги юнон тарихчилари асарларида эса Яхартес - Яксарт деб аталган. Юртимизга араблар кириб келганидан сўнг бу дарё солномаларда "Сайхун" деб юритила бошлаган.

Вилоятда Боёвут, Жўлангар, Мирзачўл, Сардоба, Совот, Ховос, Хўжамушкент, Шўрўзак каби ҳудуд учун характерли номлар ҳам йуқ эмас. Вилоят географик номлари орасида этнотопонимлар ҳам учрайди: Миришкор, Мўғул, Найман, Парчаюз, Пучуғой, Сиргали, Увоқ каби ўзбек уруғ-аймоқлари номлари билан аталган аҳоли пунктлари баробарида Тожиковул, Турковул каби бошқа қардош халқлар вакиллари ватан тутган кишлоқ-овуллар ҳам бор. 

Гулистон – Сирдарё вилояти маркази ва туман номи. Мирзачўл ерлари гулистонга айлантирилади, деган мақсадда халқимиз ҳалол ва тинимсиз меҳнатлари эвазига чўлда каналлар қазиб, сув  чиқариб, тақир ерларни боғу-бўстонга айлантиришди, ўнлаб қишлоқ ва шаҳарчалар бунёд этишди. Мирзачўлнинг маркази саналган ва аввал Мирзачўл станцияси деб юритилган географик объектга, яъни 1959 йили собиқ Мирзачўл шаҳрига Гулистон номи берилди.

Мирзачўл - Ўрта Осиёдаги текислик (Ўзбекистон Республикасининг Сирдарё, Жиззах вилоятлари, Қозоғистоннинг Жанубий Қозоғистон вилояти, Тожикистоннинг Зафаробод тумани). 16-асрга қадар бу худуд Чиноз-Жиззах чўли ёки Жиззах-Чиноз чўли деб аталган. 16-асрда Бухоро хони Абдуллахон ободончилик ишларини авж олдирган, Чиноз билан Жиззах орасидаги чўлда карвонсаройлар - равотлар (жумладан, Мирзаработ), масжидлар, сардобалар қурдирган, Туятортар каналини қаздириб, чўлнинг жанубий ва марказий қисмларида катта майдонларга сув чиқарган, оқибатда чўлда деҳқончилик бирмунча ривож топган ва ирригация иншоотлари қад кўтарган. 16-аср охиридан халқ хон-мирзоларнинг хизматларини инобатга олиб, Мирзанинг чўли - Мирзачўл деб атай бошлайди. Мирзо Улуғбекнинг ободончилик ишлари туфайли Чиноз-Жиззах чўли Мирзачўл деб аталган деган фикр ҳам бор.
Мирзачўл - номининг келиб чиқиши 1900 йилга бориб тақалади. Тошкентлик бир бой 1900 йилда чўлга сув чиқариб экин эккан. Унинг исми Мирза бўлиб, у мардикорларни олиб келиб, ишлатган. Экинлар яхши бўлгани учун бой мардикорларга яхши ҳақ тўлабди. Буни эшитган одамлар ҳар томондан кўчиб кела бошлабдилар. Одамлар кўчиб келаётган кишиларга “қаерга кетаяпсизлар?” дейишса, “Мирзанинг чўлига кетяпмиз”, деб жавоб беришар экан. Унинг эккан қовун-тарвузлари шаҳар бозорларида яхши сотилар экан. “Бу маҳсулотлар қаердан келтирилган?” десалар, сотувчилар “Мирзанинг чўлидан”, яъни Мирзачўлдан деб айтишар экан. Шундан сўнг бу ерга Мирзачўл номи берилган экан. Яна бошқа маълумотларга кўра чўлда биринчи ўзлаштириш бошланганида ерлар ҳайдалиб, ўзлаштириладиган ерларга марза тортилган экан (марза - тупроқ уюмидан тортилган чегара). Халқ шу ерларни марза тортилган ер деб аталган. Кейинчалик бу ерлар “Марзачўл”, талаффузда бузилиб  “Мирзачўл” бўлган, дейилади.

Яна айримлари Мирзачўл дегани қуп-қуруқ , “оч чўл” дегани дейишади. Уни бу ерга келган руслар “Голодная степь” деб атаганлар.

Мирзачўл 1917 йилга қадар Самарқанд вилоятининг Хўжанд уездига қарашли бўлиб, кейинчалиқ Туркистон Автоном Республикаси - Голодностепская уездига ўтди. Мирзачўл 1923 йили қўрғон, 1925 йили туман деб эълон қилинди.
 Мирзачўл 1948-50 йилларда шаҳар типидаги кўрғон номини олиб, 1952 йилга келгач, шаҳар номига эга бўлди. 

Ҳозирги кунда Мирзачўл номи билан Сирдарё вилояти Мирзаобод туманидаги биргина посёлкага Мирзачўл номи берилган.

Юқорида келтирилган Мирзачўл шаҳарча-қўрғон дейилгани бу ҳозирги Гулистон шаҳрига айланган.

Сардоба
 - Сирдарё вилоятидаги Оқолтин туманининг маркази. Самарқанд вилоятининг Пахтачи туманида Сардоба қишлоғи бор. Наманган шаҳри маҳаллаларидан бири ҳам Сардоба деб юритилади. Сардоба тожикча сард-совуқ, муздек; об-сув сўзларидан ҳамда от ясовчи -а қўшимчасидан таркиб топган бўлиб, "муздек сув сақланадиган жой, яъни сув ҳавзаси" деган маънони билдиради. Сардоба асли сув иншоотининг номи. Оқар суви бўлмаган жойларда усти гумбазсимон қилиб ёпилган, таги ва деворлари тош, гиштдан терилган, сув кирадиган тешиги, устида мўриси ва сувидан фойдаланиш учун одам кириб чиқадиган махсус жойи (эшиги) бўлган қадимий сув ҳавзаси -  сардоба деб юритилган (Нафасов Т.). Тарихий маълумотларга қараганда Мовароуннаҳрда 44 та сардоба бўлган. Улардан 29 таси Қарши чўлида, 3 таси Мирзачўлда, 3 таси Тошкент билан Фарғона устидаги қадимги савдо йўлида, 1 таси Кармана яқинида бўлган. Сардобалар қадимга даштлардаги чорвани ва савдо карвонларини сув билан таъминлашда катта аҳамиятга эга бўлган. Сардобадан Ўрта Осиёнинг баъзи дашт-чўлларида ҳозир ҳам фойдаланилади.
Ховос
 - Сирдарё вилоятидаги туман ва қишлоқ номи. Бу қадимий қишлоқ номи дастлаб Истахрий, Ибн Ҳавкал, Мукаддасий асарларида тилга олинади. Илмий этимологияси аниқ эмас, лекин халқ тилида ҳозирги Ховос шаҳарчасига нисбатан қуйидагича изоҳланади. Европа усулида, темир йўлларининг кесилиш бўғинида жойлашган, дастлабки шаҳарча кўринишида бўлгани учун ҳам атроф қишлоқдагилар бу ерни томоша қилишни ҳавас қилганлар. Шунинг учун ҳам Ҳавас, кейинчалик эса Ховос бўлиб айтилган, дейилади.

Яна бошқа маълумотларда қадимда бу ерда мавжуд бўлган карвонсаройда бир бой киши бўлиб, унинг Ҳавас исмли гўзал қизи бўлган. Шу қизнинг номига жой номи Ҳавас деб аталиб, кейинчалик талаффузда Ховос бўлиб кетган, дейилган.

Бутунги Ховос тарихи айримлар ёзганидеқ 1966 йил 23 августдан бошланмайди. Ховос жуда қадимий диёр. Бироқ бағрида доимо яшариш, янгиланиш жўш уриб туради. Афсуски, Ховос бино бўлибдики, бунёдкор халқи юрт озодлиги, эл омонлиги учун доимо курашиб келадилар. Форс-Эрон босқини Искандар Зулқарнайн бошлиқ юнон-македонлар тажовузи, араблар истилоси, мўғуллар ваҳшийлиги ва ниҳоят, чор Россияси қўшинларига қарши кураш... Ховос ҳаммасини бошидан кечирди.

Туман номига келсақ яна бошқа маълумотларда Форс лашкарбошиси Қаҳқаҳа қизининг исми Хавасдир. У ерлик жасур йигитни севиб қолади, уруш тўхтайди. Хавас ободончилик ишларига раҳнамо, маҳаллий халққа меҳрибон бўлганлиги туфайли ушбу туман Хавас - Ховос номини олади.

Сирдарё гидронимининг тарихий атамаларини санаган ҳолда, у бу гидронимнинг этимологияси ҳақида олимлар томонидан билдирилган фикрларни 10 та бандга жамлаб қуйидаги тартибда келтиради:
1. Сирдарё - сир   (много, обильный, хороший)   + дарё (река) - как топоним происхождение которого ишут в иранских языках.
2. Сирдарё - сир ( широкий, просторный, верховный, головной, главный, ясный) + дарё (река) - связывают со значением тюркского слова сары.
3. Сирдарё - сир (краска) + дарё (река) - от слова сирли.
4. Сирдарё - сир (таинственная, могущественная, огромная, необозримая)     + дарё (река) и связывает с названием Қолгансир.
5. Сирдарё - сир (жёлтая) + дарё (река) - от слова сариқ.
6. Сирдарё - сир (шыр) просачивающая из земли, скалы вода в горной местности) + дарё (река) - от слова сирт.
7. Сирдарё  - сир (от слова шар - водапад) + дарё (река).
8.  Сирдарё  -  сир (от слова сал - сол) + дарё (река).
9. Сирдарё - сир (жемчужный) + дарё (река) - жемчужная река.
10. Привлекает внимание предположение Х.Хасанова, что компонент сыр   - сир (Сирмат) этнического происхождения. Тут следует уточнить, что если компонент произошёл от этнического имени, то, во всяком случае, не от “сирматов” и не от неизвестного, где обитавших “сиров”, “силис”, а, скорее всего от этнонима сирак, многократного отмеченного в топонимии Средней Азии. С неизвестным сарматским племенем сираков связаны довольно многочисленные этнонимы и топонимы, чаше всего выступающие в форме кара - сирак .... Однако, большинство из указанных выше гипотез, предположении неоправдывается. Многие этимологии носят характер народных. Наиболее вероятной представляется этимология Х.Хасанова и Л.С.Толстовой, которые в топониме Сирдарё название племени сирак - сир (сор - сыр) ... Вполне возможно обяснить название Сирдарё как река сиров и является словом тюркского происхождения
.

